
ՆԱԽԱԲԱՆ 

 

Եվրոպական համալսարանի (այսուհետ՝ համալսարան կամ բուհ) ինստիտուցիոնալ 

հավատարմագրումն իրականացվում է բուհի ներկայացրած դիմումի համաձայն: 

Հավատարմագրման գործընթացը կազմակերպվում և համակարգվում է «Մասնագիտական 

կրթության որակի ապահովման ազգային կենտրոն» հիմնադրամի (այսուհետ՝ ՈԱԱԿ) կողմից: 

Իր գործողություններում ՈԱԱԿ-ն առաջնորդվել է ՀՀ կառավարության 2011 թվականի 

հունիսի 30-ի  N 978–Ն որոշմամբ հաստատված «ՀՀ մասնագիտական կրթական ծրագրեր 

իրականացնող ուսումնական հաստատությունների և դրանց մասնագիտությունների պետական 

հավատարմագրման» կարգով և 2011 թվականի հունիսի 30-ին հաստատված «ՀՀ 

մասնագիտական կրթության հավատարմագրման չափանիշները հաստատելու մասին» N 959–Ն 

որոշմամբ: 

Փորձաքննությունն իրականացրել է «Մասնագիտական կրթության որակի ապահովման 

ազգային կենտրոն» հիմնադրամի փորձագիտական խմբի ձևավորման կարգ»-ի պահանջներին 

համապատասխան ձևավորված անկախ փորձագետների խումբը, որը բաղկացած էր 5 տեղացի և 

1 միջազգային փորձագետներից: 

Ինստիտուցիոնալ հավատարմագրումը միտված է ոչ միայն որակի ապահովման 

արտաքին գնահատմանը, այլև հաստատության կառավարման և կրթական ծրագրերի որակի 

շարունակական բարելավմանը:  Հետևաբար, փորձագետների առջև դրված էր երկու խնդիր. 

1)  իրականացնել ինստիտուցիոնալ կարողությունների փորձաքննություն՝ ՀՀ պետական 

հավատարմագրման չափանիշներին համապատասխան, 

2) որակի բարելավման նպատակով` իրականացնել փորձագիտական գնահատում՝ 

միջազգային զարգացումներին համապատասխանելու և Բարձրագույն կրթության 

եվրոպական տարածք (այսուհետ՝ ԲԿԵՏ) ինտեգրվելու տեսանկյունից: 

Այս զեկույցը պարունակում է Եվրոպական համալսարանի ինստիտուցիոնալ 

կարողությունների փորձագիտական գնահատման արդյունքները` ըստ ՀՀ մասնագիտական 

կրթության հավատարմագրման չափանիշների և միջազգային փորձագետի գործընկերային 

գնահատման դիտարկումները` ԲԿԵՏ ինտեգրվելու տեսանկյունից:  

ԳՆԱՀԱՏՄԱՆ ԱՄՓՈՓՈՒՄ 

 

ԻՆՍՏԻՏՈՒՑԻՈՆԱԼ ԿԱՐՈՂՈՒԹՅՈՒՆՆԵՐԻ ՓՈՐՁԱԳԻՏԱԿԱՆ ԳՆԱՀԱՏՈՒՄ` ԸՍՏ ՀՀ 

ՄԱՍՆԱԳԻՏԱԿԱՆ ԿՐԹՈՒԹՅԱՆ ՀԱՎԱՏԱՐՄԱԳՐՄԱՆ ՉԱՓԱՆԻՇՆԵՐԻ 

 

Եվրոպական համալսարանի փորձաքննությունն իրականացրել է «Մասնագիտական 

կրթության որակի ապահովման ազգային կենտրոն» հիմնադրամի փորձագիտական խմբի 

ձևավորման կարգ»-ի պահանջներին համապատասխան ձևավորված անկախ փորձագետների 

խումբը1: Գնահատումը կատարվել է ՀՀ կառավարության 2011 թվականի հունիսի 30-ի N 959-Ն 

որոշմամբ հաստատված ինստիտուցիոնալ հավատարմագրման 10 չափանիշներով: 

Գնահատում իրականացնելիս փորձագիտական խումբը հաշվի է առել, որ ԵՀ 

առաքելությունն է. «Ապահովել ԵՀ խորհրդանիշ հանդիսացող եռանկյունու երեք գագաթների 

(կրթություն, գիտություն, ծառայություններ հասարակությանը) ամուր համակցությունը, 

փոխկապակցված գործունեությունը, հավասարաչափ զարգացումը, ինչի համար.   

 հայաստանյան և եվրոպական լավագույն փորձի համադրման միջոցով մատուցել 

որակյալ ու շարունակական կրթություն՝ պատրաստելով մասնագետներ 

հասարակական տարբեր ոլորտների համար,   

 ձևավորել ամուր գործընկերային հարաբերություններ տեղական ու միջազգային 

մասնագիտական ուսումնական հաստատությունների հետ՝ ԵՀ 

միջազգայնացման, փորձի ձեռքբերման, փոխանակման, համատեղ 

գործունեություն իրականացնելու, այդ թվում՝ հետազոտություններ ու 

շարժունակության ապահովման նպատակով,   

 խորացնել կապերը գործարար միջավայրի հետ՝ պրակտիկաների 

կազմակերպման, ավարտական աշխատանքների թեմաների, զբաղվածության 

խնդիրների շուրջ»:  

Եվրոպական համալսարանը 2017 թվականին անցել է ինստիտուցիոնալ 

հավատարմագրման գործընթաց, որի արդյունքում 2018 թվականին համալսարանին շնորհվել է 

պայմանական ինստիտուցիոնալ հավատարմագրում 2 տարի ժամկետով: ԵՀ-ն կազմել է 

թերությունների վերացման ծրագիր փորձագիտական զեկույցում առկա 

խորհրդատվությունների հիման վրա։ Համալսարանը 6-ամսյա պարբերականությամբ ՈԱԱԿ է 

ներկայացրել վերհանված խնդիրների լուծմանն ու գործընթացների բարելավմանն ուղղված 

գործողությունների ծրագրի կատարողականի միջնաժամկետ վերլուծություններ: 2019 

թվականին ՈԱԱԿ-ի կողմից իրականացվել է թերությունների վերացման ծրագրի 

միջնաժամկետ մշտադիտարկում։ 

Փաստաթղթերի ուսումնասիրման և փորձագիտական այցի արդյունքում ստացվել է 

տպավորություն, որ Եվրոպական համալսարանը լրջորեն է վերաբերվել նախորդ 

հավատարմագրման ժամանակ վերհանված խնդիրներին ու վերջին երկու-երեք տարիների 

ընթացքում նկատելի ու արդյունավետ աշխատանքներ տարել իր գործընթացները բարելավելու 

                                                           
1 ՀԱՎԵԼՎԱԾ 1. ՓՈՐՁԱԳԻՏԱԿԱՆ ԽՄԲԻ ԻՆՔՆԱԿԵՆՍԱԳՐԱԿԱՆՆԵՐԸ 

տեսանկյունից։ ԵՀ-ը մեծ ուշադրություն է դարձրել այդ գործընթացների կանոնակարգմանը՝ 

նախկին իներցիոն բնույթի զարգացումներին ավելի հստակ ու նպատակային իմպուլսներ 

հաղորդելու համար։ Նկատի ունենալով, որ բարեփոխումների այս ժամանակահատվածը 

բավական երկար չի եղել, մանավանդ, որ 2020 թվականի գրեթե ողջ ընթացքն էլ աննպաստ է 

եղել կրթական համակարգի բնականոն ընթացքի համար, և թերակատարվել, ձգձգվել կամ 

հետաձգվել են պլանավորված շատ գործընթացներ, փորձագիտական խումբն իր 

դիտարկումներում և գնահատականներում հաշվի է առել նաև ԵՀ զարգացման միտումները։   

Նախորդ հավատարմագրումից հետո Եվրոպական համալսարանը շոշափելի 

աշխատանքներ է տարել մասնագիտությունների կրթական ծրագրերի զարգացման 

ուղղությամբ։ Ծրագրերը վերակազմվել ու վերաձևակերպվել են որակի ապահովման տեղական 

ու միջազգային չափանիշների ու պահանջների համաձայն, բարելավվել է դրանց որակի 

ապահովման մեխանիզմն ու պրակտիկ բաղադրիչը։ Ինֆորմատիկա և տեղեկատվական 

տեխնոլոգիաներ մասնագիտությունների կրթական ծրագրերը դրական իմաստով էապես 

առանձնանում են մյուս ծրագրերից՝ «Սինոփսիս» և «Վիվասել» ընկերությունների ներկայացրած 

չափանիշների, նրանց մասնագետների կողմից դասավանդման շնորհիվ։ Մյուս կրթական 

ծրագրերը որակի առումով տարբերվում են ամբիոնից ամբիոն։ Դասընթացների ծրագրերը 

կազմվել են վերջնարդյունքային մոտեցմամբ։ Բուհում սկսել է իրականացվել կրթական 

ծրագրերի մշտադիտարկում։ Դասընթացների մեծ քանակը, ինչը մեծացնում է ուսանողի 

լսարանային բեռնվածությունը և նվազեցնում ինքնուրույն աշխատանք իրականացնելու 

ժամաքանակը, խոչընդոտում է կրթական ծրագրերի այն վերջնարդյունքների ձեռքբերմանը, 

որոնք ենթադրում են հետազոտական կարողությունների ձեռքբերում։ Առհասարակ 

հետազոտությանը դեռևս ծանրակշիռ դեր չի վերապահվում կրթական ծրագրերի կառուցվածքի 

և բովանդակության մեջ։ Կրթական ծրագրերում աշխատաշուկայի պահանջների 

արտացոլվածության աստիճանը ևս տարբերվում է ծրագրից ծրագիր։ Աշխատաշուկայի 

պահանջների զետեղումը հիմնականում տեղի է ունենում պրակտիկ ոլորտում աշխատող, 

արտաքին համատեղող դասախոսների դիտարկումների արդյունքում։ Անգամ դատելով 

առարկայացանկերից՝ կարող ենք ասել, որ, օրինակ, ՏՏ, տնտեսագիտության և կառավարման 

մասնագիտությունների ծրագրերում այդ պահանջներն առավել շատ և օբյեկտիվորեն են 

արտացոլված, քան, օրինակ, միջազգային հարաբերությունների մասնագիտության ծրագրերում։ 

Ակադեմիական ազնվության և բարեվարքության հանգամանքին ևս դեռևս չի տրվում 

անհրաժեշտ ուշադրություն՝ կրթական ծրագրերում հետազոտական բաղադրիչի թուլության 

պատճառով։ Մասնաճյուղերի զարգացումը ռազմավարական նպատակ հռչակելով հանդերձ՝ 

ԵՀ-ը դեռևս չի կարողանում մասնաճյուղերի կրթական ծրագրերի որակը հավասարեցնել 

երևանյան գլխամասի ծրագրերի մակարդակին։ Կրթական ծրագրերի իրականացված 

բենչմարքինգը, ինչպես նաև օտար լեզվի դասընթացների վրա շեշտադրումը մեծացրել են 

ուսանողների շարժունության հնարավորությունները, այդուհանդերձ, որոշ գործոններ, 

ինչպիսիք են, օրինակ, ուսումնական պլաններում շարժունության պատուհանների 

բացակայությունը և շարժունության համակարգումը համալիր, վերևից ներքև չիրականացնելու 

պրակտիկան, դեռևս հեռու են պահում բուհին արտագնա շարժունության բավարար տեմպերից։ 

Մյուս կողմից, օտարալեզու կրթական ծրագրերի առկայությունն ու դրանց աճի միտումը 

բարձրացնում են բուհի հեղինակությունն ու մեծացնում ներքին շարժունության 

հնարավորությունները։ 

Եվրոպական համալսարանի կրթական ծրագրերի վերջնարդյունքներն ապահովելու 

համար, հատկապես գլխամասի դասախոսներն ընդհանուր առմամբ մասնագիտական պատշաճ 

պատրաստվածություն ունեն և մոտիվացված են։ Նրանք մասնակցություն են ունենում կրթական 

ծրագրերի մշակմանը և կարողանում են կրթական ծրագրերի ընդհանուր պահանջների հիման 

վրա, վերջնարդյունքահեն ձևով կազմել իրենց դասընթացների ծրագրերը։ Դասախոսների 

շրջանում օտար լեզվի տիրապետման պատշաճ մակարդակը հնարավորություն է տալիս նրանց 

իրենց գիտական և ուսումնամեթոդական գործունեությունը լավարկելու (օգտվել 

արտասահմանյան գրականությունից մենագրություններ, հոդվածներ, դասագրքեր և 

ձեռնարկներ գրելիս), միջազգային շարժունության ծրագրերի դիմելու, միջազգային 

հետազոտական դրամաշնորհներ ներգրավելու հարցում։ Դասախոսական կազմի 

երիտասարդացման քաղաքականությունը ևս նպաստում է նշվածին։ Դասախոսների 

ընտրության և գնահատման քաղաքականության ներդրված նորմատիվային հենքը, պաշտոնի 

անձնագրերի գոյությունը հնարավորություն է տալիս մեծացնել բարձրակարգ դասախոսների 

ներգրավման ու պահպանման գործըթնացների օբյեկտիվությունը։ Աշխատավարձերի ցածր 

մակարդակն ու ֆինանսական եկամուտների բազմազանեցման ուղղությամբ բուհի ձեռնարկած 

ոչ բավարար քայլերը, մյուս կողմից, դեռևս չեն ապահովում ԵՀ-ի գրավչությունը և 

հանրապետության կրթական դաշտի ու պրակտիկ ոլորտի առավել հմուտ ու բարձրակարգ 

մասնագետների ներգրավումը։ Դասախոսների որակավորման բարձրացման քայլերը դեռևս 

տարերային են ու ոչ նպատակային։ Վերապատրաստումների համալիր ծրագիրը, որը 

կշեշտադրեր ոչ միայն օտար լեզուների իմացությունը, այլ նաև հետազոտական 

կարողությունները, հետազոտահեն դասավանդման կարողությունը, նորարարական 

մոտեցումներով ուսանողակենտրոն դասավանդման մոտեցումներն ու մեթոդները, 

անհրաժեշտություն է։ Դասախոսների լսարանային բեռնվածության թեթևացումը և 

հետազոտական արդյունքի ինտեգրումը բեռնվածության մեջ կնպաստեն կրթական ծրագրերի 

հետազոտական բաղադրիչի մեծացմանը։ Մասնաճյուղերի դասախոսական կազմի համաչափ 

զարգացումը, ներառյալ դասավանդման որակի ապահովման գործիքների կատարելագործումը, 

պետք է առաջնահերթություն դառնա բուհի համար։  

Կրթական ծրագրերն իրականցնելու համար Եվրոպական համալսարանի գլխամասն ու 

մասնաճյուղերը հիմնականում ապահովված են անհրաժեշտ շենքային և գույքային 

պայմաններով, որոնց պահպանումն ու բարելավումն իրականացվում է պատշաճ և 

հնարավորության սահմաններում։ Պատշաճ ուշադրություն դարձվում է նաև առողջ ու 

անվտանգ միջավայրի ձևավորմանը։ Թեև կրթական ծրագրերի ռեսուրսային բազան 

ապահովվում ու թարմացվում է, այդուհանդերձ, որպես կանոն, այդ ապահովման ու 

թարմացման հիմքում ընկած չեն կրթական ծրագրերի կարիքների խորքային 

ուսումնասիրությունները (օրինակ՝ կրթական ծրագրերում ամրագրվում է ուսանողակենտրոն 

դասավանդումը, քննարկումները, բանավեճերը, մինչդեռ լսարանների կահավորումը 

շարունակվում է դասախոսակենտրոն ձևով իրականացվել)։ Կարիքների վերհանման հիման 

վրա ռեսուրսային բազայի ստեղծման ու թարմացման դրական օրինակ են Տեղեկատվական 

տեխնոլոգիաների մասնագիտության կրթական ծրագրերը։ Աշխատավարձերը, թեև վերջին 

շրջանում որոշ բարձրացման, շարունակում են մնալ ցածր, ինչը ուսանողների վարձերից մեծ 

կախվածության, դիմորդների թվաքանակի նվազման հետևանք է։ Եկամուտների 

բազմազանեցման ուղղությամբ բուհի որոշ ջանքեր տեսանելի են, բայց դրանք լոկ առանձին 

քայլեր են, այլ ոչ համալիր նպատակային քաղաքականության դրսևորումներ։ Չնայած 

գրադարանի զարգացման որոշակի միտումներին, ժամանակակից ուսումնագիտական 

գրականության համալրման ոչ պատշաճ վիճակն ու տեմպերը ածանցվում են կրթական 

ծրագրերի թույլ կողմերից (հետազոտական բաղադրիչի թուլություն) ու դասախոսների որոշ 

կարողունակությունների ոչ բարձր մակարդակից։ 

Նախորդ պայմանական հավատարմագրումից հետո Եվրոպական համալսարանը 

վերաիմաստավորել և վերաձևակերպել է իր առաքելությունը, որի գլխավոր շեշտադրումը 

աշխատաշուկայի համար պրակտիկ մասնագետների պատրաստումն է։ Այս առաքելությունը 

բուհը որդեգրել է՝ հաշվի առնելով իր կրթական ծրագրերի ներկա ցանկը։ ԵՀ-ի ռազմավարական 

նպատակները, խնդիրներն ու գործողությունները ընդհանուր առմամբ բխում են իր 

առաքելությունից, որն էլ համահունչ է Որակավորումների ազգային շրջանակին։ Այդուհանդերձ, 

բուհի հետազոտական ամբիցիաները առարկայորեն չեն ձևակերպված նրա զարգացման 

ռազմավարական ծրագրում։ Մյուս կողմից, բուհի նպատակադրումները, եթե իմաստավորված 

լինեին գործունեության սպեցիֆիկ կողմերով, ապա նա կառանձնանար համանման կրթական 

ծրագրեր իրականացնող այլ բուհերից և այդպիսով առավել հստակ և ուղղորդված զարգացման 

վեկտորներ կստանձներ։ Այս իմաստով ԵՀ-ը կարող է իր առաքելության ու նպատակների մեջ 

բովանդակել ՀՀ Շիրակի, Լոռու, Տավուշի և Սյունիքի մարզերի առանձնահատուկ պայմանները 

կամ զարգացման ինչ-ինչ ուղղությունները՝ հաշվի առնելով այն, որ այդ մարզերում բուհն ունի 

մասնաճյուղեր։ Արտաքին, ավելի շատ ներքին շահակիցների կարիքների վերհանման ու 

դիրքորոշումների հստակեցման գիծը ռազմավարական պլանավորման մեջ մտցնելու մշակույթը 

նոր, բայց հաջողությամբ ներ է դրվում համալսարանում։ Ռազմավարական նպատակների, 

խնդիրների ու գործողությունների արդյունավետության գնահատման քանակական ու 

որակական հստակ ցուցիչներով, ոչ թե փաստագրական-նկարագրողական, այլ վերլուծական 

բնույթի հաշվետվողականության համակարգի ներդրումն էլ անհրաժեշտություն է, որը բուհին 

հնարավորություն կտա ճիշտ գնահատել իր գործունեությունը։ 

Նախորդ հավատարմագրումից հետո Եվրոպական համալսարանի կրթական ծրագրերի 

և այլ գործընթացների մեջ տեսանելի բարելավումներ են կատարվել։ Այդ հանգամանքը, սակայն, 

համաձայն փաստաթղթերի ուսումնասիրությունից և հատկապես փորձագիտական այցից 

փորձագիտական խմբի ստացած տպավորության և կատարած դիտարկումների, արդյունքն է ոչ 

թե կառավարման ու վարչարարության համակարգային բարեփոխման, այլ նոր ռեկտորի և մի 

քանի առանցքային վարչական պաշտոնյաների կողմից առավել պահանջկոտ ու 

պատասխանատու գործելակերպ որդեգրելու։ ԵՀ-ը, թեև ստեղծել է Որակավորումների ազգային 

շրջանակին, դուբլինյան նկարագրիչներին համապատասխանող կրթական ծրագրերի 

նկարագրեր ու վերջնարդյունքահենք մոտեցմամբ վերաձևակերպել դասընթացների ծրագրերը, 

այդուհանդերձ նրան դեռևս չի հաջողվել (առանձին դեպքերը չհաշված) անցում կատարել 

վերջնարդյունքահենք ու հետազոտահենք ուսումնառության և դասավանդման։ Եթե այս 

հարցում էական դեր ունի նյութական ու ֆինանսական միջոցների սղությունը (օրինակ՝ նշված 

չափանիշներով որակյալ կրթություն ապահովելու համար դասախոսներին պատշաճ 

վարձատրելու իմաստով) կամ հետազոտական ենթակառուցվածքի թույլ վիճակը, ապա 

եկամուտների բազմազանեցման ու ռեսուրսների զարգացման ուղղությամբ մինչ այժմ համալիր 

քաղաքականության բացակայությունը կամ այն չպլանավորելը հույսեր չի ներշնչում, որ ԵՀ-ն 

գոնե միջնաժամկետում այս հարցում բեկումնային զարգացում կունենա (որոշ զարգացումների 

միտումներ, այնուամենայնիվ, կան)։ Առկա մարդկային ռեսուրսների, մասնագիտական ներուժը 

չի ուղղորդվում դեպի կիրառական հետազոտություններ, ինչը որակի ամբողջական մենեջմենթի 

կարևոր տարրերի (կառավարման բոլոր օղակների պատասխանատուների 

կարողունակությունների շարունակական բարելավում և ինքնագնահատում, հնարավորինս 

շատ ազդակների վերհանում, ամբողջական տվյալների հիման վրա որոշումների ընդունում, 

գործընթացները ՊԻԳԲ շրջափուլի սկզբունքով իրականացում, կայուն հաշվետվողականության 

համակարգ և այլն) թուլության կամ բացակայության նշանն է։ Այս հանգամանքը, ինչպես նաև 

հավատարմագրմանը նախորդած ժամանակներից ժառանգված խնդիրների առատությունը 

բուհի կառավարմանն ու վարչարարությանը հաղորդել են առավել օպերատիվ ու 

իրավիճակային բնույթ՝ թույլ չտալով ԵՀ-ի առաքելության հատկապես երկու գագաթների 

(գիտության ու ծառայություններ հանրությանը) հասնելու համար իրականացնել արդյունավետ 

և շոշափելի աշխատանքներ։ Բուհի հոգաբարձուների խորհրդի պասիվ դերակատարումն ու 

ֆորմալ դերն այս հարցում խիստ էական է։ 

ԵՀ-ում որակի ապահովման համակարգի ռեալ գործառնումն սկսել է 2019թ․-ից, ինչն 

արտահայտվել է որակի քաղաքականության նորմատիվային հենքի ամբողջացմամբ, այդ 

քաղաքականության առանձին տարրերի՝ կրթական ծրագրերի կառուցվածքի և 

բովանդակության վերափոխման և որոշ այլ գործընթացների մեջ կիրառմամբ։ Որակի մշակույթը 

Եվրոպական համալսարանում սկզբնավորվել է, առկա են որոշ միտումներ, որոնք վկայում են 

դրա կայացման ընթացքի մասին։ Որակի ապահովման ձեռնարկի կիրառումն ապահովող 

համապատասխան ճիշտ վարչարարության դեպքում որակի ապահովման գործընթացները 

կարագանան։ Մյուս կողմից այդ վարչարարության արդյունավետությունը դեռևս հարցականի 

տակ է, քանի դեռ տեսանելի չեն որակի ապահովման ոլորտում ներգրավված մարդկային 

ռեսուրսների պատշաճ քանակն ու որակը։ Խոսքը միայն այն մասին չէ, որ ԵՀ-ում որակի 

ապահովման գործընթացների համակարգումը մեկ մարդու գործառույթն է, ով նաև 

համակարգում է հասարակության հետ կապերը և ունի լսարանային մեծ բեռնվածություն։ 

Խնդիրը նաև նրանում է, որ որակի ապահովման պատասխանատուները կրթական 

ստորաբաժանումներում փաստորեն առանց այն էլ բազմաթիվ այլ գործառույթներ ունեցող 

ամբիոնի վարիչներն են, ում կարողունակությունների տարբերություններն էլ կարող են 

պայմանավորել որակի ապահովվածության աստիճանը կրթական ծրագրից կրթական ծրագիր։ 

Որակի ապահովման դեպարտամենտը դեռևս չի հասցնում զբաղվել վարչական 

ստորաբաժանումների՝ որակի կառավարմանն առնչվող խնդիրների վերհանմամբ։ 

Արտաքին գնահատման գործընթացների համար որակի ապահովման ներքին 

համակարգի հիմքերը հստակ չեն։ Մասնավորապես, ինքնավերլուծությունը, չլինելով 

վերլուծական, այլ լինելով գերազանցապես տեղեկատվական, բավարար հիմք չի տալիս 

հասկանալու, թե բուհն ինքը ինչպե՞ս է ընկալում, վերլուծում ու գնահատում հատկապես որակի 

ապահովմանն առնչվող իր ներքին գործընթացները։ 

2019-2020 ուստարում Եվրոպական համալսարանի ուսանողների թիվը կազմել է 1630։ 

Վերջին տարիներին համալասարանն ապահովել է ուսանողության թվի կայուն աճ (ընդհանուր 

միջինը 12-13%)։ Աճել է հատկապես ուսուցման հեռակա համակարգի ուսանողների թիվը։ 

Ուսանողների թվի աճի ձգտումը հիմնականում պայմանավորված է ուսանողների 

վարձավճարներից ԵՀ-ի խիստ կախվածությամբ (եկամուտների 93-94%)։ Կրթական բոլոր 

աստիճանների սովորողների ընդունելությունն ու կուրսից կուրս փոխադրումը կարգավորվում է 

համապետական և ներքին հստակ կանոնակարգերով։ Բուհին կից քոլեջն ապահովում է ԵՀ-ի 

կրթական ծրագրերի պահանջներին հարմարեցված հանրակրթական ծրագրերի 

շրջանավարտների կայուն ընդունելություն։ Արտերկրյա ուսանողների դեպարտամենտը 

շոշափելի աշխատանքներ է տանում արտերկրյա ուսանողների հավաքագրման, նրանց 

ադապտացման, խնդիրների լուծման ուղղությամբ։ Դասախոսների կեսից ավելիի՝ անգլերենով 

դասավանդելու հանգամանքը հնարավորություն է տալիս ԵՀ-ին ներգրավել հանրապետական 

միջինը զգալիորեն գերազանցող օտարերկրացի ուսանողներ։ Ուսանողների բարձրացրած 

խնդիրներն ստանում են արագ և օպերատիվ լուծում․ կարիքների առավել կանոնակարգված 

վերհանման գործիքներ են հարցումները, հարցազրույցները, սոցցանցերն ու 

առաջարկությունների արկղը։ Իրենց վերաբերող որոշումների կայացմանը ուսանողները 

մասնակցում են ֆակուլտետային խորհուրդներում, բուհի գիտական խորհրդում ունեցած 25%-

անոց ներկայության և ուսխորհրդի նախագահի՝ ռեկտորատի անդամ լնելու շնորհիվ։ 

Ուսանողները ներկայացուցիչ չունեն բուհի հոգաբարձուների խորհրդում։ Դասընթացների, 

պրակտիկայի, ավարտական աշխատանքների և մագիստրոսական թեզերի կատարման 

առնչությամբ ուսանողներին տրվում են խորհրդակցություններ։ Դասընթացների 

հետազոտական բաղադրիչը բովանդակության ու կազմակերպման առումով հիմնականում չի 

նպաստում հետազոտահեն ուսումնառությանը։ Կարիերայի կենտրոնի նորովի 

գործունեությունը հուսադրող է ուսանողների կարիերայի հնարավորությունների ընդլայնման 

առումով։ 

Գիտությունը իր առաքելության առանցքներից մեկը համարելով հանդերձ՝ Եվրոպական 

համալսարանը դեռևս չի որոշակիացրել իր հետազոտական գերակայությունները, 

ուղղություններն ու չի վերհանել հնարավորությունները։ 2019թ․ օգոստոսին ԵՀ-ը թեև ընդունել է 

բուհի 2019-2022թթ․ գիտահետազոտական գործունեության զարգացման հայեցակարգը, որտեղ, 

հատկանշական է, գնահատել է հետազոտության վիճակը, այդուհանդերձ հայեցակարգը դեռևս 

լրջորեն կիրառության մեջ չի մտել։ Համալսարանի կրթական ծրագրերի մասնագիտությունները 

հիմնականում կիրառական են, առնչվում են պետական առաջնահերթություններին, 

տնտեսությանն ու աշխատաշուկային, ուստի այստեղ առկա շատ խնդիրների լուծմանը 

հնարավոր է աջակցել կիրառական հետազոտական նախագծերով (պետական, միջազգային և 

մասնավոր), ինչի կադրային ներուժն առկա է բուհում, բայց, ինչպես նշեցինք վերևում և ինչպես 

առավել հանգամանալից անդրադարձել ենք ներքևում, բուհը հետազոտական գործունեության 

կազմակերպման լուրջ բացթողումներ ունի։ Այդ բացթողումներն արտահայտվում են ինչպես 

հետազոտական ենթակառուցվածքի գրեթե բացակայությամբ (Synopsis ծրագիրը և 

Կառավարման ամբիոնի լաբորատորիան եզակի դեպքեր են), հետազոտության համակարգման, 

կազմակերպման գործառույթների թուլությամբ, հետազոտական գերակայությունների 

սահմանված չլինելով, դրանք կրթական ծրագրերի բաղկացուցիչ մաս չդարձնելով (երբ, օրինակ, 

ավարտական աշխատանքներն ու մագիստրոսական թեզերը կարելի է իրականացնել 

հետազոտական նախագծերի շրջանակներում)։ Դասախոսների հետազոտական 

գործունեությունը խրախուսվում է նրանց ընտրության ու գնահատման կարգով սահմանված 

բազմագործոն գնահատման պահանջներով, բուհի հանդեսում անվճար տպագրվելու 

հնարավորությամբ։ Հետազոտական արդյունքի հիման վրա տարբերակված վարձատրության 

մեխանիզմների բացակայությունն ու միջազգային հեղինակավոր գիտաժողովներին 

դասախոսների մասնակցության ֆինանսավորման խիստ նվազ վիճակը բուհի հետազոտական 

արդյունքի ցածր ցուցանիշների վկայություններից են։ Վերջին 5 տարիներին ԵՀ դասախոսների՝ 

ՀՀ, ԱՊՀ և օտարերկրյա գրախոսվող հանդեսներում ու կոնֆերանսների նյութերի 

ժողովածուներում հրապարակումների միջին թիվը եղել է 56, որի կեսը բաժին է ընկել բուհի 

«Եվրոպական համալսարան» հանդեսին։ Հատկանշական է, որ հանդեսներից և ոչ մեկն 

ազդեցության գործակից չունի։ 

Թեև Եվրոպական համալսարանում առկա է վարից վեր ներքին հաշվետվողականության 

համակարգ, այդուհանդերձ նախ՝ հաշվետվությունների նկարագրողական բնույթը և զուտ 

փաստերի արձանագրումը, առանց համապատասխան վերլուծությունների և գնահատումների, 

չեն ապահովում հաշվետվողականության բուն գործառույթը՝ խնդիրների վերհանումն ու 

լուծման ուղիների նախանշումը, երկրորդ՝ այդ հաշվետվությունների՝ ԵՀ-ի կայքում զետեղված 

չլինելը հնարավորություն չի տալիս արտաքին շահակիցներին ու լայն հանրությանը 

տեղեկանալ բուհի կատարողականից։ ԵՀ-ի կայքում առկա են կրթական ծրագրերի հակիրճ 

նկարագրերը, ուսումնական գործընթացի կազմակերպման ուղեցույցներն ու այն կարգավորող 

կանոնակարգերը, հղումն էլեկտրոնային գրադարանին, նորությունները և տեղեկատվական այլ 

ռեսուրսներ, այդուհանդերձ բացակայում են կրթական ծրագրերի որոշ կարևոր բաղադրիչներ, 

ինչպիսիք են կարիերայի հնարավորությունները, ուսումնառության ու դասավանդման 

մոտեցումները, դասընթացների ծրագրերը կամ նկարագրերը, մասնաճյուղերի մասին 

տեղեկատվությունը, ինչը նվազեցնում է հանրության առջև բուհի հաշվետվողականության 

աստիճանը։ Բուհը պատշաճ ռեսուրսներ չի տրամադրում PR և մարքետինգային 

գործընթացներն իրականացնելու համար։ Չնայած ԵՀ-ը սկսել է կազմակերպել հանրակրթական 

դպրոցների տնօրենների վերապատրաստման դասընթացներ, առանձին ոլորտներից 

վարպետության դասեր, համաժողովներ, այդուհանդերձ, հետազոտական արդյունքի 

կիրառմամբ հանրության, տնտեսության խնդիրների լուծմանն ուղղված գիտելիք տեսանելիորեն 

չի տրամադրվում։ 

Վերջին երեք տարիներին Եվրոպական համալսարանը տեսանելի աշխատանք է տարել 

արտաքին կապերի ընդլայնման, զարգացման ու միջազգայնացման ուղղությամբ՝ ապահովելով 

այս գործառույթների իրականացման նորմատիվային հենքը, ինչպես նաև ակտիվացնելով 

արտաքին կապերն ու ներգրավումը բուհական միջազգային ինստիտուցիոնալ 

համագործակցության շրջանակներում։ Բուհի երկկողմ որոշ կապերի ակտիվացումը, ինչպես 

նաև անդամակցությունը Բարձրագույն ուսումնական հաստատությունների եվրոպական 



11 
 

ասոցիացիային (EURASHE) արդեն իսկ տվել են առաջին դրական արդյունքները շարժունության 

և կրթական ծրագրերի և այլ գործընթացների բենչմարքինգի առումով։ Վերջին շրջանում 

ERASMUS+ Հիմնական գործողություն 2 ծրագրի շրջանակներում բուհի ձեռնարկած ակտիվ 

ջանքերը ցույց են տալիս ԵՀ-ի միջազգայնացման գործառույթն իրականացնող աշխատակազմի 

ակտիվ հանձնառությունն այս հարցում։ Այնուամենայնիվ միջազգայնացման գործընթացով 

զբաղվող աշխատակազմի ֆունկցիոնալ համակարգման խնդիրը (միջազգային 

համագործակցության դեպարտամենտը փաստացի ղեկավարում է կարիերայի 

դեպարտամենտի ղեկավարը, տվյալների բացակայություն դեպարտամենտի աշխատակազմի 

մասին) և մարդկային ռեսուրսների սակավությունը դժվարացնում են բուհի միջազգային 

համագործակցությունը։ Արտերկրյա ուսանողների դեպարտամենտի արդյունավետ 

գործունեությունը մեծապես նպաստում է օտարերկրյա ուսանողների ներհոսքին։ 

 

Հաստատության ուժեղ կողմերն են.  

1. Ռազմավարական պլանավորման և կառավարման մեխանիզմների վերանայումը և 

առավել արդյունավետ գործիքների ներդրումը ԵՀ գործընթացների կառավարման 

համար, 

2. ղեկավար, վարչական և ուսումնաօժանդակ կազմերի հասանելի լինելը ուսանողների 

համար և խնդիրներին արագ արձագանքումը, 

3. համագործակցային միջավայրի և բարոյահոգեբանական առողջ մթնոլորտի 

առկայությունը, 

4. վարչական և ՈՒՕ կազմերի երիտասարդացումը և օտար լեզուների իմացությամբ 

մասնագետներով ապահովումը, 

5. ՈԱՇ-ին համապատասխան և համանման այլ կրթական ծրագրերին համահունչ, 

վերջանարդյուքահենք մշակված ՄԿԾ-ների առկայությունը, 

6. տեղական և օտարերկրյա ուսանողների հավաքագրման մեխանիզմների 

արդյունավետությունը և վերջին տարիներին ուսանողների թվի շարունակական աճը, 

7. ուսումնատենչ և մոտիվացված ուսանողների բարձր տեսակարար կշիռը, 

8. գործատուների և պրակտիկ ոլորտից դասավանդողների զգալի թվով ներգրավումը 

ուսումնական գործընթացի կազմակերպման նպատակով, 

9. ուսումնական գործընթացների իրականացման համար անհրաժեշտ ռեսուրսներով 

համալրվածությունը և շահակիցների բավարարվածության բարձր մակարդակը, 

10. տեղական և միջազգային կազմակերպությունների հետ համագործակցության շրջանակի 

ընդլայնումը, 

11. որակի ապահովման համակարգի փաստաթղթային հենքի առկայությունը և ՊԻԳԲ 

շրջափուլի սկզբունքների ներդրումը ԵՀ գործընթացների իրականացման համար: 

  

Հաստատության թույլ կողմերն են.  

1. Ռազմավարական ծրագրի գնահատման որակական ցուցիչների և գնահատման 

մեխանիզմների անկատարությունը, 

2. կառավարման համակարգում գործառութային անհամամասնությունների 

առկայությունը, 

3. երկարաժամկետ ֆինանսական պլանավորման մեխանիզմների բացակայությունը,  

4. մասնաճյուղերի զարգացման ուղղությունների ոչ հստակ լինելը և անհամաչափ 

զարգացումը, 

5. ուսանողների լսարանային մեծ ծանրաբեռնվածությունը, ինչը հանգեցնում է ինքնուրույն 

աշխատանքի ծավալի նվազմանը, 

6. ՄԿԾ-ներում հետազոտական բաղադրիչի թույլ լինելը, դասախոսական կազմի կողմից 

իրականացված հետազոտական աշխատանքների՝ ուսումնական գործընթացում 

ներդրման ոչ բավարար մակարդակը,  

7. դասախոսների և ուսանողների ցածր ներգրավվածությունը հետազոտական 

աշխատանքներում, 

8. բուհում հետազոտության կառավարման համակարգի թուլությունը, հետազոտական 

ուղղությունների ոչ բավարար հիմնավորվածությունը և ուսումնական գործընթացի հետ 

ոչ կապակցված լինելը, 

9. ֆինանսական աղբյուրների բազմազանեցման մեխանիզմների բացակայությունը, 

10. ԵՀ ստորաբաժանումների հաշվետվությունների ոչ վերլուծական լինելը, 

11. հասարակության հետ կապերի ձևավորման, ապահովման և հասարակությանը 

գիտելիքների փոխանցման մեխանիզմների անկատարությունը, 

12. ԵՀ մասնաճյուղերում որակի ապահովման և կառավարման համակարգի 

անկատարությունը: 

 

  Խորհրդատվություններ.  

Առաքելությունը և նպատակները 

1. Հստակեցնել ԵՀ առաքելությունը՝ բխեցնելով ՄՈՒՀ-ի առանաձնահակություններից և 

պետական առաջնահերթությունների հետազոտումից ու ընկալումից, 

2. մեծացնել հետազոտության նպատակադրման կշիռը բուհի ռազմավարական ծրագրում՝ 

նախանշելով բուհի հետազոտական գերակայություններն ու սահմանելով համապատասխան 

վերաբերելի ու չափելի գործողություններ, 

3. բարելավել և ուժեղացնել արտաքին ու ներքին շահակիցների գործուն մասնակցությունը 

ՌԾ նպատակների սահմանման ու իրագործման գործընթացներում, 

4. բարելավել ռազմավարական նպատակների իրագործման վերաբերյալ 

հաշվետվողականությունը և ցուցիչները՝ դարձնելով դրանք չափելի ու իրատեսական, 

 

Կառավարումն ու վարչարարությունը 

5. բարեփոխել տվյալների հավաքագրման համակարգը և որոշումների կայացումը ավելի 

շատ իրականացնել տվյալների արդյունքների վերլուծությունների հիման վրա, տվյալների 

հավաքագրման ու վերլուծման համակարգում ուժեղացնել խորին հարցազրույցների, ֆոկուս 

խմբերի բաղադրիչները, 

6. վարչական և գիտակրթական ստորաբաժանումների միջնաժամկետ ու կարճաժամկետ 

պլանավորումները իրականացնել ռազմավարական ծրագրի բացվածքի տրամաբանությամբ՝ 

սահմանելով արդյունքի գնահատման չափելի ցուցիչներ, 

7. հստակեցնել ու ուժեղացնել Հոգաբարձուների խորհրդի գործառույթը ԵՀ-ի զարգացման 

ուղղությունները սահմանելու, զարգացման շղթան կառուցելու, բուհի առջև խնդիրներ 

սահմանելու և դրանց կատարումը վերահսկելու հարցում, ինչպես նաև ակտիվացնել և 

արդյունավետ օգտագործել խորհրդի եվրոպացի անդամների միջազգային կապերը և 

հնարավորությունները, 

8. որակի ապահովման գործառույթն իրականացնող ստորաբաժանումը դնել 

հոգաբարձուների խորհրդի ենթակայության ներքո,    

9. հստակեցնել հասարակության հետ կապերի ձևավորման, միջազգայնացման, կարիերայի 

զարգացման, շրջանավարտների հետ կապերն ապահովող ստորաբաժանումների 

իրավասությունների և գործառույթների շրջանակները, 

10. ներդնել բուհում լավագույն փորձի բացահայտման և տարածման մեխանիզմներ,  

 

Մասնագիտության կրթական ծրագրերը 

11. վերանայել առարկայական նկարագրերում առկա թեմաները և վերջնարդյունքները, 

ինչպես նաև հեռակա ուսուցման կրթական ծրագրերի ժամաքանակները,  

12. բարելավել ՄԿԾ-ները՝ բացառելով վերջնարդյունքների կրկնությունները 

բակալավրիատի և մագիստրատուրայի կրթական աստիճաններում, 

13. բարելավել առարկայական ծրագրերում առկա հանձնարարականները՝ նպաստելով 

ուսանողների մոտ պրակտիկ կարողությունների զարգացմանը, 

14. վերանայել դասավանդման, ուսումնառության ու գնահատման մեթոդները՝ շեշտադրելով 

գործնական հմտությունների գնահատումը, 

15. պարբերաբար հավաքագրել տվյալներ ուսանողների կուրսային, ավարտական, 

մագիստրոսական աշխատանքների, պրակտիկայի հաշվետվությունների արդյունքների 

ներդրման վերաբերյալ, 

16. ներդնել դասալսումների միջոցով բովանդակային խնդիրների բացահայտման 

մեխանիզմներ, 

17. մասնաճյուղերի համար ՄԿԾ-ներ մշակել՝ ելնելով տեղական 

առանձնահատկություններից և գերակա ոլորտներից՝ նպաստելով մրցունակ մասնագետների 

պատրաստմանը, 

 

Ուսանողները 

18. ակտիվացնել կարիերայի կենտրոնի աշխատանքները՝ ներգրավելով ավելի շատ 

ուսանողների կենտրոնի կողմից կազմակերպվող միջոցառումներում և դասընթացներում, 

19. բարելավել ուսանողների՝ հետազոտական աշխատանքներում ներգրավման 

մեխանիզմները՝ նպաստելով նրանց մոտ վերլուծական և ստեղծագործ մտքի զարգացմանը, 

20. գտնել արդյունավետ մեխանիզմներ ուսանողների ակադեմիական կարիքների 

վերհանման, դրանց լուծման ուղղությամբ և բարելավել տվյալների հավաքագրման ու 

վերլուծության մեխանիզմները: 

21. բարելավել ՈՒԽ աշխատանքները առավել շատ ուսանողներ ներգրավելու և 

ուսանողների իրավունքների պաշտպանության ու ուսանողների կարիքների բացահայտման 

աշխատանքներ իրականացնելու տեսանկյունից, 

 

 

Պրոֆեսորադասախոսական և ուսումնաօժանդակ կազմը 

22.  դասախոսների ընտրության և գնահատման բազմագործոն համակարգը հարստացնել 

ելքային բնույթի գիտամանկավարժական կարողություններ ենթադրող չափանիշներով՝ 

հատկապես շեշտելով դասավանդման մեջ հետազոտական բաղադրիչ ապահովող 

կարողունակությունը, 

23. մշակել և կենսագործել դասախոսների որակավորման բարձրացման համալիր ծրագիր՝ 

շեշտադրելով հետազոտական կարողունակությունների ձեռքբերումը, 

24. ներդնել դասախոսների տարբերակված վարձատրության համակարգ՝ շեշտադրելով 

շարժունության, հետազոտության և դասավանդման առաջավոր փորձի ներդրման 

բաղադրիչները,  

25. սահմանել դասախոսների ինքնագնահատման և գործընկերային գնահատման 

մեխանիզմներ, 

26. վերանայել դասավանդումից ուսանողների բավարարվածության հարցումների 

բովանդակությունը՝ հարցերը վերաձևակերպելով ըստ խնդիրներ վերհանելու 

նպատակադրման, 

27. ՄԿԾ-երում սահմանել դասախոսների մասնագիտական (ուշադրություն դարձնելով 

միջոլորտային մասնագիտությունների վրա) գիտելիքների, հմտությունների և 

կարողությունների պահանջներ, 

 

Հետազոտությունը և զարգացումը 

28. մշակել և իրագործել հետազոտական գործունեության զարգացման հստակ 

քաղաքականություն և իրագործման պլան՝ որակական ու քանակական ցուցիչներով, 

29. մշակել և իրագործել հետազոտական գործունեության զարգացման միջնաժամկետ ու 

կարճաժամկետ ծրագրեր, որոնք կբխեն ռազմավարական ծրագրում սահմանված 

նպատակներից ու հայեցակարգից, 

30. նախաձեռնողականություն ցուցաբերել արտաքին հետազոտական ծրագրերին ակտիվ 

մասնակցության համար, 

31. մշակել և իրագործել ուսանողների՝ հետազոտական աշխատանքների թեմաների 

արդիականության և արդյունքների ներդրման համար նոր կառուցակարգեր,  

32. մշակել և իրագործել հետազոտության և ուսումնական գործընթացի փոխկապակցման 

մեխազնիմներ, 

33. մշակել դասախոսների՝ միջազգային գիտական ամսագրերում տպագրվելու 

խրախուսման մեխազնիմներ՝ նպաստելով գիտության միջազգայնացմանը, 

 

Ենթակառուցվածքը և ռեսուրսները 

34. մշակել և իրագործել ֆինանսական միջոցներին համապատասխան Եվրոպական 

համալսարանի գործունեության պլանավորման, կառավարման և մշտադիտարկման 

քաղաքականությունը, 

35. բարելավել ԵՀ կրթական նպատակների իրականացման համար ֆինանսական 

միջոցների բաշխման մեխանիզմները, ապահովել բյուջեի բաշխումը՝ ըստ բուհի մասնաճյուղերի, 

36. ապահովել մասնագիտական կրթական ծրագրերի խորքային ուսումնասիրության վրա 

հիմնված կարիքների գնահատման և դրա հիման վրա ռեսուրսների կիրառելիության 

արդյունավետության գնահատման մեխանիզմները, 

37. բյուջետային մուտքերը դիվերսիֆիկացնելու, կախվածությունը վարձավճարներից 

թուլացնելու, հավելյալ ներդրումներ ներգրավելու նպատակով կազմակերպել դասախոսների և 

այլ աշխատակիցների մոտ ֆոնդահայթայթման և մարքետինգային կարողություններ 

զարգացնելու միջոցառումներ, գտնել նոր գործընկերներ ռեսուրսների ներգրավման համար, 

տարածել ԵՀ ՄԿԾ հատկացումների լավագույն փորձը /Սինոփսիսի օրինակով/ մյուս ծրագրերի 

վրա, 

38. ավելացնել արդի մասնագիտական գրականության մուտքերը, ապահովել գիտական 

դատաբազաներին մուտքերը, ներդնել բուհի  գործընթացների կառավարման ավտոմատացման 

և գեներացման համակարգեր, 

39. ձեռնարկել միջոցառումներ ԵՀ գլխամասում և մասնաճյուղերում առողջապահության 

ծառայությունների, հատուկ կարիքներ ունեցող ուսանողների համար պայմանների և 

օտարերկրյա ուսանողների համար հանրակացարանի ստեղծման համար, 

 

Հասարակական պատասխանատվությունը 

40. հրատապ իրականացնել պաշտոնական կայքի թարմացման և ներկայացված 

տեղեկատվության ներբեռնում կայքէջ, 

41. պրոֆեսիոնալ հիմքերի վրա դնել հասարակայնության հետ կապերի մասով տարվող 

աշխատանքների գործառույթը, որը կարող է նպաստել ինչպես հասարակության հետ տարվող 

աշխատանքների որակի բարձրացման, այնպես էլ առհասարակ բուհի վարկանիշի և 

մրցունակության բարձրացման ուղղություններով, 

42. ուսումնասիրել հասարակությանը գիտելիքի և արժեքների փոխանցման տեղական և 

միջազգային փորձը և ներդնել հստակ մեխանիզմներ` տեսանելի արդյունքների հեռանկարով, 

43. ներգրավել բուհը տեղական և միջազգային կիրառական նշանակության այն ծրագրերում, 

որոնք ունեն հետազոտական բաղադրիչ, 

44.  ավելացնել օտար լեզուներով տեղեկատվական և գովազդային նյութերը ԵՀ կայքում, 

Արտաքին կապերը և միջազգայնացումը  

45. ընդլայնել համագործակցությունը ԵԲԿՏ տարածքում գտնվող և համանման ծրագրեր 

իրակացնող ուսումնական հաստատությունների հետ, ակտիվացնել ներքին շահակիցների 

տեղեկացվածությունը և մասնակցությունը միջազգային ծրագրերին, 

46. Բարելավել և համալրել ԵՀ-ի Լրացուցիչ կրթության և կարիերայի դեպարտամենտի 

մարդկային ռեսուրսները, 

47. կատարելագործել ուսանողների մասնագիտական անգլերենը, ավելացնել այլ օտար 

լեզուների դասավանդման հնարավորությունները: Դասախոսական, վարչական անձնակազմի, 

ինչպես նաև ուսանողների համար օտար լեզվի վերապատրաստումները դարձնել ավելի 

համապարփակ, 

48. ապահովել դրամաշնորհներ գրելու հմտություններ ուսանողների, դասախոսների և 

վարչական աշխատակազմի մոտ, նոր ներդրումներ ներգրավելու համար դիմել նաև այլ 

դրամաշնորհային ծրագրերի, 

 

Որակի ներքին ապահովման համակարգը  

49. կատարելագորել ԵՀ տվյալների հավաքագրման և դրանց վերլուծության մեխանիզմները՝ 

շեշտադրելով որակական վերլուծությունների բաղադրիչը, 

50. որակի ապահովման համակարգի անխափան գործունեության՝ այդ թվում նաև անձերից 

կախվածության մեղմման և ինստիտուցիոնալ համակարգի ձևավորման նպատակով ձևավորել 

ամբողջական թիմ՝ միանձնյա աշխատանքների իրականացումից անցում կատարելով 

համակարգային աշխատանքների իրականացման և կառավարման, ինչպես նաև այդ 

աշխատակիցների մասնագիտական վերապատրաստման ուղղությամբ աշխատանքներ տանել, 

51. մեծացնել ներքին և արտաքին շահակիցների մասնակցությունը որակի ապահովման 

գործընթացներում:  

52. աջակցել մասնաճյուղերում որակի ապահովման համակարգի ներդրմանը: 

 

ԳՈՐԾԸՆԿԵՐԱՅԻՆ ԳՆԱՀԱՏՈՒՄ` ԲԱՐՁՐԱԳՈՒՅՆ ԿՐԹՈՒԹՅԱՆ ԵՎՐՈՊԱԿԱՆ ՏԱՐԱԾՔԻՆ 

ՄՈՒՀ-Ի ԻՆՏԵԳՐՎԵԼՈՒ ՏԵՍԱՆԿՅՈՒՆԻՑ 

 

Քննելով Եվրոպական hամալսարանի՝ ԲԿԵՏ-ին ինտեգրվելու համապատասխանության 

հարցը և դիտարկելով զարգացման ընթացքը ու իրականացված գործընթացների արդյունքները՝ 

ակնհայտ է դառնում, որ համալսարանը վերջին 3 տարում շատ ձեռքբերումներ ունի` ներառյալ 

ներդրումներ իր ենթակառուցվածքներում, որակի ներքին ապահովման համակարգի ստեղծում 

և միջազգայնացում: 2018-ին ԵՀ-ն դարձել է Բարձրագույն կրթական հաստատությունների 

եվրոպական ասոցիացիայի (EURASHE) անդամ, ինչը համալսարանին թույլ կտա սերտորեն 

ինտեգրվել ԵԲԿՏ-ին և հետագայում զարգացնել միջազգայնացման իր ծրագրերը, 

կատարելագործել սեփական որակի ապահովման համակարգը, ինչպես նաև կարող է 

հանգեցնել հետագա համագործակցության եվրոպական այլ երկրների հաստատությունների 

հետ: ՈԱԱԿ-ի կողմից իրականացված հավատարմագրումը կօգնի ԵՀ-ին հավաստիացնել 

հասարակությանը, ուսանողների ծնողներին, ուսանողներին, գործատուներին և այլ 

շահակիցներին՝ հաստատության որակի և բարձր չափանիշների համապատասխանության մեջ: 

Համալսարանը ստեղծել է որակի ապահովման ներքին համակարգ և փորձում է այն ինտեգրել 

մնացած բոլոր գործընթացներին․ այն այժմ համալսարանի որակի մշակույթի մի մասն է: Այդ 

նպատակով ստեղծվել են քաղաքականություն և ընթացակարգեր, սակայն վերջիններիս 

իրականացումը դանդաղել է COVID-19 համաճարակի և այլ գործոնների պատճառով: Որակի 

ներքին ապահովման համակարգը հիմնված է որակի համադրելի քաղաքականության վրա, 

ներառում է տեղական և միջազգային համալսարանների հետ բենչմարքինգ, ինչպես նաև ներքին 

և արտաքին շահակիցներից ստացված հետադարձ կապ, կրթական ծրագրի և կարիերայի 

զարգացման աջակցություն: Երևանում և մասնաճյուղերում դասալսումները իրականացվում են 

ՈԱ բաժնի կողմից` համագործակցելով ամբիոնների հետ: Ներկայումս համալսարանի կայքում 

ՈԱ ռազմավարության և զարգացման վերաբերյալ տեղեկատվություն տեղադրված չէ, ուստի այն 

հասանելի չէ արտաքին շահակիցներին: Որակի ապահովման ներկայիս բաժինը բավականին 

փոքր է և ստիպված է աշխատել հսկայական ծանրաբեռնվածությամբ, ինչն իր ազդեցությունն է 

ունենում համալսարանի գործունեության վրա: Բաժնի վրա դրականորեն կազդեն նաև ՈԱԱԿ-ի 

կողմից տրամադրվող անձնակազմի զարգացման ծրագրերը: Սակայն կարող ենք փաստել, որ 

ներկայիս վիճակը արդեն լավ սկիզբ է: Գործող կրեդիտային համակարգը և կրեդիտների 

փոխանցումը երաշխավորված են ՈԱ ներքին համակարգով և կարող են հանգեցնել միջազգային 

ուսանողների ավելի մեծ ներգրավվածության: 

Ինչ վերաբերում է միջազգայնացման քաղաքականությանը, համալսարանն արդեն 

գործընկերներ է ձեռք բերել այլ երկրներում, այդ թվում՝ Ռուսաստանում, Իտալիայում, 

Ֆրանսիայում և Ավստրիայում: Որոշ ուսանողներ մասնակցել են ուսանողների շարժունության 

ծրագրերին, իսկ աշխատակազմի որոշ անդամներ մասնակցել են միջազգային գիտաժողովների։ 

Թե՛ ուսանողները, թե՛ աշխատակիցները մասնակցություն են ունեցել Erasmus ծրագրին։ ԵՀ-ում 

սովորում են նաև միջազգային ուսանողներ՝ հիմնականում Իրանից և Սիրիայից: Անգլերենի 

տիրապետման մակարդակը բավականին բարձր է անձնակազմի և ուսանողների շրջանում 

(80%-ից բարձր), ուստի ապագայում ավելի շատ ծրագրեր կարող են ուսուցանվել անգլերենով: 

Որոշ շրջանավարտներ նշել են բարելավման հնարավոր ոլորտներից մեկը, որը ենթադրում է 

ներառել լեզվական բաղադրիչը կրթական բոլոր աստիճաններում՝ ներդնելով միջազգային 

մասնագիտական հաղորդակցության դասընթաց: Հետաքրքրաշարժ նոր զարգացում է 

Միջազգային բիզնես դպրոցի ստեղծումը, որը կարճաժամկետ և երկարաժամկետ ծրագրեր 

կկազմակերպի ինչպես Հայաստանում, այնպես էլ արտերկրում գտնվող գործարար 

ղեկավարների համար` հնարավորություն ընձեռելով շարունակել իրենց մասնագիտական 

զարգացումը և հետագա առաջընթացի համար ներգրավել այդչափ անհրաժեշտ դրամական 

հոսքեր:  

 

Խորհրդատվություն 

Ինչպես նշվեց դիտարկումներում, համալսարանը ստեղծել և ձևավորել է որակի 

ապահովման ներքին համակարգ, որն իրականացնելու համար հսկայական 

ծանրաբեռնվածություն է առկա: Այդ ծանրաբեռնվածությունը հնարավոր է մեղմել այս 

վարչությանը լրացուցիչ օժանդակություն և ֆինանսավորում տրամադրելով, ինչպես նաև որակի 

գործընթացներում արտաքին շահակիցների հետագա ներգրավմամբ, օրինակ՝ իրականացնելով 

գործատուների բավարարվածության հարցումների կազմակերպում, որակի հարցերի 

վերաբերյալ անձնակազմի զարգացում (ՈԱԱԿ-ի կողմից կազմակերպված միջոցառումներ և 

սեմինարներ ուսանողների գնահատման, ծրագրերի կազմման և այլնի վերաբերյալ): 

Անհրաժեշտ է ցույց տալ, թե ինչպես է ՊԴ կազմը ներգրավված որոշումների կայացման 

գործընթացում, և ինչ ընթացակարգեր են օգտագործվում ՊԴ և վարչական անձնակազմի 

կատարողականի վերանայման համար, և արդյոք դրա համար հստակ ընտրված չափորոշիչներ 

կան: 

Համալսարանի կայքում տեղակայված տեղեկատվություն պետք է տրամադրվի ոչ միայն 

հայերեն, այլ նաև անգլերեն, եթե ԵՀ-ն ձգտում է մեծացնել իր միջազգային ուսանողների 

ներգրավումը: Հարկ է ներառել տեղեկատվություն կրթական աստիճանների, մոդուլների և 

դրանց որակի, շրջանավարտների աշխատանքի վերաբերյալ գործատուների կարծիքի, 

շարժունության ծրագրերի, լեզվական աջակցության վերաբերյալ: Կայքի արդիականացումը 

կնպաստի ոչ միայն նոր ուսանողների հավաքագրմանը, այլև կաջակցի համալսարանի 

դիրքավորմանը ինչպես ազգային, այնպես էլ միջազգային հարթակներում: 

Համալսարանը կարող է օգտվել նաև իր գործընկերների հետ համատեղ 

դրամաշնորհների հետագա հայտերից, որոնք կներառեն անձնակազմի և ուսանողների 

շարժունությունը, հետազոտությունների զարգացումը և որակի բարելավումը: 

Հրավիրյալ դասախոսությունների կամ ամբողջական մոդուլների տրամադրման 

նպատակով օտարերկրյա մասնագետներ հրավիրելը կարող է բարենպաստ անդրադառնալ 

ուսանողների և անձնակազմի վրա՝ նպաստելով նաև ԵՀ-ի միջազգայնացման ռազմավարության 

իրականացմանը: Ներկայումս դա հնարավոր է հեշտությամբ կազմակերպել, քանի որ 

աշխարհում համալսարանների մեծ մասը անցում է կատարել առցանց ուսուցման: 

 

 

 

______________________________                               

Մենուա Սողոմոնյան 

Փորձագիտական խմբի ղեկավար  

  

 

24 փետրվարի 2021 

ՓՈՐՁԱՔՆՆՈՒԹՅԱՆ ՆԿԱՐԱԳՐՈՒԹՅՈՒՆԸ 

 

 ՓՈՐՁԱԳԻՏԱԿԱՆ ԽՄԲԻ ԿԱԶՄԸ 

 

Եվրոպական համալսարանի ինստիտուցիոնալ կարողությունների արտաքին 

գնահատումն իրականացվել է հետևյալ փորձագիտական խմբի կողմից. 

1. Մենուա Սողոմոնյան՝ Երևանի պետական համալսարան, Քաղաքական ինստիտուտների 

և գործընթացների ամբիոնի դոցենտ,  պատմական գիտությունների թեկնածու, 

Հայաստան: 

2. Իննա Պոմորինա՝ Բաթ Սպա համալսարան, տնտեսագիտության դոկտոր, Մեծ 

Բրիտանիա: 

3. Սուրեն Պարսյան՝ Հայաստանի պետական տնտեսագիտական համալսարան, 

Միկրէկոնոմիկայի և ձեռնարկատիրական գործունեության կազմակերպման ամբիոնի 

դոցենտ, տնտեսգիտության թեկնածու, Հայաստան: 

4. Լարիսա Հարությունյան՝ ՀՀ Ֆինանսների նախարարություն,  Արտասահմանյան 

պետությունների և միջազգային կազմակերպությունների հետ համագործակցության 

համակարգման բաժնի պետ, Վ․ Բրյուսովի անվան պետական համալսարան, Կրթության 

կառավարման և պլանավորման ամբիոնի դոցենտ, տնտեսագիտության թեկնածու, 

Հայաստան: 

5. Նորա Գևորգյան` Հայ-ռուսական համալսարան, Համաշխարհային քաղաքականության և 

միջազգային հարաբերությունների ամբիոնի ավագ դասախոս, քաղաքական 

գիտությունների թեկնածու, Հայաստան: 

6. Ալլա Սարգսյան` Գավառի պետական համալսարան, Տնտեսագիտական ֆակուլտետի 

ֆինանսներ բաժնի 4-րդ կուրսի ուսանողուհի, Հայաստան: 

 

          Փորձագիտական խմբի կազմը համաձայնեցվել է ուսումնական հաստատության հետ, և 

նշանակվել ՈԱԱԿ տնօրենի որոշմամբ: 

 Փորձագիտական խմբի աշխատանքները համակարգել է ՈԱԱԿ Քաղաքականության 

մշակման և իրականացման բաժնի մասնագետ Մերի Բարսեղյանը: 

 Թարգմանությունը կատարել է Երևանի Վալերի Բրյուսովի անվան պետական 

համալսարանի Թարգմանության ամբիոնի դասախոս Վարդանուշ Բաղդասարյանը: 

 Արձանագրությունները կազմել է ՈԱԱԿ ներկայացուցիչ Անահիտ Տերտերյանը։ 

Փորձագիտական խմբի բոլոր անդամները, այդ թվում թարգմանիչն ու համակարգողը 

ստորագրել են անկախության և գաղտնիության համաձայնագրեր: 

ՓՈՐՁԱՔՆՆՈՒԹՅԱՆ ԸՆԹԱՑՔԸ 

 

Դիմում պետական հավատարմագրման համար  

 

Պետական ինստիտուցիոնալ հավատարմագրում անցնելու համար Եվրոպական 

համալսարանը դիմել է ՈԱԱԿ` լրացնելով սահմանված ձևաչափի դիմում-հայտը և 

ներկայացնելով լիցենզիայի և դրա հավելվածների կրկնօրինակները: 

ՈԱԱԿ-ի քարտուղարությունն ուսումնասիրել է դիմում-հայտում ներկայացված 

տվյալները, կից փաստաթղթերը: 

Դիմում-հայտի ընդուման մասին որոշում կայացնելուց հետո ՈԱԱԿ-ի և ՄՈՒՀ-ի միջև 

կնքվել է երկկողմ պայմանագիր: Կազմվել և հաստատվել է աշխատանքների իրականացման 

ժամանակացույց, որը 2 անգամ փոփոխվել է՝ պայմանավորված COVID-19 համավարակով և ՀՀ-

ում արտակարգ, այնուհետ՝ ռազմական դրությամբ: 

 

Ինքնավերլուծություն 

 

Ժամանակացույցով նախատեսված ժամկետներում 2020 թ.-ի հունվարի 31-ին 

հաստատությունը, ըստ ՈԱԱԿ-ի կողմից սահմանած ձևաչափի, ներկայացրել է 

ինստիտուցիոնալ կարողությունների ինքնավերլուծությունը՝ հայերեն և անգլերեն լեզուներով, և 

ուղեկցող փաստաթղթերի փաթեթը։ 

ՄՈՒՀ-ի ինքնավերլուծությունն իրականացրել է հատուկ այդ նպատակով ՄՈՒՀ-ի 

ռեկտորի հրամանով ձևավորված խումբը: Խմբում ներգրավվել են ներկայացուցիչներ բուհի 

վարչական, ուսումնական, պրոֆեսորադասախոսական, ուսանողական կազմից, ինչպես նաև 

ԵՀ մասնաճյուղերի տնօրենները: 

ՈԱԱԿ-ի համակարգողն ուսումնասիրել է զեկույցը` տեխնիկական առումով ՈԱԱԿ-ի 

պահանջներին համապատասխանությունը ստուգելու նպատակով: ԵՀ ներկայացրած 

ինքնավերլուծությունը համապատասխանել է սահմանված միասնական ձևաչափին, առկա են 

եղել համապատասխան հիմքերը և ձևաչափով պահանջվող հավելվածները: Այնուհետև 

ինքնավերլուծությունն ու կից փաստաթղթերի փաթեթը, համալսարանի կողմից լրացված 

էլեկտրոնային հարցաշարը տրամադրվել են փորձագիտական խմբին, որի կազմը նախօրոք 

համաձայնեցվել է Եվրոպական համալսարանի հետ և հաստատվել ՈԱԱԿ-ի տնօրենի 

հրամանով: 

 

Նախապատրաստական փուլ 

 

                Փորձագիտական խմբին աշխատանքներին նախապատրաստելու և գործընթացների 

արդյունավետությունն ապահովելու նպատակով ՈԱԱԿ-ի կողմից իրականացվել են չորս 

վերապատրաստումներ հետևյալ թեմաներով. 

1.      Փորձագիտական խմբի անդամների հիմնական գործառույթները, 

2. Նախնական գնահատումը՝ որպես փորձագիտական զեկույցի նախապատրաստման 

փուլ, զեկույցին ներկայացվող հիմնական պահանջները, 

3.      Փաստաթղթերի և ռեսուրսների ուսումնասիրության մեթոդաբանությունը, 

4.      Հանդիպումների անցկացման և հարցապնդումների էթիկան և տեխնիկան: 

 Փորձագիտական խումբը, ուսումնասիրելով ՄՈՒՀ-ի ինքնավերլուծությունը և ուղեկցող 

փաստաթղթերի փաթեթը, իրականացրել է նախնական գնահատում ըստ ձևաչափի՝ 

պատրաստելով լրացուցիչ ուսումնասիրման ենթակա անհրաժեշտ փաստաթղթերի, ինչպես 

նաև խնդիրների և հարցերի ցանկը՝ նշելով նաև համապատասխան ստորաբաժանումները կամ 

թիրախային խմբերը: Նախնական գնահատման ընթացքում փորձագիտական խմբի անդամները 

մասնակցել են նաև բուհում տեղի ունեցող առցանց դասերին և ամփոփիչ ատեստավորման 

քննություններին: 

Նախատեսված ժամկետներում փորձագիտական խումբն ամփոփել է նախնական 

գնահատման արդյունքները և կազմել փորձագիտական այցի պլան-ժամանակացույց2: 

      Առաջնորդվելով ՈԱԱԿ-ի Փորձաքննության իրականացման ձեռնարկով` 

ժամանակացույցում ներառվել են փորձագետների կողմից նախատեսվող հանդիպումները բոլոր 

խմբերի հետ, բաց և փակ հանդիպումներ, փաստաթղթերի ուսումնասիրություն և այլն:  

 

Նախապատրաստական այց  

 

2020 թվականի հոկտեմբերի 21-ին Զում (Zoom) հարթակում տեղի է ունեցել առցանց 

հանդիպում Եվրոպական համալսարանի ղեկավար կազմի հետ։ Հանդիպման ժամանակ 

համալսարանի հետ քննարկվել և համաձայնեցվել է փորձագիտական այցի ժամանակացույցը, 

ներկայացվել է ուսումնասիրության ենթակա լրացուցիչ փաստաթղթերի ցանկը,  քննարկվել և 

փոխհամաձայնեցված որոշումներ են կայացվել փորձագիտական այցի կազմակերպչական, 

տեխնիկական, տեղեկատվական հարցերի, հանդիպումների մասնակիցների վարքագծի և 

էթիկայի  նորմերի վերաբերյալ:  Քննարկվել են ֆոկուս խմբային հանդիպումների և փորձա-

գիտական խմբի աշխատանքի համար նախատեսված պայմանները, հստակեցվել են առցանց 

միջավայրում հանդիպումների իրականացման կանոնները: 

 

Փորձագիտական այց  

 

Փորձագիտական այցը նախապես պլանավորված է եղել իրականացնել հնգօրյա 

ժամկետներում, սակայն առցանց իրականացման պարագայում հնգօրյա փորձագիտական այցը 

դարձել է վեցօրյա՝ պահպանելով փորձագիտական խմբի համար նույն աշխատածավալը: 

Փորձագիտական առցանց այցը տեղի է ունեցել 2020թ. նոյեմբերի 2-ից 7-ը ընկած 

ժամանակահատվածում:  Ժամանակացույցի համաձայն փորձագիտական այցի 

աշխատանքները մեկնարկել են փակ հանդիպմամբ, որի նպատակն էր միջազգային փորձագետ 

Իննա Պոմորինայի հետ քննարկել և համաձայնեցնել փորձագիտական գնահատման շրջանակը, 

                                                           
2 ՀԱՎԵԼՎԱԾ 2. ՓՈՐՁԱԳԻՏԱԿԱՆ ԱՅՑԻ ԺԱՄԱՆԱԿԱՑՈՒՅՑ 

այցի ընթացքում  ուսումնասիրման ենթակա խնդիրները, ՄՈՒՀ-ի ուժեղ և թույլ կողմերը՝ ըստ 

չափանիշների, ֆոկուս  խմբային հանդիպումների ընթացակարգը, հստակեցնել հետագա 

քայլերը: 

Այցին ներկա է գտնվել փորձագիտական խումբն ամբողջությամբ, ՈԱԱԿ-ի 

համակարգողը և թարգմանիչը: 

Փորձագիտական այցը սկսվել է Եվրոպական համալսարանի ռեկտորի հետ 

հանդիպմամբ և ավարտվել ԵՀ ղեկավար կազմի հետ հանդիպմամբ: Հարցերի պարզաբանման 

նպատակով կազմակերպված ֆոկուս խմբային հանդիպումների դասախոս և ուսանող 

մասնակիցները, դեկանները, ամբիոնի վարիչները, գործատուներն ու շրջանավարտներն 

ընտրվել են բուհի կողմից նախապես տրամադրված ցանկից: Իրականացվել են ըստ 

ժամանակացույցի նախատեսված բոլոր, այդ թվում՝ բաց և փորձագիտական խմբի կողմից 

ընտրված կազմի հետ հանդիպումները: Փորձագիտական խումբը փաստաթղթերի 

ուսումնասիրություն3,  ռեսուրսների դիտարկում4 և ԵՀ ստորաբաժանումների հետ ֆոկուս 

խմբային հանդիպումներն իրականացրել է առցանց տարբերակով: 

Այցի յուրաքանչյուր աշխատանքային օրվա վերջում տեղի ունեցած փորձագիտական 

խմբի փակ հանդիպման ժամանակ դուրս են բերվել փորձագիտական գնահատման միջանկյալ 

արդյունքներ, իսկ այցի ավարտին փակ քննարկմամբ ամփոփվել են այցի հիմնական 

արդյունքները: 

Փորձագիտական գնահատումը կատարվել է Հավատարմագրման պետական 

չափանիշների և չափորոշիչների և ՈԱԱԿ-ի ընթացակարգերի շրջանակներում, որով 

նախատեսվում է գնահատման երկաստիճան սանդղակ` բավարար և անբավարար:  

 

Փորձագիտական զեկույց  

 

Փորձագիտական խումբը նախնական գնահատումն իրականացրել է Եվրոպական 

համալսարանի լրացրած էլեկտրոնային հարցաշարի, ներկայացրած ինքնավերլուծության, դրան 

կից փաստաթղթերի ուսումնասիրության, իրականացված առցանց դասալսումների և 

ավարտական քննությունների մասնակցության, փորձագիտական այցի դիտարկումների հիման 

վրա՝ պարբերաբար կազմակերպվող քննարկումների արդյունքում: Քննարկումներից հետո 

դուրս բերված դիտարկումների հիման վրա փորձագիտական խումբը և ՈԱԱԿ-ի համակարգողը 

պատրաստել են  փորձագիտական զեկույցի նախնական տարբերակը: Միջազգային 

փորձագետը պատրաստել է նաև գործընկերային գնահատման վերաբերյալ առանձին կարծիք: 

Փաստաթղթերը թարգմանվել և տրամադրվել են փորձագիտական խմբին: Գործընկերային 

գնահատման կարծիքը ամբողջությամբ ներառվել է զեկույցի տեքստում: Նախնական զեկույցը 

ներկայացվել է Եվրոպական համալսարան  15.01.2021թ.-ին: 

Զեկույցի նախնական տարբերակի վերաբերյալ Եվրոպական համալսարանն իր 

արձագանքն ուղարկել է ՈԱԱԿ 29.01.2021 թ.-ին: ՈԱԱԿ-ը բուհի դիտարկումները տրամադրել է 

փորձագետներին: 11.02.2021թ.-ին ՈԱԱԿ-ը կազմակերպել է բուհի և փորձագիտական խմբի 

                                                           
3ՀԱՎԵԼՎԱԾ 3. ՈՒՍՈՒՄՆԱՍԻՐՎԱԾ ՓԱՍՏԱԹՂԹԵՐԻ ՑԱՆԿ 
4 ՀԱՎԵԼՎԱԾ 4. ՓՈՐՁԱԳԻՏԱԿԱՆ ԽՄԲԻ ԿՈՂՄԻՑ ՈՒՍՈՒՄՆԱՍԻՐՎԱԾ ՌԵՍՈՒՐՍՆԵՐ 

առցանց հանդիպում, որի ժամանակ քննարկվել են բուհի դիտարկումները փորձագիտական 

նախնական զեկույցի վերաբերյալ:  

Հաշվի առնելով հաստատության դիտարկումները՝ փորձագիտական խումբը կազմել է 

կազմել է փորձագիտական զեկույցի վերջնական տարբերակը, որը խմբի կողմից հաստատվել 

է 23.02.2021թ.-ին: 

 

       

______________________________ 

Մերի Բարսեղյան 

Փորձագիտական խմբի համակարգող 

 

 

24 փետրվարի 2021 

ԳՆԱՀԱՏՈՒՄ՝ ԸՍՏ ՀԱՎԱՏԱՐՄԱԳՐՄԱՆ ՉԱՓԱՆԻՇՆԵՐԻ 

ՀԱՄԱՌՈՏ ՏԵՂԵԿԱՏՎՈՒԹՅՈՒՆ ՄՈւՀ-Ի ՎԵՐԱԲԵՐՅԱԼ 

 

Պատմություն. Եվրոպական համալսարանը (նախկին «Եվրոպական կրթական 

տարածաշրջանային ակադեմիա»-ն) հիմնադրվել է Հայաստանի Հանրապետության և 

Ֆրանսիայի Հանրապետության կառավարութունների միջև 1995 թվականի նոյեմբերի 4-ի 

«Մշակութային, իրավական և տեխնիկական համագործակցության մասին», Հայաստանի 

Հանրապետության կառավարության և Գերմանիայի Դաշնային Հանրապետության 

կառավարության միջև 1998 թվականի հուլիսի 24-ի «Տեխնիկական համագործակցության 

մասին», Հայաստանի Հանրապետության կառավարության և Իտալիայի Հանրապետության 

կառավարության միջև 1998 թվականի հուլիսի 23-ի «Ներդրումների խրախուսման և 

պաշտպանության մասին» համաձայնագրերի և ՀՀ կառավարության 2001թ. հոկտեմբերի 15-ի 

թիվ 978 որոշմամբ:  

ԵՀ հոգաբարձուների խորհրդի 2017թ.-ի դեկտեմբերի 26-ի որոշմամբ Եվրոպական 

կրթական տարածաշրջանային ակադեմիան վերանվանվեց Եվրոպական համալսարանի:  

ԵՀ առաքելությունն է. Ապահովել ԵՀ խորհրդանիշ հանդիսացող եռանկյունու երեք 

գագաթների (կրթություն, գիտություն, ծառայություններ հասարակությանը) ամուր 

համակցությունը, փոխկապակցված գործունեությունը, հավասարաչափ զարգացումը, ինչի 

համար․ 

 հայաստանյան և եվրոպական լավագույն փորձի համադրման միջոցով մատուցել 

որակյալ ու շարունակական կրթություն՝ պատրաստելով մասնագետներ հասարակական 

տարբեր ոլորտների համար, 

 ձևավորել ամուր գործընկերային հարաբերություններ տեղական ու միջազգային 

մասնագիտական ուսումնական հաստատությունների հետ՝ ԵՀ միջազգայնացման, 

փորձի ձեռքբերման, փոխանակման, համատեղ գործունեություն իրականացնելու, այդ 

թվում՝ հետազոտություններ ու շարժունակության ապահովման նպատակով, 

 խորացնել կապերը գործարար միջավայրի հետ՝ պրակտիկաների կազմակերպման, 

ավարտական աշխատանքների թեմաների, զբաղվածության խնդիրների շուրջ:  

Կրթություն. Եվրոպական համալսարանը մասնագետներ է պատրաստում 

տեղեկատվական տեխնոլոգիաների, տնտեսագիտության, կառավարման, ֆինանսների, 

զբոսաշրջության, իրավագիտության, միջազգային հարաբերությունների, լեզվաբանության, 

հոգեբանության, ճարտարապետության բնագավառներում:  

Համալսարանը ներկայումս իրականացնում է ուսուցում՝ եռաստիճան կրթական 

համակարգով (բակալավր, մագիստրատուրա, 5 ասպիրանտուրա), այդ թվում՝ 15 բակալավրի , 

14 մագիստրոսի և 6 ասպիրանտական ծրագիր` առկա և հեռակա: 

Մասնագիտական կրթական ծրագրերի արդիականացման գործում համալսարանն 

առանցքային է համարում աշխատաշուկայի արդի պահանջներին համապատասխան, 

եվրոպական չափանիշների հետ համադրելի և միջազգային գիտակրթական զարգացումներին 

համահունչ, բազմապրոֆիլ բարձրագույն մասնագիտական բարձրորակ կրթական ծրագրերի 

իրականացումը՝ միտված շրջանավարտների աշխատանքային գործունեության բարելավմանը, 

կրթության առաջավոր փորձի զուգակցմամբ կրթության մատչելիության, հասանելիության 

կազմակերպման թափանցիկության, ուսանողակենտրոն, գիտակրթական գործունեության 

իրագործմանը ուղղված ինչպես ազգային տնտեսության, այնպես էլ կազմակերպությունների 

կառավարման, ոլորտների համար ստացված գիտելիքների գործնականում կիրառելու ունակ 

կադրերի պատրաստմանը: 

ԵՀ ռազմավարական գերակա նպատակներից է   Մասնագիտական կրթական ծրագրերի 

արդիականացումը և բարելավումը։ 

Հետազոտություն. Հետազոտությունների ու զարգացման ոլորտում համալսարանի 

հավակնությունների ուղղություններն են հանդիսանում գիտության, կրթության ու 

տնտեսության զարգացմանը նպաստող հիմնարար ու կիրառական հետազոտությունների 

իրականացումը, հետազոտական գործունեությամբ գիտելիքի ստեղծումը, ստացված 

արդյունքների ներդրումը տնտեսությունում, գիտելիքի փոխանցումն ու հանրության շրջանում 

տարածումը, հետազոտական գործունեությամբ ստեղծված գիտելիքի ինտեգրումը կրթական 

գործընթացում, արդյունքների առևտրայնացումը: դիտարկել` ՄՈւՀ-ի կողմից սահմանված 

նպատակների կտրվածքով` կապելով կրթական ծրագրերի, դասախոսական կազմի և 

ռեսուրսների զարգացման հետ: 

Հետազոտական գործունեության տարբեր ոլորտներում բուհի հավակնությունները 

տարբեր են: Այսպես, ուսանողների կողմից իրականացվող հետազոտությունների դեպքում` 

կիրառական արդյունքներ ստանալու հետ մեկտեղ, հիմնական նպատակը հետազոտական 

կարողությունների զարգացումն է, որի իրականացումը ուսանողներին հնարավորություն 

կընձեռնի կարողանալ լուծել ապագա մասնագիտական զարգացմանը խոչընդոտող խնդիրները, 

պրակտիկաների շրջանակում առանձին կազմակերպություններում հետազոտություն 

իրականացնելիս ձեռք բերել գործնական հմտություններ, հստակեցնել իրենց ապագա 

մասնագիտական գործունեության ուղղությունները, ավելի նպատակային աշխատել 

տեղեկատվութան հետ, կարողանալ դրանից գիտելիք ստանալ: Երիտասարդ հետազոտողների և 

դասախոսների համար սահմանված հավակնություններից են՝ ձեռնարկել երիտասարդ 

հետազոտողների ու դասախոսների գիտական գործունեության աջակցության ծրագրեր, 

խրախուսել  առավել արդյունավետ աշխատող գիտնականներին, այդ թվում՝ վարձատրության 

բարձրացման տեսքով: 

Միջազգայնացում. ԵՀ 2018-2022թթ. Զարգացման ռազմավարական ծրագրով սահմանված 

համալսարանի առաքելության կարևոր բաղադրիչ է «ձևավորել ամուր գործընկերային 

հարաբերություններ տեղական ու միջազգային մասնագիտական ուսումնական 

հաստատությունների հետ՝ ԵՀ միջազգայնացման, փորձի ձեռքբերման, փոխանակման, 

համատեղ գործունեություն իրականացնելու, այդ թվում՝ հետազոտությունների ու 

շարժունակության ապահովման նպատակով», որի իրականացման համար սահմանվել է 

գերակա նպատակ «Արտաքին կապերի ու միջազգայնացման ընդլայնում»-ը, ինչի ապահովման 

համար սահմանվել են հետևյալ ենթանպատակները.  

ա) արտաքին կապերի ու միջազգային ծրագրերի ընդլայնում,  

բ) ՊԴ կազմի ու սովորողների շարժունության ընդլայնում:  

Որակի ապահովում. ԵՀ 2018-2022թթ․ զարգացման ռազմավարական ծրագրով 

սահմանված առաքելության իրականացմանն ուղղված գերակա նպատակներից մեկը «Որակի 

ապահովման համակարգի շարունակական բարելավումն է, որի իրականացումը թույլ կտա 

բուհում ձևավորել կրթության, գիտության և հասարակության միահյուսված ու ներդաշնակ 

գործունեությունն ուղղված ներքին և արտաքին շահակիցների կարիքների բավարարմանը, որի 

ապահովումը իրականացնում է ԵՀ որակի ապահովման և կոմունիկացիաների բաժինը: ԵՀ 

որակի ապահովման քաղաքականութունը բխում է ԵՀ առաքելությունից և պետք է նպաստի ԵՀ 

ռազմավարական նպատակների արդյունավետ իրականացմանը, ԵՀ-ում մասնագիտական 

կրթական ծրագրերի և շնորհվող որակավորումների համապատասխանությանը, սովորողի 

համար սահմանված վերջնարդյունքների ձեռքբերմանը, մատուցվող կրթության 

համապատասխանությանը ՈԱՇ-ին, ԵՀ գործունեության արդյունավետության բարձրացմանը:  

 

 

 

Աղբյուր. վերոնշյալ տիրույթներում փաստերի դուրս բերման աղբյուր են հանդիսանում ՄՈւՀ-ի 

կողմից տրամադրված փաստաթղթերը (օր.` ինքնավերլուծություն, ռազմավարական ծրագիր, 

ժամանակացույց, ստորաբաժանումների պլաններ, հայեցակարգեր և այլն): 

I. ԱՌԱՔԵԼՈՒԹՅՈՒՆ ԵՎ ՆՊԱՏԱԿՆԵՐ     

ՉԱՓԱՆԻՇ: ՄՈՒՀ-ի վարած քաղաքականությունն ու ծավալած գործունեությունը 

համապատասխանում են հաստատության որդեգրած առաքելությանը, որը համահունչ է ՀՀ 

կրթության որակավորումների ազգային շրջանակին: 

 

Փաստեր 

1.1. ՄՈՒՀ-ն ունի նպատակներն ու խնդիրներն արտացոլող հստակ ձևակերպված 

առաքելություն, որը համահունչ է ՈԱՇ-ին:  

Եվրոպական համալսարանի առաքելությունն ու տեսլականն ամրագրված են բուհի 

զարգացման 2018-2022թթ․ ռազմավարական ծրագրում, համաձայն որի ԵՀ-ն ձգտում է դառնալ 

հասարակության տնտեսության զարգացող պահանջներին համապատասխան տեսական ու 

կիրառական գիտելիքներ, գործնական հմտություններ ու կարողություններ տրամադրող 

առաջատար բուհ, որը կթողարկի պրակտիկ մասնագետներ։ Եվրոպական համալսարանն իր 

ռազմավարական ծրագրում շեշտադրում է կրթությունը, հետազոտությունը և հանրությանը 

մատուցվող ծառայությունները բովանդակող ուղղությունների համաչափ ու փոխկապակցված 

զարգացումը։ 

Եվրոպական համալսարանի՝ 2017թ․ անցած առաջին ինստիտուցիոնալ 

հավատարմագրումից հետո, 2018-2022թթ․ ռազմավարական ծրագրով, արմատապես 

վերանայվել ու հստակացվել են բուհի առաքելությունն ու նպատակները։ ԵՀ-ի 

ինքնավերլուծության և ռազմավարական փաստաթղթերի դիտարկումը երևան հանեց այն 

փաստը, որ բուհի նախորդ ռազմավարական ծրագրում ամրագրված նպատակներն ու 

խնդիրները շոշափելի կապ չեն ունեցել բուհի իրական գործունեության ու 

հնարավորությունների հետ։ 

ԵՀ-ի զարգացման 2018-2022թթ․ ռազմավարական ծրագրում բուհի գերակա նպատակներ են 

հռչակված․ 

·         Մասնագիտական կրթական ծրագրերի արդիականացումն ու բարելավումը, 

·         Կառավարման և վարչարարության արդյունավետության բարձրացումը, 

·         Միջազգայնացման ընդլայնումը, 

·         Որակի ապահովման համակարգի շարունակական բարելավումը, 

·         Մասնաճյուղերի զարգացումը։ 

Բուհի զարգացման ռազմավարական ծրագիրը մանրամասն նկարագրում է նշված 

նպատակների իրագործման համար առաջադրված խնդիրները։ Ինքնավերլուծության, 

փաստաթղթերի դիտարկումից և փորձագիտական այցից պարզ դարձավ, որ Եվրոպական 

համալսարանը ռազմավարական խորության մակարդակով կարևորում է վերոնշյալ 

նպատակները, ի մասնավորի, կենտրոնանալով բուհի միջազգայնացման, շարժունության, 

կարողությունների զարգացման միջազգային ծրագրերում իր մասնակցության մեծացաման 

որակի ապահովման մեխանիզմների կիառման վրա։ Հարկ է նշել, որ բուհի զարգացման 

ռազմավարական ծրագրի գործողությունների պլան-ժամանակացույցը ամբողջական 

փաստաթուղթ չէ նպատակներից ու խնդիրներից բխող հնարավոր սպառիչ գործողությունների, 

իրականացման պատասխանատուների, ինչպես նաև գործողությունների մի մասի արդյունքի 

գնահատման հստակ ցուցիչների բացակայության պատճառով։ 

ԵՀ-ի առաքելությունը, ռազմավարական նպատակներն ու խնդիրները տեղայնացված են 

ֆակուլտետների 2019-2022 թթ․ ռազմավարական ծրագրերում՝ համապատասխան 

ժամկետներով, սակայն սահմանված չեն գործընթացների իրականացման 

պատասխանատուները և պահանջվող ռեսուրսները։ 

ԵՀ-ը կազմակերպում է կրթական ծրագրեր բակալավրի, մագիստրոսի և հետազոտողի 

աստիճաններում, առկա է ՀՀ որակավորումների ազգային շրջանակի նկարագրիչներին ԵՀ 

ՄԿԾ-ների համապատասխանությունը արտահայտող մատրիցա: ԵՀ առաքելության մեջ 

շեշտադրվում է ԵՀ-ում իրականացվող ուղղությունները: 

  ԵՀ-ի առաքելությունը թեև թիրախավորում է բուհի գործունեության առանցքային 

ոլորտները (կրթություն, գիտություն, ծառայություններ հանրությանը), այդուհանդերձ պետք է 

նշել, որ գիտության զարգացմանը ռազմավարական ծրագրում պատշաճ նպատակադրմամբ չի 

արտահայտված, գիտությունը ՌԾ-ում չունի ամրագրված նպատակի կարգավիճակ։ Այսպես, ԵՀ-

ում գիտության զարգացման վերաբերյալ դրույթը բուհի ռազմավարական ծրագրում 

ձևակերպված է ռազմավարական առաջին նպատակից (մասնագիտական կրթական ծրագրերի 

արդիականացում և բարելավում) բխող խնդրի տեսքով (հետազոտական կարողությունների 

ընդլայնում)։ 

ԵՀ-ն իրականացնում է կրթական այնպիսի ծրագրեր, որոնք մեծամասամբ առաջարկվում 

են նաև ՀՀ-ի այլ բուհերի կողմից, այդուհանդերձ, ինչպես այդ ծրագրերն ինքնին, այնպես էլ ԵՀ-ի 

առաքելությունն ու նպատակները հստակ չեն բովանդակում բուհի առանձնահատկությունը 

մասնագիտական ուղղությունների ու աշխատաշուկայում դիրքավորման տեսանկյուններից։ 

Մասնաճյուղերի զարգացման ռազմավարական նպատակադրումը սահմանափակվում է 

մասնաճյուղերի շենքային պայմանների ու նյութատեխնիկական բազայի բարելավմամբ․ 

մասնաճյուղերի գործունեության առանձնահատուկ ուղղությունները արտացոլված չեն 

հաստատության ռազմավարական պլանավորման մեջ։ 

 

1.2. ՄՈՒՀ-ի առաքելությունը, նպատակները և խնդիրներն արտացոլում են ներքին և 

արտաքին շահակիցների կարիքները: 

Եվրոպական համալսարանը կարևորում է իր ներքին (ուսանողներ, ՊԴ, ՈՒՕ և 

վարչական կազմ) և արտաքին (պետություն, տեղական և միջազգային գործընկեր բուհեր և 

գիտական կազմակերպություններ, շրջանավարտներ, գործատուներ, դիմորդներ, ծնողներ) 

շահակիցների մասնակցությունը բուհի ռազմավարական զարգացման գործընթացի 

պլանավորման, իրականացման ու գնահատման հարցերում։ Այդ մոտեցումն իր 

արտահայտությունն է գտել նաև շահակիցների կարիքների վերհանման ու գնահատման 

գործընթացների նորմատիվ-ընթացակարգային բազան ստեղծելու մեջ։ 

Փորձագիտական այցը ցույց տվեց, որ Եվրոպական համալսարանն առաջնահերթ է 

համարում ներքին շահակիցների, հատկապես ուսանողների կարիքները վերհանելը, վարչական 

օղակներն ուսանողների համար հասանելի դարձնելը, ուսանողների տարաբնույթ խնդիրներին 

արագ և օպերատիվ լուծումներ տալը, նրանց առաջարկություններին արձագանքելը։ ԵՀ-ի 

ուսանողները հնարավորություն ունեն մասնակցելու որոշումների ընդունմանը բուհի 

կառավարման տարբեր մակարդակներում (գիտական խորհուրդ, ռեկտորատ, ֆակուլտետների 

գիտական խորհուրդներ), դրանով էլ պայմանավորված՝ ունեցել են հնարավորություններ բուհի 

առաքելության ու նպատակների սահմանման հարցում: Այդուհանդերձ, ոչ 

ինքնավերլուծությունում, ոչ էլ փորձագիտական այցի ընթացքում շահակիցների կողմից 

կատարված առաջարկներ չեն ներկայացվել:  Բուհի ռազմավարական ծրագրի և փաստաթղթերի 

ուսումնասիրությունը ցույց տվեց, որ Եվրոպական համալսարանը ձեռնամուխ է եղել բուհի 

ռազմավարական պլանավորման հարցում նախորդ փորձագիտական խմբի 

խորհրդատվությունների իրագործմանը, ինչի վկայությունն, ի մասնավորի, այն է, որ 

համալսարանի զարգացման ներկայիս ռազմավարական ծրագիրը կազմվել է SWOT 

վերլուծության միջոցով շահակիցների կարիքների բացահայտման հիման վրա։ 

Եթե Եվրոպական համալսարանի զարգացման ռազմավարական ծրագրում 

ձևակերպված խնդիրներն ու գործողությունները (որոնք կապված են կրթական մոտեցումների, 

մեթոդների ու տեխնոլոգիաների արդիականացման, մարդկային ռեսուրսների զարգացման, 

ենթակառուցվածքի և ռեսուրսների բարելավման և այլնի հետ) տեսանելիորեն արտացոլում են 

ներքին շահակիցների կարիքները, ապա ռազմավարական ծրագրի մշակման մեջ արտաքին 

շահակիցների ներգրավումը վառ արտահայտված չէ։ Ո՛չ ՌԾ-ի ներածական հատվածը, ո՛չ էլ 

ինքնավերլուծությունը ցույց չեն տալիս, թե ինչպես ու որքանով են պետական 

առաջնահերթություններն արտացոլված բուհի զարգացման ռազմավարական ծրագրում․ 

փորձագիտական այցի ժամանակ բուհի կառավարման խորհրդի՝ պետության ներկայացուցիչ 

անդամների բացակայությունը ևս հնարավորություն չտվեց հասկանալու պետական 

մոտեցումների և ԵՀ-ի ռազմավարական ուղենիշների համահունչության աստիճանը։  

Փաստաթղթերի ուսումնասիրությունից ու փորձագիտական այցից ստեղծվեց 

տպավորություն, որ, որպես արտաքին շահակիցներ, իրականում հանդես են գալիս ԵՀ-ի այն 

դասախոսները, ովքեր համատեղում են իրենց աշխատանքը բուհում և հիմնական 

աշխատավայրերում (պետական, տարածքային կառավարման ու տեղական 

ինքնակառավարման մարմիններ, ձեռնարկություններ և այլն)։ Տեղական գործատուների հետ 

կապը մեծամասամբ պայմանավորված է հենց նշված դասախոսների միջոցով, որոնց 

մասնակցությունը բուհի ռազմավարական ծրագրի մշակմանը, նպատակների կամ 

ենթանպատակների սահմանմանը, այդուհանդերձ, հստակ չէ։  

Շրջանավարտների հետ կապերի գործուն մեխանիզմի բացակայությունը դեռևս չի 

ապահովում արտաքին շահակիցների այդ կարևոր խմբի մասնակցությունը ԵՀ-ի 

ռազմավարական պլանավորման գործում։ Բուհի միջազգային համագործակցության վստահ, 

բայցև սաղմնային մեկնարկը, ինչն արտահայտված է արտասահմանյան գործընկեր բուհերի 

սակավությամբ կամ նրանց հետ համագործակցության սաղմնային վիճակներով, ևս տեսանելի 

չի դարձնում արտաքին շահակիցների այս մյուս խմբի մասնակցությունը ԵՀ-ի ռազմավարական 

պլանավորման մեջ։  

1.3. ՄՈՒՀ-ում գործում են առաքելության ու նպատակների իրականացման արդյունքների` 

գնահատման և բարելավման հաստատված մեխանիզմներ և ընթացակարգեր: 

Եվրոպական համալսարանի առաքելության ու նպատակների իրականացման 

արդյունքների գնահատումն իրականացվում է վարից վեր հաշվետվողականությամբ․ տարեկան 

կտրվածքով հաշվետվություններն ամբիոնի վարիչները ներկայացնում են ֆակուլտետի 

գիտական խորհրդին, ֆակուլտետի դեկանները և վարչական ստորաբաժանումների 

ղեկավարները՝ բուհի գիտական խորհրդին, բուհի ռեկտորը՝ բուհի կառավարման խորհրդին։ 

Ռեկտորի կողմից հոգաբարձուների խորհրդին ներկայացվող հաշվետվությունը պարունակում է 

բուհի զարգացման ռազմավարական ծրագրի կատարողականը (2019թ․ հաշվետվությունն շատ 

ավելի մանրամասն էր, քան 2018թ․ հաշվետվությունը, թեև երկուսում էլ շարադրանքը 

փաստագրական է)։ 

ԵՀ-ի հաշվետվությունների ուսումնասիրությունը ցույց տվեց, որ հաշվետվությունները 

թեև ընդգրկում են ռազմավարական ծրագրով նախատեսված գործողությունների 

կատարողականն արտահայտող փաստեր, այդուհանդերձ դրանցում վերլուծական տարրի 

խիստ սակավությունը հնարավորություն չի տալիս գնահատել նպատակներին հասնելու 

աստիճանը։ Հաշվետվության բովանդակությունը բացառապես նկարագրողական, 

տեղեկատվական բնույթ ունի, վերլուծությունները, ինչպես նաև դրանց հիման վրա նախանշվող 

բարելավումները գրեթե բացակայում են (չի գնահատվում՝ տվյալ արդյունքը ա՞յն էր, ինչ 

ակնկալվում էր, եթե ոչ, ո՞րն էր պատճառը)։ Բացակայում են նաև հաշվետվությունների 

արդյունքների ընդհանրացումներն ու դրանց վերլուծությունները։ 

Եվրոպական համալսարանի 2018-2022թթ. զարգացման ռազմավարական ծրագրի 

իրականացման արդյունքների գնահատման ցուցիչները սահմանված են համապատասխան 

(համանուն) փաստաթղթում։ Ռազմավարական ծրագրում ներկայացված գործողությունների մի 

մասը ձևակերպված է այնպես, որ արտահայտի կատարողականի քանակական և որակական 

ցուցիչներ։ Գործողությունների մի մասն էլ նկարագրված է ընդհանրական, այնպես, որ հստակ 

չափելի չեն դրանց վերջնարդյունքները (օրինակ՝ ֆինանսական ռեսուրսների կառավարման 

կանոնակարգում, ուսանողներին կրկնակի դիպլոմ շնորհելու ուղղությամբ արտասահմանյան 

բուհերի հետ բանակցությունների վարում)։ 

 

Դատողություններ: Եվրոպական համալսարանին հաջողվել է, նախորդ 

հավատարմագրման փորձագիտական խորհրդատվությունների արդյունքում, որդեգրել բուհի 

գործունեության ուղղություններն առավել արտահայտող, ՀՀ որակավորումների ազգային 

շրջանակին համապատասխանող առաքելություն և նպատակներ, բուհի իրական 

հնարավորություններն արտացոլող ռազմավարություն։ Հետազոտական բաղադրիչը, 

այդուհանդերձ, առաքելությունում սահմանված ամբիցիաներին համահունչ 

նպատակադրումներով արտահայտված չէ, հետազոտության՝ զարգացմանն ուղղված 

պլանավորումը պակաս է, քան բուհի իրական հնարավորությունները․ այս հանգամանքը 

կարող է շեղել բուհին իր առաքելությամբ թիրախավորված ուղենիշներից։ ԵՀ-ի 

ռազմավարական նպատակադրումներում և տեսլականում բուհի առանձնահատկության 

բացակայությունը ևս կարող է բացասաբար ազդել ինչպես բուհի ներքին համայնքի կողմից 

առաքելության որոշակի գիտակցման ու համապատասխան գործունեություն ծավալելու վրա, 

այնպես էլ բուհի ու գործատուների, գործընկերների, արտաքին այլ շահակիցների միջև 

համագործակցության ծավալի ու որակի վրա։ 

Եվրոպական համալսարանում ռազմավարական պլանավորման ու արդյունքների 

գնահատման մշակույթը ներդրման փուլում է գտնվում։ Ռազմավարական պլանավորման 

հիմքում SWOT վերլուծություններ դնելը, ներքին շահակիցների հետ հետադարձ կապի 

մեխանիզմների բազմազանեցումն ու լավարկումը հնարավորություն կտան առավել ընդգրկուն 

հայացք ապահովել բուհում ընթացող ռազմավարական զարգացման գործընթացների 

նկատմամբ։ Այդուհանդերձ, այս գործում արտաքին շահակիցների ներգրավվածության ցածր 

մակարդակը, ներքին շահակիցների օբյեկտիվ կարիքների վերհանման թերի 

հնարավորությունները կարող են դանդաղեցնել բուհի կողմից հայտարարված ռազմավարական 

նպատակներին հասնելը։  

Եվրոպական համալսարանը գիտակցում է ռազմավարական գործընթացները ՊԻԳԲ 

շրջափուլի տրամաբանությամբ կազմակերպելու կարևորությունը։ Վերջին շրջանում 

հաշվետվողականության մեխանիզմների ավելացումը, դրանց որոշ կատարելագործումը և 

թափանցիկության բարձրացումը հուսադրող են ռազմավարական պլանավորման ու 

արդյունքների գնահատման մշակույթի ներդրման առումով։ Միևնույն ժամանակ պետք է նշել, 

որ հաշվետվությունների՝ գերազանցապես նկարագրողական-տեղեկատվական բնույթը, դրանց 

կառուցվածքային ու բովանդակային ոչ համահունչությունը ռազմավարական ծրագրի 

դրույթներին, դրանցում ստացված արդյունքների վերլուծությունների ու գնահատումների 

բացակայությունը, ինչպես նաև նշված խնդիրների շուրջ առարկայական քննարկումների 

բացակայությունը (առնվազն սակավությունը) բուհի գիտական ու կառավարման 

խորհուրդներում, չի ապահովում ռազմավարական գործընթացները ՊԻԳԲ շրջափուլով առաջ 

տանելու միտումը, ինչը կարող է վտանգել հանրապետությունում առաջատար բուհ դառնալու 

մասին ԵՀ-ի սահմանած տեսլականը։ Պետք է նկատել նաև, որ ռազմավարությունից բխող 

կարճաժամկետ ծրագրերի մշակումը, ռազմավարության գնահատման մեխանիզմների 

մշակումը բուհի կողմից դիտարկվում է որպես առաջիկա պլանավորման մաս, ինչը հուսադրող 

հանգամանք է հանդիսանում։  

 

Եզրահանգում:  Հաշվի առնելով այն հանգամանքը, որ նախորդ պայմանական 

հավատարմագրումից հետո Եվրոպական համալսարանը վերասահմանել է իր առաքելությունն 

ու նպատակները, ապահովել դրանց համապատասխանությունը որակավորումների ազգային 

շրջանակին, համալսարանի իրական հնարավորություններին ու կրթության, աշխատաշուկայի 

զարգացման միտումներին, ռազմավարության իրագործման մեջ  կիրառում է որակի 

ապահովման գործիքներ, ներքին շահակիցները որոշ չափոով մասնկցում են ռազմավարական 

խնդիրների սահմանը, փորձագիտական խումբը գտնում է, որ բուհը բավարարում է առաջին 

չափանիշի պահանջները։ 

Եզրակացություն: Փորձագիտական խումբը Եվրոպական համալսարանի 

ինստիտուցիոնալ կարողությունների համապատասխանությունը Չափանիշ 1-ի պահանջներին 

գնահատում է բավարար։ 

II. ԿԱՌԱՎԱՐՈՒՄ ԵՎ ՎԱՐՉԱՐԱՐՈՒԹՅՈՒՆ 

ՉԱՓԱՆԻՇ: ՄՈւՀ-ի կառավարման համակարգը, վարչական կառույցները և դրանց գործառումն 

արդյունավետ են և միտված են հաստատության առաքելության ու նպատակների 

իրականացմանը`պահպանելով կառավարման էթիկայի կանոնները: 

 

Փաստեր 

2.1 Հաստատության կառավարման համակարգն ապահովում է, սահմանված էթիկայի 

կանոններին համապատասխան, որոշումներ կայացնելու կանոնակարգված գործընթաց և ունի 

կրթական ու այլ նպատակների իրականացման համար անհրաժեշտ մարդկային, նյութական և 

ֆինանսական ռեսուրսներ:   

Համաձայն ՀՀ բարձրագույն կրթական համակարգը կանոնակարգող նորմատիվ ակտերի 

և իր կանոնադրության՝ Եվրոպական համալսարանի կառավարումն իրականացվում է 

կառավարման կոլեգիալ և միանձնյա ձևերի զուգակցմամբ։ ԵՀ-ի բարձրագույն կառավարման 

կոլեգիալ մարմիններն են ԵՀ-ի հոգաբարձուների խորհուրդը և գիտական խորհուրդը։ 

Գործադիր մարմինն է ռեկտորը։ ԵՀ-ի կառավարման մարմինների լիազորությունները 

սահմանված են ԵՀ-ի կանոնադրությամբ, նրանց գործունեությունը կարգավորվում է 

համապատասխան կանոնակարգերով։ Միջին օղակներում կառավարման կոլեգիալ մարմիններ 

են ֆակուլտետային խորհուրդները, միանձնյա՝ դեկաններն ու ամբիոնի վարիչները, ինչպես նաև 

վարչական ստորաբաժանումների ղեկավարները։ 

Համաձայն իր զարգացման 2018-2022թթ․ ռազմավարական ծրագրի՝ կառավարման և 

վարչարարության արդյունավետության բարձրացումը սահմանվել է որպես ԵՀ-ի գերակա 

ռազմավարական նպատակ, որի իրականացման համար բուհը խնդիր է դրել ներդնել էթիկայի 

սկզբունքներ, բարելավել կազմակերպական կառուցվածքը, ապահովել տեղեկատվության 

հասանելիությունը շահակիցներին, ներդնել ֆինանսական ռեսուրսների արդյունավետ 

կառավարման մեխանիզմներ։  

Բուհը մշակել և ընդունել է գիտական խորհրդի կանոնակարգը, էթիկայի կանոնակարգը, 

ներքին կարգապահական կանոնները, ֆակուլտետի կանոնադրությունը, այլ ակտեր, ստեղծել է 

գիտական խորհրդին կից էթիկայի հանձնաժողովը։ Այս միջոցով Եվրոպական համալսարանն 

ապահովում է կառավարման համակարգի գործառնման ինստիտուցիոնալ-նորմատիվ հենքը։ 

2019թ․ սեպտեմբերից Եվրոպական համալսարանում տեղի են ունեցել կառուցվածքային-

կազմակերպական մի շարք փոփոխություններ, մասնավորապես կրթական տասը 

ստորաբաժանումները՝ դեպարտամենտները, վերակազմակերպվել են չորս ֆակուլտետների, 

ստեղծվել է հետբուհական կրթության դեպարտամենտը, լուծարվել է զարգացման ծրագրերի 

գծով պրոռեկտորի հաստիքը, ստեղծվել է արտաքին կապերի և միջազգայնացման գծով 

պրոռեկտորի հաստիքը՝ նրա ենթակայության ներքո դնելով միջազգային համագործակցության 

և արտերկրի ուսանողների դեպարտամենտները, ռեկտորի ենթակայության ներքո ստեղծվել է 

որակի ապահովման և կոմունիկացիաների դեպարտամենտը և այլն։    

Փորձագիտական այցից պարզ դարձավ, որ նշված կառուցվածքային-կազմակերպական 

փոփոխությունները թեև արժանացել են բուհի ղեկավարության և կառավարման խորհրդի 

գոհունակությանը, այդուհանդերձ բուհը դեռևս չունի կատարված փոփոխությունների 

արդյունավետության և, հատկապես, ԵՀ ռազմավարական նպատակներին դրանց 

համապատասխանության գնահատմանը միտված համալիր վերլուծություն։  

Ինքնավերլուծության, ներկայացված փաստաթղթերի ուսումնասիրության և, 

հատկապես, այցի արդյունքներով փորձագիտական խումբը, կառուցվածքային-

կազմակերպական նշված փոփոխությունների առնչությամբ, վերհանել է մի քանի դրույթներ, 

մասնավորապես․ 

 ԵՀ-ն կարևորել է կրթական ծրագրերի որակի ապահովումը՝ այդ գործառույթները 

վերապահելով առանձին ստորաբաժանման (Որակի ապահովման և կոմունիկացիաների 

դեպարտամենտ) և հոգ տանելով աշխատակիցների անհրաժեշտ մասնագիտական 

վերապատրաստումների մասին։ Պետք է նկատել, որ Որակի ապահովման և 

կոմունիկացիաների դեպարտամենտը ռեկտորի անմիջական համակարգման ներքո է։ 

 Որակի ապահովման գործառույթները հիմնականում վերաբերում են կրթական 

ծրագրերին, կրթական գործունեությանը և չեն վերհանում վարչական գործընթացների, 

վարչական աշխատակազմի գործունեության հետ կապված շատ խնդիրներ5։ 

 ԵՀ-ի վարչական որոշ ստորաբաժանումներում առկա է գործառութային-

աշխատանքային անհավասարակշռություն․ մի տեղ՝ գերբեռնվածություն, մի այլ տեղ՝ 

թերբեռնվածություն։ Առանձին անհատներ իրականացնում են իրենց աշխատանքային 

պարտականությունների շրջանակից էապես ծավալուն գործեր։ Շարունակական 

կրթության և կարիերայի դեպարտամենտի տնօրենը, ելնելով այն հանգամանքից, որ 

նախկինում ղեկավարել է արտաքին կապերի գործառույթներ իրականացնող 

ստորաբաժանում, ներկայում ևս շարունակում է իրականացնել արտաքին կապերի և 

միջազգայնացման գործառույթները՝ զուգորդելով դրանք ի պաշտոնե իրեն վերապահված 

գործառույթներին։ Միջազգային համագործակցության դեպարտամենտի պետի հաստիքը 

դեռևս թափուր է: Որակի ապահովման և կոմունիկացիաների դեպարտամենտում 

միավորված են բուհի ինչպես որակի ապահովման, այնպես էլ, փաստորեն, 

հասարակայնության հետ կապերի (PR) գործառույթները: Դեպարտամենտում 

հաստատված է 3 լրիվ հաստիք, որից մեկը (կոմունիկացիաների գծով) դեռևս թափուր է6։ 

 Գիտության զարգացման համակարգումը կա՛մ վերապահված է ամբիոնի վարիչներին 

կա՛մ անհատական նախաձեռնությունների։ Եվրոպական համալսարանում բացակայում 

է հետազոտության զարգացման քաղաքականությունը, ինչպես նաև այդ 

քաղաքականությունը օպերատիվ կերպով համակարգողի գործառույթը՝ 

հաշվետվողականության համապատասխան գործիքներով։ Ուսումնագիտական գծով 

պրոռեկտորը, ի պաշտոնե հետազոտության ընդհանուր համակարգողը լինելով 

հանդերձ, գերբեռնված է ինչպես վարչական, այնպես էլ ուսումնական գործունեությամբ։ 

 Կադրերի բաժնի՝ մարդկային ռեսուրսների դեպարտամենտի վերակազմակերպումը 

գերազանցապես անվանական բնույթ է կրել։ Մարդկային ռեսուրսների դեպարտամենտի 

առջև դեռևս չի դրվել մշակելու և իրագործելու մարդկային ռեսուրսների ներգրավման, 

պահպանման, առաջխաղացման և մոտիվացման համալիր ու համակարգված 

                                                           
5 Միտքը վերաձևակերպվել է բուհի դիտարկումների հիման վրա: 
6 Միտքը վերաձևակերպվել է բուհի դիտարկումների հիման վրա: 

քաղաքականություն, հոգ չի տարվել նշված գործառույթներն ապահովող 

աշխատակիցների վերապատրաստման կամ նոր կադրերի ներգրավման մասին։    

Փորձագիտական խումբը, ուսումնասիրելով տրված փաստաթղթերն ու շփվելով բուհի 

ղեկավարության, կառավարման խորհրդի, ներքին ու արտաքին շահակիցների հետ, փաստում է 

նաև ԵՀ-ի կառավարման համակարգի հետ կապված որոշ իրողություններ, մասնավորապես. 

1. ԵՀ-ի վարչական աշխատակիցները, պրոֆեսորադասախոսական կազմը և ուսանողները 

բավարարված են բուհի ղեկավարության հետ շփումներից, խնդիրներին լուծում տալու 

հարցում բուհի ղեկավարության մոտեցումներից, բուհում առկա միջանձնային 

հարաբերություններից։  

2. Ինքնավերլուծության մեջ ԵՀ-ը կառավարման արդյունավետության բարձրացման 

հարցում իր թույլ կողմերն է համարում, մասնավորապես, ֆինանսավորման լրացուցիչ 

աղբյուրների բացակայությունը, որակի ներքին ապահովման համակարգի ոչ բավարար 

ինտեգրվածությունը համալսարանի գործընթացներում, արտաքին մարտահրավերներ է 

դիտարկում, մասնավորապես, կախվածությունը ուսման վարձերից, բնակչության 

վճարունակության անկումը։  

3. ԵՀ-ի հոգաբարձուների խորհրդում կան անդամներ, ովքեր քաջատեղյակ չեն բուհի 

խնդիրներից, նրանում տեղի ունեցող գործընթացներից, այդուհանդերձ ունեն 

հնարավորություններ բուհի համագործակցության շրջանակներն ընդլայնելու և 

խորացնելու։ 

4. ԵՀ-ում բացակայում է ռազմավարական բյուջետավորումը, եկամուտների 

բազմազանեցման հստակ ու համալիր քաղաքականությունը՝ հաշվի առնելով բուհի 

մասնագիտական զգալի ներուժը։ Այս ուղղությամբ վերջին տարում ձեռնարկված որոշ 

քայլերը՝ լրաացուցիչ կրթության համակարգում կազմակերպվող բիզնեսի զարգացման, 

բիզնեսի մենեջմենթի և բիզնեսի կարողությունների մեկամյա, վեցամսյա և եռամսյա 

դասընթացները, «Եվրոպական բիզնես դպրոցի» ստեղծումը, Փիրսոնի և օտար լեզուների 

վերապատրաստման և թեսթավորման միջազգային դեպարտամենտում դասընթացների 

մեկնարկը 2021թ հունվարից, եկամուտների բազմազանեցման դրական ազդակներ 

կարող են հանդիսանալ7։ 

5. ԵՀ-ում թեև առկա է ուսումնագիտական գծով պրոռեկտորի հաստիքը, այդուհանդերձ ո՛չ 

արդյունքի, ո՛չ էլ գործընթացի առումներով տեսանելի չէ բուհում հետազոտության 

մենեջմենթն ու համակարգումը։ 

6. ԵՀ-ի ներքին շահակիցները բավարարված են աշխատանքային հարաբերությունների՝ 

բուհի կողմից սահմանված էթիկայի կանոններին համապատասխանության հարցում։ 

Դասախոսներն ու ուսանողները հնարավորություն ունեն անմիջաբար կամ 

միջնորդավորված (ամբիոնի վարիչների, դեկանների և այլոց միջոցով) կերպով 

բարձրացնել իրենց հարցերը ԵՊՀ ղեկավարության առջև։ Այդուհանդերձ կայքէջում ԵՀ 

կառավարման կոլեգիալ մարմինների նիստերի արձանագրությունները կամ 

որոշումները բացակայում են, ինչը որոշակիորեն խնդրահարույց է դարձնում ընդունված 

որոշումների մասին շահակիցներին պատշաճ տեղեկացնելու հարցը։ Վերլուծված չեն 

էթիկայի կանոնակարգով ու ներքին կարգապահական կանոններով սահմանված 

նորմերի կիրառության, բուհի գիտական խորհրդին կից էթիկայի հանձնաժողովի 

գործունեության ազդեցությունները հաստատության գործունեության վրա։ 

7. Բուհի կառավարման ոլորտում առանցքային դեր ունեցող վարչական որոշ 

պաշտոնյաներ ունեն նաև ուսումնական մեծ բեռնվածություն (միջազգայնացման գծով 

պրոռեկտորը վարում է ութ դասընթաց, ուսումնագիտական աշխատանքների գծով 

պրոռեկտորը՝ տասը դասընթաց, որակի ապահովման և կոմունիկացիաների 

դեպարտամենտի ղեկավարը՝ յոթ դասընթաց)։  

 

2.2 ՄՈՒՀ-ի կառավարման համակարգը հնարավորություն է տալիս դասախոսներին և 

ուսանողներին մասնակցնել իրենց առնչվող որոշումների կայացմանը: 

 Համաձայն Եվրոպական համալսարանի կանոնադրության և նորմատիվ այլ ակտերի` 

բուհի դասախոսներին ու ուսանողներին հնարավորություն տրվում է մասնակցելու իրենց 

առնչվող որոշումների կայացմանը։ Բարձրագույն կրթության ոլորտը կարգավորող իրավական 

ակտերի հետ մեկտեղ ԵՀ-ի կանոնադրությունը, գիտական խորհրդի և ռեկտորատի 

կանոնակարգերը, ֆակուլտետի կանոնադրությունը, ներքին կարգապահական կանոնները 

հանդիսանում են որոշումների կայացմանը բուհի ներքին շահակիցների մասնակցությունն 

ապահովող իրավական հենքը։ 

Համաձայն ԵՀ-ի գիտական խորհրդի կանոնակարգի՝ գիտական խորհրդի անդամների ¼-

ն ուսանողներ են։ Նույն համամասնությունն ունեն ուսանողները նաև ֆակուլտետային 

խորհուրդներում։ Ռեկտորին կից խորհրդակցական մարմնի՝ ռեկտորատի ի պաշտոնե անդամ է 

հանդիսանում ԵՀ-ի ուսանողական խորհրդի նախագահը։ Փաստաթղթերի 

ուսումնասիրությունից պարզ դարձավ, որ ԵՀ-ի գիտական խորհրդում մասնաճյուղերի 

ուսանողները ներկայացված չեն․ նրանց մասնակցությունն իրենց վերաբերող որոշումների 

ընդունմանը միջնորդավորված կերպով է՝ գլխամասի ուսանողական խորհրդի միջոցով։ 

Իրենց առնչվող որոշումների կայացմանը ԵՀ-ի դասախոսների մասնակցության 

հիմնական ձևաչափն ամբիոնի նիստերն են, որտեղ նրանք հնարավորություն են ունենում 

կարծիք հայտնել քննարկվող նախագծերի վերաբերյալ, հանդես գալ առաջարկություններով։ 

Դասախոսները անմիջաբար կամ միջնորդավորված կերպով հնարավորություն ունեն 

բարձրացնել իրենց հուզող հարցերը ֆակուլտետային խորհուրդներում։ Փաստաթղթերի 

ուսումնասիրությունն ու փորձագիտական այցը, այդուհանդերձ, ցույց տվեցին, որ 

դասախոսների մասնակցությունը որոշումների կայացմանը հիմնականում այնպիսի հարցերի 

շուրջ է, որոնք վերաբերում են դասավանդմանն ու ուսումնառությանը8։  

ԵՀ գիտական խորհրդի կանոնակարգը սահմանում է բուհի մասնաճյուղերի տնօրենների 

անդամությունը գիտական խորհրդին։ Մասնաճյուղերի կազմակերպական կառուցվածքի 

առանձնահատկությունների պատճառով դասախոսների, ինչպես նաև ուսանողների 

մասնակցությունը իրենց առնչվող որոշումների կայացմանը, տեսանելի չէ։ 

ԵՀ-ի հիմնական աշխատակից դասախոսներն ու ուսանողները փաստորեն չեն 

հանդիսանում համալսարանի կառավարման կոլեգիալ բարձրագույն մարմնի՝ հոգաբարձուների 

խորհրդի անդամ, ուստի մասնակցություն չեն ունենում իրենց վերաբերող այնպիսի 

որոշումների ընդունմանը, որոնք վերաբերում են, ի մասնավորի, բուհի կառուցվածքի, 

ֆինանսական նախահաշվի, դրա կատարողականի և այլնի հետ կապված հարցերին։ 

Արտասահմանցի ուսանողների կարիքների վերհանման հարթակ է հանդիսանում 

արտերկրի ուսանողների դեպարտամենտը։ 

ԵՀ-ի ներքին շահակիցների՝ մասնավորապես դասախոսների և ուսանողների՝ բուհի 

կառավարման մասնակցության հանգամանքի վերաբերյալ վերլուծություններ չկան։ 

Եվրոպական համալսարանի ներքին շահակիցների՝ իրենց վերաբերող որոշումների 

ընդունմանը մասնակցության ձև կարելի է համարել բուհի զարգացման ռազմավարական 

ծրագիրը կազմելիս ներքին ու արտաքին շահակիցների շրջանում բուհի ուժեղ ու թույլ կողմերի, 

փոփոխության ենթակա ոլորտների վերաբերյալ հարցաթերթերի կիրառումը։  

 

2.3 ՄՈւՀ-ը մշակում և իրականացնում է կարճաժամկետ, միջնաժամկետ և երկարաժամկետ 

պլանավորում`իր առաքելությանն ու նպատակներին համապատասխան, և ունի դրանց 

իրականացման և մշտադիտարկման հստակ մեխանիզմներ: 

Եվրոպական համալսարանում կարճաժամկետ ու միջնաժամկետ պլանավորումներն 

անուղղակիորեն են կարևորված հաստատության զարգացման ռազմավարական ծրագրում։ 

Ռամավարական ծրագրում ամրագրված նպատակներից մեկի՝ կառավարման և 

վարչարարության արդյունավետության բարձրացման գործողությունների ցուցակում 

միջնաժամկետ ու կարճաժամկետ պլանավորումներ իրականացնելու հանձնառություն դրված 

չէ։ Փոխարենը, ծրագրի՝ որակի ապահովման համակարգի բարելավման նպատակի 

գործողություններից մեկը՝ ԵՀ բոլոր ստորաբաժանումների գործունեության մեջ որակի 

ապահովման շրջափուլերի կիրառում, կարելի է դիտարկել որպես պլանավորումը 

կառավարման մշակույթի մեջ մտցնելու փորձ։ 

Ինքնավերլուծության համաձայն՝ բուհի զարգացման ռազմավարական ծրագրում 

զետեղված գործողությունների պլանը հիմք է հանդիսանում համալսարանի 

ստորաբաժանումների գործունեության միջնաժամկետ ու կարճաժամկետ պլանավորման 

համար։  

Եվրոպական համալսարանում երկարաժամկետ պլանավորումն իրականացվում է բուհի 

հնգամյա ռազմավարական ծրագրով (տվյալ դեպքում՝ ԵՀ-ի զարգացման 2018-2022թթ․ 

ռազմավարական ծրագիր)։  

Նախորդ հավատարմագրման ժամանակ վերհանվել էր այն խնդիրը, որ ԵՀ-ի 

ստորաբաժանումների աշխատանքային տարեկան պլանները փոխկապակցված չեն եղել 

երկարաժամկետ ռազմավարական պլանի հետ, իսկ միջնաժամկետ պլանավորում, որպես 

այդպիսին, չի իրականացվել: Նշված խնդրի լուծման առնչությամբ կարիքի հետազոտում չի 

արվել և չեն նախանշվել խնդրի լուծման քայլերը։  

Սույն չափորոշչի հետ կապված, նախորդ հավատարմագրման ժամանակ վերհանվել էր 

նաև այն խնդիրը, որ նպատակների իրականացման ցուցիչներ ծրագրերում սահմանված չեն 

եղել, բացակայել են ռազմավարական նպատակները գնահատող մեխանիզմներն ու 

համապատասխան վերլուծությունները: Խնդրի լուծման առնչությամբ ԵՀ-ը մշակել է 

ռազմավարական նպատակների իրականացման գնահատման ցուցիչներ, գործողությունների՝ 

կարգավիճակով (իրականացված, ընթացքի մեջ, մասամբ իրականացված և այլն), արդյունքի 

գնահատման մեխանիզմներով և պատասխանատուներով։ Պետք է նշել, որ «Եվրոպական 

համալսարանի 2018-2022թթ․ զարգացման ռազմավարական ծրագրի իրականացման 

արդյունքների գնահատման ցուցիչներ» փաստաթղթում առկա են որոշ անհարթություններ ու 

անհամապատասխանություններ՝ արդյունքների գնահատման որոշ ցուցիչների և 

մեխանիզմների ձևակերպումների առումով։ Օրինակ՝ «Նոր ձևաչափով առարկայական 

ծրագրերի վերամշակում» գործողության արդյունքի գնահատման ցուցիչ է սահմանվել 

«Առարկայական ծրագրերի մշակում նոր ձևաչափով» ձևակերպումը, իսկ գնահատման 

մեխանիզմ է դիտվում «հաստատված առարկայական ծրագրեր նոր ձևաչափով»-ը։ 

«Հետազոտական կարողությունների ընդլայնում» ենթանպատակը այս փաստաթղթում 

արտահայտվում է միայն մեկ գործողությամբ, այն է՝ «Մասնավոր, համայնքային, երկրի և 

տարածաշրջանի համար հետազոտական աշխատանքների իրականացման 

հնարավորությունների գնահատում և պլանավորում», որի արդյունքի գնահատման ցուցիչ է 

սահմանվել «հետազոտությունների առաջնահերթ թեմաների մշակված ցանկ»-ը, ինչի 

գնահատման մեխանիզմ է ճանաչվել «հաստատված հետազոտական աշխատանքների 

թեմաներ»-ը։  

Համաձայն ինքնավերլուծության՝ ԵՀ-ի միջնաժամկետ պլանավորումը հիմնվում է 

ստորաբաժանումների ռազմավարական ծրագրերի վրա։ Փաստաթղթերի 

ուսումնասիրությունից, սակայն, պարզ է դարձել, որ Եվրոպական համալսարանը դեռևս չի 

իրականացնում միջնաժամկետ պլանավորում։ Առկա չէ զարգացման ռազմավարական ծրագրի 

դրույթներն իմպլեմենտացնող, առավել մանրամասն բացվածք ունեցող միջնաժամկետ պլան։ 

ԵՀ-ի կրթության ներքին որակի ապահովման 2019-2022թթ․ զարգացման ռազմավարական 

ծրագրերը, արտաքին կապերի ու միջազգայնացման զարգացման 2019-2022թթ․ 

ռազմավարությունը, կարիերայի կենտրոնի զարգացման 2019-2022թթ․ ռազմավարական 

ծրագիրը, գրադարանի զարգացման 2018-2022թթ․ և ֆակուլտետների զարգացման 2019-2022թթ․ 

ռազմավարական ծրագրերը, թեև էապես բխում են բուհի զարգացման ռազմավարական 

ծրագրից, այդուհանդերձ, հաշվի առնելով դրանց չորսամյա կամ հնգամյա տևողությունը, 

միջնաժամկետ չեն կարող համարվել։ 

Կարճաժամկետ պլանավորումը ԵՀ-ում կատարվում է ստորաբաժանումների տարեկան 

պլաններով։ Ինչպես միջնաժամկետ պլանավորման դեպքում, կարճաժամկետ պլանավորումը 

ևս չի հանդիսանում բուհի զարգացման ռազմավարական ծրագրի գործողությունների բացվածք՝ 

համալսարանի մասշտաբով։ Ստորաբաժանումների տարեկան պլաններում ներկայացված 

գործողությունները ոչ այնքան ռազմավարական պլանի դրույթներից բխող, որքան օպերատիվ 

պլան, գործընթացի կազմակերպման ժամանակացույց հիշեցնող գործողություններ են։ 

             Հասանելի չեն տվյալներ ԵՀ-ի մասնաճյուղերի զարգացման միջնաժամկետ և 

կարճաժամկետ պլանավորումների վերաբերյալ։ 

Եվրոպական համալսարանում պլանավորումների մշտադիտարկման մեխանիզմները 

ամբիոնների, ֆակուլտետների, վարչական ստորաբաժանումների, 

ռեկտորի հաշվետվություններն են, որտեղ բացակայում են կատարողականի վերլուծություններ 

և որոնք կառուցված չեն ռազմավարական պլաններում ամրագրված դրույթների վրա։ 

 

2.4 ՄՈՒՀ-ը կատարում է իր գործունեության վրա ազդող գործոնների ուսումնասիրություն և 

որոշումներ կայացնելիս հիմնվում է հավաստի տվյալների վրա: 

Իր գործունեության պլանավորման մեջ Եվրոպական համալսարանը կարևորում է իր 

գործունեության վրա ազդող գործոնների ուսումնասիրությունը։ Բուհի զարգացման 2018-

2022թթ․ ռազմավարական ծրագրում ԵՀ-ը պլանավորել է ուսումնասիրել մասնագիտական 

կրթական ծրագրերի հայաստանյան և եվրոպական լավագույն փորձը, աշխատաշուկայի 

պահանջները։ 

            Համաձայն ինքնավերլուծության՝ ԵՀ-ի ՌԾ-ը մշակող աշխատանքային խումբն 

իրականացրել է համակողմանի ուսումնասիրություն՝ ՀՀ և արտերկրյա բարձրագույն կրթական 

ծառայությունների շուկայում ընթացող փոփոխությունների, առկա խնդիրների բացահայտման, 

համալսարանի գործունեության արդյունավետության գնահատման, բուհի զարգացման 

արդիական ուղղությունների վերհանման ու կրթության նոր ձևերի ներդրման 

հնարավորությունների վերաբերյալ։ Սակայն համակողմանի վերլուծությունը 

փաստաթղթավորված տարբերակով առկա չէ: 

ԵՀ-ը իր ռազմավարական զարգացման ուղղությունները սահմանելու նպատակով նաև 

իրականացրել է SWOT վերլուծություն, որի արդյունքում, օրինակ, համալսարանի 

գործունեության վրա դրականորեն ազդող գործոններ են համարվել «EURASHE»-ի 

շրջանակներում համագործակցության հնարավորությունները, մարզերի զարգացմանը 

նպաստելու հարցում հանրայնորեն ձևակերպված առաջնահերթությունները (մասնաճյուղերը 

զարգացնելու հնարավորության տեսանկյունից)։  

Այդուհանդերձ, ինչպես այս, այնպես էլ վերը նշված ուսումնասիրությունների գրավոր 

տարբերակների բացակայությունը հնարավորություն չի տալիս հասկանալու, թե ինչպե՞ս, ի՞նչ 

մեթոդներով է իրականացվում արտաքին գործոնների ուսումնասիրությունը։ SWOT 

վերլուծությունները կատարվել են համալսարանի ներքին (ուսանող, դասախոս, վարչական 

աշխատակից) և արտաքին (գործատու, շրջանավարտ) շահակիցների մասնակցությամբ արված 

հարցումների արդյունքների հիման վրա, ընդ որում՝ հարցաթերթիկների պարզ 

բովանդակությունը (նշել ԵՀ-ի երեք ուժեղ կողմ, երեք թույլ կողմ, փոփոխության ենթակա 

ոլորտները) հնարավորություն չի ընձեռում հիմնավոր բացահայտելու հատկապես արտաքին 

շահակիցների կարիքներն ու դիրքորոշումները։ Պլանավորված ֆոկուս խմբերի ու 

հարցազրույցների իրականացման ու դրանց արդյունքների մասին տվյալները բացակայում են։ 

Հաշվետվություններում վերլուծական բաղադրիչի բացակայությունն էլ իր հերթին 

հնարավորություն չի տալիս բացահայտելու արված վերլուծությունների և նախանշված 

բարելավումների միջև կապը (օրինակ՝ EURASHE-ի շրջանակներում բուհի ղեկավարության 

այցերը, այլ գործուղումները ի՞նչ ազդակներ են տվել ԵՀ-ին)։   



39 
 

Փորձագիտական այցից պարզ դարձավ, որ բուհի գործունեության վրա ազդող 

գործոնները վերհանվում են հիմնականում հետևյալ ձևերով․ 

 ԵՀ-ում մեծ թիվ կազմող արտաքին համատեղող (հատկապես տնտեսության ու հանրային 

հատվածում ներգրավված) դասախոսների հետ մշտական շփումներ, 

 Գործատուների հետ կազմակերպվող հանդիպումներ, 

 Ուսանողների պրակտիկաների արդյունքների դիտարկումներ։ 

Փաստաթղթերի ուսումնասիրությունն ու փորձագիտական այցը, մյուս կողմից, ցույց 

տվեցին, որ իր գործունեության վրա ազդող գործոնները վերհանելու և գործունեության 

վերաբերյալ հավաստի տվյալներ ձեռք բերելու մեխանիզմները թերի են։ Մասնավորապես․ 

 Բուհի տարեկան հաշվետվությունների դիտարկումից պարզ դարձավ, որ 

հոգաբարձուների խորհրդի արտաքին անդամների հնարավորությունները, բուհի 

գործունեության վերաբերյալ ազդակներ ստանալու հարցում, խիստ սակավ են 

օգտագործվում: 

 Բացակայում են վերլուծություններ կամ տեղեկություններ առ այն, թե բուհը 

ուսումնասիրե՞լ է պետական այն առաջնահերթությունները (որոնք, օրինակ, 

ամրագրված են կառավության ծրագրերում, կառավարական կամ գերատեսչական 

հայեցակարգերում և այլն), որոնք ինչ-որ չափով համահունչ են իր առաքելությանն ու 

նպատակներին, կրթական պրոֆիլին (զբոսաշրջության, սերվիսի, արդարադատության, 

արտաքին անվտանգային քաղաքականության, տեղեկատվական տեխնոլոգիաների և 

այլն)։ 

 Բուհի կառավարման համակարգում բացակայում է իր գործունեության վերաբերյալ 

հավաստի տվյալներ ստանալու համար մարքեթինգային ու տվյալագիտական 

ֆունկցիան՝ ճիշտ որոշումներ կայացնելու հենքն ապահովելու համար։ Թեև 

փորձագիտական խմբի համար համոզիչ էր, օրինակ, Կապանում մասնաճյուղ հիմնելու 

մոտիվացիան (երիտասարդությանը մարզի հետ կապելու առումով), այդուհանդերձ 

պարզ չէր, թե ինչ տվյալների հիման վրա է կայացվել այդ որոշումը։ 

 Բուհը քիչ է իրականացնում խորին հարցազրույցներ, ֆոկուս խմբեր, պատվիրված 

հետազոտություններ աշխատաշուկայի միտումները վերհանելու գործում։ 

 

2.5 Քաղաքականություների և ընթացակարգերի վարչարարությունն իրականացվում է որակի 

կառավարման սկզբունքով (պլանավորում, իրականացում, գնահատում, բարելավում): 

ԵՀ Որակի ապահովման քաղաքականության համաձայն՝ ԵՀ գործընթացներն 

իրականացվում են Որակի կառավարման ՊԻԳԲ շրջափուլով: Որակի կառավարման ՊԻԳԲ 

շրջափուլի սկզբունքի կիրառումը Եվրոպական համալսարանում գտնվում է ներդրման փուլում։ 

Կառավարման գործընթացներին առնչվող քաղաքականություններն ու ընթացակարգերը 

ստեղծվել են 2018-2019թթ․։ Նույն ժամանակահատվածում է տեղի ունեցել նաև համալսարանի 

կառուցվածքային բարեփոխումը։ Համաձայն ինքնավերլուծության՝ որակի կառավարման ՊԻԳԲ 

շրջափուլի սկզբունքի կիրառում նախատեսող այդ քաղաքականությունների ու 

ընթացակարգերի նոր ներդրված լինելու հանգամանքն է պայմանավորում շրջափուլի չփակված 

վիճակը կառավարման տարբեր ոլորտներում։ Փորձագիտական այցից պարզ դարձավ, որ 

Covid19 համավարակի բռնկման պատճառով ՀՀ կրթական հաստատությունների՝ փաստորեն 

2020թ․ գարնան սկզբից բնականոն գործունեության էական խաթարումը ևս արգելակել է 

Եվրոպական համալսարանում պլանավորված գործընթացների հաջող շարունակումը։ 

  Փաստաթղթերի ուսումնասիրությունից ու փորձագիտական այցից պարզ դարձավ, որ 

ռազմավարական պլանով նախատեսված գործընթացները գերազանցապես պլանավորման, 

որոշ դեպքերում նաև իրականացման փուլում են, որակի կառավարման ՊԻԳԲ սկզբունքները 

դեռևս միայն կրթական ծրագրերի իրականացման գործընթացներում են կիրառվում, այն էլ ոչ 

ամբողջությամբ։ Բուհի ընդհանուր կառավարման, վարչական ու կրթական 

ստորաբաժանումների գործունեության պլանավորումների ու հաշվետվությունների 

ուսումնասիրությունից պարզ դարձավ, որ դրանք կառուցված չեն ՊԻԳԲ շրջափուլի 

տրամաբանությամբ:  

 

2.6 ՄՈՒՀ-ում գործում են մասնագիտությունների կրթական ծրագրերի և այլ գործընթացների 

արդյունավետության վերաբերյալ տեղեկատվության հավաքագրումը, վերլուծումը և կիրառումը 

գնահատող մեխանիզմներ: 

Եվրոպական համալսարանում մասնագիտությունների կրթական ծրագրերի և այլ 

գործընթացների արդյունավետության մասին տվյալների հավաքագրումն ու վերլուծությունը 

սկսել են կանոնակարգվել նախորդ ուստարվանից։ «ԵՀ հետադարձ կապի քաղաքականություն» 

փաստաթղթի դրույթները ամբողջապես չեն կիրառվում։ Համաձայն ԵՀ-ի ինքնավերլուծության 

ու հետադարձ կապի քաղաքականության՝ բուհի գործընթացների արդյունավետության 

վերաբերյալ տեղեկատվության հավաքագրումն իրականացվում է հարցումների, 

քննարկումների, հանդիպումների, սեմինարների ու աշխատաժողովների միջոցով, ինչպես նաև 

օգտագործելով համալսարանի կայքէջի հետադարձ կապի հատվածը։   

Դասավանդման որակի, ռեսուրսներից բավարարվածության վերաբերյալ հարցումները 

ԵՀ-ում ըստ կարգի արվում են։ Այդուհանդերձ այդ հարցումների արդյունքների 

վերլուծությունները, դրանց հիման վրա կատարվող բարելավումների վերաբերյալ 

հաշվետվությունները կա՛մ բացակայում են, կա՛մ, առնվազն, հրապարակային չեն (առկա չեն, 

օրինակ, կայքում)։ 

Կրթական ծրագրերում վերջին տարիներին նկատվող լավարկումները հիմնված են, 

ինչպես հարցումների արդյունքները հաշվի առնելու, այնպես էլ արտաքին ու ներքին 

շահակիցների հետ քննարկումների ու աշխատաժողովների ժամանակ վերհանված խնդիրներին 

լուծում տալու վրա։ Այդուհանդերձ փորձագիտական խմբին հասանելի չեղավ այնպիսի մի 

փաստաթուղթ, որը ի մի կբերեր որոշակի ժամանակահատվածում հատկապես արտաքին 

շահակիցների հետ հանդիպումներում վերհանված խնդիրները, դրանց վերլուծությունը, կապը 

վերհանված խնդիրների ու բուհում տարվող գործընթացների միջև, այդ խնդիրների լուծման 

հարցում բուհի կարողությունների գնահատումը և այլն։ Դասընթացների ու դասավանդման 

որակի վերաբերյալ հարցումների արդյունքների որակական վերլուծության բացակայությունը 

(թեև ինքնավերլուծության մեջ նշվում է, որ դրանք վերլուծվում են որակի ապահովման 

դեպարտամենտում և ներկայացվում ռեկտորին) հասկանալի չի դարձնում՝ կրթական ծրագրերի 

լավարկումը որքանո՞վ է հիմնված նաև այդ հարցումների արդյունքների վրա, գուցե լավարկումը 

միայն կրթական ծրագրերի պատասխանատուների ռացիոնալ մոտեցումների՞ արդյունք է։  

Կրթական ծրագրերի արդյունավետության վերաբերյալ ինչպես տեղեկատվության 

հավաքագրումը, վերլուծությունը և կիրառումը, այնպես էլ այդ ամենի գնահատումն ապահովող 

քաղաքականության իրականացման մեխանիզմներից են ԵՀ-ի մասնագիտությունների կրթական 

ծրագրերի մշտադիտարկումները, որոնց վերաբերյալ հաշվետվությունները քննարկվում են ԵՀ 

ամբիոններում9։ 

Փորձագիտական այցը ցույց տվեց, որ ի տարբերություն գլխամասի, բուհի 

մասնաճյուղերի կրթական ծրագրերի իրականացման վերահսկողությունը թույլ է։ 

Պարզ դարձավ նաև, որ տվյալների հավաքագրումը տարերային է, իսկ դրանց 

վերլուծությունները կատարվում են աշխատանքային կարգով և չեն կապակցվում բուհի 

որդեգրած նպատակներին։  

 

2.7 ՄՈւՀ-ում գործում են կրթական ծրագրերի և շնորհվող որակավորումների որակի մասին 

թարմացված, օբյեկտիվ և անկողմնակալ քանակական և որակական տեղեկատվության 

հրապարակումները գնահատող մեխանիզմներ: 

 

Եվրոպական համալսարանի մասին տեղեկատվության տարածման միջոցներից են ԵՀ 

կայքէջը, ֆեյսբուքյան հարթակը, բուկլետները: ԵՀ կրթական ծրագրերի մասին հակիրճ 

տեղեկություններ (շնորհվող որակավորումը, մասնագիտությունը, կրթական ծրագրի 

վերջնարդյունքները և դասընթացների ցանկը) կան բուհի կայքէջում՝ հայերեն ու անգլերեն 

լեզուներով։ Բացակայում են դասընթացների ծրագրերը, կրթական ծրագրերի մասին այնպիսի 

տեղեկություններ, ինչպիսիք են կարիերայի հնարավորությունները, դասավանդման և 

ուսումնառության մեթոդներն ու մոտեցումները, շարժունության հնարավորությունները և այլն։ 

Բացակայում են նաև կրթական ծրագրերն ավարտած ուսանողների կարիերային, 

առաջխաղացմանը վերաբերող տեղեկությունները։ Ինքնավերլուծությունում առկա չեն 

տվյալներ կրթական ծրագրերի և շնորհվող որակավորումների որակի մասին տեղեկատվության 

հրապարակումները գնահատող օբյեկտիվ մեխանիզմների մասին։ 

 

Դատողություններ: Ակնհայտ է, որ հատկապես 2017թ․-ից հետո Եվրոպական 

համալսարանը բարեփոխման նոր փուլ է մտել, շոշափելի են կառավարման բարեփոխումների 

որոշ տարրերը, այդուհանդերձ փորձագիտական խումբը չի տեսել մի հայեցակարգ կամ 

բարեփոխումների մի ծրագիր, որտեղ մանրամասն վերլուծված լինեն բուհի գործունեությունն ու 

տրված լինեն գնահատականներ։ «Եվրոպական համալսարանի զարգացման ռազմավարական 

ծրագիր 2018-2022թթ․» փաստաթղթի տեքստային հատվածում անգամ էապես գերակշռում է 

տեղեկատվական-նկարագրողական հատվածը։  

Նախորդ հավատարմագրումից հետո նկատելի դրական փոփոխություններ են տեղի 

ունեցել Եվրոպական համալսարանի կառավարման և վարչարարության ոլորտում։ 

                                                           
9 Միտքը վերաձևակերպվել է բուհի դիտարկումների հիման վրա։ 

Հիմնականում ավարտուն տեսքի է բերվել կառավարման համակարգի գործառնման 

ինստիտուցիոնալ-նորմատիվային հենքը։ Կատարվել են կառուցվածքային-կազմակերպական 

բնույթի վերափոխումներ՝ բուհի առաքելությանն ու ռազմավարական նպատակներին 

հնարավորինս համահունչ։ Կրթական ստորաբաժանումներն օպտիմալացվել են։ Տեսանելի 

քայլեր են կատարվել վարչական ու կրթական ստորաբաժանումների ղեկավարումը 

ժամանակակից և մոտիվացված մասնագետներին վերապահելու, ուսումնաօժանդակ կազմը 

երիտասարդացնելու ուղղություններով։ Այս ամենը կարող է հիմքեր ստեղծել Եվրոպական 

համալսարանի ռազմավարական նպատակների իրականացման ուղղությամբ վստահ քայլեր 

ձեռնարկելու համար։  

 Բուհի ղեկավար կազմը, առանձին վարչական և կրթական ստորաբաժանումների 

ղեկավարներ մոտիվացված ու հանձնառու են հաստատության կառավարման համակարգը 

բարեփոխելու, դասախոսների և ուսանողների կարիքները բավարարելու, կրթական ծրագրերը 

զարգացնելու, տարբեր ուղղություններով բուհի գործունեության ցուցանիշները բարելավելու 

հարցերում։ Բուհում առկա է բարոյահոգեբանական առողջ մթնոլորտ, ղեկավարության, 

աշխատակիցների և ուսանողների հարաբերությունները ջերմ են ու համագործակցային։ Բուհի 

ղեկավար կազմի հանձնառության, ինչպես նաև բուհի ներքին շահակիցների թվակազմի 

համեմատաբար փոքրության շնորհիվ առաջացող հարցերն օպերատիվ լուծում են ստանում։ 

 ԵՀ-ը գիտակցում է կառավարման արդյունավետության բարձրացման հարցում իր թույլ 

որոշ կողմեր, արտաքին մարտահրավերներ և ըստ այդմ պլանավորում է բարելավել իր 

ցուցանիշները, ի մասնավորի, ռազմավարական պլանում ֆիքսելով ֆինանսական ռեսուրսների 

կառավարման կանոնակարգումը, լրացուցիչ ֆինանսական ռեսուրսներ ներգրավվելու 

ուղղությամբ վերապատրաստման ծառայություններ իրականացնելու անհրաժեշտությունը։  

 Այդուհանդերձ բուհի կառավարման համակարգում շատ են կառավարչական բնույթի 

խնդիրները, որոնք վերաբերում են հոգաբարձուների խորհուրդ-բուհի ղեկավարություն-

կառավարման միջին օղակներ հարաբերություններին, դերերի ու գործառույթների 

բաշխվածությանը։ Հոգաբարձուների խորհուրդը իր կանոնադրական գործառույթների 

հիմնականում ֆորմալ հատվածն իրականացնում (հաշվետվության հաստատում, բյուջեի 

հաստատում, ռեկտորի ընտրություն և այլն)։ Այն չի սահմանում բուհի զարգացման սպեցիֆիկ 

ուղղությունները, չի կշռում բուհի նպատակներն ու կարողությունները, չի առաջադրում 

պահանջներ, որոնք կապված են կրթական ծրագրերի իրապես հետազոտահենության հետ, 

ազգային առաջնահերթությունները, հասարակության ու տնտեսության զարգացման, 

աշխատաշուկայի փոփոխությունների միտումները հաշվի առնելու հետ։ Բուհի առջև չի դնում 

հետազոտությունը համաչափ զարգացնելու խնդիրներ և այդ ամենի համար չի աջակցում 

բուհին՝ ձեռք բերելու համապատասխան ֆինանսական, նյութատեխնիկական ու 

խորհրդատվական ռեսուրսներ։ ԵՀ-ի հոգաբարձուների խորհուրդը խորապես չի տիրապետում 

բուհի խնդիրներին, նրա առջև չի դնում կառավարումը մենեջմենթի մշակույթով 

իրականացնելու, եկամուտները բազմազանեցնելու խնդիրներ։ Խորհրդի ներդրումը ԵՀ-ի 

զարգացման գործում առավել տեսանելի է նրանում, որ արտասահմանյան անդամների 

միջնորդությամբ կապեր են հաստատվում օտարերկրյա բուհերի հետ։ 

 Գիտությունը, լինելով ԵՀ-ի առաքելության եռանկյունու գագաթներից մեկը, անհամեմատ 

ցածր ուշադրության է արժանանում մենեջերիալ ու ֆինանսական պլանավորման 

տեսանկյուններից։ Հետազոտության խրախուսման արդյունավետ քաղաքականությունը գրեթե 

բացակայում է, հատկացվող միջոցները չնչին են։ 

 ԵՀ-ում որոշումների կայացումը չի հիմնվում հավաստի որակական ու քանակական 

տվյալների վրա, որը կարող է խոչընդոտել ռազմավարական նպատակների իրագործմանը: Որոշ 

ստորաբաժանումների գործառութային-դերային անհամամասնությունները կարող են ազդել 

պատասխանատվության և պարտականությունների լիարժեք իրականացման վրա: Որակի 

ապահովման գործառույթն իրականացնող ստորաբաժանման՝ հոգաբարձուների խորհրդի 

ենթակայության ներքո չլինելը (այն գործադիր մարմնի՝ ռեկտորի ուղիղ ենթակայության ներքո է) 

խնդրահարույց է դարձնում այդ կառույցի ինքնուրույնությունը։ Քանի որ որակի ապահովման 

ստորաբաժանման խնդիրն է ոչ միայն կրթական ծրագրերի որակի, այլև այլ գործընթացների, 

բուհի տարբեր ստորաբաժանումների ու պատասխանատուների գործունեության որակի հետ 

կապված խնդիրներ վերհանելը, ուստի այդ ստորաբաժանումն իր գործունեության մեջ չպետք է 

կաշկանդված լինի գործադիրից կախվածությամբ։ Որակի ապահովման ստորաբաժանման կամ 

պատասխանատուի՝ անմիջապես հոգաբարձուների խորհրդին հաշվետու լինելը նրան կդարձնի 

առավել ինքնուրույն ու անկաշկանդ՝ վերհանելու բուհի գործադիր մարմնի ու նրան հաշվետու 

ստորաբաժանումների գործունեությանն առնչվող պրոբլեմները։ 

Չնայած վարչական աշխատակիցների ու դասախոսների մոտիվացիային ու գործին 

նվիրվածութանը, վարձատրության ցածր մակարդակը, մարդկային ռեսուրսների կառավարման 

ժամանակակից մոդելի բացակայությունը, հետազոտությունը խրախուսող քաղաքականության 

գրեթե բացակայությունն ու հատկացվող միջոցների չնչին ծավալները դեռևս թույլ չեն տալիս 

ավելի շատ որակյալ մասնագետներ ներգրավել բուհի դասավանդման ու հետազոտական 

գործընթացներում։ Ցածր աշխատավարձի պայմաններում առանցքային կառավարիչների 

կողմից ուսումնական մեծ բեռնվածություն ստանձնումը նրանցից շատ ժամանակ ու էներգիա է 

խլում՝ ի հաշիվ կառավարման որակի բարձրացման։ 

Բուհի ներքին շահակիցները հնարավորություն ունեն մասնակցելու իրենց առնչվող 

որոշումների կայացմանը ամբիոններում, ուսանողական խորհրդում, ֆակուլտետային 

խորհուրդներում ու գիտական խորհրդում ներկայացվածության շնորհիվ։ Մասնաճյուղերի 

դասախոսներն ու ուսանողները, սակայն, հիմնականում չեն մասնակցում որոշումների 

կայացմանը, ինչը կարող է վնասել նրան ուսումնական, աշխատանքային մոտիվացիային: 

ԵՀ-ի կողմից ներքին շահակիցների մասնակցության վերաբերյալ վերլուծությունների 

իրականացումը կնպաստի խնդիրների վերհանմանը և մասնակցության մեծացմանը: Կրթական 

ծրագրերի ու այլ գործընթացների վերաբերյալ ներքին շահակիցների շրջանում խորին 

հարցազրույցների, ֆոկուս խմբերի սակավությունը ևս բուհին զրկում է այս հարցում արժեքավոր 

քանակական ու որակական տվյալներ հավաքագրելուց և, հետևապես, դրանք մասնակցության 

արդյունավետության բարձրացման համար օգտագործելուց։ Բուհի զարգացման 

ռազմավարական ծրագիրը կազմելիս ներքին ու արտաքին շահակիցների շրջանում բուհի ուժեղ 

ու թույլ կողմերի, փոփոխության ենթակա ոլորտների վերաբերյալ հավաքված տվյալները 

կարիքների վերհանման ոչ խորքային, մակերեսային պատկեր կարող են ապահովել։ Ուժեղ և 

թույլ կողմերի վերաբերյալ հարցերն ընդհանրական են։  

Թեև նախորդ հավատարմագրումից հետո Եվրոպական համալսարանում 

երկարաժամկետ պլանավորման գործընթացները նկատելիորեն բարելավվել են՝ հատկապես 

որակի ապահովման տարրեր կիրառելու առումով, թեև բուհի կրթական ու որոշ վարչական 

ստորաբաժանումները իրենց երկարաժամկետ պլանավորումները հնարավորինս բխեցնում են 

բուհի զարգացման ռազմավարական ծրագրի դրույթներից, թեև հաշվետվողականության 

մշակույթն սկսել է իրեն զգացնել տալ, այդուհանդերձ կատարողականի արդյունքները չափող 

ցուցիչների, պատասխանատուների բացակայությունը այդ ստորաբաժանումների պլաններում, 

բուհում միջնաժամկետ պլանավորման ըստ էության բացակայությունը, ստորաբաժանումների 

կարճաժամկետ պլանավորումները բուհի ռազմավարությունից հեռացած լինելու հանգամանքը, 

ինչպես նաև տրվող հաշվետվությունների ոչ վերլուծական, նկարագրողական ու 

փաստագրական բնույթը բացասաբար են ազդում գործընթացների հավուր պատշաճի 

իրականացման վրա՝ զրկելով դրանք մշտադիտարկման ու գնահատման արժանահավատ 

մեխանիզմներից։  

Բուհի առաջնահերթություններն ավելի դետալիզացված ձևով ներկայացնող 

հարցաշարերը (հարցերի առանձին շարքեր հետազոտության վիճակի, միջազգայնացման, 

կրթական ծրագրերի որակի և այլնի վերաբերյալ) կամ խորին հարցազրույցները 

հաստատության ներքին շահակիցների հետ, ավելի ամբողջական պատկեր կարող են 

արտացոլել կարիքների վերհանման հարցում և, հետևապես, արդյունավետ դարձնել 

շահակիցների մասնակցությունը բուհի կառավարմանը։ Այս տեսանկյունից հուսադրող կարող է 

լինել բուհի զարգացման 2018-2022թթ․ ռազմավարական ծրագրում որակի ապահովման 

գործընթացում ներքին ու արտաքին շահակիցների կարիքների վերլուծության սահմանումը։  

Եվրոպական համալսարանի տարբեր աշխատանքային խմբերի կողմից տեղական ու 

միջազգային փորձի, աշխատաշուկայի միտումների ուսումնասիրությունը, բուհի 

ռազմավարական զարգացման ուղիները սահմանելու հարցում ներքին ու արտաքին 

շահակիցների մասնակցությամբ SWOT վերլուծությունները բուհում որակի մշակույթի 

ներդրման կարևոր վկայություններից են։ Պրակտիկ ոլորտներում աշխատող և արտաքին 

համատեղությամբ դասավանդող դասախոսների, որոշ ծրագրերի գծով գործատուների հետ 

պարբերաբար տեղի ունեցող հանդիպումներն ու աշխատաժողովները անհրաժեշտ հանգամանք 

են բուհի վրա ազդող գործոնները վերհանելու առումով։ Միևնույն ժամանակ, տվյալների 

հավաքագրման մեխանիզմների էական թերությունները, արտաքին ազդակները 

իդենտիֆիկացնելու հարցում հոգաբարձուների խորհրդի հնարավորությունները չօգտագործելը, 

բուհի կրթական ծրագրերն ու հետազոտությունը պետական առաջնահերթություններին 

տեսանելիորեն չկապակցելը  ռիսկի տակ են դնում արժանահավատ որոշումներ կայացնելու 

հանգամանքը, ինչպես նաև չեն բացահայտում բուհի զարգացման ներուժն ու 

հնարավորությունները։ 

Փորձագիտական խումբը դրական է գնահատում այն հանգամանքը, որ որակի 

կառավարման ՊԻԳԲ շրջափուլի սկզբունքների շուրջ ԵՀ-ում սկսել է ձևավորվել 

մասնագիտական խոսույթ։ ԵՀ-ի որակի ապահովման ձեռնարկը, որակի ապահովման 

քաղաքականությունը, կրթության որակի ապահովման հայեցակարգը, հետադարձ կապի 

քաղաքականությունը կարող են դառնալ բուհում կառավարման որակի բարելավման ու որակի 

մշակույթի ներդրման հենք։ Դրան կարող է նպաստել նաև բուհի մի քանի պաշտոնյաների՝ 

ՈԱԱԿ-ում վերապատրաստված լինելու հանգամանքը։ Միևնույն ժամանակ այն 

հանգամանքները, որ որակի կառավարման տարրերի յուրացումը բուհի կառավարման բոլոր 

օղակներում (հոգաբարձուների խորհուրդ, ռեկտորատ, ֆակուլտետների ու վարչական 

ստորաբաժանումների ղեկավարություններ) ուշանում կամ թերարժևորվում է, որ բուհի որակի 

ապահովման գործառույթները դեռևս չեն հասել վարչական ստորաբաժանումների և առանձին 

պաշտոնյաների գործունեության խնդիրների վերհանմանը, ի ցույց են դնում բուհում 

կառավարման ու վարչարարության մեջ մենեջմենթի տարրերի ուժեղացման 

անհրաժեշտությունը, ինչի չկատարումը կարող է վտանգել ԵՀ-ի սահմանած ռազմավարական 

նպատակների ձեռքբերումն ու առաքելության հարթ իրացումը։ Հոգաբարձուների խորհուրդն 

այս խնդիրը չի դնում բուհի ռեկտորի առջև, ռեկտորն էլ չի դնում կառուցվածքային 

ստորաբաժանումների առջև։ Որակի ապահովման ստորաբաժանումը դեռևս չի հասցնում 

մեթոդապես աջակցել բուհի վարչական ստորաբաժանումներին՝ գործընթացները ՊԻԳԲ 

սկզբունքներով կազմակերպելու հարցում, ինչը կա՛մ որակի ապահովման կառույցում 

ռեսուրսների սակավության, կա՛մ բուհի կողմից նշված հանգամանքը չկարևորելու նշան է։ 

Աշխատանքների պլանավորման, իրականացման, գնահատման ու բարելավման 

գործընթացները չեն գնահատվում՝ քանակական ու որակական հստակ ցուցիչների 

սակավության պատճառով։ Դրան է խոչընդոտում նաև տվյալների հավաքագրման ու 

վերլուծության համակարգի անկատարությունը։ 

Վերջին երկու տարիներին Եվրոպական համալսարանի կրթական ծրագրերի և այլ 

գործընթացների արդյունավետության վերաբերյալ տեղեկատվության հավաքագրումը 

կանոնակարգվել ու ինտենսիվացել է։ Փորձագիտական խումբը դրական է համարում այն 

փաստը, որ այդ հավաքագրված տվյալներն այս կամ այն կերպ կիրառվում են որոշումների 

կայացման գործընթացում։ Մյուս կողմից, հավաքագրված տվյալների, վերհանված խնդիրների 

վերլուծությունների բացակայությունը կամ անհասանելիությունը, վերհանված խնդիրների և 

բուհում փաստացիորեն իրականացվող գործընթացների միջև կապերի անհստակությունը, 

կրթական ծրագրերի մշտադիտարկման ու վերանայման գործընթացների վերլուծական 

հաշվետվությունների բացակայությունը կամ անհասանելիությունը, մասնաճյուղերում 

դասավանդման վերահսկողության թուլությունը խոսում են Եվրոպական համալսարանում 

կառավարման մեջ մոնիտորինգի, գնահատման ու վերահսկողության մեխանիզմների ակնհայտ 

սակավության մասին, ինչի ցուցիչներն են, մասնավորապես, հետազոտության կազմակերպման 

ու հասարակական պատասխանատվության գործընթացներում առկա լուրջ խնդիրներն ու 

բացթողումները։   

Թեև բուհի ղեկավարությունն օպերատիվ կերպով արձագանքում է ներքին շահակիցների 

բարձրացրած խնդիրներին և անում հնարավոր ամեն ինչ՝ դրանք լուծելու համար, 

այդուհանդերձ ԵՀ-ը կարիք ունի առկա գործընթացների օբյեկտիվ ու քննադատական 

գնահատում ապահովող համալիր քաղաքականության։ Տվյալների հավաքագրման տարերային, 

ոչ համակարգված բնույթը, դրանց վերլուծությունների մեկանգամյա բնույթն ու բուհի որդեգրած 

նպատակներին չկապակցումը, բուհի գործունեության հիմնական ուղղությունները սահմանող, 

բարեփոխումների հիմնադրույթները նախանշող և հնարավորությունները գնահատող 

հայեցակարգի բացակայությունը կարող են վտանգել ԵՀ-ի սահմանած ռազմավարական որոշ 

կարևոր նպատակների ձեռքբերումը։ 

 

Եզրահանգում: Հաշվի առնելով այն հանգամանքները, որ Եվրոպական համալսարանում 

կառավարումն ու վարչարարությունը մենեջմենթի արհեստավարժ մեխանիզմներով ու 

սկզբունքներով չեն իրականացվում, որոշումների կայացումը չի հիմնվում տվյալների 

հավաքագրման և վերլուծության վրա, չեն վերհանվում և վերլուծվում բուհի գործունեության 

վրա ազդող պրոցեսները, կայացած չէ հաշվետվողականության համակարգը, հոգաբարձուների 

խորհուրդը հստակ չի սահմանում բուհի զարգացման ուղղություններն ու ըստ այդմ խնդիրներ 

դնում ռեկտորատի առջև, որոնց արդյունքում դեռևս որոշակի չեն ԵՀ-ի զարգացման 

ուղղությունները, խիստ մշուշոտ է լրացուցիչ ֆինանսական ներհոսքեր ապահովելու 

հեռանկարը, փորձագիտական խումբը գտնում է, որ Եվրոպական համալսարանի 

ինստիտուցիոնալ կարողությունները չեն համապատասխանում Չափանիշ 2-ի պահանջներին։ 

 

Եզրակացություն: Եվրոպական Համալսարանի ինստիտուցիոնալ կարողությունների 

համապատասխանությունը չափանիշ 2-ի պահանջներին գնահատվում է անբավարար: 

 

III. ՄԱՍՆԱԳԻՏՈՒԹՅԱՆ ԿՐԹԱԿԱՆ ԾՐԱԳՐԵՐ 

ՉԱՓԱՆԻՇ: ՄԿԾ-ները համապատասխանում են հաստատության առաքելությանը, կազմում են 

հաստատության պլանավորման բաղկացուցիչ մաս և նպաստում են շարժունությանը և 

միջազգայնացմանը:   

 

Փաստեր 

3.1 ՄՈՒՀ-ի մասնագիտությունների կրթական ծրագրերը համահունչ են հաստատության 

առաքելությանը, համապատասխանում են պետական կրթական չափորոշիչներին, մանրամասն 

նկարագրված են` ըստ շնորհվող որակավորումների ակնկալվող ուսումնառության 

արդյունքների: 

Եվրոպական համալսարանի 2018-2022թթ. զարգացման ռազմավարական ծրագրով ԵՀ 

առաքելության իրականացման համար սահմանված գերակա նպատակներից է 

«Մասնագիտական կրթական ծրագրերի արդիականացումը և բարելավումը»: Սույն նպատակի 

իրականացման համար բուհը նախատեսել է իրականացնել հետևյալ գործընթացները. 

 Բենչմարքինգի իրականացում և արդյունքների արտացոլում, 

 Հասարակական տարբեր ոլորտների համար կիրառական գիտելիքներ, 

հմտություններ և կարողություններ ունեցող մասնագետ կադրերի պատրաստման 

նպատակով ՄԿԾ-ների մշակում, 

 ՄԿԾ-ների արդյունավետ իրականացման համար անհրաժեշտ 

նյութատեխնիկական բազայի բարելավում, 

 ՄԿԾ-ների արդյունավետ իրականացման համար բարձրորակ ու արհեստավարժ 

ՊԴ անձնակազմի ապահովում, 

 Մասնագիտական կրթության ոլորտում նորարարական կրթության ձևերի 

կիրառում, 

 Հետազոտական կարողությունների ընդլայնում: 

Համալսարանի 4 ֆակուլտետներում և 4 մասնաճյուղերում ներդրված է 32 կրթական 

ծրագիր, որոնցից 14-ը` բակալավրի, 12-ը՝ մագիստրոսի և 6-ը` ասպիրանտուրայի կրթական 

աստիճաններում: ԵՀ ՄԿԾ-ները համապատասխանում են համալսարանի առաքելությանը այն 

առումով, որ համալսարանը հայաստանյան և եվրոպական փորձի համադրման միջոցով 

իրականացնում է կրթություն՝ պատրաստելով մասնագետներ հասարակական տարբեր 

ոլորտների համար. համալսարանն առաջարկում է կրթական ծրագրեր բարձրագույն և 

հետբուհական կրթության՝ ՈԱՇ-ով սահմանված 6-րդ, 7-րդ և 8-րդ մակարդակներում: 

Փորձագիտական ուսումնասիրությունից պարզ դարձավ, որ բուհը, հաշվի առնելով նախորդ 

հավատարմագրման ընթացքում վերհանված խնդիրները, վերանայել է իր ՄԿԾ-ները և ՄԿԾ 

վերջնարդյունքներն ՈԱՇ-ին համապատասխանեցնելու փորձ է կատարել` քարտեզագրելով 

ՄԿԾ-ով նախատեսված դասընթացների և ուսումնառության ակնկալվող վերջնարդյունքները: 

Այդուհանդերձ, փորձագիտական ուսումնասիրությունները և շահակիցների հետ 

հանդիպումները փաստում են, որ ԵՀ ՄԿԾ-ների մրցակցային առավելությունը և 

առանձնահատկությունը համանման այլ կրթական ծրագրերի նկատմամբ արտացոլված չեն 

կրթական ծրագրերում: 

Համաձայն ԵՀ 2018-2022թթ. զարգացման ռազմավարական ծրագրի «Բենչմարքինգի 

իրականացում և արդյունքների արտացոլում» ենթանպատակի՝ մասնագիտական ամբիոնների 

կողմից ՄԿԾ-ների մշակման գործընթացի շրջանականերում իրականացվել է կրթական 

ծրագրերի բենչմարքինգ: Կրթական ծրագրերը ենթարկվել են ՀՀ, ՌԴ, Միացյալ Թագավորության, 

Ավստրիայի և այլ երկրների ՄՈՒՀ-երի կողմից առաջարկվող համանման կամ հարակից 

ծրագրերի միջավայրային վերլուծության: Արդյունքում վերանայվել են կրթական ծրագրերի 

վերջնարդյունքները, դասավանդման, ուսումնառության և գնահատման մեթոդները: 

Դասընթացների առարկայական ծրագրերի մշակումը ուղղորդելու նպատակով ԵՀ-ում 

մշակվել և հաստատվել է «Դասընթացի առարկայական ծրագրի մշակման և հաստատման» 

կանոնակարգը, որտեղ ներկայացված են դասընթացի առարկայական ծրագրերին ներկայացվող 

հիմնական պահանջները: ՄԿԾ-ների մշակման և ներդրման գործընթացում հիմնականում 

հաշվի են առնված վերջնարդյունքների սահմանումը, դրանց ներդրումը և գնահատումը, ինչպես 

նաև ուսանողակենտրոն մոտեցումը: Այստեղ, սակայն, հարկ է նաև փաստել, որ ՄԿԾ-ների 

ներդրման և իրականացման գործընթացների մեծ տարբերություններ և բևեռացում կա ինչպես 

առկա և հեռակա, այնպես էլ գլխամասի և մասնաճյուղերի միջև, և ի հավելումն վերջինիս, 

մասնաճյուղերում ՄԿԾ-ները հաշվի չեն առնում տեղական առանձնահատկությունները և 

գերակա ուղղությունները, դասավանդման մեթոդիկաներն ու պրոֆեսորադասախոսական 

կազմի մասնագիտական և մանկավարժական որակները մեծապես զիջում են Երևանի 

գլխամասին: 

Կրթական ծրագրերի ուսումնասիրությունից պարզ դարձավ, որ առկա 

են կրկնություններ բակալավրիատի և մագիստրատուրայի կրթական ծրագրերում: 

Մագիստրատուրայում գիտության ուղղությամբ հետաքրքրվածության և շարունակական 

կրթության պակաս կա: Նախորդ հավատարմագրումից հետո որոշ մասնագիտությունների 

դեպքում ավելացվել է պրակտիկ հմտությունների բաղադրիչը, ինչը հնարավորություն է տալիս 

աշխատաշուկայում արագ աշխատանք գտնել: 

Իրավագիտության, կառավարման և սերվիսի առարկայական ծրագրերը հիմնականում 

ունեն տրամաբանական հաջորդականություն ըստ կիսամյակների, ինչը ապահվում է ՄԿԾ-ների 

ամբողջական շղթան։ 

 

3.2 ՄՈՒՀ-ն ունի մասնագիտությունների կրթական ծրագրերի ուսումնառության ակնկալվող 

արդյունքներին համապատասխան դասավանդման և ուսումնառության մեթոդների ընտրության 

քաղաքականություն, որը նպաստում է ուսանողակենտրոն ուսուցմանը: 

Եվրոպական համալսարանում դասավանդման և ուսումնառության մեթոդների 

ընտրությունն իրականացվում է ՄԿԾ-երի պահանջներին համապատասխան դասընթացի 

ծրագիր մշակողների կողմից: ՄԿԾ-ներում առանձնացված մեթոդներն են 

դասախոսությունները, գործնական պարապմունքները, խմբային աշխատանքները, ուսանողի 

անհատական աշխատանքը, բանավեճային կլոր սեղանների կազմակերպումը և այլն: Առավել 

ևս, վերջին երկու տարիներում ավելացել են համալսարանի ռեսուրսները, որոնք կիրառվում են 

բանավեճային կլոր սեղանների, սեմինարների, վեբինարների և գիտաժողովների 

կազմակերպման համար: Փորձագիտական խմբի կողմից իրականացված դասալսումները 

փաստում են, որ «Իրավագիտություն» և «Սերվիս» մասնագիտության որոշ դասընթացների 

դեպքում կիրառվում են ինտերակտիվ մեթոդներ, սակայն ընտրված մեթոդները հիմնականում 

դասախոսակնետրոն են և արդիական չեն, նաև չեն նպաստում ուսանողների մոտ վերլուծական-

հետազոտական կարողությունների զարգացմանը և մասնագիտական մտածողության 

ձևավորմանը: Փորձագիտական այցի ընթացքում պարզ դարձավ, որ համավարակով 

պայմանավորված առցանց ուսուցման պարագայում դասավանդման և ուսումնառության 

մեթոդները փոփոխության չեն ենթարկվել և դասավանդումն իրականացվել է նույն մեթոդներով: 

Մասնաճյուղերում ևս դասավանդումն իրականացվում է ըստ ԵՀ գլխամասում 

հաստատված առարկայական ծրագրերի, որտեղ առաջարկված են դասավանդման և 

ուսումնառության մեթոդները: Դասախոսներն ազատ են մեթոդների ընտրության հարցում: 

Հարկ է փաստել, որ Որակի ապահովման դեպարտամենտի կողմից իրականացվում են 

հարցումներ, որոնց միջոցով վեր են հանվում ուսանողների կողմից ներկայացվող 

առաջարկները թե դասավանդման և ուսումնառության մեթոդների ընտրության և թե 

առհասարակ ուսանողների կողմից դասընթացի ընկալման, յուրացման և կիրառելիության 

տեսանկյունից: Փորձագիտական այցի ընթացքում պարզ դարձավ, որ վերհանված խնդիրներն 

այնուհետև քննարկվում են ամբիոններում, որից հետո կատարվում են համապատասխան 

փոփոխությունները: Այդպես օրինակ բուհի շահակիցների հետ մասնագիտական 

հանդիպումներից պարզ դարձավ, որ «Կառավարում» մասնագիտության համար 

հանձնարականների շարքում ավելացել են բիզնես պլանների նախագծերի մշակումը, 

անհատական և խմբային աշխատանքները՝ նպատակ ունենալով նաև ուսանողների մոտ 

զարգացնել թիմում աշխատելու կարողությունները: 

 

3.3 ՄՈՒՀ-ն ունի ուսանողների գնահատման քաղաքականություն` ըստ ուսումնառության 

արդյունքների, և ապահովում է ակադեմիական ազնվությունը: 

Եվրոպական համալսարանը նախորդ հավատարմագրման արդյունքում կանոնակարգել 

է ուսանողների գնահատման գործընթացները՝ մշակելով և ներդնելով մի շարք կանոնակարգեր 

և ընթացակարգեր, ինչպիսիք են օրինակ «Եվրոպական համալսարանի ակադեմիական 

կրեդիտների կուտակման և փոխանցման համակարգի կիրառման», «Եվրոպական 

համալսարանի ուսանողների պրակտիկայի կազմակերպման և անցկացման», «ԵՀ-ում ամփոփիչ 

ստուգումների կազմակերպման և անցկացման» և այլ ընթացակարգերը: Համալսարանում 

ուսանողի ամփոփ գնահատականը ձևավորվում է կիսամյակի ընթացքում, գնահատման 

գործոնների և դրանց կշիռների հիման վրա` հաշվի առնելով հաճախումները, գիտելիքների 

ստուգման միջանկյալ և ամփոփիչ փուլերը, սեմինար, անհատական աշխատանքը, ընթացիկ 

ակտիվությունը և արտալսարանային աշխատանքը: Դասընթացի ուսումնառության ընթացքում 

ձեռքբերված գիտելիքները, մասնագիտական կարողությունները և հմտությունները՝ համաձայն 

ԵՀ ակադեմիական կրեդիտների կուտակման ու փոխանցման համակարգի կանոնակարգի՝ 

գնահատվում են բազմագործոնային համակարգով, ըստ որի՝ առարկան գնահատվում է 

անհատական աշխատանք՝ 15, ընթացիկ ակտիվություն և համալսարանական աշխատանք՝ 25 

կշիռներով, այսինքն ուսանողը կիսամյակի ընթացքում կարող է ինքնուրույն հետազոտական և 

արտալսարանային աշխատանք չկատարել, սակայն ամփոփիչ ստուգման ընթացքում 

հավաքելով 40 միավոր՝ փոխադրվել հաջորդ կիսամյակ։ Փորձագիտական այցից պարզ դարձավ, 

որ գործնական աշախատանքների դեպքում կշիռներն այնպես են բաշխված, որ 

գործնականներին մասնակցության համար առանձին միավոր է ուսանողը ստանում, 

անհատական աշխատանքը պարտադիր պաշտպանություն է անցնում և պաշտպանության 

համար նույնպես կան գնահատման չափանիշներ: Բուհում կան միջանկյալ և ամփոփիչ 

քննություններ, ամփոփիչ քննության համար ուսանողները ստանում են 40 միավոր: 

Մասնագիտական քննարկումների արդյունքում պարզ դարձավ նաև, որ օր. «Կառավարում» 

մասնագիտության դեպքում «Ռազմավարական կառավարում» առարկայի շրջանակներում 

աշխատանքները հիմնականում գործնական են, կոնկրետ ընկերության օրինակով ուսանողները 

մշակում են Ռազմավարական ծրագրեր՝ յուրաքանչյուր դասին որոշակի հատվածը 

ներկայացնելով, որը օգնում է նաև պատրաստվել ամփոփիչ քննությանը: «Լեզվաբանություն» 

մասնագիտության դեպքում ևս գործնական աշխատանքների տեսակարար կշիռը բավական մեծ 

է՝ պայմանավորված նաև մասնագիտական առանձնահատկություններով: 

ԵՀ-ում պրակտիկաները իրականացվում են «Եվրոպական համալսարանի ուսանողների 

պրակտիկայի կազմակերպման և անցկացման» կարգին համապատասխան: Ուսումնական 

պլանի համաձայն նախատեսվում է ուսումնաարտադրական և նախաավարտական 

պրակտիկա: Ուսումնաարտադրական պրակտիկան նախատեսված է բակալավրի կրթական 

ծրագրով առկա ուսուցման համակարգում և կազմակերպվում է 3-րդ կուրսի երկրորդ 

կիսամյակի քննաշրջանի ավարտից հետո` հուլիս և օգոստոս ամիսների ընթացքում` 4 շաբաթ 

տևողոթյամբ: Նախաավարտական պրակտիկան կազմակերպվում է բակալավրի կրթական 

ծրագրով առկա և հեռակա ուսուցման համակարգում` համապատասխանաբար 4-րդ և 5-րդ 

կուրսի ավարտական ուսումնական տարվա առաջին կիսամյակի քննաշրջանի ավարտից հետո 

փետրվար-մարտ ամսիներին` 4 շաբաթ տևողոթյամբ: Ուսումնաարտադրական և 

նախաավարտական պրակտիկաները կնքված համաձայնագրի հիման վրա կարող են 

անցկացվել պետական և տեղական ինքնակառավարման մարմիններում, հասարակական 

կազմակերպություններում, առևտրային և ոչ առևտրային կազմակերպություններում, ինչպես 

նաև ուսանողի ցանկությամբ հասարակական այլ միավորումներում վերջինիս ղեկավարի և ԵՀ 

ռեկտորի համաձայնությամբ: Ուսումնաարտադրական և նախաավարտական պրակտիկայի 

ավարտին ուսանողները ներկայացնում են հաշվետվություններ, որոնք այնուհետ ենթակա են 

պաշտպանության: Հաշվետվությունների ուսումնասիրությունը ցույց տվեց, որ դրանք 

այնուամենայնիվ վերլուծական չեն և չունեն գործնական նշանակություն: Պրակտիկայի 

հաշվետվությունը գնահատվում է 100 բալանոց համակարգով` համաձայն ԵՀ գնահատման 

կարգով սահմանված չափանիշների: Փորձագիտական այցի ընթացքում տեղի ունեցած 

քննարկումները ցույց տվեցին, որ պրակտիկայի ընթացքում գործատուների մոտ իրականացված 

հետազոտության արդյունքները չեն ներդրվում պրակտիկանտներին ընդունող 

կազմակերպություններում, ինչպես նաև ուսանողների հետազոտական աշխատանքներում: 

Համալսարանի ամփոփիչ ատեստավորումը իրականացվում է «ԵՀ բակալավրի 

շրջանավարտների ամփոփիչ ատեստավորման ավարտական աշխատանքների պատրաստման, 

պաշտպանության, գնահատման և բողոքարկման» ու «ԵՀ մագիստրատուրայի 

շրջանավարտների ամփոփիչ ատեստավորման մագիստրոսական թեզերի պատրաստման, 

պաշտպանության, գնահատման և բողոքարկման» կարգոերին համապատասխան: Հստակորեն 

սահմանված են  ավարտական աշխատանքներին ներկայացվող պահանջները և չափանիշները: 

Ավարտական աշխատանքների, մագիստրոսական թեզերի ուսումնասիրությունից հետո պարզ 

դարձավ, որ աշխատանքների կատարման հատկապես տեխնիկական պահանջները 

հիմնականում պատշաճ կերպով բավարարվում են, այնուամենայնիվ ոչ բոլոր 

աշխատանքներում են հստակ հիմնավորվում հետազոտական խնդիրները, թեմաների 

արդիականությունը, աշխատաշուկայի պահանջները, գործնական բաղադրիչը: Թեև ԵՀ-ի 

ղեկավարությունն ու ամբիոնի վարիչները վկայել են, որ ավարտական աշխատանքներն ու 

մագիստրոսական թեզերը անցնում են ակադեմիական ազնվության ստուգման համակարգով 

(անտիպլագիատ), այդուհանդերձ բացակայում են տեղեկություններ պաշտպանված բազմաթիվ 

աշխատանքների թվում ակադեմիական ազնվության կանոնները չպահպանելու 

արձանագրումների մասին։  

Սովորողների գնահատման արդարացիությունը և ակադեմիական ազնվությունը 

կարգավորվում է համալսարանի կողմից ընդունված համապատասխան կանոնակարգերով, 

որոնք սահմանում են ակադեմիական ազնվության ապահովման սկզբունքները, այդ թվում, 

ակադեմիական ազնվության խախտումների շեղումների կանխարգելմանն առնչվող 

հարաբերությունները` որպես գերակայություն սահմանելով ակադեմիական ազնվությունն ու 

անաչառությունը: Համալսարանում գործում է նաև գնահատականների բողոքարկման կարգ: 

3.4 ՄՈՒՀ-ի մասնագիտությունների կրթական ծրագրերը բովանդակային առումով համահունչ 

են նմանատիպ այլ ճանաչված մասնագիտությունների կրթական ծրագրերին և նպաստում են 

ուսանողների ու դասախոսների շարժունությանը, միջազգայնացմանը: 

ԵՀ 2018-2022թթ. զարգացման ռազմավարական ծրագրով սահմանված միջոցառումներից 

է բենչմարքինգի իրականացումը: Բուհը նախատեսում է նաև առաջիկայում մշակել և ներդնել 

Բենչմարքինգի իրականացման քաղաքականություն: ԵՀ-ը կրթական ծրագրեր մշակելիս և 

վերանայելիս ուսումնասիրել է տեղական և արտասահմանյան առաջավոր 

հաստատությունների փորձը և միջազգային չափանիշները: Համալսարանի 

ինքնավերլուծության ուսումնասիրությունը ցույց է տալիս, որ կրթական ծրագրերի 

համեմատական վերլուծությունը կատարվել է հետևյալ ուղղություններով. 

1. մասնագիտություն և որակավորում, 

2. մասնագիտական առարկայացանկ, 

3. դասընթացների ծանրաբեռնվածություն, 

4. ուսումնառության, դասավանդման և գնահատման մեթոդներ, 

5. ՄԿԾ բովանդակային կառուցվածք, 

6. պրակտիկա, 

7. ՄԿԾ վերջնարդյունքներ: 

Հայաստանյան (ՀՊՏՀ, ԵՊՀ, ԲՊՀ, Հայաստանում Ֆրանսիական համալսարան, ) և 

արտերկրյա (Մոսկվայի Լոմոնոսովի անվան համալսարան, Օքսֆորդի համալսարան, Վիլնյուսի 

բիզնես քոլեջ և այլն) բուհերի հետ համեմատական վերլուծության արդյունքում ավելացվել է 

մասնագիտական առարկաներին տրվող ժամաքանակը, ինքնուրույն աշխատանքի համար 

նախատեսված ժամերը, աճել են նաև գործնական պարապմունքների ժամերը, ՄԿԾ-ներում 

ավելացվել են առարկաներ (օրինակ՝ «Սերվիս» մասնագիտության պարագայում 

մագիստրատուրայում  «Միջոցառումների կազմակերպում և կառավարում» առարկան): Հաշվի 

առնելով կատարված ուսումնասիրությունները համալսարանը նախատեսում է նաև ավելացնել 

ուսանողների պրակտիկան:  

Ուսանողների ներհամալսարանական և միջբուհական շարժունությունը կարգավորվում 

է «Բարձրագույն ուսումնական հաստատություններում սովորողների ակադեմիական 

շարժունության կարգով» և «Եվրոպական համալսարանում ակադեմիական շարժունության» 

կանոնակարգով: Փորձագիտական այցի ընթացքում պարզ դարձավ, որ բուհը բենչմարքինգ է 

իրականացրել Ավստրիայի Քուվշտեին համալսարանի հետ և նպատակադրել է նաև 

առաջիկայում համատեղ ծրագիր ներդնել կրկնակի դիպլոմավորման հնարավորությամբ, որը 

այս հնարավորությամբ առաջին փորձառությունը կդառնա բուհի համար: Համալսարանը  կնքել 

է ուսանողների շարժունության պայմանագրեր մի շարք եվրոպական բուհերի հետ, և որոշ 

ծրագրեր գտնվում են իրականացման փուլում: Հատկանշական է սակայն, որ չնայած 

կատարված աշխատանքներին շարժունության դեպքերը սակավ են ուսանողների և 

դասախոսների շրջանում, ներքին շարժունությունը բավականաչափ ցածր է նաև Եվրոպական 

համալսարանի Երևանի և մարզային մասնաճյուղերի միջև: 

3.5 ՄՈՒՀ-ում առկա է մասնագիտությունների կրթական ծրագրերի մշտադիտարկման, 

արդյունավետության գնահատման, բարելավման քաղաքականություն: 

Եվրոպական համալսարանի մասնագիտական կրթական ծրագրերի մշտադիտարկումը և 

վերանայումը իրականացվում է բուհի որակի ներքին ապահովման գործընթացի 

շրջանակներում, որի հիմնական նպատակը ՄԿԾ-ների որակի բարելավման, աշխատաշուկայի 

անընդհատ փոփոխվող պահանջներին համապատասխանեցման, մրցունակության 

ապահովման և բարելավումների հանրագումարն է: 

2018-2019 ուստարվա ընթացքում շահակիցների հետ իրականացված քննարկումների, 

ֆոկուս-խմբերի, հարցումների, ամբիոնների նիստերում իրականացված քննարկումների 

արդյունքներում, ինչպես նաև ԵՀ 2018-2022թթ. զարգացման ռազմավարական ծրագրով 

սահմանված «Մասնագիտական կրթական ծրագրերի արդիականացման և բարելավման» 

գերակա նպատակի իրականացման, միջազգայնացման ընդլայնման համար, ռազմավարական 

ծրագրի գործողությունների պլանի ժամանակացույցին համապատասխան մշակվել և 2019թ․ 

մարտին հաստատվել են փոփոխված մասնագիտական կրթական ծրագրերը և ուսումնական 

պլանները: 

Սա շարունակական գործընթաց է և այցի ընթացքում ստացված տեղեկատվության 

համաձայն, ՄԿԾ-ները տարին մեկ անգամ համեմատական վերլուծության են ենթարկվում, 

կատարվում է SWOT վերլուծություն, աշխատանքները կազմակերպվում են համապատասխան 

մասնագիտական ամբիոնի կողմից: Հեռավար կրթության հետ կապված, օրինակ, վերանայվել են 

գնահատման չափանիշները: Ստացված տեղեկատվության համաձայն, որակի ապահովման 

գործընթացի շրջանակներում ՄԿԾ-ների զարգացման համար հարցումներ են իրականացվում 

ներքին շահակիցների հետ՝ ՊԴ կազմ, ուսանողներ, հանդիպումներ են ունենում գործատուների 

հետ: Այս ամենի շնորհիվ վերանայվում են ՄԿԾ-ները, և դրանք միտված են մրցունակ 

մասնագետների ձևավորմանը: Ամբիոնները մշակել են նաև իրենց հստակ նպատակները իրենց 

կրթական ծրագրերին համապատասխան: 

Հարկ է փաստել, սակայն, որ չկա ՄԿԾ-ների ռիսկերի գնահատման մեխանիզմ և 

մշակված ընթացակարգ, ինչպես նաև փաստացի իրականացվող մշտադիտարկումների 

արդյունքները համակարգված չեն, և բարեփոխումները հաճախ չեն բխում մշտադիտարկման 

արդյունքներից: Արտաքին և ներքին շահակիցների մասնակցությունը այս գործընթացին 

բավականաչափ պասիվ է: ՄԿԾ-ների որակի ապահովմանը և բարելավմանը նպաստում է նաև 

բակալավրիատի և մագիստրատուրայի ամփոփիչ ատեստավորումներից հետո քննական 

հանձնաժողովի նախագահի հաշվետվությունների վերլուծությունը, որի հիման վրա 

համալսարանի կողմից վերլուծվում են ուսանողների առաջադիմության վրա ազդող 

գործոնները,  և դրանց հիման վրա ներկայացվում են բարելավման առաջարկություններ: 

 

  Դատողություններ: Փորձագիտական խումբը դրական է գնահատում, որ, ընդհանուր 

առմամբ, ՄԿԾ-ները համահունչ են համալսարանի առաքելությանը, համապատասխանում են 

պետական կրթական չափորոշիչներին և մանրամասն նկարագրված են, ինչը փաստացի 

արտացոլված է նաև համալսարանի իրավապայմանագրային բազայում: Սակայն, հարկ է 

նկատել, որ այստեղ մեծ բևեռացումներ և տարբերություններ կան առկա և հեռակա ուսուցման 

համակարգերի ՄԿԾ-ների, ինչպես նաև Երևանի և մարզային մասնաճյուղերի միջև, ինչը կարող 

է վտանգել շրջանավարտների որակավորումների արժանահավատ շնորհման գործընթացը: 

Գովելի են նաև ՄԿԾ-ներում պրատկտիկ բաղադրիչի ներդրման աշխատանքները, ինչպես նաև 

ՄԿԾ-ների մշակման մասով համապատասխան բենչմարքինգի իրականացումը, ինչը նպաստել 

է ՀՀ և օտարերկրյա հաստատությունների համանման կրթական ծրագրերի հետ 

համահունչության ապահովմանը: Հետազոտական արդյունք տալու հարցում ԵՀ-ի ցածր 

ցուցանիշներն իրենց արտահայտությունն են գտնում կրթական ծրագրերում հետազոտական 

բաղադրիչի թուլության մեջ, ինչը բացասաբար է ազդում ՄԿԾ-ների որակի վրա: 

Մասնագիտական կրթական ծրագրերի ուսումնառության մեթոդները տարաբնույթ և 

համապարփակ, ունեն բարելավմանը միտված տենդենցներ, ինչը ողջունելի է: Այստեղ կարևոր 

դերակատարություն ունի նաև որակի ապահովման գործընթացների շեշտադրումը, որի 

շրջանակներում հետադարձ կապի միջոցներով վերհանվում և իրականացվում են անհրաժեշտ 

բարելավումներ: Այդ բարելավումները, սակայն, համատարած բնույթ չունեն, հիմնականում 

կախված են ամբիոնի վարիչի հետևողականությունից ու ՄԿԾ-ն ընկալելու խորության 

աստիճանից: Փորձագիտական խումբը գտնում է, որ Որակի ապահովման և կոմունիկացիաների 

դեպարտամենտի և ԵՀ ստորաբաժանումների առավել սերտ համագործակցությունը կնպաստի 

ԵՀ կրթական ծրագրերի բովանդակային խնդիրների վեր հանմանը, ռիսկերի կառավարմանը և 

շարունակական բարելավմանը: 

Համալսարանում մասնագիտական կրթական ծրագրերի գնահատման մոդելը հստակ է, 

իրավական հիմքերը առկա են: Այդուհանդերձ բազմաթիվ առարկաների վերջնարդյունքների և 

գնահատման մեթոդների միջև առկա տրամաբանական անհամապատասխանությունները 

վտանգում են դրանց վերջնարդյունքահենք լինելու արժանահավատությունը: Ակադեմիական 

ազնվության առումով թեև առկա են համապատասխան հիմքային փաստաթղթեր, բայց 

իրականացման առումով փաստերի վերհանման, շտկման, բացառման մեխանիզմները 

բարելավումների կարիք ունեն: Ավարտական աշխատանքներում և մագիստրոսական թեզերի 

կատարման ու պաշտպանության տեխնիկական պահանջների պատշաճ կատարման հետ 

մեկտեղ այդ աշխատանքներում հետազոտական խնդիրների հստակ չընկալման և 

չսահմանման, ինչպես նաև ակադեմիական ազնվության երբեմն չպահպանման դեպքերը 

վկայում են բուհի ղեկավարության և կրթության կառավարման միջին օղակների կողմից ՄԿԾ-

ների հետազոտական կառուցամասի կազմակերպման խնդիրը անհրաժեշտ չափով 

ուշադրության չարժանացնելու մասին: 

Համալսարանում առանցքային մասնագիտական կրթական ծրագրերի մասով 

իրականացվել է բենչմարքինգ, ինչը, միանշանակ, փորձագիտական խմբի կողմից դրական է 

գնահատվում: Այստեղ, թերևս, հարկ է նաև փաստել, որ այդուհանդերձ, վերջիններս 

մրցակցային առավելությունները և առանձնահատկությունները շեշտադրված չեն: 

Համալսարանում արտաքին շարժունության բարելավման ուղղությամբ աշխատանքներ են 

իրականացվում, սակայն ներքին շարժունությունը բավականաչափ պասիվ է և չի դիտարկվում 

որպես առաջնահերթություն: 

Համալսարանում թեև իրականացվում է ՄԿԾ-ների մշտադիտարկման գործընթաց, 

սակայն փաստացի իրականացվող մշտադիտարկումների արդյունքները համակարգված չեն և 

բարեփոխումները հաճախ չեն բխում մշտադիտարկման արդյունքներից: Արտաքին և ներքին 

շահակիցների մասնակցությունը այս գործընթացին ևս բավականաչափ պասիվ է: 

 

Եզրահանգում: Հաշվի առնելով այն հանգամանքը, որ բուհում ներդրված մասնագիտական 

կրթական ծրագրերը հիմնականում բխում են վերջինիս առաքելությունից, հստակ ձևակերպված 

են, նախորդ հավատարմագրման արդյունքների հիման վրա բարելավվել են դասավանդման, 

ուսումնառության մեթոդները և կրթական ծրագրերի որակի ապահովման գործիքակազմը, 

առկա է հստակ գնահատման քաղաքականություն, իրականացում է ՄԿԾ-ների բենչմարքինգ, 

ինչպես նաև շարունակական բարելավման աշխատանքներ, փորձագիտական խումբը 

եզրակացնում է, որ Եվրոպական համալսարանը բավարարում  է չափանիշ 3-ի պահանջները:   

 

Եզրակացություն: Եվրոպական Համալսարանի ինստիտուցիոնալ կարողությունների 

համապատասխանությունը չափանիշ 3-ի պահանջներին գնահատվում է բավարար: 

 

IV. ՈՒՍԱՆՈՂՆԵՐ 

ՉԱՓԱՆԻՇ: ՄՈՒՀ-ն ուսանողներին տրամադրում է համապատասխան 

աջակցություն`կրթական միջավայրի արդյունավետությունն ապահովելու նպատակով: 

 

Փաստեր 

4.1 ՄՈւՀ-ում գործում են ուսանողների հավաքագրման, ընտրության և ընդունելության 

իրականացման հստակ մեխանիզմներ: 

 Եվրոպական համալսարանում բակալավրիատի առկա և հեռակա ուսուցման 

համակարգերում դիմորդների ընտրությունն ու ընդունելությունը կատարվում է գործող 

կանոնակարգերի հիման վրա, որոնք յուրաքանչյուր նոր ուսումնական տարվան ընդառաջ 

լրամշակվում և վերախմբագրվում են։ Դիմորդները Եվրոպական համալսարան են ընդունվում` 

մասնակցելով միասնական կամ ներբուհական քննություններին, որի շրջանակներում քննական 

առաջադրանքները համապատասխանեցվում են ՀՀ ԿԳՄՍՆ հաստատած առարկայական 

ծրագրերին և միասնական քննությունների պահանջներին։ Մագիստրատուրայի առկա և 

հեռակա համակարգերում ընդունելությունը ևս տեղի է ունենում համապատասխան 

կանոնակարգերի դրույթների համաձայն։ Վերջինիս դեպքում ուսանողների ընտրությունը տեղի 

է ունենում՝ հաշվի առնելով ամբիոնի երաշխավորությունը և առաջադիմությունը, իսկ 

պետության կողմից ուսման վարձի ամբողջական փոխհատուցմամբ տեղերի համար 

կազմակերպվում է մասնագիտական քննություն։ 

Ուսումնական հաստատությունում գործում են նախապատրաստական խմբեր, որոնց 

շրջանավարտներին հնարավորություն է տրվում անցողիկ շեմի հաղթահարման դեպքում 1-ին 

կուրսում սովորելու 10% լրացուցիչ զեղչով։ Հաստատությանը կից գործում է նաև քոլեջ, որի 

շրջանավարտներին՝ անցողիկ շեմի հաղթահարման դեպքում հնարավորություն է տրվում 

կրթությունը շարունակելու ուսումնական հաստատության 1-ին կամ 2-րդ կուրսում՝ կախված 

առաջադիմությունից։ 

 Դիմորդների թիվը վերջին տարիներին շարունակաբար դրսևորում է աճի միտում, 

դիմորդների թվի կտրուկ աճ արձանագրվել է հատկապես հեռակա ուսուցման համակարգում։ 

Միաժամանակ ՄՈՒՀ-ում գործում է Արտերկրի ուսանողների դեպարտամենտը, որն 

աջակցություն է ցուցաբերում արտերկրյա ուսանողներին արդյունավետ ուսումնական 

գործընթացի կազմակերպման շրջանակներում։ Օտարերկրյա ուսանողների հավաքագրումը, 

ընտրությունը և ընդունելությունը իրականացվում է համաձայն ԵՀ ընդունելության 

կանոնակարգերի և ՀՀ կառավարության 28 ապրիլի 2011թ. N 700-Ն որոշմամբ հաստատված «ՀՀ 

բարձրագույն ուսումնական հաստատություններ օտարերկրյա քաղաքացիների, ինչպես նաև 

օտարերկրյա պետություններում գործող ՀՀ դիվանագիտական ծառայության մարմիններում 

աշխատող դիվանագետների ընտանիքների ամդամների» ընդունելության կարգի: 

 Ուսանողների հավաքագրման նպատակով կազմակերպվում են բաց դռների օրեր, քոլեջի 

ուսանողների և դպրոցականների շրջայցեր, գովազդային արշավներ են իրականացվում 

հաստատության պաշտոնական կայքէջում և սոցիալական ցանցի հաշիվներում։ Կայքում 

գործում է նաև դիմորդների բաժին երկլեզու հատվածը, որտեղ ներկայացվում է 

համապատասխան տեղեկատվություն ընդունելության կանոնակարգերի, վարձավճարների, 

անհրաժեշտ փաստաթղթերի վերաբերյալ, սակայն ՄՈՒՀ-ում բացակայում են ուսանողների 

հավաքագրման մեխանիզմների և կիրառվող լծակների արդյունավետության գնահատման 

մեխանիզմները։ 

 

4.2 ՄՈՒՀ-ն ունի ուսանողների կրթական կարիքների վերհանման քաղաքականություն և 

ընթացակարգեր: 

 ՄՈՒՀ-ում առկա են ուսանողների կարիքների վերհանման քաղաքականության տարրեր, 

ինչպես նաև ներդրված է համապատասխան կառույցների ինստիտուտը։ Ուսանողների 

կարիքների բարձրաձայնումը իրականացվում է ուսումնական հաստատությունում առկա 

անանուն նամակների, բողոքների ու առաջարկությունների արկղի միջոցով։ ՄՈՒՀ-ում 

կրթական կարիքների վերհանումը տեղի է ունենում նաև պարբերաբար անցկացվող 

ուսանողական հարցումների արդյունքում՝ դասընթաց/դասավանդող և ընդհանուր 

բավարարվածության գնահատման ձևաչափերով։ Ուսանողները ընդունված չափանիշներին 

համապատասխան ընդգրկված են նաև ԵՀ կառավարման մարմիններում (25%), իսկ ՈՒԽ 

նախագահը ի պաշտոնե համարվում է ռեկտորատի անդամ։ 

 ԵՀ-ի ուսանողները, ուսանողական խորհրդի միջոցով և անահատապես, ունեն բուհի 

կառավարման մարմիններում ուսանողների կարիքները վերհանելու հնարավորություն։ 

Այդուհանդերձ, փորձագիտական այցից պարզ դարձավ, որ ուսանողների կողմից իրենց 

կրթական կարիքների գիտակցումը դեռևս բավարար մակարդակի վրա չէ և ավելի շատ 

վերհանվում և լուծվում են ուսանողների սոցիալական բնույթի խնդիրները։ 

 Փորձագիտական այցի շրջանակներում ուսանողական կազմի հետ հանդիպման 

արդյունքում պարզ դարձավ նաև, որ ուսանողները խնդիրների առաջացման դեպքում դրանք 

բարձրաձայնում են նաև համապատասխան ֆակուլտետներում դեկանների և ամբիոնի 

վարիչների հետ հանդիպումների շրջանակներում, սակայն գործընթացը կանոնակարգված չէ և 

չի կրում պարբերական բնույթ։ Օտարերկրացի ուսանողների դեպքում խնդիրները 

ներկայացվում են Արտերկրի ուսանողների դեպարտամենտում։  

 

4.3 ՄՈՒՀ-ը ստեղծում է լրացուցիչ պարապմունքների կազմակերպման և խորհրդատվություն 

տրամադրելու հնարավորություններ` ուսանողների արդյունավետ ուսումնառությանը 

նպաստելու համար: 

 Ուսանողների ուսումնառության գործընթացի արդյունավետության բարձրացման 

նպատակով ՄՈՒՀ-ը կարևորում է լրացուցիչ պարապմունքների կազմակերպման և 

խորհրդատվությունների տրամադրման հնարավորությունների ստեղծումը։ 

Խորհրդատվությունների կազմակերպումը իրականացվում է նախապես հաստատված 

ժամանակացույցի համաձայն, որի շրջանակներում յուրաքանչյուր դասախոս շաբաթական 

առնվազն մեկ անգամ տրամադրում է խորհրդատվություն ինչպես տվյալ ֆակուլտետի, այլև այլ 

մասնագիտություններում ուսումնառող ուսանողներին։ Խորհրդատվական պարապմունքները 

իրականացվում են այն ուսանողների համար, որոնք դասը չյուրացնելու կամ բացակայելու 

պատճառով, կարիք ունեն լրացուցիչ աջակցության կամ որևէ թեմայի լրացուցիչ բացատրման: 

Խորհրդատվությունների ժամանակացույցը հասանելի է դառնում ուսանողներին 

ֆակուլտետների հայտարարությունների տախտակներին փակցնելու միջոցով։ 

Խորհրդատվական աշխատանքներից ուսանողների բավարարվածությունը գնահատվում է 

ուսանողական հարցումների միջոցով, այնուհանդերձ բացակայում են վերջիններիս 

իրականացման արդյունավետության գնահատման վերլուծություններ։ Փորձագիտական այցի 

ընթացքում պարզ դարձավ, որ ՀՀ-ում ռազմական դրության պատճառով դասընթացները բաց 

թողած ուսանողների համար բուհ-ը նախատեսում է նաև լրացուցիչ պարապմունքներ 

կազմակերպել։   

 Խորհրդատվական պարապմունքները ներառում են նաև աջակցություն պրակտիկաների 

անցկացման, անհատական և կուրսային աշխատանքների իրականացման գործընթացներում։ 

 

4.4 ՄՈՒՀ-ում սահմանված է ուսանողներին օժանդակություն և ուղղորդում տրամադրելու 

նպատակով վարչական աշխատակազմին դիմելու հստակ կանոնակարգ և ժամանակացույց: 

 Եվրոպական համալսարանում ուսանողներին օժանդակություն և ուղղորդում 

տրամադրելու նպատակով իրականացվող գործընթացները սահմանված են համապատասխան 

կանոնակարգերով, ինչպես նաև նկարագրված են ԵՀ ուսանողի ուղեցույցում։ Չնայած ՄՈՒՀ-ում 

չկա վարչական անձնակազմին դիմելու հստակ կանոնակարգ և ժամանակացույց, 

այնուամենայնիվ շահակիցների հետ հանդիպումից պարզ դարձավ, որ անհրաժեշտություն 

առաջանալու դեպքում առանց խոչընդոտների կարող են դիմել վարչական անձնակազմի 

աշխատակիցներին և ստանալ օժանդակություն, ուղղորդում՝ կապված ուսումնական 

հաստատության կողմից ուսման վարձի զեղչման համակարգի, ավարտական աշխատանքների 

և մագիստրոսական թեզերի թեմաների ընտրության, նախաավարտական պրակտիկաների 

անցկացման վայրի հետ։ Փորձագիտական այցի ընթացքում պարզ դարձավ նաև, որ վարչական 

անձնակազմին դիմելու դեպքում խնդիրները ստացել են համապատասխան լուծումներ և 

ուսանողները, այդ թվում՝ օտարերկրյա ուսանողները, հիմնականում բավարարված են 

վարչական աշխատակազմի կողմից տրամադրված ծառայություններից և ուսումնական 

գործընթացի կազմակերպման առնչությամբ առաջացած խնդիրների վերաբերյալ 

տեղեկատվության տրամադրումից: 

 

4.5 ՄՈՒՀ-ում գործում են ուսանողների կարիերային նպաստող ծառայություններ: 

 ՄՈՒՀ-ում ուսանողների կարիերային նպաստող ծառայությունների մատուցման համար 

պատասխանատու է Կարիերայի կենտրոնը, որը գործունեություն է ծավալում համաձայն 2019 

թվականի մարտին հաստատված համապատասխան կանոնակարգի։ Կարիերայի կենտրոնը 

ուսանողներին տրամադրում է խորհրդատվություն պրակտիկաների վայրի ընտրության հետ 

կապված, ինչպես նաև սոցիալական հարթակներում գործում է առանձին հաշիվ, որտեղ 

պարբերաբար թարմացվում են թափուր աշխատատեղերի վերաբերյալ հայտարարությունները։ 

ԵՀ Կարիերայի կենտրոնը ստեղծել է նաև վերջին 5 տարիների շրջանավարտների տվյալներն 

ընդգրկող էլեկտրոնային բազա, որի տվյալները պարբերաբար թարմացվում են։ Կարիերայի 

կենտրոնի կողմից պարբերաբար կազմակերպվում են սեմինարներ, քննարկումներ, 

վերապատրաստումներ, որոնք նպատակ են հետապնդում նպաստելու աշխատաշուկայում 

ուսանողների մրցունակության բարձրացմանը, նոր հմտությունների ձեռքբերմանը, 

տրամաբանորեն ճիշտ կառուցվածքով ինքնակենսագրություններ գրելու կարողությունների 

զարգացմանը։ 

 ԵՀ Կարիերայի կենտրոնը միջնորդ օղակ է հանդիսանում գործատուների և բուհի 

շահակիցների միջև, նպաստում է վերջիններիս միջև համագործակցային հարաբերությունների 

հաստատմանը, մասնավորապես կազմակերպվում են աշխատաժողովներ, հանդիպումներ 

գործատուների հետ հարց-պատասխան ձևաչափում, որի շրջանակներում գործատուների 

կողմից ներկայացվում են աշխատաշուկայի տվյալ ժամանակահատվածին բնորոշ պահանջներն 

ու առանձնահատկությունները։ Այդուհանդերձ կենտրոնի տրամադրած տեղեկատվության 

վերաբերյալ իրազեկվածությունը դեռևս ցածր է ուսանողների և շրջանավարտների շրջանում: 

 

4.6 ՄՈՒՀ-ն աջակցում է ուսանողներին`ներգրավվելու հաստատության գիտահետազոտական 

աշխատանքներում: 

 ՄՈՒՀ-ում ուսանողների՝ գիտահետազոտական աշխատանքներին ներգրավումը տեղի է 

ունենում անհատական, կուրսային, ավարտական աշխատանքների և մագիստրոսական թեզերի 

ներկայացման միջոցով։ Ուսումնական հաստատությունում ներդրված է քաղաքականություն, 

համաձայն որի մագիստրոսները ուսումնառության վերջին կիսամյակում ներկայացնում են 

զեկույց, որի համար ստանում են ուսումնական պլանով նախատեսված 7 կրեդիտ։ Սակայն, 

ինչպես պարզ դարձավ փորձագիտական այցի ընթացքում ուսանողները մեծամասամբ 

տեղեկացված չէին զեկույցների ներկայացման վերաբերյալ։ 

 Որոշ աշխատանքներում առկա է հետազոտական բաղադրիչը /մասնավորապես 

Synopsys-ի հետ համատեղ իրականացվող ծրագրի շրջանակներում ուսումնառողների դեպքում/, 

սակայն վերջինս չի կրում համատարած բնույթ և հիմնականում հիմնված է անհատական 

նախաձեռնությունների վրա, բացակայում է ինստիտուցիոնալ մոտեցումը։ 

Վերջին տարիներին դասախոս-ուսանող համատեղ հետազոտությունները որոշակի 

չափով դրսևորել են աճի միտում, առկա են նաև համատեղ հրապարակումներ։ ԵՀ 

ուսանողներըհնարավորություն ունեն գիտական հոդվածների ժողովածուում անվճար 

հիմունքներով հոդվածներ տպագրելու։ Չնայած այն հանգամանքին, որ ուսումնական 

հաստատությունում չի գործում ՈՒԳԸ, այնուամենայնիվ ամբիոնների կողմից կազմակերպվում 

են գիտական սեմինարներ, որոնք երբեմն կրում են նաև միջամբիոնային բնույթ։ 

Մագիստրոսական թեզերի ուսումնասիրությունը ևս ցույց տվեց, որ հետազոտական բաղադրիչը 

թույլ է, թեզերում ներկայացված տվյալները ոչ միշտ են արդիական, ինչպես նաև թեզերի 

թեմաների ընտրությունը երբեմն պայմանավորված չէ աշխատաշուկայի պահանջներով ու 

գործատուների կարիքներով10:  

ՄՈՒՀ-ի կառավարման ամբիոնում գործում է գիտահետազոտական լաբորատորիա, որի 

աշխատանքներում ընդգրկված են ԵՀ ուսանողներ, դասախոսներ, հայցորդներ և 

հետազոտողներ։ 

 

4.7 ՄՈՒՀ-ում գործում է ուսանողների իրավունքների պաշտպանության համար 

պատասխանատու մարմին: 

 ԵՀ-ում ուսանողների իրավունքների պաշտպանության վերաբերյալ դրույթները 

ներկայացված են «ԵՀ ներքին կարգապահական կանոններում», «ԵՀ էթիկայի կանոնակարգում» 

և այլ ներքին կանոնակարգերում: ՄՈՒՀ-ում որպես ուսանողների իրավունքների 

պաշտպանության մարմին հանդես է գալիս Ուսանողական խորհուրդը /ՈՒԽ/, որը գործում է 2 

տարի ժամկետով՝ համաձայն համապատասխան կանոնադրության։ ՈՒԽ անդամ կարող է 

դառնալ բուհում սովորող յուրաքանչյուր անձ, որն այդ մասին գրավոր դիմում է ներկայացրել 

ՈՒԽ: ՈՒԽ անդամ դառնալու հարցը որոշում է ՈՒԽ նախագահությունը: Ինչպես պարզ դարձավ 

փորձագիտական այցի ընթացքում ուսանողների կրթական կարիքների վերհանման, ինչպես 

նաև իրավունքների պաշտպանության տեսանկյունից խորհուրդը ակտիվ դերակատարում 

չունի11։ Ուսանողները իրենց իրավունքների և պարտականությունների մասին տեղեկացվում են 

իրենց հետ կնքվող պայմանագրերից: Հիմնականում հարցեր և խնդիրներ առաջանալու դեպքում 

դիմում են վարչական անձնակազմին, և այցի ընթացքում տեղի ունեցած հանդիպումներից պարզ 

դարձավ, որ իրավունքների խախտման դեպքեր առանձնապես առկա չեն: ՈՒԽ-ի կողմից 

հիմնականում իրականացվում են սոցիալ-մշակութային, սպորտային բնույթի միջոցառումներ, 

որոնցում ընդգրկվում են նաև միջազգային ուսանողները։  

 ՈՒԽ-ն հանդիսանում է նաև ՀՈՒԱԱ-ի անդամ, որի շրջանակներում գործունեությունը 

դեռևս ակնհայտորեն չի արտացոլվում, ինչպես նաև հայաստանյան այլ բուհերի հետ 

համագործակցությունը ևս տարածվում է միայն սպորտային և մշակութային բնույթի 

միջոցառումների իրականացման հարթությունում։ 

 

                                                           
10 Միտքը վերաձևակերպվել է բուհի դիտարկումների հիման վրա: 
 
11 Միտքը վերաձևակերպվել է բուհի դիտարկումների հիման վրա: 

4.8 ՄՈՒՀ-ում սահմանված է ուսանողներին օժանդակություն և ուղղորդում տրամադրելու 

նպատակով վարչական աշխատակազմին դիմելու հստակ կանոնակարգ և ժամանակացույց: 

 ՄՈՒՀ-ում ուսանողների կրթական, խորհրդատվական և մատուցվող այլ 

ծառայությունների գնահատումը հիմնականում ապահովվում է ուսանողների կողմից 

դասախոսների ու դասընթացների վերաբերյալ իրականացվող հարցումների միջոցով։ 

Վերջիններիս արդյունքում տեղի է ունեցել տեղեկատվության հավաքագրում, որից հետո 

հիմնականում ռեսուսրների համալրում և լսարանային պայմանների բարելավում: 

  Գնահատման և որակի ապահովման գործունեության շրջանակներում ներգրավված է 

նաև ԵՀ Կարիերայի կենտրոնը, առկա են շրջանավարտների հետ հետադարձ կապի 

պահպանման որոշակի մեխանիզմներ, որոնք գործընթացների որակի բարձրացման նպատակ 

են հետապնդում։ 

 

Դատողություններ: Փորձագիտական խումբը դրական է գնահատում ուսումնական 

հաստատության կողմից ուսանողների հավաքագրման, ընտրության և ընդունելության 

գործընթացների կանոնակարգված իրականացումը ինչպես առկա բակալավրիատի ու 

մագիստրատուրայի, այնպես էլ հեռակա ուսուցման համակարգի շրջանակներում, որոնք 

նպաստում են դիմորդների թվի աճին։ Դրական է, որ ուսումնական հաստատությունում 

կազմակերպվում են նախապատրաստական դասընթացներ, իսկ համալսարանին կից գործում է 

նաև քոլեջ, որի շրջանավարտները ևս հետագայում համալրում են ՄՈՒՀ-ի ուսանողական 

կազմը։ Լրացուցիչ քայլեր են ձեռնարկվում նաև օտարերկրյա ուսանողներին բուհի մասին 

իրազեկելու և հավաքագրելու տեսանկյունից, որը հետագայում կնպաստի միջազգային 

ասպարեզում ՄՈՒՀ-ի տեսանելիության բարձրացմանը։ Այնուհանդերձ բացակայում են 

հաստատության կողմից ուսանողների հավաքագրման մեխանիզմների, կիրառվող լծակների 

արդյունավետության գնահատման ցուցանիշները։ Տվյալ գնահատումները կօգնեն 

ընդունելության և ընտրության մեխազնիմների շարունակական բարելավմանը: 

Փորձագիտական խումբը դրական է համարում, որ ՄՈՒՀ-ի կողմից ուսումնառությանը 

նպաստող միջավայրի ստեղծման համատեքստում կարևորություն է տրվում ուսանողների 

խնդիրների վերհանման մեխանիզմների կիրառությանը։ ՄՈՒՀ-ում առկա են ուսանողների 

կրթական կարիքների վերհանման քաղաքականության որոշ տարրեր օրինակ ուսանողական 

հարցումների և հաստատությունում տեղադրված անանուն նամակների, բողոքների ու 

առաջարկությունների արկղի միջոցով, որոնք հնավորություն են ստեղծում ուսանողների 

կարիքների վերհանման համար։ Ուսանողական կազմի հետ հանդիպման շրջանակներում 

նշվեց նաև, որ վերջիններս ազատ են իրենց խնդիրները բարձրաձայնելու համապատասխան 

ֆակուլտետների դեկանատներում ու ամբիոններում։ Միևնույն ժամանակ կարևորվում է 

կրթական կարիքների վերհանումն ու դրանց արձագանքումը, որը կնպաստի ուսանողների 

մոտիվացիայի բարձրացմանը և ուսումնական գործընթացի բարելավմանը: 

ԵՀ ուսանողներին՝ ուսումնառության գործընթացն առավել արդյունավետ դարձնելու 

տեսանկյունից տրամադրվում են լրացուցիչ խորհրդատվական ծառայություններ, ողջունելի է 

նաև, որ գործընթացը տեղի է ունենում կանոնակարգված և նախապես հաստատված 

ժամանակացույցին համապատասխան։ Խորհրդատվություններ են տրամադրվում նաև 

պրակտիկաների անցկացման վայրի ընտրության հետ կապված, անհատական, կուրսային և 

ավարտական աշխատանքների իրականացման ընթացքում։ Խորհրդատվական և լրացուցիչ 

պարապունքները կնպաստեն ուսանողի առաջընթացին և ուսումնառության բարելավմանը: 

Խորհրդատվական աշխատանքներից ուսանողների բավարարվածությունը գնահատվում է 

ուսանողական հարցումների հիման վրա, այնուհանդերձ բացակայում են վերջիններիս 

իրականացման արդյունավետության գնահատման վերլուծություններ։  

Չնայած նրան, որ ԵՀ-ում վարչական անձնակազմին դիմելու հստակ ժամանակացույց 

ամրագրված չէ, սակայն ուսանողները առանց խոչընդոտների համապատասխան 

օժանդակություն և ուղղորդում ստանալու նպատակով դիմում են ֆակուլտետների դեկաններին, 

ամբիոնի վարիչներին և այլ վարչական աշխատակիցների։ Այս հանգամանքը ևս փաստում է 

ՄՈՒՀ-ի կողմից արդյունավետ ուսումնառություն կազմակերպելու համար գործադրվող 

ջանքերի մասին։ 

Փորձագիտական խումբը դրական է գնահատում նաև Կարիերայի կենտրոնի կողմից 

ուսանողների և շրջանավարտների հետ տարվող աշխատանքները, մասնավորապես քայլեր են 

ձեռնարկվում ուսանող-գործատու համագործակցային հարաբերությունների զարգացման 

համատեքստում։ ՄՈՒՀ-ում ներդրվել է նաև շրջանավարտների տվյալների էլեկտրոնային 

բազա, որը ևս նպաստում է վերջիններիս զբաղվածության խնդիրների առավել արագ 

արձագանքմանը ու համապատասխան աշխատանքների այլընտրանքների առաջարկմանը։ 

Այցի շրջանակներում ուսանողները փաստեցին նաև Կարիերայի կենտրոնի կողմից 

պարբերաբար կազմակերպվող սեմինարների, քննարկումների, վերապատրաստումների 

անցկացման մասին։ Կարիերայի կենտրոնի կողմից աշխատանքների առավել 

համակարգվածությունը և մեծաթիվ գործատուների բազայի ստեղծումը կնպաստի գործատու-

ՄՈՒՀ համագործակցության խորացմանը: 

Փորձագիտական խումբը ընդհանուր առմամբ խնդրահարույց է դիտարկում 

ուսանողների ներգրավվածության աստիճանը հետազոտական աշխատանքներում։ 

Ուսանողների կողմից հետազոտական աշխատանքների իրականացումը հիմնականում 

սահմանափակվում է անհատական, կուրսային աշխատանքների ներկայացմամբ, որոնք 

հետազոտական ու վերլուծական բաղադրիչ քիչ են պարունակում, որոնք խոչընդոտում են 

ստեղծագործ մտքի զարգացմանը։ Ուսումնառության գործընթացում առկա է հետազոտական 

բաղադրիչը /մասնավորապես Synopsys-ի ծրագրի դեպքում/, սակայն վերջինս համատարած 

բնույթ չի կրում և չի տարածվում մնացած մասնագիտությունների վրա։ Այս մոտեցման 

տարածումը կնպաստի բոլոր ծրագրերի համահունչ զարգացմանը և հետազոտական 

բաղադրիչի ներդրմանը բոլոր ծրագրերում: 

ԵՀ-ում ուսանողների իրավունքների պաշտպանության հիմնական պատասխանատու 

մարմին է համարվում Ուսանողական խորհուրդը, որը, ինչպես պարզ դարձավ հիմնականում 

կազմակերպում է սոցիալ-մշակութային, սպորտային միջոցառումներ՝ ներգրավելով նաև 

միջազգային ուսանողներին։ ՈՒԽ աշխատանքները առավել համակարգման կարիք ունեն 

ուսանողների իրավունքների պաշտպանության և կարիքների դուրսբերման ու հնարավոր 

լուծումներ գտնելու տեսանկյունից, որոնք կնպաստեն ՈՒԽ աշխատանքների առավել 

թիրախային և արդյունավետ իրականացմանը: 

Կրթական, խորհրդատվական և այլ ծառայություններից ուսանողների 

բավարարվածության ու գնահատման վերաբերյալ տեղեկատվության հավաքագրումը 

հիմնականում տեղի է ունենում ուսանողական հարցումների շրջանակներում, այնուամենայնիվ 

ԵՀ-ի կողմից հարցումների արդյունքների կիրառումը կնպաստի կրթական, խորհրդատվական և 

այլ ծառայություններից ուսանողների բավարարվածության աճին և առավել բարենպաստ 

կրթական միջավայրի ձևավորմանը։  

 

              Եզրահանգում: Հաշվի առնելով, որ ՄՈՒՀ-ն ունի ուսանողների հավաքագրման, 

ընդունելության հստակ մեխանիզմներ և՛ առկա, և՛ հեռակա ուսուցման համակարգերում, 

գործում են ուսանողների կրթական կարիքների վերհանման մեխանիզմներ, հաստատության 

կողմից ուսանողների համար կազմակերպվում են լրացուցիչ պարապմունքներ և 

խորհրդատվություններ, գործում է ուսանողների իրավունքների պաշտպանության մարմին, 

ուսումնառողները ներգրավված են նաև իրենց վերաբերող որոշումների կայացման 

գործընթացում, փորձագիտական խումբը եզրակացնում է, որ ԵՀ-ն բավարարում է 4-րդ 

չափանիշի պահանջներին։ 

 

Եզրակացություն: Փորձագիտական խումբը ԵՀ ինստիտուցիոնալ կարողությունների 

համապատասխանությունը չափանիշ 4-ի պահանջներին գնահատում է բավարար։  

 

V. ՊՐՈՖԵՍՈՐԱԴԱՍԱԽՈՍԱԿԱՆ ԵՎ ՈՒՍՈՒՄՆԱՕԺԱՆԴԱԿ ԿԱԶՄ 

ՉԱՓԱՆԻՇ: ՄՈՒՀ-ի առաքելությանը հասնելու և ՄԿԾ-ների նպատակներն իրականացնելու 

համար հաստատությունն ապահովված է անհրաժեշտ մասնագիտական որակներ ունեցող 

պրոֆեսորադասախոսական և ուսումնաօժանդակ կազմով:  

 

Փաստեր 

5.1 ՄՈՒՀ-ում գործում են կրթական ծրագրերն իրականացնելու համար անհրաժեշտ 

որակավորումներ ունեցող պրոֆեսորադասախոսական և ուսումնաօժանդակ կազմի 

ընտրության քաղաքականություն և ընթացակարգեր: 

Եվրոպական համալսարանի զարգացման 2018-2022թթ․ ռազմավարական ծրագրի՝ սույն 

չափանիշին վերաբերող խնդրի (ՄԿԾ-ների արդյունավետ իրականացման համար բարձրորակ և 

արհեստավարժ ՊԴ անձնակազմի ապահովում) իրագործման համար բուհը մշակել և ընդունել է 

պրոֆեսորադասախոսական անձնակազմի ընտրության և գնահատման կանոնակարգը, 

սահմանել է դասախոսի և ուսումնաօժանդակ կազմի մի մասի (դեկանատի ռեֆերենտ) 

պաշտոնների անձնագրերը։  

ԵՀ-ի պրոֆեսորադասախոսական անձնակազմի ընտրության և գնահատման 

կանոնակարգով բուհի դասախոսների ընտրությունն իրականացվում է դասախոսի 

գիտամանկավարժական գործունեության քանակական (գիտական աշխատանքների թիվ վերջին 

երեք տարում, գիտական միջոցառումներին մասնակցության թիվ վերջին երեք տարում, 

վերապատրաստման դասընթացների մասնակցություն, հետազոտական կամ դրամաշնորհային 

ծրագրերի մասնակցություն, օտար լեզվով դասավանդման փորձ) և որակական  (գիտական 

աստիճանի առկայություն, օտար լեզվի իմացություն) տվյալների համադրությամբ, 

համապատասխան միավորային կշիռներով։ Համաձայն կանոնակարգի, թափուր մնացած 

դասընթացների դասավանդման համար հայտարարվում է բաց մրցույթ (հայտարարությունը 

զետեղվում է բուհի կայքէջում), որն իրականացնում է ատեստավորման հանձնաժողովը՝ ըստ 

վերոնշյալ տվյալների ամենաշատ միավորներ հավաքած հավակնորդին ճանաչելով մրցույթի 

հաղթող։ Այդուհանդերձ պետք է նկատել, որ մրցույթին մասնակցող դասախոսների 

գնահատման չափանիշները իրենցից մուտքային բնույթի (input) տվյալներ են ենթադրում 

(գիտական աստիճանի առկայություն, գիտական և ուսումնամեթոդական աշխատանքների 

առկայություն, վերապատրաստման դասընթացների և հետազոտական դրամաշնորհային 

ծրագրերի մասնակցություն), մինչդեռ գնահատման նաև ելքային բնույթի (output) չափորոշիչներ 

ընտրության ժամանակ (ինչպե՞ս է կազմակերպում անհատական աշխատանքը, ինչպե՞ս է 

մատուցում նյութը, ինչպե՞ս է խրախուսում հետազոտությունը և այլն) չեն կիրառվում։ 

Դասախոսի պաշտոնի անձնագրում ամրագրված են որոշ կարևոր ունակություններ և 

հմտություններ (ուսումնական և գիտահետազոտական աշխատանքների կազմակերպման 

ունակություններ, դասավանդման, գիտելիքների գնահատման, լսարանի կառավարման, 

թիմային աշխատանքի կազմակերպման ունակություններ և այլն), որոնց տիրապետման 

աստիճանը, նոր ընտրվող դասախոսների դեպքում չի բացահայտվում հստակ մեխանիզմներով, 

փոխարենը, ինչպես պարզվեց փորձագիտական այցի ժամանակ, այդ հանգամանքներն ինչ-որ 

կերպ բացահայտվում են ամբիոնի վարիչների հետ թեկնածու դասախոսների հարցազրույցների 

ժամանակ։  

Փորձագիտական այցից պարզ դարձավ, որ վերը նշված կանոնակարգի շրջանակներում 

որոշ դասախոսներ մրցութային ընտրությամբ արդեն անցել են աշխատանքի։ Մարզերում 

որակյալ դասախոսական կազմի ընտրության սահմանափակումների պատճառով 

մասնաճյուղերում ընտրությունն ու ատեստավորումը դեռևս չեն իրականացվում ըստ վերոնշյալ 

ընթացակարգերի։ Միևնույն ժամանակ պետք է նկատել, որ բացակայում կամ ուսումնասիրվող 

ժամանակահատվածում անհասանելի են համացանցում, հատկապես բուհի կայքէջում 

դեկանների, ամբիոնի վարիչների և դասախոսների մրցույթների մասին տեղեկատվությունը։ 

Պաշտոնական կայքէջը չունի թափուր աշխատատեղերի բաժին։ Բացակայում է նաև կոնկրետ 

ամբիոնի պրոֆեսորադասախոսական կազմի մասին տեղեկատվությունը (դասավանդման 

ստաժ, գիտական և ուսումնամեթոդական հրապարակումներ, գիտական աստիճան և կոչում, 

իրականացվող նախագծեր և այլն)։ 

Առկա են ամբիոնի վարիչի և ֆակուլտետի դեկանի ընտրության ընթացակարգեր․ տվյալ 

փաստաթղթերը, սակայն, չեն արտահայտում ՄՈՒՀ-ի առանձնահտկությունները:  

ԵՀ-ում գործնական պարապմունքի համար վարձատրությունը վերջին շրջանում 

հավասարեցվել է դասախոսության համար սահմանված չափին, ինչի արդյունքում տեղի է 

ունեցել գործնական պարապմունքների ժամավճարի 40% աճ։ Միևնույն ժամանակ, 

փորձագիտական այցից պարզ դարձավ, որ մասնաճյուղերում դասախոսների 

վարձատրությունը, ինչպես և ուսման վարձերը, գլխամասի համեմատ նկատելիորեն ցածր են։ 

Համաձայն ինքնավերլուծության և ներկայացված փաստաթղթերի՝ ԵՀ-ի գլխամասում 

առկա է գիտական աստիճան և կոչում ունեցող դասախոսներով դասախոսական կազմի 



63 
 

հագեցվածություն։ Ի տարբերություն, մասնաճյուղերում գիտական աստիճան ունեցող 

դասախոսների տեսակարար կշիռը ցածր է։ 

Առկա է հիմնական հաստիքների տեսակարար կշռի մեծացման միտում, ինչը բուհի 

որդեգրած քաղաքականությունն է արտացոլում։ Համալսարանում դասավանդում են նաև 

ասպիրանտներն ու հայցորդները։ ԵՀ դասախոսների կեսից ավելին անգլերենով 

մասնագիտական դասընթացներ են կարդում օտարերկրացի ուսանողներին։ Այդ դասախոսների 

առջև դրվում է անգլերենի իմացության որոշակի մակարդակի պահանջ։ 

ԵՀ-ի պրոֆեսորադասախոսական կազմի մեջ զգալի թիվ են կազմում արտաքին 

համատեղությամբ դասավանդողները, որոնց մի մասն էլ ներկայացնում են գործատուներին։ 

 

5.2 ՄՈՒՀ-ի յուրաքանչյուր կրթական ծրագրի համար սահմանված են 

պրոֆեսորադասախոսական կազմի մասնագիտական որակներին ներկայացվող հստակ 

պահանջներ: 

 Համաձայն ինքնավերլուծության, պրոֆեսորադասախոսական կազմի մասնագիտական 

որակներին ներկայացվող պահանջները սահմանված են ԵՀ պրոֆեսորադասախոսական 

անձնակազմի ընտրության ու գնահատման կանոնակարգում, ինչպես նաև ԵՀ դասախոսի 

պաշտոնի անձնագրում ու ՄԿԾ-ների նկարագրերում։ ՄԿԾ-երի նկարագրերի 

ուսումնասիրությունը ցույց տվեց, որ այնտեղ դասախոսների մասնագիտական որակների 

սպեցիֆիկ պահանջներ սահմանված չեն։ ՄԿԾ-ների փաթեթների կրթական ծրագրերի 

իրականացման համար անհրաժեշտ ռեսուրսների հատվածում հակիրճ ներկայացված է 

կրթական ծրագիրն իրականացնող առկա պրոֆեսորադասախոսական կազմի ընդհանուր 

բնութագիրը (դասընթացի ուղղվածությանը համապատասխանող գիտամանկավարժական 

գործունեությամբ զբաղվելու հանգամանք, գիտական աստիճան ու կոչում ունեցող 

դասախոսների տեսակարար կշիռ ընդհանուր կազմի մեջ)։ Ինչպես տեսնում ենք, ՄԿԾ-ների 

սպեցիֆիկ պահանջներ սահմանված չեն, բոլոր ՄԿԾ-երի դեպքում գործ ունենք նույն 

ընդհանրական պահանջների հետ, որոնք արտացոլված են դասախոսների ընտրության ու 

գնահատման կանոնակարգում ու պաշտոնի անձնագրում և որոնց մասին վերը նշվեց։ 

Փորձագիտական այցից պարզ դարձավ, որ այդ ֆորմալ պահանջներից մեկը՝ համապատասխան 

մասնագիտական որակավորում ունենալը, մասնաճյուղերում երբեմն չի պահպանվում։ Ո՛չ 

ՄԿԾ-երի փաթեթներում, ո՛չ էլ պաշտոնի անձնագրում կամ այլ փաստաթղթերում սահմանված 

չէ միջառարկայական ոլորտի դասընթաց վարող դասախոսի որակավորմանը ներկայացվող 

պահանջը։ 

Դասախոսների բեռնվածության մեջ գիտահետազոտական աշխատանքների համար 

ժամաքանակ դեռևս սահմանված չէ, ի հեճուկս նախորդ հավատարմագրման արդյունքում բուհի 

բարելավման ծրագրում նախատեսվածի։ 

 

5.3 ՄՈՒՀ-ը սահմանել է հստակ քաղաքականություն և  ընթացակարգեր դասախոսական կազմի 

պարբերաբար գնահատման համար: 

 Եվրոպական համալսարանում դասախոսների գնահատումն իրականացվում է 

բազմագործոն եղանակով՝ սահմանված չափանիշները կշռելով միավորներով ու ըստ այդմ 

ձևավորելով դասախոսի վարկանիշը։ Համաձայն ԵՀ պրոֆեսորադասախոսական անձնակազմի 

ընտրության և գնահատման կանոնակարգի, դասախոսների գնահատումն իրականացվում է 

երկու խումբ չափանիշների գնահատականների հանրագումարով՝ ուսումնագիտական 

գործունեության և դասավանդման որակի։ Առաջին խումբ չափանիշները ներառում են 

քանակական և որակական տվյալները դասախոսների գիտամանկավարժական գործունեության 

մասին (գիտական և ուսումնամեթոդական հրապարկումներ, մասնակցություն գիտաժողովների, 

հետազոտական ծրագրերի և դրամաշնորհների, դասավանդման ստաժ, օտար լեզվի 

իմացություն և այլն), որոնք կշռվում են համապատասխան միավորներով։ Երկրորդ խումբ 

չափանիշներն են դասալսումների և ուսանողական հարցումների արդյունքները։ Հարկ է նշել 

նաև, որ դասախոսների գնահատումը երկփուլ գործընթաց է։ Առաջին փուլը ներամբիոնային 

փաստաթղթային ատեստավորումն է, երբ դասախոսները փաստաթղթերով ներկայացնում են 

իրենց գործունեության արդյունքները ամբիոնի վարիչին, ով, համապատասխան գնահատումից 

հետո, ատեստավորման փաստաթղթերը դասալսման հաշվետվության հետ միասին 

ներկայացնում է ԵՀ ատեստավորման հանձնաժողովին։ Երկրորդ փուլը 

համահամալսարանական ատեստավորումն է, երբ ռեկտորի գլխավորած ատեստավորման 

հանձնաժողովը, ներամբիոնային ատեստավորման արդյունքների և դասախոսի՝ ուսանողների 

կողմից գնահատման արդյունքների հիման վրա ատեստավորում է դասախոսին։ Ինչպես 

տեսնում ենք, դասախոսների գնահատման գործընթացնում ևս կարևորվում են մուտքային 

(input) բնույթի չափանիշները։    

 Փորձագիտական այցից պարզ դարձավ, որ ԵՀ-ում արդեն իսկ տեղի են ունեցել 

դասախոսների ատեստավորումներ․ նույնիսկ դրա արդյունքում դադարեցվել է որոշ 

դասախոսների հետ աշխատանքային պայմանագիրը՝ սահմանված չափանիշներին 

չբավարարելու պատճառով։ 

 Դասալսումները հիմնականում անց են կացվում ամբիոնի վարիչների, երբեմն էլ 

առաջատար ու բազմափորձ դասախոսների կողմից։ Դասալսումների միջոցով դասավանդման 

խնդիրները վերհանելու և արդյունքներն ի մի բերելու համար Եվրոպական համալսարանը 

մշակել է դասալսման թերթիկ, որտեղ զետեղված են տեղեկությունների բացատներ օրվա դասի 

թեմայի, դասի բնութագրի, ուսանողների ներգրավվածության, դասավանդման մեթոդների, 

հանձնարարությունների բնույթի, դասաժամանակի օգտագործման արդյունավետության մասին, 

դիտողությունների և առաջարկությունների հատվածներ և այլն։ Փորձագիտական 

հանդիպումների և դասալսումների լրացված թերթիկների ուսումնասիրությունից պարզ  է 

դառնում, որ ԵՀ-ում, հատկապես մասնաճյուղերում, վերաբերմունքը դասախոսների 

գնահատման այս գործիքին, դեռևս մակերեսային է։ Դասալսման թերթիկի մեկնաբանության 

հատվածներում խիստ հաճախ հանդիպող թռուցիկ ձևակերպումները, երբեմն՝ այդ 

ձևակերպումների բացակայությունը կամ մեկ բառի առկայությունը, միևնույն դասալսողի 

կողմից մասնագիտորեն էապես տարբեր դասընթացների դասեր լսելը, անգամ ոչ դասալսողի 

կողմից դասալսման թերթիկները լրացնելու դեպքերը (ինչը երևում է տարբեր դասերի 

դասալսման թերթիկների տակ տարբեր ձեռագրերից, բայց միևնույն անձի ստորագրելուց) 

նշվածի վկայություններից են։ Դասալսումների արդյունքների վերլուծությունների ձևն ու որակը 

ամբիոնից ամբիոն տարբերվում է․ այդ վերլուծություններն ավելի շատ հանդիսանում են 

համառոտ ամփոփումներ, քան խորքային վերլուծություններ։ Համենայն դեպս դրանցում երբեմն 

երևում են նկատվող խնդիրների մասին նշումներ։ Դասալսումների արդյունքները թեև երբեմն 

քննարկվում են ամբիոնների նիստերում, սակայն դրանց արդյունքում տեղի ունեցած 

փոփոխությունների մասին տեղեկությունները բացակայում են։ Դասալսումների արդյունքների 

համալիր վերլուծության, դրանք ամբիոնների, ֆակուլտետային խորհուրդների և գիտխորհրդի 

նիստերին քննարկումների, հաշվետվություններում զետեղման մասին տեղեկությունները 

բացակայում են։ Հայտնի չէ նաև, թե ինչ հաճախականությամբ են իրականացվում 

դասալսումները։  

 ԵՀ-ը մշակել է նաև դասընթացի գնահատման թերթիկ՝ դասախոսի դասավանդումն ու 

դասընթացն առհասարակ ուսանողների կողմից գնահատելու համար։ Հարցաթերթիկի հարցերն 

ընդհանուր առմամբ կարող են լինել ուսանողի՝ դասավանդումից բավարարվածության ցուցիչ, 

այդուհանդերձ դրանք ընդհանրական են ու հստակ և մանրամասն չեն գնահատում 

դասախոսներին ըստ ելքային (output) բնույթի չափանիշների։ Օրինակ, փորձագիտական այցի 

ժամանակ պարզվեց, որ երբեմն գլխամասում, ավելի հաճախ մասնաճյուղերում առկա է 

դասախոսությունների թելադրման պրակտիկան, ինչը հաճախ օրինաչափ էր համարվում 

ուսանողների կողմից (դասախոսությունների թելադրման դեպքեր տեղի են ունենում նաև 

հեռավար ուսուցման պայմաններում)․ մինչդեռ չգտնվեց որևէ տեղեկություն առ այն, որ այս 

երևույթը բուհում ուշադրության է արժանանում։ 

 Պետք է նշել, որ բացակայում են ուսանողական հարցումների և դասալսումների (որպես 

երևույթ, համակարգ) արդյունավետության մասին հնարավոր վերլուծությունները, թե, 

մասնավորապես, ինչպե՞ս են դրանք ազդել դասավանդման որակի վրա և ինչ կարիք է 

բացահայտվել։  

 ԵՀ-ում ներդրված չեն դասախոսների ինքնագնահատման և գործընկերային գնահատման 

մեխանիզմներ։ ԵՀ-ում բացակայում է նաև սկսնակ դասախոսների մենթորության վերաբերյալ 

բուհի հստակ քաղաքականությունը։ 

 

5.4 Պարբերաբար իրականացվող ներքին և արտաքին գնահատումների արդյունքում, 

բացահայտված կարիքներին համապատասխան, ՄՈՒՀ-ն իրականացնում է դասավանդողների 

կատարելագործմանն ուղղված միջոցառումներ։ 

Բարձրորակ ու արհեստավարժ պրոֆեսորադասախոսական կազմի ապահովումը 

Եվրոպական համալսարանի համար ռազմավարական խնդիր է, ինչի լուծման ուղղությամբ 

բուհը պլանավորել է տարեկան համակազմի 20-25 տոկոսին վերապատրաստել։ Համաձայն 

ինքնավերլուծության, վերջին երկու-երեք տարիներին ԵՀ-ի դասախոսները մասնագիտական 

վերապատրաստման դասընթացների են մասնակցել տնտեսագիտության և զբոսաշրջության 

մասնագիտությունների, ինչպես նաև անգլերենի գծով։ Փորձագիտական այցից հայտնի դարձավ, 

որ բուհը վերապատրաստումներ է կազմակերպում նաև վերջնարդյունքահեն դասընթացների 

ծրագրեր մշակելու, վերջնարդյունքահեն գնահատման մեթոդաբանության ոլորտներում։ 

Կորոնավիրուսի համավարակի պատճառով հեռավար կրթության անցնելու պայմաններում ԵՀ-

ին հաջողվել է դասախոսների մեծ մասին ուսուցանել ուսումնառության էլեկտրոնային Moodle 

համակարգի որոշ գործիքներ ու սկզբունքներ։ 

Չնայած ԵՀ-ի կողմից դասախոսներին վերապատրաստելու պլանավորումներին, բուհում 

գոյություն չունի դասախոսների որակավորման բարձրացման ծրագիր, ինչը կարող էր 

սահմանել պարտադիր ու կամընտրական դասընթացներ ինչպես համակարգչային 

գիտելիքների, մանկավարժական հմտությունների, ընդհանուր հետազոտական 

կարողությունների, այնպես էլ մասնագիտության արդի խնդիրների, դասավանդման 

նորարարական մոտեցումների և այլ ուղղություններով։ Այս հանգամանքը, ինչպես նաև այն, որ 

վերոնշյալ վերապատրաստումների՝ դասավանդման վրա ունեցած ազդեցության վերաբերյալ 

վերլուծությունների բացակայությունը որպես խնդիր ձևակերպվել էր նաև նախորդ 

հավատարմագրման շրջանում։ Բավարար ուշադրության չի արժանանում հենց բուհի ներսում 

դասավանդման առաջավոր փորձի փոխանցումը։ Ֆինանսական սղությունից ելնելով՝ չի 

խրախուսվում դասախոսների արտաբուհական վերապատրաստումները։ Բացակայում են 

նաև հետազոտության արդի մեթոդների գծով վերապատրաստումները։ Այդուհանդերձ, ԵՀ-ի 

միջազգայնացման ներկա դրական միտումները դասախոսների՝ հատկապես արտերկրում 

վերապատրաստվելու որոշ հեռանկարներ են ուրվագծում։ 

Վերապատրաստումների պլանների ուսումնասիրությունից ու փորձագիտական այցից 

հնարավոր չեղավ հստակ պարզել, թե այդ վերապատրաստումները որքանո՞վ են բխում 

դասախոսների գնահատման ժամանակ վերհանված խնդիրներից, բացահայտված կարիքներից, 

որպեսզի հասկանալի լինի, թե վերապատրաստման ամենամյա պլաններով դասընթացներին 

ինչի՞ց ելնելով են ընդգրկվում տվյալ դասախոսները։ 

 

 

5.5 ՄՈՒՀ-ը երաշխավորում է մասնագիտությունների կրթական ծրագրերի` համապատասխան 

պրոֆեսորադասախոսական կազմով ապահովվածության կայունությունը: 

Եվրոպական համալսարանը կարևորում է հիմնական հիմունքներով աշխատող 

դասախոսների տեսակարար կշռի բարձրացում պրոֆեսորադասախոսական ընդհանուր 

կազմում։ Բուհի ռազմավարական ծրագրով նախատեսված է ամեն տարի հիմնական կազմի 

տեսակարար կշռի 5%-անոց աճ։ Դա ապահովելու համար վերջին շրջանում բարեփոխվել են 

դասախոսների ընտրության ու գնահատման քաղաքականությունն ու ընթացակարգերը, որոշ 

չափով բարձրացվել է աշխատավարձը։ Համաձայն ինքնավերլուծության՝ ընդհանուր 

դասավանդող կազմում հիմնական հիմունքներով աշխատողների թիվը 2017-2018 ուստրվա 

10%-ից 2019-2020 ուստարում արդեն կազմել է 43%: 

Եվրոպական համալսարանը կարևորում է նաև պրոֆեսորադասախոսական կազմը 

երիտասարդ կադրերով համալրումը։ Համաձայն ինքնավերլուծության՝ անցած ուստարում ԵՀ 

պրոֆեսորադասախոսական կազմի 62%-ը մինչև 40 տարեկան է։ 

Միևնույն ժամանակ, փորձագիտական այցը ցույց տվեց, որ Եվրոպական համալսարանը 

դասախոսական կադրային ռեզերվի խնդիրներ ունի, ինչն ակնառու է հատկապես 

մասնաճյուղերում։ Դասավանդող դասախոսների բացակայության դեպքում նրանց 

փոխարինելու խնդիրներ են առաջանում։ Մասնաճյուղերում պրոֆեսորադասախոսական 

կազմում գիտական աստիճան ու կոչում ունեցող դասավանդողների տեսակարար կշիռը մի 

քանի անգամ ցածր է գլխամասի համանման ցուցանիշից։ Դասախոսների մի մասը, հատկապես 

մասնաճյուղերում, դասավանդում են մեծ քանակությամբ (մինչև անգամ 12) առարկաներ, որտեղ 

առկա են թեմատիկ, մասնագիտացման տեսանկյունից իրարից բավական հեռու առարկաներ։ 

Մասնաճյուղերում որոշ մասնագիտական դասընթացներ դասավանդվում են 

համապատասխան որակավորում չունեցող մասնագետների կողմից։ 

ԵՀ-ում հիմնական աշխատող դսավանդողների աշխատանքային պայմանագրերը մեկ 

տարով են կնքվում։ Երիտասարդ դասախոսների պահպանման համար աշխատավարձերի 

էական բարձրացումներ դեռևս չեն սպասվում։ Մոտիվացման այլ պայմանների ու միջոցների 

վերաբերյալ տեղեկությունները բացակայում են։ 

 

5.6 ՄՈՒՀ-ում գործում են պրոֆեսորադասախոսական կազմի մասնագիտական առաջընթացի 

ապահովման քաղաքականություն ու ընթացակարգեր: 

Համաձայն ինքնավերլուծության՝ ԵՀ-ը վարում է սկսնակ դասախոսների մենթորության 

քաղաքականություն։ Մենթորներ են հանդիսանում ամբիոնի վարիչները, պրոֆեսորներն ու 

փորձառու դոցենտները, ովքեր ուղղորդում են ասպիրանտներին ու հայցորդներին գիտական և 

ուսումնամեթոդական գործունեության մեջ։ Հարկ է նշել, սակայն, որ ԵՀ մենթորության 

քաղաքականությունը հստակ չէ, կանոնակարգային որևէ հիմք չունի․ փորձագիտական այցն էլ 

ցույց տվեց, որ որևէ առանձնահատուկ պայմաններ, խրախուսանք չկա մենթորության 

ինստիտուտը զարգացնելու համար։ 

Բուհը խրախուսում է իր լավագույն շրջանավարտների դիմելը երրորդ աստիճանի 

կրթության (ասպիրանտուրա, հայցորդություն) և անցնելը գիտամանկավարժական 

աշխատանքի։ ԵՀ-ը երբեմն խրախուսում է լավագույն արդյունք տվող իր դասախոսներին 

դրամական և այլ պարգևներով։ Այդուհանդերձ բացակայում է գիտական և ուսումնամեթոդական 

գործունեության համար հստակ, չափանիշավորված խրախուսման քաղաքականությունը։ 

Մասնավորապես, ԵՀ-ը խրախուսման հատուկ միջոցառումներ չի ձեռնարկում ազդեցության 

գործակցով հանդեսներում տպագրվելու, արտասահմանյան գիտաժողովներում դասախոսների 

մասնակցության համար։ ԵՀ-ի գիտական հանդեսում իր դասախոսների հոդվածների՝ անվճար 

հիմունքներով տպագրությունը բուհում համարվում է խրախուսանք։ 

 

5.7 ՄՈՒՀ-ն ունի անհրաժեշտ վարչական և ուսումնաօժանդակ աշխատակազմ` 

ռազմավարական նպատակների իրականացման համար: 

Համաձայն ինքնավերլուծության, Եվրոպական համալսարանը վերջին շրջանում 

ավելացրել է վարչական և ուսումնաօժանդակ անձնակազմը՝ կրթական ծրագրերի 

սպասարկումը լավարկելու համար։ 2019թ․ սեպտեմբերի 1-ի դրությամբ վարչական և 

ուսումնաօժանդակ կազմի աշխատակիցների և ուսանողների թվային հարաբերակցությունը 1/24 

է։ 

Սահմանված են դեկանի, դեկանատի ռեֆերենտի և ամբիոնի վարիչի (վերջինս, 

գիտամանկավարժական գործառույթներից զատ, կատարում է նաև վարչական աշխատանք) 

պաշտոնի անձնագրերը։ Ամբիոնի վարիչը իր գործառույթների առումով գերբեռնված է։ Նա է 

պատասխանատու կրթական ծրագրերի որակի, բովանդակության, վերահսկողության, 

բենչմարքինգի, միջազգայնացման, աշխատաշուկայի հետ կապերի, պրակտիկայի 

համակարգման, հետազոտության կազմակերպման, հաշվետվությունների կազմակերպման և 

այլ գործառույթների համար։ Ամբիոնի վարիչը հաշվետու է և՛ դեկանին, և՛ ուսումնագիտական 

գործերով պրոռեկտորին, և՛ ռեկտորին։    

Բուհի ուսումնաօժանդակ կազմը համալրվել է երիտասարդ, օտար լեզուների 

իմացությամբ և համակարգչային գիտելիքներ ունեցող աշխատակիցներով։ Հստակ չեն 

ուսումնաօժանդակ կազմի վերապատրաստման հիմքերն ու մեխանիզմները։ Չի գնահատվել 

նաև ուսումնաօժանդակ անձնակազմի թվի ավելացումը ուսումնառության և դասավանդման 

արդյունավետության տեսանկյունից։ 

Վարչական անձնակազմի շատ աշխատակիցներ նաև լսարանային բավական մեծ 

բեռնվածություն ունեն, ընդհուպ մինչև մեկ ամբողջական հաստիք։ Դասավանդման որակի և 

վերահսկողության խնդիրները հատկապես մասնաճյուղերում ակնառու են։  

 

Դատողություններ: Նախորդ հավատարմագրումից հետո Եվրոպական համալսարանը 

էապես բարելավել է պրոֆեսորադասախոսական կազմի ընտրության և գնահատման 

քաղաքականությունը՝ ստեղծելով դրա նորմատիվ հենքը և որոշ դեպքերում գործարկելով այն։ 

Դասախոսական կազմի բազմագործոն գնահատումը ինչպես ընտրության, այնպես էլ 

ատեստավորման ժամանակ կարևոր նշանակություն ունի որակյալ կադրեր ներգրավելու և 

պահպանելու հարցում, ինչի միտումը գնալով ակնառու է դառնում։ Վերջին շրջանում 

գործնական պարապմունքների համար տրվող վարձատրության չափը դասախոսությունների 

վարձատրության շեմին հավասարեցնելը, ինչը 40 տոկոսով բարձրացրել է աշխատավարձը, 

անշուշտ, դրական ազդեցություն ունի կրթության որակի հարցում։ Այդուհանդերձ 

աշխատավարձերն ընդհանուր առմամբ շարունակում են ցածր մնալ՝ դասախոսների 

ընտրության և ատեստավորման ընթացակարգերով ու պաշտոնի անձնագրով նախատեսված 

գործառույթների ու մուտքային պահանջների համեմատությամբ․ այս հանգամանքը վտանգում է 

այդ գործառույթների կատարումն ու պահանջների բավարարումը իրատեսության 

սահմաններում և կարող է զուտ ֆորմալ գործընթացների տեղիք տալ։ Աշխատավարձերի 

տարբերությունները գլխամասի և մասնաճյուղերի դասախոսների միջև մարզերում 

դասավանդման որակի ու արդյունավետության հետ կապված խնդիրներ կարող է առաջացնել։  

Եվրոպական համալսարանի դասախոսները հիմնականում ունեն անհրաժեշտ 

որակավորումները, կարողություններն ու մոտիվացիան՝ կրթական ծրագրերի 

վերջնարդյունքները դասավանդման մասով ապահովելու հարցում։ 

Խնդրահարույց է ԵՀ-ում ուսումնական բեռնվածության ու հատկապես դրա 

բաշխվածության հարցը։ Ուսումնական բեռնվածության մեջ լսարանային բաղադրիչի 

ծանրակշիռ գերակայությունը, հետազոտական բաղադրիչի թուլությունը առկա ցածր 

աշխատավարձերի պայմաններում զրկում է պարտաճանաչ դասախոսին իր մասնագիտական 

առաջընթացի վրա աշխատելու հնարավորությունից։ Կրթական ծրագրի վերջնարդյունքն 

ապահովելու համար դասախոսը պետք է որոշ չափով նաև անհատական աշխատանքներ տանի 

ուսանողների հետ, իսկ մեծ թվով ուսանողների հետ, լսարանային շաբաթական մեծ 

բեռնվածության պայմաններում, անհնար է արդյունավետ աշխատել։ Այն հանգամանքը, որ թե՛ 

գլխամասի, թե՛ մասնաճյուղերի շատ դասախոսներ դասավանդում են մեծ քանակությամբ 

դասընթացներ, չի կարող չվկայել որակի հետ կապված խնդիրների մասին։ Մեծ թվով 

առարկաներ դասավանդողը չի կարող հետազոտությանը պատշաճ ժամանակ տրամադրել, իսկ 

հետազոտության դերը դասավանդման որակի հարցում մեծ է։ 

Եվրոպական համալսարանի դասախոսների՝ օտար լեզուների տիրապետելու, նրանց 

կեսից ավելիի՝ օտար լեզվով դասավանդելու հանգամանքը նկատելի հնարավորություններ է 

ստեղծում նոր և գրավիչ օտարալեզու կրթական ծրագրեր իրականացնելու և հետազոտական 

դրամաշնորհներ ներգրավելու հարցում։ Աշխատանքային ընդհանուր մթնոլորտից 

դաախոսների բավարարվածությունը և նրանց մոտիվացվածությունը ևս էական հանգամանք է 

նրանց զարգացման ծրագրերում հաջողությամբ ներգրավելու հարցում։ 

Նախորդ հավատարմագրումից հետո Եվրոպական համալսարանը դասախոսների 

ընտրության և գնահատման ընթացակարգում և պաշտոնի անձնագրում սահմանել է 

դասախոսների մասնագիտական որակներին ներկայացվող պահանջները, ինչը կնպաստի 

որակյալ մանկավարժական կադրերի ներգրավմանն ու պահպանմանը։ Բուհն էապես կշահեր, 

սակայն, եթե մասնագիտությունների կրթական ծրագրերի նկարագրերում ևս զետեղվեին 

կոնկրետ մասնագիտության հետ կապված պահանջներ, ինչպես նաև, հատկապես 

հետազոտությունը կրթությանը կապակցել ենթադրող ելքային բնույթի պահանջներ, ինչի 

իրացումը նշանակալիորեն կապահովեր կրթական վերջնարդյունքների ամբողջովին 

ձեռքբերումը։   

Դասալսումների իրականացումը կարևոր նշանակություն ունի դասավանդման որակի և 

արդյունավետության բարձրացման գործում։ Ակներև է, որ դասալսումների հարցին վերջին 

շրջանում զգալի ուշադրություն է տրվում։ Դրանց անցկացումն ու արդյունքների վերլուծությունն 

ու գնահատումը կնպաստեն դասավանդման որակի բարելավմանը: Ուսանողների կողմից 

դասախոսների գնահատման համակարգի կատարելագործումը, հարցումների արդյունքների՝ 

դասավանդման որակի տեսանկյունից գնահատումը կարող է բարելավել ՄԿԾ-երի 

իրականացումը։ Ինքնագնահատման և գործընկերային գնահատման պրակտիկայի ներդնումը 

կամբողջացնի դասախոսների գնահատման պատկերն ու առավել հստակ կվերհանի առկա 

խնդիրները։ 

Բուհի հանձնառությունը՝ յուրաքանչյուր տարի ¼-ով բարելավելու դասախոսների 

վերապատրաստվածության ցուցանիշը, անգլերենի և թվային հմտությունների ուսուցումը 

կնպաստի դասախոսների մասնագիտական առաջընթացին։ Գործընթացը այդուհանդերձ 

համակարգման կարիք ունի։ ԵՀ-ում դասախոսների որակավորման բարձրացումը չի 

իրականացվում հատուկ ծրագրի և կանոնակարգի հիման վրա, ինչը առավել նպատակային ու 

մատչելի կդարձներ գործընթացը։ Հաշվի առնելով հետազոտության ոլորտում բուհի թույլ 

կողմերը՝ կարիք կա ինչպես զարգացնել դասախոսների մի մասի հետազոտական 

հմտությունները՝ հատուկ դասընթացների միջոցով, այնպես էլ ուղղորդել նրանց՝ 

դասավանդումը հետազոտահեն կերպով իրականացնելու հարցում։ 

Եվրոպական համալսարանը կարողանում է ապահովել դասախոսական կազմի 

կայունությունը հատկապես գլխամասում։ Բուհում առկա դրական բարոյահոգեբանական 

մթնոլորտը, բարձրացվող խնդիրներին օպերատիվ լուծումներ տալը, ուսանողների 

մոտիվացվածությունը դրան նպաստող հանգամանքներ են։ Միևնույն ժամանակ, կադրային 

որակյալ ռեզերվի հետ կապված խնդիրները (որոնք կարող են լինել ինչպես ցածր 

աշխատավարձերի, այնպես էլ առարկաների շատ լինելու արդյունք) հատկապես 

մասնաճյուղերում կարող են վտանգել ուսումնառության որակը։ 

Մենթորության պրակտիկայի սկզբնավորումը վերջին շրջանում կարևոր ձեռքբերում է 

ԵՀ-ի համար, ինչը նպաստում է գիտամանկավարժական ավանդույթների ձևավորմանը։ 

Գործընթացի կանոնակարգվածության բացակայությունն այդուհանդերձ կարող է դանդաղեցնել 

բուհի՝ արդեն իսկ նշմարվող հաջողություններն այդ ուղղությամբ։ Դասախոսի հետազոտական 

արդյունքները էապես խրախուսող քաղաքականության բացակայությունը բացասաբար է 

անդրադառնում կրթական ծրագրերի որակի, մասնավորապես նրանց հետազոտական 

բաղադրիչի վրա։ 

Վարչական և ուսումնաօժանդակ անձնակազմի բավարար քանակությունը հիմնականում 

ապահովում է ուսումնական բնականոն գործընթացն ու նպաստում կրթական ծրագրերի 

իրականացմանը։ Վարչական և ուսումնաօժանդակ կազմի երիտասարդացումը ավելի 

խոստումնալից է դարձնում այն։ Այդուհանդերձ վարչական անձնակազմի ֆունկցիոնալ 

անհավասարակշռության որոշ դրսևորումներ (պաշտոնեական գործառույթների մեծ քանակ, իր 

պաշտոնին չվերաբերող գործառույթների իրականացում, վարչական ու ուսումնական մեծ 

բեռնվածություն և այլն), վարչական որոշ առանցքային պաշտոնյաների լսարանային մեծ 

բեռնվածությունը, հաշվետվողականության հետ կապված որոշ խնդիրները բացասական 

ազդեցություն կարող են ունենալբուհի ռազմավարական խնդիրների լուծման վրա։ 

 

Եզրահանգում: Հաշվի առնելով այն, որ Եվրոպական համալսարանին հիմնականում 

հաջողվում է իր կրթական ծրագրերն իրականացնելու համար ներգրավել բարձրորակ, 

համապատասխան որակավորումներ բարձր մոտիվացիա ունեցող մասնագետներ, որ էապես 

լավարկվել են դասախոսների ընտրության ու գնահատման քաղաքականությունն ու 

ընթացակարգերը, որ իրականացվող վերապատրաստումները բարելավում են դասախոսների 

որակները, առկա են դասախոսական կազմի երիտասարդացման միտումներ, կատարվում են 

դասալսումներ և դասախոսների գնահատումներ, ՄՈՒՀ-ը փորձում է ապահովել 

դասախոսական կազմի կայունությունը, փորձագիտական խումբը գտնում է, որ ԵՀ-ը 

համապատասխանում է Չափանիշ 5-ի պահանջներին։  

 

Եզրակացություն: Փորձագիտական խումբը Եվրոպական համալսարանի 

ինստիտուցիոնալ կարողությունների համապատասխանությունը Չափանիշ 5-ի պահանջներին 

գնահատում է բավարար։ 

VI. ՀԵՏԱԶՈՏՈՒԹՅՈՒՆ ԵՎ ԶԱՐԳԱՑՈՒՄ 

ՉԱՓԱՆԻՇ: ՄՈՒՀ-ն ապահովում է հետազոտական գործունեության իրականացումը և կապն 

ուսումնառության հետ: 

 

Փաստեր 

6.1.       ՄՈՒՀ-ում առկա է հետազոտական ոլորտում իր հետաքրքրությունները և 

հավակնություններն արտահայտող ռազմավարություն: 

Համաձայն Եվրոպական համալսարանի կանոնադրության բուհի հիմնական 

խնդիրներից է գիտական, գիտամեթոդական, ուսումնամեթոդական հետազոտությունների ու 

գիտատեխնիկական աշխատանքների իրականացումը: ԵՀ-ն նպատակադրել է լինել նաև 

հետազոտական բուհ։ ԵՀ 2018-2022թթ․ զարգացման ռազմավարական ծրագրում թեև բուհն իր 

առաքելությունը տեսնում է կրթության, գիտության և հանրությանը ծառայությունների 

ուղղությունների միասնական, փոխկապակցված զարգացման մեջ, սակայն հետազոտությունը, 

որպես առանձին նպատակ, ռազմավարության մեջ սահմանված չէ։ ԵՀ զարգացման 

ռազմավարական ծրագրում բուհի հետազոտական հավակնությունները սահմանված են կա՛մ 

մեկ ենթանպատակի շրջանակներում, այն է՝  հետազոտական կարողությունների ընդլայնում, 

կա՛մ բարձրորակ և արհեստավարժ պրոֆեսորադասախոսական կազմ ունենալու 

ենթանպատակի համատեքստում առկա «գիտահետազոտական գործունեության ակտիվացում» 

ամենամյա գործողությունների շրջանակներում: «Գիտահետազոտական գործունեության 

ակտիվացում» գործողությունների ներքո ի նկատի են առնվում տարեկան մեկ կամ երկու 

միջբուհական գիտաժողովները, ինչպես նաև ներբուհական գիտաժողովների և գիտական 

սեմինարների անցկացումը։ «Հետազոտական կարողությունների ընդլայնում» ենթանպատակի 

շրջանակներում էլ նախատեսված է գնահատել բուհի հետազոտական աշխատանքների 

իրականացման հնարավորությունները, ներգրավել պատվերներ մասնավոր, համայնքային և 

հանրապետական մասշտաբներով։  

Ինչպես ինքնավերլուծության դիտարկումից, այնպես էլ հաշվետվությունների 

ուսումնասիրությունից ու փորձագիտական այցից պարզ դարձավ, որ բուհի հետազոտական 

հնարավորությունների գնահատում տեղի չի ունեցել, նախորդ հավատարմագրումից հետո ԵՀ-ը 

հետազոտության գործող քաղաքականության և ուղղությունների հստակեցում չի կատարել, 

բացառությամբ Սինոփսիս ընկերության հետ համագործակցության արդյունքում 

Տեղեկատվական տեխնոլոգիաների ուղղությամբ կատարված աշխատանքների։ Թեև 

ինքնավերլուծության և ԵՀ 2019-2022թթ. գիտահետազոտական գործունեության զարգացման 

հայեցակարգի մեջ նշված է, որ ԵՀ-ի գիտական գործունեության գերակա ուղղություններն են 

հանդիսանում տնտեսության կառավարման, համաշխարհային տնտեսության, ՏՏ ոլորտի, 

հանրային իրավունքի, բնապահպանական անվտանգության հիմնախնդիրները, այդուհանդերձ 

այս ուղղությունների իրականացման վերաբերյալ քանակական ու որակական տվյալներ, 

վերլուծություն, հստակ պլանավորում բովանդակող որևէ փաստաթուղթ առկա չէ։ Հայտնի չեն, 

օրինակ, այս ուղղություններով բուհի իրականացրած հետազոտական գործունեության 

արդյունքները, դրամաշնորհներ ներգրավելու ծրագրերը և այլն։ 

Ըստ բուհի իրականացրած ինքնավերլուծության՝ Եվրոպական համալսարանի 

ուսանողների կողմից իրականացվող հետազոտությունների դեպքում` կիրառական 

արդյունքներ ստանալու հետ մեկտեղ, հիմնական նպատակը հետազոտական 

կարողությունների զարգացումն է, որի իրականացումը ուսանողներին հնարավորություն 

կընձեռի լուծել ապագա մասնագիտական զարգացմանը խոչընդոտող խնդիրները, 

պրակտիկաների շրջանակում առանձին կազմակերպություններում հետազոտություն 

իրականացնելիս ձեռք բերել գործնական հմտություններ, հստակեցնել իրենց ապագա 

մասնագիտական գործունեության ուղղությունները, ավելի նպատակային աշխատել 

տեղեկատվութան հետ, կարողանալ դրանից գիտելիք ստանալ։ Այնուամենայնիվ, 

փորձագիտական խմբի կողմից դիտարկված դասընթացները, առարկայական նկարագրերը, 

ավարտական քննությունները փաստում են, որ հատկապես բակալավրիատի ուսանողների 

կողմից իրականացվող աշխատանքներում հետազոտական բաղադրիչը շատ չի կարևորվում, 

ինչպես նաև դրանցում առկա նորարարության մակարդակը դեռևս ցածր է12։ 

«ԵՀ 2019-2022թթ. գիտահետազոտական գործունեության զարգացման հայեցակարգ»-ով 

նախատեսվում է նաև պայմաններ ստեղծել տնտեսության տարբեր բնագավառների 

հետազոտությունների անցկացման խմբերի ձևավորման համար, որոնք հետագայում կդառնան 

գիտահետազոտական ռեսուրսային կենտրոններ և կիրականացնեն խորհրդատվական ու 

տեղեկատվական վերլուծական գործունեություն: Փորձագիտական այցի ընթացքում պարզ 

դարձավ, որ կառավարման ամբիոնին կից ստեղծվել է լաբորատորիա՝ նպաստելու այս 

ոլորտում բուհի զարգացմանը, սակայն այս ամենի տեսանելի արդյունքներ բուհում դեռևս չկան։ 

Հաշվի առնելով նախորդ հավատարմագրման արդյունքում նշված խնդիրները 

գիտահետազոտական գործունեության իրականացմանն ուղղված ֆինանսական ռեսուրսներ 

չհատկացնելու ուղղությամբ՝ Եվրոպական համալսարանը սկսել է բյուջեում ֆինանսական 

միջոցներ նախատեսել (2019թ․-ի համար՝ 1.57%, 2020թ․-ի համար` 3.03%): Ծախսերը 

նախատեսված են լաբորատոր սարքավորումների և նյութերի ձեռք բերման, հրատարակումների 

իրականացման և կոնֆերանսների մասնակցության համար։ Այս ուղղությամբ ֆինանսական 

ռեսուրսների բաշխման համար նույնպես կարիքների վերհանում և հիմնավորում չի կատարվել 

բուհի կողմից, ինչպես նաև համապատասխան ֆինանսնական ռեսուրսներ չեն տրամադրվել 

մասնաճյուղերում ոլորտի համաչափ զարգացման համար։ 

  

6․2.    ՄՈՒՀ-ն ունի երկարաժամկետ ռազմավարություն և միջնաժամկետ ու կարճաժամկետ 

ծրագրեր, որոնք արտահայտում են հետազոտության ոլորտում ՄՈՒՀ-ի հետաքրքրությունները 

և հավակնությունները: 

Եվրոպական համալսարանի 2019-2022թթ․ գիտահետազոտական գործունեության 

զարգացման հայեցակարգում որոշ չափով վերհանված են հետազոտության ոլորտում բուհի 

ձեռքբերումներն ու խնդիրները։ Ըստ այդմ՝ ձեռքբերումներ են համարվում․ 

·         Բուհի դասախոսական կազմի 2/3-ի գիտական աստիճան ունենալը, 

·         Բուհում ասպիրանտուրայի առկայությունը, 

                                                           
12 Միտքը վերաձևակերպվել է բուհի դիտարկումների հիման վրա: 

·         Բուհում գիտական աստիճաններ շնորհող մասնագիտական մեկ խորհրդի առկայությունը, 

·         Բուհում 2011 թ․ ի վեր հրատարակվող գիտական հոդվածների ժողովածուն։ 

Խնդիրների շարքում առանձնացվում են հետևյալները․ 

·      Իրականացվող հետազոտությունների զգալի մասի կիրառական նշանակություն չունենալը և 

կոնկրետ խնդիրների լուծմանը միտված չլինելը, 

·      Հետազոտություններում դասախոսների փոքր մասի ներգրավվածությունը, 

·     Հետազոտությունների միջազգայնացված չլինելը հրապարակումների խիստ սակավությունը 

միջազգային ամսագրերում, 

·         Համալսարանի գիտական գործունեության ուղիների չընդլայնվելը։ 

         Հայեցակարգը վերոնշյալ խնդիրների լուծմանն անդրադառնում է սոսկ ցանկությունների 

ձևով։ Այդ խնդիրների լուծման ուղղությամբ ձեռնարկվող քայլերի ծրագիր առկա չէ։ 

Առհասարակ, ԵՀ-ի գիտահետազոտական գործունեության զարգացումը պլանավորված չէ ո՛չ 

միջնաժամկետ, ո՛չ էլ կարճաժամկետ ծրագրերով։ Սահմանված չեն հետազոտական ադյունքի 

գնահատման ցուցիչներ։ 

Թեև, հատկապես վերջին երկու տարում, հետազոտական առանձին 

նախաձեռնությունների ակտիվացում նկատվում է (կառավարման ամբիոնին կից 

գիտահետազոտական լաբորատորիայում մեկնարկած միջմասնագիտական հետազոտական 

ծրագիր «Ստեղծարար արվեստի կառավարում», Տվերի համալսարանի հետ հետազոտություն 

«Ռուսաստանի և Հայաստանի քաղաքների գրավչության բարձրացման նպատակով արտ-

զբոսաշրջության զարգացում» թեմայով), այդուհանդերձ նման նախաձեռնությունները ՄՈՒՀ-ում 

գործող բոլոր ուղղություններով չեն նախատեսված:     

Համալսարանում հետազոտություններ են իրականացվում ինչպես ամբիոնների 

առանձին դասախոսների կողմից, այնպես էլ դասախոսական խմբերով: Այսպես,  մի քանի 

ամբիոններ Կառավարման ամբիոնին կից գիտական հետազոտությունների լաբորատորիայի 

գործունեության շրջանակներում սկսել են միջմասնագիտական հետազոտական ծրագրեր 

պլանավորել, սակայն այս պահի դրությամբ դեռևս չկան հաստատված և ֆինանսավորվող 

հետազոտական ծրագրեր, բացառությամբ ՀՀ գիտության կոմիտեի կողմից կազմակերպած 

«Երիտասարդ գիտնականների գիտական ծրագրի» շրջանակներում հավանության արժանացած 

«ՀՀ ագրարային ոլորտի ֆինանսավորման հիմնախնդիրները և լուծման ուղիները 

ժամանակակից ֆինանսական գործիքների և մեխանիզմների կիրառման միջոցով» ծրագրի 2-րդ 

փուլի: 

Եվրոպական համալսարանում առկա չէ գիտական ծրագրերի համակարգման 

մասնագիտացված ստորաբաժանում կամ առանձին պատասխանատու, որը կհամակարգեր 

պետական և միջազգային գիտական ծրագրերում բուհի ընդգրկման, բուհի հետազոտական 

գործունեության միջազգային տեսանելիության բարձրացման, ֆինանսական միջոցների 

ներգրավման աշխատանքները։ Գիտահետազոտական ուղղության համար պատասխանատու է 

ուսումնագիտական աշխատանքների գծով պրոռեկտորը, ով ունի ուսումնական գծով 

վարչական և հենց ուսումնական մեծ բեռնվածություն՝ վերոնշյալն արդյունավետ 

իրականացնելու համար։ 

Տեսանելի չէ ԵՀ-ի հոգաբարձուների կողմից բուհի առջև հետազոտությունը զարգացնելու 

հարցում թիրախային խնդիրներ դնելը։ 

 

 6․3.    ՄՈՒՀ-ն ապահովում է հետազոտությունների իրականացումը և իր զարգացումը` հստակ 

քաղաքականության և ընթացակարգերի միջոցով: 

ԵՀ գիտահետազոտական միավորներն այսպիսով պետությունից բազային 

ֆինանսավորում չեն ստանում։ ՀՀ ԿԳՄՍ նախարարության գիտության կոմիտեի թեմատիկ 

ֆինանսավորման ծրագրերի շրջանակներում էլ մինչ այժմ ընդամենը մեկ ծրագիր է 

իրականացվում համատեղ։ Ֆոնդահայթայթման կարողությունները բուհում թույլ են կամ չի 

օգտագործվում առկա ներուժը։ 

2017-2019թթ. համալսարանը հետազոտական ծրագրերի կատարման համար սեփական 

միջոցներից հատկացրել է 1,1 տոկոս, իսկ «ԵՀ 2019-2022թթ. գիտահետազոտական 

գործունեության զարգացման հայեցակարգ»-ով նախատեսվում է այն հասցնել նվազագույնը 3 

տոկոսի։ Չհատկացման հիմնական պատճառը ոչ թե ֆինանսական է, այլ հետազոտության 

քաղաքականության և հայտերի բացակայությունը։  

ՄՈՒՀ-ի երաշխավորությամբ ԵՀ ՊԴ կազմի հեղինակությամբ ուսումնագիտական 

գրականության տպագրությունը իրականացվում է համալսարանի հաշվին: 2011 թվականից 

սկսած պրոֆեսորադասախոսական անձնակազմի և ուսանողների համար ԵՀ-ն անվճար 

հրապարակում է «Եվրոպական համալսարան գիտական հոդվածների ժողովածուն»։ 

Բացակայում են տեղեկությունները ԵՀ-ի այնպիսի հետազոտական աշխատանքների 

մասին, որոնք առևտրայնացվել են։ Բուհում բացակայում է հետազոտական արդյունքի 

գաղափարից մինչև դրա շահագործումը շղթան։ Չեն իրականացվել ամբիոնների գիտական 

ներուժի ուսումնասիրություններ՝ թեկուզ SWOT վերլուծությունների տեսքով։    

Բացակայում է հետազոտության զարգացման համալիր ու համակարգված 

քաղաքականությունը։ Սակայն, միևնույն ժամանակ, ԵՀ-ում հետազոտությունների 

(դասախոսների գիտահետազոտական աշխատանք, թեկնածուական ատենախոսություններ, 

մագիստրոսական թեզեր) իրականացումը կանոնակարգող նորմատիվ-իրավական հենքն առկա 

է (Գիտական հետազոտությունների կարգը, էթիկայի կանոնակարգը, հետբուհական 

մասնագիտական կրթության իրականացման կանոնակարգը, Ասպիրանտուրայի 

ընդունելության կանոնակարգը, ասպիրանտուրայում ուսուցման կարգը, հայցորդության կարգը, 

դասախոսներիի տարեկան վարկանիշավորման կարգը, հետազոտական աշխատանքների 

արդյունքների հրապարակման կանոնակարգը): 

 

6․4.    ՄՈՒՀ-ը կարևորում է հետազոտական գործունեության միջազգայնացումը:  

Թեև, համաձայն ինքնավերլուծության, Եվրոպական համալսարանում առկա է բուհին 

տարբեր հիմնադրամների, գործընկերների կողմից առաջարկվող միջազգային տարբեր 

ծրագրերի վերաբերյալ տեղեկատվության հավաքագրման ու համակարգման ընթացակարգ, 

այնուամենայնիվ ԵՀ-ի կնքած միջազգային համագործակցության համաձայնագրերից բխող 

հետազոտական աշխատանքները և ծրագրերը խիստ սակավ են, գրեթե նկատելի չեն։ Թեև ԵՀ-ի 

զարգացման ռազմավարական ծրագրում ձևակերպված է միջազգային ֆինանսավորմամբ 

դրամաշնորհային մրցույթներին մասնակցելու ենթանպատակը, և թեև այդ ուղղությամբ վերջին 

շրջանում քայլեր են կատարվել ERASMUS + Հիմնական գործողություն 2 ծրագրի շրջանակներում 

որպես համակարգող և գործընկեր ներգրավվելու ուղղությամբ (նշված ձևաչափը թեև 

կարողությունների զարգացմանն է միտված, այդուհանդերձ նրանում հետազոտական որոշակի 

տարր առկա է), այդուհանդերձ այս առումով նկատելի առաջընթաց դեռևս չի գրանցվել։ 

ԵՀ-ը որոշ քայլեր է ձեռնարկում միջազգային գիտաժողովներ կազմակերպելու, ԱՊՀ և 

օտարերկրյա ամսագրերում հրատարակումներ իրականացնելու միտումով։ Համաձայն 

ինքնավերլուծության, ԵՀ ՊԴ կազմը տարեկան մասնակցում է 25-30 միջազգային 

գիտաժողովների և գիտական սեմինարների, որոնք հիմնականում տեղի են ունենում 

անհատական նախաձեռնությունների հաշվին: 2015-2019թթ․ ընթացքում ԵՀ դասախոսները ԱՊՀ 

և միջազգային գրախոսվող ամսագրերում ու գիտաժողովների նյութերի ժողովածուներում 

տպագրել են 20 աշխատանք։ Հատկանշական է, որ ԵՀ-ում դեռևս չկան ցիտվողականության 

բարձր ինդեքս ունեցող հանդեսներում տպագրվող հետազոտողներ։ Բացակայում են 

տեղեկությունները միջազգային գործընկեր բուհերի հետազոտողների հետ համատեղ գիտական 

հրատարակությունների վերաբերյալ տվյալները։ Բացակայում են տեղեկությունները նաև 

ERASMUS + ծրագրի շրջանակներում ասպիրանտների շարժունության մասին։ 

Գիտահետազոտական գործունեության զարգացումը համակարգող ստորաբաժանման 

բացակայության պայմաններում ԵՀ-ի արտաքին կապերի և միջազգայնացման 

ստորաբաժանումները կամ պատասխանատուներն այս պահին առաջնահերթ ուշադրությունը 

դարձնում են միջազգայնացման գործընթացի ավելի շատ կրթական, քան հետազոտական 

կոմպոնենտին։ 

 

6․ 5.    ՄՈՒՀ-ում գործում են հետազոտական գործունեության և ուսումնական գործընթացի 

փոխկապակցման մեխանիզմներ: 

Համաձայն ինքնավերլուծության, ԵՀ-ում հետազոտական գործունեությունը 

ուսումնական գործընթացին փոխկապակցելու ձևերից է ամբիոնների դասախոսների կողմից 

իրականացված հետազոտությունների արդյունքների (ուսումնական ձեռնարկներ, 

մենագրություններ) ներդրումը տվյալ դասընթացի ուսումնառության շրջանակներում: Վերջին 

հինգ տարիներին ԵՀ-ի դասախոսները հրատարակել են 11 գիտահետազոտական և 

ուսումնամեթոդական աշխատանք։ 

ԵՀ-ում առկա է ուսանողների գնահատման բազմաբաղադրիչ համակարգ, որի 

շրջանակներում նախատեսված են անհատական հետազոտական աշխատանքների 

իրականացումից միավորներ, սակայն ուսանողները կարող են չանել այդ հետազոտական 

աշխատանքը և միայն միջանկյալ և ամփոփիչ քննություններից հավաքել անցողիկ միավորներ։ 

Մյուս կողմից, հստակ սահմանված չեն անհատական աշխատանքների գնահատման 

մեխանիզմները (օրինակ՝ ռուբրիկներ)։ 

Ուսանողների հետազոտական թեմաների ցանկը կազմվում և ներկայացվում է տվյալ 

առարկան դասավանդող դասախոսի կողմից։ ՄԿԾ-ների շրջանակում ուսանողներին 

առաջարկվող հետազոտական թեմաների արդիականության և դրանց հետագա կիրառելության 

վերաբերյալ տեղեկատվությունը բացակայում է, ինչը դժվարեցնում է հետազոտական 

աշխատանքների որակի գնահատումը։ Հետազոտական թեմաների ղեկավարները 

հիմնականում նշանակվում են առանց հաշվի առնելու ուսանողի կարծիքը։ 

Կրթական ծրագրերի, ավարտական աշխատանքների և մագիստրոսական թեզերի 

ուսումնասիրությունը ցույց տվեց, որ․ 

 Մեծ է ուսանողի լսարանային բեռնվածությունը, ինչը անհրաժեշտ ժամանակ չի թողնում 

դասընթացի շրջանակներում հետազոտություն իրականացնելու համար, 

 Հետազոտական հմտություններ և տեխնիկա ուսուցանող առանձին դասընթացներ չկան, 

այլ դասընթացներում դա անելը կախված է զուտ դասախոսի ցանկության կամ հարցին 

կարևորություն տալու հանգամանքից, 

 Դասընթացների հանձնարարությունները միտված չեն ուսանողի մոտ վերլուծական, 

հետազոտական կարողությունների զարգացմանը, 

 Ավարտական աշխատանքներն ու մագիստրոսական թեզերը հիմնականում 

նկարագրողական բնույթ ունեն, դրանցում կիրառվող տվյալները ոչ արդիական են, 

տեսանելի չէ այնտեղ մեթոդական գործիքակազմի կիրառումը, հետազոտական-

վերլուծական բաղադրիչը թույլ է։ 

 

Դատողություններ: Փորձագիտական խումբը դրական է համարում, որ ԵՀ-ը 

նպատակադրել է լինել հետազոտական բուհ՝ ունենալով անհրաժեշտ 

պրոֆեսորադասախոսական անձնակազմ և ենթակառուցվածքներ։ Մյուս կողմից բուհի 

զարգացման ռազմավարական ծրագրում հետազոտության զարգացումը ծանրակշիռ չդարձնելը, 

հետազոտության զարգացման հստակ ու համալիր քաղաքականության բացակայությունը, 

հետազոտական ուղղությունների հստակ ու բովանդակալից սահմանված չլինելը կարող են 

երկար ժամանակ երկրորդ պլան մղել հետզոտությունը և փաստորեն վտանգել նաև ՄԿԾ-ների 

որակը։ 

Փորձագիտական խումբը դրական է գնահատում նաև կառավարման ամբիոնին կից 

գիտահետազոտական լաբորատորիայի հիմնումը, Սինոփսիս Արմենիա ընկերության հետ 

համատեղ կրթական և հետազոտական աշխատանքների շարունակականությունը՝ համարելով, 

որ այս դեպքերը մոդելային օրինակ կարող են հանդիսանալ գիտակրթական մյուս 

ստորաբաժանումների համար։ Դրական է նաև բուհի կողմից հետազոտության զարգացման հետ 

կապված որոշ խնդիրների հստակ գիտակցումը։ Միևնույն ժամանակ, նշված օրինակների 

տարածման հետ կապված անորոշությունը, հետազոտության զարգացման ինչպես 

երկարաժամկետ, այնպես էլ միջնաժամկետ ու կարճաժամկետ պլանավորման 

բացակայությունը, հետազոտական արդյունքի հստակ ցուցիչների բացակայությունը թույլ չեն 

տալիս, որ հետազոտությունը դառնա ԵՀ-ի պլանավորման ու, ընդհանրապես, գործունեության 

անքակտելի մաս։ Փորձագիտական խումբը գտնում է, որ ԵՀ-ում հստակ և համակարգված 

հետազոտական քաղաքականության բացակայությունը ոչ այնքան ֆինանսական, որքան 

կազմակերպչական բնույթի պատճառներ ունի։ Հետազոտական քաղաքականությունը չի 

համակարգվում և չի կազմակերպվում։ Բուհում գիտական ծրագրերի համակարգման 

մասնագիտացված ստորաբաժանման կամ պատասխանատուների բացակայությունը, 

հոգաբարձուների խորհրդի կողմից հետազոտությունը զարգացնելու հարցում թիրախային 

խնդիրներ չսահմանելը, հետազոտության համակարգումը գրեթե ամբողջապես բազմազբաղ ու 

բազմագործառույթ ամբիոնի վարիչներին վերապահելը ասվածի վկայություններից են։ 

Դրական գնահատելով հանդերձ, որ ԵՀ-ում առկա է հետազոտությունների 

իրականացումը որոշակիորեն կարգավորող նորմատիվային հենք, փորձագիտական խումբը 

մտահոգիչ է համարում, որ բուհը անհրաժեշտ միջոցառումներ չի ձեռնարկում 

հետազոտությամբ զբաղվելը խրախուսելու ուղղությամբ։ ԵՀ-ի դասախոսների հոդվածները 

բուհի ժողովածուում անվճար տպագրելը կարևոր հանգամանք է, բայց ոչ բավարար։ Ինչպես ԵՀ-

ի, այնպես էլ հանրապետության գրախոսվող այլ հանդեսներում, առավել ևս միջազգային 

գրախոսվող ու հատկապես բարձր ցիտվողականության հանդեսներում տպագրվելը 

համապատասխան տարբերակված ֆինանսական խրախուսման կարիք ունի։ 

Ֆոնդահայթայթման կարողությունների թույլ լինելը, մի կողմից ԵՀ-ի, մյուս կողմից պետական 

հաստատությունների և բիզնեսի թույլ կապերը, բուհում հետազոտության զարգացման 

ընդհանուր թույլ համակարգվածությունը ֆինանսական միջոցների քչության պատճառ են 

հանդիսանում։ Հետազոտության ոլորտը բուհում ֆինանսապես կայուն չէ։ 

Նկատելով հանդերձ բուհի որոշ ջանքերը հետազոտության գործընթացի ու արդյունքի 

միջազգայնացման ուղղությամբ, փորձագիտական խումբը գտնում է, որ դասախոսների՝ 

միջազգային գրախոսվող հանդեսներում ու գիտաժողովների նյութերի ժողովածուներում 

հրատարակությունների ցածր ցուցանիշը, բարձր ցիտվողականության հանդեսներում դրա 

բացակայությունը, գործընկեր բուհերի կամ գիտական կազմակերպությունների հետ համատեղ 

հետազոտական ծրագրերի խիստ սակավությունը ցույց են տալիս, որ ԵՀ-ի հետազոտական 

գործունեության միջազգայնացումը հեռու է բավարար լինելուց, ինչը վտանգում է բուհի 

տեսանելիությունը և, ըստ այդմ, գիտական դրամաշնորհների ներգրավման 

հնարավորությունները։ Միջազգային համագործակցության արդյունքում հետազոտական 

համատեղ ծրագրերի իրականացման շոշափելի արդյունքները չեն գրանցվել։ 

Փորձագիտական խումբը դրական է գնահատում այն հանգամանքը, որ ԵՀ-ում 

խրախուսվում են դասախոսների մենագրությունների և ուսումնամեթոդական աշխատանքների 

հրատարակումը՝ դրանք կապելով ուսումնառությանը։ Դրական է նաև դասընթացի 

գնահատման բազմագործոն համակարգի առկայությունը, որի նպատակային ու համակարգված 

կիրառումը կնպաստի հետազոտության և ուսումնառության կապի ամրապնդմանը։ Միևնույն 

ժամանակ, նշված հրատարակությունների սակավությունը, ուսանողների հետազոտական 

գործունեության կառուցակարգերի թերությունները, ուսանողների՝ բուհի հետազոտական 

ծրագրերում ներգրավված չլինելը (նման ծրագրերի խիստ սակավ լինելու պատճառով նաև) 

դասընթացների հանձնարարությունների ոչ հետազոտակենտրոն պահանջները, ուսանողի 

լսարանային մեծ բեռնվածությունը, ավարտական աշխատանքների և մագիստրոսական թեզերի 

կատարման ու գնահատման գործընթացների խնդրահարույց կողմերը և այլ գործոններ չեն 

ապահովում ուսումնառության հետազոտական բաղադրիչի ամրությունը, ինչն էլ վտանգում է 

ՄԿԾ-ների որակը։ Նկատի ունենալով հետազոտական հմտությունների և կարողությունների 

նպատակադրումը՝ ուսանողների կողմից հետազոտական աշխատանքներ կատարելու 

կառուցակարգերը կատարելագործման կարիք ունեն։ Բացի այդ, հետազոտական արդյունքների 

ՄԿԾ-ներում ներդրումը համակարգված չէ և ուսումնական գործընթացի վրա էական 

ազդեցություն չունի։ 

Եվրոպական համալսարանի մասնաճյուղերում հատկապես արտաքին հետազոտական 

աշխատանքներ և ծրագրեր իրականացնելու նախաձեռնողականությունը չի զգացվում։ 

   

Եզրակացություն: Հաշվի առնելով, որ բուհը չունի հետազոտական և զարցացման հստակ 

քաղաքականություն, հստակ վերհանված չեն բուհի հետազոտական ուղղությունները և դրանց 

ուղղությամբ տեղի չի ունենում երկարաժամկետ, միջնաժամկետ ու կարճաժամկետ 

պլանավորում, չի իրականացվում հետազոտության զարգացման գործընթացի համակարգում, 

այս առնչությամբ առկա է գործառույթների անհամամասնություն, առկա է հետազոտության 

ոլորտի ֆինանսական կայունության ու ապահովվածության լուրջ խնդիր, խիստ ցածր են 

հետազոտության արդյունքի ցուցանիշները, բացակայում են հետազոտության ոլորտում բուհի 

միջազգային համագործակցության շոշափելի արդյունքները, թույլ է ուսումնառության 

հետազոտական բաղադրիչը, և հետազոտությունը ուսանողի գործունեության դեռևս կարևոր ու 

անբաժան մասը չէ, փորձագիտական խումբը գտնում է, որ Եվրոպական Համալսարանը չի 

բավարարում չափանիշ 6-ի պահանջները: 

  

Եզրահանգում: Եվրոպական համալսարանի ինստիտուցիոնալ կարողությունների 

համապատասխանությունը չափանիշ 6-ի պահանջներին գնահատվում է անբավարար: 

 

VII. ԵՆԹԱԿԱՌՈՒՑՎԱԾՔ ԵՎ ՌԵՍՈՒՐՍՆԵՐ 

ՉԱՓԱՆԻՇ: ՄՈՒՀ-ն ունի անհրաժեշտ ռեսուրսներ`ուսումնական միջավայրի ստեղծման և 

սահմանված առաքելության ու նպատակների արդյունավետ իրականացման համար:  

Փաստեր 

7.1 ՄՈՒՀ-ում առկա է մասնագիտությունների կրթական ծրագրերի իրականացման համար 

անհրաժեշտ ուսումնական միջավայր:  

Եվրոպական համալսարանում ուսումնական գործընթացը իրականցվում է Երևանի, 

Գյումրիի, Վանաձորի և Իջևանի մասնաճյուղերում, ինչպես նաև Կապանում գործող 

բաժանմունքի ԵՀ ենթակայության տակ գտնվող լսարաններում, որոնք ապահովված են 

անհրաժեշտ տեխնիկայով: Միևնույն ժամանակ ուսանողների ուսումնառության և 

հետազոտական գործառույթներին են ծառայում ԵՀ գրադարանը, հագեցած անհրաժեշտ 

մասնագիտական գրականությամբ և ընթեցասրահով, էլեկտրոնային գրադարանը, WiFi կապը, 

ինչպես նաև համակարգչային լսարանները, տեխնիկական միջոցներով կահավորված 

դահլիճները և այլն։ Ուսանողների գործնական հմտությունների կարողությունները 

զարգացնելու համար 2018-2019 ուստավա ընթացքում Կառավարման ամբիոնում հիմնվել է մեկ 

գիտահետազոտական լաբորատորիա, իսկ իրավագիտության ամբիոնում՝ դատախաղերի 

իրականացման նպատակով «Դատական նիստերի դահլիճ»: 

ԵՀ Երևանյան գլխամասի տարածքում առկա է բաց մարզհրապարակ, փակ 

մարզադաշտի ուղղությամբ նույնպես ՄՈՒՀ-ը քայլեր ձեռնարկել է, և առաջիկայում 

նախատեսւոմ է ունենալ նաև փակ մարզադահլիճ։ 

Փորձագիտական այցի ընթացքում ֆոկուս խմբերի հետ հանդիպումների ժամանակ 

փաստվեց, որ ուսումնառության համար տրամադրվող ռեսուրսները հիմնականում արդիական 

են և նպաստում են կրթական վերջնարդյունքների ձևավորմանը։ Հստակեցվեց, որ երկկողմ 

պայմանավորվածության շնորհիվ ԵՀ ուսանողներին հնարավորություն է ընձեռնված Ազգային 

գրադարանից գիրք վերցնելու մեկ ամիս ժամկետով:  

Սակայն, ինչպես պարզ դարձավ փորձագիտական վերլուծությունից գրադարաններում 

ժամանակակից մասնագիտական գրականության կա,  ինչը նույնպես փաստվեց ուսանողների 

մագիստրոսական թեզերում տվյալների հնության առկայությամբ: Միևնույն ժամանակ, հարկ է 

նշել նաև, որ նախորդ փորձագիտական այցի ընթացում պարզ է դարձել, որ  ՄՈՒՀ-ի 

գրադարանը չի համագործակցում միջազգային գրադարանների հետ, ինչպես նաև 

բաժանորդագրված չէ, որևէ տեղեկատվական էլեկրոնային շտեմարանի,  այս փորձաքննության 

արդյունքում ևս այս ուղղությամբ առաջընթաց չի գրանցվել։ 

  

7.2 ՄՈՒՀ-ը, իր առաքելությունն ու նպատակներն իրականացնելու համար, հատկացնում է 

համապատասխան ֆինանսական ռեսուրսներ` անհրաժեշտ միջոցներով և սարքավորումներով 

ապահովելու ու գործարկելու համար:  

ԵՀ ռեսուրսների ապահովվածության քաղաքականությունը հիմնված է 2018-2022թթ. 

զարգացման ռազմավարական ծրագրի «Ֆինանսական ռեսուրսների արդյունավետ 

կառավարման մեխանիզմների ներդրում» ենթանպատակի և գործողությունների վրա, 

համաձայն որոնց տարեկան կտրվածքով հատկացվում են միջոցներ կապիտալ եւ ընթացիկ 

վերանորոգման աշխատանքների իրականացման, լսարանային ֆոնդի բարելավման, 

նյութատեխնիկական հագեցվածության մեծացման, ուսումնական գործընթացում 

տեղեկատվական տեխնոլոգիաների ներդրման, գրադարանային ֆոնդի համալրման 

ուղղությամբ: 

Անհրաժեշտ միջոցների և սարքավորումների ձեռքբերման կամ թարմացման 

անհրաժեշտությունը հիմնականում ամրագրվում է ստորաբաժանումների կողմից ներկայացվող 

պահանջագրերով, որոնք ապահովվում են վարչաֆինանսական տնօրենի և նրա ենթակայության 

տակ գտնվող ստորաբաժանումների միջոցով: 

Փորձագիտական այցի ընթացքում ներքին շահակիցների հետ հանդիպումների 

ժամանակ փաստվեց, որ Համալսարանը կատարել է կապիտալ ծախսեր բարելավելու 

ուսումնական միջավայրը՝ Գյումրու, Վանաձորի եւ Իջևանի մասնաճյուղերում իրականացվել են 

կապիտալ վերանորոգման աշխատանքներ, կատարվել է նյութատեխնիկական բազայի 

համալրում և թարմացում: Վանաձորի մասնաճյուղում ներդրվել է էլեկտրոնային գրադարան: 

Գյումրու մասնաճյուղում ամբողջությամբ թարմացվել է լսարանային գույքը, և ներդրվել է 

էլեկտրոնային գրադարան: 

Փաստվեց նաև, որ ԵՀ կատարում է ներդրումների արդյունավետության իրավիճակային 

գնահատում: Մասնավորապես, փակել են ԵՀ Գավառի մասնաճյուղը, քանի որ վերանորոգման 

ուղղված անհրաժեշտ ծախսերը չէին արդարացնի ուսանողների սակավության պատճառով: 

Հարկ է նշել նաև, որ հաշվի առնելով մարզերում ուսանողների սակավ թիվը ամեն դեպքում 

բուհը գրանցում է ռեսուրսների ծախսածածկում: 

7.3 ՄՈՒՀ-ում գործում է մասնագիտությունների կրթական ծրագրերի նպատակների 

իրականացումն ու շարունակականությունն ապահովող և երաշխավորող ֆինանսական 

միջոցների բաշխման քաղաքականություն: 

Եվրոպական համալսարանում փաստացի գործում է ֆինանսական միջոցների բաշխման 

որոշակի մեխանիզմ համաձայն որի, յուրաքանչյուր տարի կազմվում են հաջորդ տարվա բյուջեի 

նախահաշիվը, որտեղ արտացոլվում են ֆինանսական միջոցների բաշխման ուղղությունները: 

ԵՀ բյուջեի ընթացիկ ֆինանսական կառավարումը իրականացնում է ռեկտորը, դրա 

հաստատումն ու կատարումը վերահսկում է Հոգաբարձուների խորհուրդը: ԵՀ բյուջեի 

կատարման վերահսկողություննը իրականացվում է հաշվետվությունների ու անկախ աուդիտի 

միջոցով: 

Բուհի ֆինանսական միջոցների պլանավորման հիմքում ընկած են Եվրոպական 

համալսարանի ռազմավարական ծրագրի գերակա նպատակների իրականացմանն ուղղվող 

միջոցների բաշխումը և բաշխման ուղղությունները: Սակայն բացակայում են ֆինանսական 

ռեսուրսների բաշխման քաղաքականությունը և ընթացակարգերը: Ձևավորված չեն նաև բյուջեի 

պլանավորման մեխանիզմները՝ ըստ մասնագիտությունների կրթական ծրագրերի 

նպատակների: Ինչպես նաև Ֆինանսական միջոցների բաշխումը չի իրականացվում ըստ 

մասնաճյուղերում իրականացված ՄԿԾ-ների կարիքների հիման վրա:  

ԵՀ բյուջեն հիմնականում ձևավորվում է հետևյալ աղբյուրներից՝ ուսանողների 

վճարներից ձևավորվող բազային ֆինանսական միջոցներից (համաձայն 2019 կատարողականի 

թիվը կազմում է - 92.10%), բյուջետային միջոցներից (6.71%), վարձակալական վճարներից 

(1.05%) և վճարովի դասընթացներից (0.13%), ինչը փորձագիտական խմբի կարծիքով ստեղծում է 

բուհի համար որոշակի կախվածություն ուսանողների թվից և ուսման վարձավճարներից: 

Համալսարանի ծախսերը պլանավորվում են՝ հիմնվելով կարիքների ու ֆինանսական 

կարողությունների վրա: Ըստ ԵՀ բյուջեի 2019թ. կատարողականի ծախսերի գերակշիռ մասը 

(52.97%-ը) բաժին է ընկել դասախոսների, ուսումնաօժանդակ կազմի, ինչպես նաև վարչական և 

տեխնիկական անձնակազմի աշխատավարձերը: 

Փորձագիտական այցի ընթացքում արձանագրվեց, որ բուհը ընդունում է բյուջեի 

ֆինանսական աղբյուրների ընդլայման կարևորությունը։ Այդ նպատակով քայլեր են 

ձեռնարկվում ապահովելու դիմորդների հոսքի կայուն աճը և պետությունից ստացվող 

ֆինանսական օժանդակության ավելացումը, ինչպես նաև այլընտրանքային աղբյուրների՝ 

հիմնականում վճարովի դասընթացների և վարձավճարներից եկամուտների, ավելացումը: 

Սակայն, ֆինանսական աղբյուրների բազմազանեցման հստակ մեխանիզմներ ԵՀ-ում ներդրված 

չեն: Ռիսկերի վեր հանումը և կառավարումը նույնպես իրավիճակային բնույթ է կրում: 

  

7.4 ՄՈՒՀ-ի ռեսուրսային բազան հնարավորություն է ընձեռում մասնագիտությունների 

կրթական ծրագրերի և ռազմավարական պլանի իրականացման համար, ինչը նպաստում է 

որակի շարունակական բարելավմանը և կայունությանը: 

Վերջին երկու տարիներին Եվրոպական համալսարանը ձեռք է բերել և արդիականացրել 

է իր ռեսուրսային բազան, ինչը որոշակի կայունություն է ապահովում մասնագիտությունների 

կրթական ծրագրերի և ռազմավարական պլանի իրականացման համար: Սակայն դրանց որակի 

ապահովվման և բարելավման գործառույթները հստակեցված չեն, չնայած այն հանգամանքին, 

որ զանազան հարցումների (մասնավորապես ուսանողների) ընթացքում վեր են հանվում նաև 

կրթական ծրագրերի ռեսուրսային ապահովվածության խնդիրները։ Ուսումնական 

հաստատության բյուջեի բաշխումը տեղի չի ունենում հստակ ցուցիչների բաշխման միջոցով: ԵՀ 

չունի պահուստային ֆոնդ: Ինչպես նաև թերի են ֆինանսական ռեսուրսների բաշխման 

արդյունավետության կառավարումը և ռիսկերի պլանավարումը և կառավարումը:   

 

7.5 ՄՈՒՀ-ում առկա է տեղեկատվությունը և փաստաթղթավորման գործընթացները 

կառավարելու հստակ քաղաքականություն և ընթացակարգ: 

ԵՀ-ում տեղեկատվության և փաստաթղթավորման գործընթացների կառավարումն 

իրականացվում է համաձայն «ԵԿՏԱ փաստաթղթաշրջանառության կանոնակարգ»-ի: 

Եվրոպական համալսարանում գործում են որոշակի մեխանիզմներ և գործիքներ, որոնք ուղղված 

են տեղեկատվության և փաստաթղթավորման գործընթացների կառավարմանը։ Դրան են 

ծառայում մասնավորապես՝ ԵՀ կայքէջը, սոցիալական ցանցերում ունեցած հաշիվները, 

էլեկտրոնային արխիվային եւ ընթացիկ փաստաթղթաշրջանառության համակարգը, և 

էլեկտրոնային տեղեկատվական համակարգը /EUACloud/, որոնց միջոցով շահակիցները 

տեղեկացված են լինում ԵՀ-ում իրականացվող ուսումնական, վարչական, հետազոտական և այլ 

տեսակի գործընթացների մասին։ Միևնույն ժամանակ, փորձագիտական այցի ընթացքում 

փաստվեց, որ ուսումնական հաստատության վարչական որոշումների և հրամանների 

կատարման գործընթացը չի կարելի համարել կանոնակարգված, ինչպես նաև 2020 թ.-ին 

ներդրված ԵՀ էլեկտրոնային տեղեկատվական համակարգը դեռ ամբողջական և լիարժեք 

կիրառում չունի արտաքին և ներքին շահակիցներին տեղեկացման և բուհի  գործընթացների 

կառավարման առումով: Համակարգի գործարկմանը խոչընդոտել է COVID-19 համավարակով 

պայմանավորված հեռավար աշխատանքին անցնելու հանգամանքը, որի պատճառով և 

համակարգի տեխնիկական առանձնահատկություններից ելնելով՝ էլեկտրոնային համակարգը 

չի կիրառվել13: Բուհի պաշտոնական կայքում անհրաժեշտ գործընթացների որոշ մասը նույնպես 

հնարավոր չէ գտնել միջազգային արտաքին շահակիցների համար: Միևնույն ժամանակ, 

փորձագիտական այցի ընթացքում փաստվեց, որ ԵՀ-ում ներդվել է ուսանողական միասնական 

տեղեկատվական MOODLE հարթակը և որոշ դասընթացների դեպքում հատկապես առցանց 

ուսուցման պայմաններում, բավական գործուն համակարգ է, սակայն առկա լավ փորձը միշտ չէ, 

որ տարածվում է բոլոր ՄԿԾ-ների բոլոր դասընթացների վրա: 

  

7.6 ՄՈՒՀ-ն ստեղծում է ապահով և անվտանգ միջավայր առողջապահական և անվտանգության 

պահպանմանն ուղղված ծառայությունների միջոցով` հաշվի առնելով հատուկ կարիքներ 

ունեցող ուսանողներին: 

Փորձագիտական այցի շրջանակներում փաստվեց, որ Եվրոպական համալսարանի 

տարածքի անվտանգությունն ապահովելու և վերահսկելու համար տարբեր հատվածներում 

                                                           
13 Միտքը վերաձևակերպվել է բուհի դիտարկումների հիման վրա: 

տեղադրված են տեսանկարահանող սարքեր, իսկ  հակահրդեհային միջոցներ առկա են 

ուսումնական հաստատության տրամադրության տակ եղած բոլոր տարածքներում: 

Անվտանգության պահպանման ծառայություններում ներգրավված են նաև անվտանգության 

աշխատակիցներ և պահակներ: Տարածքից անվտանգ տարհանման համար կա տարհանման 

պլան: Հատուկ կարիքներ ունեցողների համար կա թեքահարթակ, սակայն այլ հավելյալ  

պայմաններ ստեղծված չեն: Ունենալով մեծ թվով օտարերկրյա ուսանողներ, ուսումնական 

հաստատությունը չունի հանրակացարան: Եվրոպական համալսարանի Երևանի 

մասնասնաճյուղում առկա են բուժկետ, բուֆետ: Տարվում են շինարարական աշխատանքներ 

մարզադահլիճ ունենալու ուղղությամբ: Միևնույն ժամանակ, Գյումրու և Վանաձորի 

մասնաճյուղերում առանձնացված չեն առողջապահության պահպանմանն ուղղված 

ծառայություններ, որոնք անհրաժեշտ են ինչպես յուրաքանչյուր, այնպես էլ հատուկ կարիքներ 

ունեցող ուսանողներին՝ Վանաձորի մասնաճյուղում բացակայում է բուժկետը, իսկ Գյումրու 

մասնաճյուղում կա բուժքույր, որը սակայն հասանելի է միայն որոշ ժամերի համար`9:30-

14:00`մինչև դասերի հիմնական մասի ավարտը14:  

  

7.7 ՄՈՒՀ-ում գործում են ուսանողներին և դասավանդողներին տրամադրվող ռեսուրսների 

կիրառելիության, հասանելիության և արդյունավետության գնահատման մեխանիզմներ: 

ԵՀ ենթակառուցվածքներից և ռեսուրսներից ուսանողների և ՊԴ կազմի 

բավարարվածության գնահատումը կատարվում է հարցումների միջոցով: Փորձագիտական 

այցի ընթացքում փաստվեց, որ Եվրոպական համալսարանի կողմից անցկացվող 

հարցումներում ընդգրկված են որոշակի հարցեր, որոնք վերաբերում են կրթական ծրագրերի 

համապատասխան անհրաժեշտ տեխնիկական միջոցներով, մասնագիտական գրականությամբ 

և ուսումնամեթոդական այլ նյութերով բավարարվածությանը, բայց ոչ դրանց կիրառելիությանն 

ու արդյունավետության գնահատմանը: Փաստվեց նաև, որ հարցումների հիման վրա վեր են 

հանվել ուսանողների կարիքներ, որոնք կարճ ժամանակում բավարարվել են՝ ուսումնական 

հաստատությունում տեղադրվել է WiFi կապ, գնվել են համակարգիչներ, բարելավել է բուֆետը: 

Միևնույն ժամանակ, այս փորձաքննության ընթացքում պարզ է դարձել, որ նախորդ 

հավատարմագրումից հետո ռեսուրսների կիրառելիության և արդյունավետության գնահատման 

մեխանիզմները բազմազանեցվել են, մասնավորապես, հարցումները, ամբիոնային 

քննարկումներն ու դասալսումները նպաստել են ռեսուրսային կարիքների գնահատմանը։ 

Այդուհանդերձ հարցումները բովանդակության ուսումնասիրությունը ցույց տվեց, որ դրանք այն 

տեսքով, ինչ գոյություն ունեն, դեռևս ի վիճակի չեն համակողմանի ու ամբողջական կերպով 

բացահայտելու կարիքները: Հարկ է նշել, նաև որ ռեսուրսների վերաբերյալ կարիքների 

գնահատումը, չնայած որոշ դրական միտումների, դեռևս տեղի չի ունենում ՄԿԾ պահանջների և 

վերջնարդյունքների խորքային ուսումնասիրության վրա15: 

  

                                                           
14 Միտքը վերաձևակերպվել է բուհի դիտարկումների հիման վրա: 

 
15 Միտքը վերաձևակերպվել է բուհի դիտարկումների հիման վրա։ 

Դատողություններ: Փորձագիտական խումբը դրական է համարում ԵՀ ջանքերն ուղղված 

ռեսուրսների անընդհատ բարելավմանն ու ֆինանսական կայունության ապահովմանը: 

Փորձագիտական վերլուծությունները ցույց տվեցին, որ ընդհանուր առմամբ ԵՀ-ում ձևավորված 

է անհրաժեշտ ուսումնական միջավայր։ Մասնագիտական կրթական ծրագրերի իրականացման 

համար անհրաժեշտ ուսումնական միջավայրի հենքում դրված են ԵՀ-ի Երևանի և մարզերի 

մասնաճյուղերում գտնվող ընդհանուր օգտագործման լսարանները՝ հագեցված անհրաժեշտ 

տեխնիկական սարքերով։ Այս ամենը հիմքեր է ստեղծում ըստ ՄԿԾ-ների 

ենթակառուցվածքների շարունակական բարելավմանը: Միևնույն ժամանակ գտնում է, որ 

մասնագիտական գրականության սակավությունը վտանգում է ՄԿԾ-ների նպատակների 

իրականացումը: 

ԵՀ-ում առկա են ֆինանսական ռեսուրսների բաշխման որոշ ընթացակարգեր, սակայն 

չկա հստակ քաղաքականություն. սահմանված չեն ռեսուրսների բաշխման 

առաջնահերթությունները կամ դրանց որոշման սկզբունքները: Հարկ է նշել, որ ԵՀ ֆինանսական 

պլանավորումը փաստացի իրականացվում է ըստ անհարժեշտության, քանի որ գործընթացը 

դեռևս չունի կանոնակարգված քաղաքականություն և մեխանիզմներ. համալսարանի ծախսերը 

պլանավորվում են հիմնվելով կարիքների ու ֆինանսական կարողությունների վրա: 

Մասնավորապես, չի իրականացվում ֆինանսական միջոցներին համապատասխան 

հաստատության գործունեության պլանավորում, կառավարում և մշտադիտարկում: Թերի են 

բյուջեի պլանավորման մեխանիզմները ըստ մասնագիտությունների կրթական ծրագրերի 

նպատակների: Ձևավորված չեն նաև ֆինանսական միջոցները կառավարելու և դրանք 

նպատակներին համապատասխան բաշխելու, ինչպես նաև ֆինանսական միջոցների 

օգտագործման նպատակայնությունը երաշխավորող մեխանիզմները։ Այս խնդիրները կարող են 

վտանգել ռազմավարական ծրագրով սահմանված նպատակների համաչափ զարգացումը: 

Միևնույն ժամանակ, բուհի հիմնական և համատեղության հաստիքով դասախոսների 

աշխատավարձերի տարբերությունը, ինչպես նաև ՊԴ կազմի հետ մեկ տարով պայմանագիր 

կնքելու բուհի քաղաքականությունը կարող է խնդիր առաջացնել որակյալ կադրեր 

հավաքագրելիս և ՊԴ կազմի կայունության առումով: Փորձագիտական խումբը մտահոգիչ է 

համարում նաև ԵՀ-ի ուսման վարձավճարներից կախվածությունը, ինչը կարող է ստեղծել ցածր 

առաջադիմությամբ ուսանողների ուսման շարունականության ապահովման ռիսկ: Ի հավելումն, 

դիմորդների սակավ ընդունելությունը կարող է ստեղծել դասախոսների դրույքաչափի 

չապահովվման վտանգ: Այս խնդիրներին համապատասխան հստակ պլանները կնպաստեն 

ռիսկերի վերհանմանն ու դրանց կառավարմանը և ֆինանսական կայունության ապահովմանը: 

ԵՀ-ում փաստաթղթաշրջանառությունն իրականացվում է մշակված կանոնակարգով, 

սակայն փաստացի ուսումնական հաստատության վարչական որոշումների և հրամանների 

կատարման գործընթացը կանոնակարգված չէ: Տեղեկատվության արտաքին և ներքին 

շրջանառության գործընթացները հիմնված են որոշակի սկզբունքների՝ հասանելիության, 

թափանցիկության, հարմարավետության վրա: Այդ առումով դրական է այն հանգամանքը, որ  

բուհը ստեղծել է էլեկտրոնային տեղեկատվական համակարգ և ապահովել վերջինիս 

մատչելիությունը աշխատակիցների համար: Սակայն, ԵՀ էլեկտրոնային տեղեկատվական 

համակարգը ամբողջական չէ և լիարժեք շահակիցներին տեղեկացման, և բուհի  գործընթացների 

կառավարման առումով: Փաստաթղթաշրջանառության համակարգի լիարժեք ներդրումը 

կնպաստի կառավարման և վարչարարության գործընթացի որակի բարելավմանը: 

Ուսումնական հատատությունը գործարկում է անվտանգության ապահովման համար 

բավարար միջոցառումներ, սակայն ընդհանուր առմամբ անվտանգության, առողջապահական 

ծառայությունները և հատուկ կարիքներ ունեցող շահակիցների համար նախատեսված 

պայմանները դեռևս բարելավման կարիք ունեն հատկապես մասնաճյուղերում: 

Անհրաժեշտություն   

Բուհի առկա ռեսուրսներից բավարարվածության արձագանքները ստացվում են 

ուսանողների և ՊԴ կազմի հարցման ընթացքում, դասալսումների և ամբիոնային 

քննարկումների արդյունքում, ինչը սակայն դեռևս տեղի չի ունենում կրթական ծրագրի 

խորքային ուսումնասիրության հիման վրա: Ռեսուրսների կիրառելիության, հասանելիության և 

արդյունավետության գնահատման մեխանիզմների արդյունավետ ներդրումն ու գործարկումը 

կնպաստեն ռեսուրսների հասանելության և այլ խնդիրների վերաբերյալ խնդիրների 

բացահայտմանն ու դրանց լուծմանը: 

 

Եզրահանգում։ Հաշվի առնելով, որ Եվրոպական համալսարանում առկա են լսարանային 

ֆոնդով, տեխնիկական հագեցվածությամբ և գրադարանային ֆոնդով ապահովվող կրթական 

միջավայր, ֆինանսական մուտքերի աղբյուրների դիվերսիֆիկացման անհրաժեշտության 

գիտակցումը և միտում, ուսումնական գործընթացի կազմակերպման, հաղորդակցման և 

փաստաթղթաշրջանառության էլեկտրոնային համակարգերի կիրառման միտում, ռեսուրսներին 

առնչվող կարիքների բացահայտմանն ուղղված հարցումների անցկացում, փորձագիտական 

խումբը գտնում է, որ Եվրոպական համալսարանը բավարարում է չափանիշի պահանջներին: 

 

Եզրակացություն: Եվրոպական Համալսարանի ինստիտուցիոնալ կարողությունների 

համապատասխանությունը չափանիշի պահանջներին գնահատվում է բավարար: 

 

VIII. ՀԱՍԱՐԱԿԱԿԱՆ ՊԱՏԱՍԽԱՆԱՏՎՈՒԹՅՈՒՆ 

 

ՉԱՓԱՆԻՇ: ՄՈՒՀ-ն իր տրամադրած կրթության, իրականացրած հետազոտության և 

օգտագործած ռեսուրսների համար հաշվետու է պետությանը և հասարակությանը:  

 

Փաստեր 

8.1 ՄՈՒՀ-ն ունի հաշվետվողականության սահմանված կարգ: 

Հաշվետվողականության գործընթացը կարգավորելու համար Եվրոպական 

համալսարանն ընդունել է «Շահակիցներին հաշվետվողականության քաղաքականության 

իրականացման ընթացակարգը», որը սահմանում է բուհի արտաքին և ներքին շահակիցներին, 

հաշվետվողականության համակարգի ուղղությունները, հաշվետվողականությունն ապահովող 

մեխանիզմները և դրա հետադարձ կապի ձևերը։ Համալսարանում գործում է ներքին հիերարխիկ 

և ուղղահայաց հաշվետվողականության սկզբունքը: Ամենամյա պարբերականությամբ 

ամբիոնները հաշվետվություն են ներկայացնում ֆակուլտետային խորհուրդներին, 

դեկանատները և ուսանողական խորհուրդը, վարչական ստորաբաժանումները՝ ռեկտորատին և 

ռեկտորը՝ ԵՀ-ի հոգաբարձուների խորհրդին։ Դասախոսների հաշվետվողականության 

համակարգ ներդրված չէ և չի գործում: Եվրոպական համալսարանը նաև հաշվետվություններ է 

ներկայացնում ՀՀ ԿԳՄՍՆ-ին, Գիտության կոմիտեին, Պետական եկամուտների կոմիտեին, 

Վիճակագրական կոմիտեին և այլ պետական գերատեսչություններին՝ սահմանված կարգով 

փոխանցելով պահանջող տվյալներն ու տեղեկությունները: 

 Եվրոպական համալսարանում առկա է հաշվետվողականության մշակույթ։ 

Այդուհանդերձ հաշվետվությունները գերազանցապես նկարագրողական են ու փաստեր 

արձանագրող։ Դրանք կառուցված չեն ռազմավարական պլանում ամրագրված դրույթների վրա։ 

Չկան հաշվետվությունների կատարողականի գնահատման հստակ չափման ցուցիչներ, չկա 

կատարողականի վերլուծություն, որոնք ի ցույց կդնեին ռազմավարական պլանի, 

կարճաժամկետ ու միջնաժամկետ պլանավորումների իրագործման աստիճանը։ 

Թեև «Շահակիցներին հաշվետվողականության քաղաքականության իրականացման 

ընթացակարգի» պահանջներից է, որ հաշվետվություններում ներառվեն տվյալ և նախորդ 

տարիների բացթողումները, այդուհանդերձ, ԵՀ-ի տարբեր հաշվետվությունների դիտարկումը 

ցույց տվեց, որ դրանցում առկա չէ խնդիրների և բացթողումների վերհանումն ու դրանց 

պատճառների վերլուծությունը, ինչպես նաև դրանք շտկելու հարցում առաջարկությունները։ 

ԵՀ-ում հաշվետվությունները հիմնականում տեղեկատվական-նկարագրողական բնույթի 

են։ Այնտեղ ներկայացվում են փաստեր, թվեր, տվյալներ, որոնք չեն գնահատվում արդյունքի 

գնահատման առաջանցիկ ցուցիչների դիրքերից և չեն բխում ՌԾ նպատակներից։ Առհասարակ, 

հատկապես ամբիոնների և վարչական ստորաբաժանումների կարճաժամկետ 

պլանավորումները ավելի շատ օպերատիվ-գործառնական բնույթի են, չեն բխում 

երկարաժամկետ պլանավորումից և չեն պարունակում ԳԱՑ արժանահավատ լրակազմ։ 

Փորձագիտական այցից պարզ դարձավ, որ հաշվետվությունները ներկայացվում են ստանդարտ 

ձևաչափերով, որտեղ քիչ են քննադատություններն ու քննարկումները։ 

ԵՀ-ի կայքի ուսումնասիրությունից պարզ դարձավ, որ բուհի տարբեր մարմինների 

հաշվետվությունները չեն զետեղվում այնտեղ։ Փաստաթղթերի ուսումնասիրման ժամանակ էլ 

բացակայել են մասնաճյուղերի հաշվետվությունները։ 

 

8.2 ՄՈՒՀ-ն ապահովում է ընթացակարգերի, գործընթացների թափանցիկությունը և 

հասանելությունը հասարակությանը: 

Հասարակությանը բուհի ընթացակարգերի, գործընթացների թափանցիկությունն ու 

հասանելիությունն ապահովում է 2019թ. ստեղծված ԵՀ Որակի ապահովման ու 

կոմունիկացիանների դեպարտամենտը՝ համալսարանի պաշտոնական կայքի, ֆեյսբուքյան էջի, 

տարբեր սոցիալական ցանցերի և կապի այլ միջոցներով: Եվրոպական Համալսարանի մասին 

տեղեկատվությունը հասանելի է նաև տարբեր կրթական ինտերնետային հարթակներում և 

տեղեկագրերում, Դեղին էջերում, «Դիմորդ» տեղեկագրում և այլն: ԵՀ կայքէջում զետեղվում են 

դիմորդի և ուսանողի ուղեցույցները։ Հաշվի առնելով այն հանգամանքը, որ բուհում ուսանում են 

մեծաթիվ օտարերկրացի ուսանողներ և դիմորդներ, վերջիններիս համար գործում է 

www.eriicta.com կայքը, որտեղ տեղադրված է տեղեկատվություն բուհի մասին, նրա 

մասնագիտությունների և շնորհվող որակավորումների, ուսումնառության, վարձավճարների, 

ներդրված են հետադարձ կապի և էլեկտրոնային գրանցման մեխանիզմներ: Պետք է նկատել, որ 

պաշտոնական կայքում տեղեկատվությունը համապարփակ չէ և անհասանելի են որոշակի 

առանցքային նշանակություն ունեցող փաստաթղթեր։ Մասնաճյուղերի վերաբերյալ 

տեղեկատվությունը գրեթե բացակայում է: 

Համալսարանի եռալեզու կայքում և ֆեյսբուքյան էջում առկա է նորությունների, 

հայտարարությունների, միջոցառումների և այլ ընթացիկ աշխատանքների վերաբերյալ 

տեղեկատվություն, ինչը, ապահովում է բուհի գործունեության վերաբերյալ տեղեկատվության 

հասանելիությունը և թափանցիկությունը: Սակայն պետք է փաստել, որ նմանատիպ 

թարմացումները պարբերական բնույթ չեն կրում: Որոշ կարևորագույն փաստաթղթեր 

(հաշվետվություններ, եկամուտների և ծախսերի նախահաշիվ ու կատարողական և այլն) և 

ընթացակարգեր նույնպես բացակայում են կայքում և  հասանելի չեն շահակիցներին։ Կայքէջում 

բացակայում են հոգաբարձուների խորհրդի, գիտական խորհրդի, ռեկտորատի, ֆակուլտետային 

խորհուրդների և ամբիոնների նիստերի արձանագրություններն ու որոշումները։ Կայքէջում 

կրթական ծրագրերը շատ ընդհանրական կերպով են ներկայացված։ Դիմորդները չեն կարող 

տեղեկանալ դրանց շարժունության հնարավորությունների, մրցակցային առավելությունների, 

դասավանդման և ուսումնառության մոտեցումների ու մեթոդների և այլնի մասին։ Բացակայում է 

դասընթացների բովանդակությունը։ 

Թեև փորձագիտական այցից պարզ դարձավ, որ որոշ դասախոսներ աշխատանքի են 

ընդունվել կայքում տեղադրված մրցույթի հայտարարությանը հետևելով, այդուհանդերձ կայքը 

չի պարունակում կարիերայի հնարավորությունների մասին առավել ամբողջական 

տեղեկատվություն (աշխատանքային պայմաններ, աշխատավարձ և այլն)։  

Գործում են նաև Կարիերայի կենտրոնի, Ուսանողական խորհրդի ֆեյսբուքյան էջերը, 

որոնցով համապատասխան ենթակառուցվածքները ներկայացնում են իրենց գործունությանն 

առնչվող տեղեկատվութուն: ԵՀ կոնտակտային տվյալները տեղադրված են կայքում, և 

ցանկացած անձ կարող է կապ հաստատել անհրաժեշտ պատասխանատուների հետ: 

  

8.3 ՄՈՒՀ-ում գործում են հասարակության հետ կապերի ձևավորմանը նպաստող հետադարձ 

կապի կայուն մեխանիզմներ: 

Եվրոպական համալսարանի հասարակության հետ կապերի, հետադարձ կապի 

գործառույթների նորմատիվ հենքն են հանդիսանում «ԵՀ 2018-2022թթ. զարգացման 

ռազմավարական ծրագիրը» «ԵՀ հաղորդակցման 2019-2022 թթ․ զարգացման ռազմավարական 

ծրագիր», «ԵՀ հետադարձ կապի քաղաքականություն» փաստաթղթերը։ 

            Համաձայն ինքնավերլուծության, հետադարձ կապի մեխանիզմներ են հանդիսանում 

կայքէջը, ֆեյսբուքյան և այլ սոցցանցային էջերը, շահակիցների հետ իրականացվող 

հարցումները, նրանց մասնակցությամբ կազմակերպվող աշխատաժողովները և այլն։ 

           Հետադարձ կապի գործառույթը հիմնականում իրականացնում է Որակի ապահովման և 

կոմունիկացիաների դեպարտամենտը, մասամբ էլ կարիերայի կենտրոնը։ Այս 

ստորաբաժանումները ոչ վաղ անցյալում են կազմավորվել, ուստի նրանց ռազմավարական 

զարգացումը, ռազմավարական բնույթի գործունեությունը դեռևս պլանավորման կամ 

մեկնարկային փուլում է գտնվում։ Մասնավորապես, ուսանողների հետ անց են կացվում 

դասավանդման որակի գնահատման hարցումներ, ուսանողների, դասախոսների և վարչական 

աշխատողների շրջանում անց են կացվում ռեսուրսներից բավարարվածության հարցումներ, 

հարցումներ են անցկացվում նաև առաջին կուրս ընդունված ուսանողների հետ՝ պարզելու 

տվյալներ նրանց մինչհամալսարանական ուսումնառության վերաբերյալ։ Կրթական ծրագրերի 

վերջնարդյունքների՝ աշխատաշուկայի պահանջներին համապատասխանության վերաբերյալ 

երբեմն կազմակերպվում են աշխատաժողովներ, քննարկումներ։ Որակի ապահովման և 

կոմունիկացիաների դեպարտամենտը հետևում է նաև հետադարձ կապի ոչ ֆորմալ միջոց 

հանդիսացող EUA Confessions հարթակին։ Փորձագիտական խումբը, սակայն, արձանագրել է 

նաև, որ հետադարձ կապի միջոցով հավաքագրված տեղեկատվության որակական 

վերլուծություններ, որպես այդպիսիք, չեն կատարվել: EUA Confessions հարթակում բուհի 

գործունեության վերաբերյալ լուրջ քննարկումներ, դիտարկումներ փորձագիտական խումբը չի 

նկատել։ Խումբը չի դիտարկել նաև որևէ փաստաթուղթ, որը կբովանդակեր բուհի 

գործընթացների վերաբերյալ միջազգային գործընկերների հետադարձ կապ (կարծիք, 

դիտարկում, խորհրդատվություն և այլն)։ 

Բացակայում է տեղեկատվություն առ այն, որ ԵՀ-ը իրականացնում է ԵՀ հաղորդակցման 

2019-2022 թթ․ զարգացման ռազմավարական ծրագրով նախատեսված որոշ կարևոր 

գործողություններ, որպիսիք են․ 

·         ԵՀ վերաբերյալ հանրային կարծիքի և վարկանիշի վերլուծություն, 

·   Մամուլում և համացանցում ԵՀ-ի մասին քննդատական նյութերի վերլուծություն և 

ներկայացում ռեկտորին, 

·         Մամուլի հաղորդագրությունների պատրաստում և տարածում, 

Համենայն դեպս, չկան նշված միջոցառումների՝ որպես հետադարձ կապի միջոցի 

արդյունավետության գնահատմանն ուղղված վերլուծություններ16։ 

Ինչպես հավատարմագրման նախորդ գործընթացից, այնպես էլ այս փորձագիտական 

այցից ու փաստաթղթերի ուսումնասիրությունից պարզվել է, որ բուհը դեռևս հետադարձ կապի 

ապահովման, կիրառվող գործիքների արդյունավետության գնահատում և խորքային 

վերլուծություն չի կատարում, և մեխանիզմներն ընտրելիս չի հիմնվում հավաստի տվյալների 

վրա։ 

ԵՀ-ի ֆեյսբուքյան էջը (European Regional Educational Academy- @Euauniversity) սկսել է 

գործել 2011 թ.-ից: 2018թ. բուհի վերանվանումից հետո շարունակել է գործել վերոնշյալ էջը, 

2020թ.-ի սեպտեմբերին զուգահեռաբար սկսել է գործել ԵՀ երկրորդ էջը՝ European University 

Armenia / Եվրոպական համալսարան - @European.University.ARM անվանմամբ17։ Էջի 

բովանդակությունը հիմնականում կազմել են նորությունները, բուհական առօրյան, որոշ 

գործընթացներ։ Առանձին ուշադրություն է դարձվել արցախյան 44-օրյա պատերազմին 

համալսարանի ուսանողների և շրջանավարտների մասնակցությանը, բուհի դասախոսների և 

ուսանողների ցուցաբերած նյութական ու բարոյական աջակցության դեպքերին։ Ֆեյսբուքյան էջի 

                                                           
16 Միտքը վերաձևակերպվել է բուհի դիտարկումների հիման վրա: 
17 Միտքը վերաձևակերպվել է բուհի դիտարկումների հիման վրա: 



88 
 

այն հրապարակումները, որոնք վերաբերում են բուհի կրթական գործընթացին, ակադեմիական 

նախաձեռնությունների կամ մրցույթների, փորձագիտական խմբի դիտարկմամբ, չեն 

արժանացել մեծ դիտելիության ու քննարկումների, որպեսզի հնարավոր լիներ գնահատել 

ֆեյսբուքյան էջի՝ որպես հետադարձ կապի մեխանիզմի հուսալիությունն ու 

արժանահավատությունը։ Այդուհանդերձ, փորձագիտական այցից պարզ դարձավ, որ բուհի 

ղեկավարությունն օպերատիվ կերպով արձագանքում է հատկապես սոցցանցերում ու 

անհատապես բարձրացված խնդիրներին և անում հնարավոր ամեն ինչ՝ դրանք լուծելու համար։ 

Թեև ԵՀ-ը կարևորում է նաև համալսարանի կայքէջի հետադարձ կապի գործիքը, որի 

միջոցով, ըստ ինքնավերլուծության, ցանկացած անձ կարող է նամակ հղել և ստանալ 

պատասխան, այդուհանդերձ փորձագիտական խումբը չի արձանագրել այդ գործիքի 

արդյունավետության վերաբերյալ որևէ վերլուծություն։ Կայքէջը հնարավորություն է տալիս 

գրանցելու դիմորդներին։ 

Փորձագիտական այցից պարզվեց, որ ԵՀ-ը իր մասնագիտություններին առնչվող 

ոլորտները համակարգող պետական կամ միջազգային կառույցների հետ կայուն ու 

պարբերական կապ չի հաստատել՝ իր կրթական ծրագրերի, հետազոտության բարելավմանն 

ուղղված քայլեր ձեռնարկելու համար։ ԵՀ-ը շփումներ ունի զբոսաշրջության, դատաիրավական 

ոլորտի որոշ հաստատությունների, մասնավոր ընկերությունների հետ, այդուհանդերձ, 

հատկապես իր մասնագիտություններին առնչվող հատվածները համակարգոդ պետական 

գերատեսչությունների հետ բուհն ակտիվ ու կանոնավոր շփումների մեջ չէ։ 

Փորձագիտական այցն ու ինքնավերլուծության, փաստաթղթերի ուսումնասիրությունը 

ցույց տվեցին նաև, որ թեև ԵՀ-ի հոգաբարձուների խորհրդի անդամների զգալի մասը ակտիվ 

մասնագիտական, կրթական, գործարար և հասարակական գործունեություն են ծավալում, 

այդուհանդերձ նրանք ակտիվ միջոցներ չեն ձեռնարկում  տնտեսության, պետական հատվածի և 

աշխատաշուկայի հետ համալսարանի կայուն կապեր ստեղծելու ուղղությամբ։ 

8.4 ՄՈՒՀ-ում գործում են հասարակությանը գիտելիքների (արժեքների) փոխանցման 

մեխանիզմներ: 

Թեև Եվրոպական համալսարանը հասարակությանը գիտելիքների փոխանցման 

մեխանիզմ է համարում «Եվրոպական համալսարան» գիտական հոդվածների ժողովածու»-ն, 

այդուհանդերձ այն որևէ վերլուծություն կամ դիտարկում չի իրականացրել դրանում տպագրվող 

հոդվածների «սպառման» ու նպատակայնության առնչությամբ (օրինակ՝ ի՛նչ ոլորտներում են 

ներդրվել այդ հոդվածների արդյունքները, նորույթները կամ թե ի՛նչ հղումներ են արվել այդ 

հոդվածներին այլ գիտահետազոտական հրապարակումներում) ։ Հարկ է նկատել, որ 

ժողովածուն հասանելի է նաև բուհի պաշտոնական կայքում: 

Մյուս մեխանիզմը ԵՀ-ի կողմից հանրակրթական ուսումնական հաստատությունների 

ղեկավարման իրավունք ստանալու համար վերապատրաստման դասընթացներ 

կազմակերպելու հանգամանքն է։ 2019թ․ դեկտեմբերին իրականացվել է առաջին 

վերապատրաստումը: Եվրոպական համալսարանի դասախոսների կողմից ավագ դպրոցներ և 

մասնագիտական քոլեջներ այցերի շրջանակներում կարդացվող մասնագիտական 

դասաոսությունները, վարպետաց դասերը (որոնք զուգորդվում են մասնագիտական 

կողմնորոշման աշխատանքներին), ինչպես նաև հենց ԵՀ-ում կազմակերպվող սեմինարներն ու 

բաց դասախոսությունները հանրությանը (տվյալ դեպքում՝ գերազանցապես աշակերտներին և 

քոլեջների սովորողներին) գիտելիքի ու արժեքի փոխանցման որոշակի մեխանիզմներ են։ 

ԵՀ-ը ունի մասնագիտական ներուժ՝ իր մասնագիտություններին առնչվող ոլորտների 

(զբոսաշրջություն և սերվիս, հոգեբանական ծառայություններ, իրավաբանական 

ծառայություններ, բիզնես, էկոնոմիկա, մշակութային հաստատություններ և այլն) 

աշխատակիցների համար կանոնակարգված մասնագիտական խորհրդատվական 

ծառայություններ իրականացնելու համար, մինչդեռ այս ուղղությամբ տեսանելի քայլեր չեն 

ձեռնարկվել։ 

Փորձագիտական խումբը արձանագրել է նաև, որ բուհում գրեթե բացակայում են 

հասարակության համար կիրառական նշանակություն ունեցող հետազոտությունների 

իրականացումն ու հանրայնացումը (Երևան քաղաքի զբոսաշրջային գրավչության հետ կապված 

ուսանողական հետազոտությունը փորձագիտական այցի ընթացքում բացահայտված եզակի 

դեպքն էր): Պետական հաստատությունների, միջազգային կազմակերպությունների 

մասնակցությամբ հանրապետությունում իրականացվում են ծրագրեր, որոնք ունենում են նաև 

լուրջ հետազոտական բաղադրիչ, ինչը ԵՀ-ի կողմից ուշադրության դեռևս չի արժանացել։ 

Առհասարակ ԵՀ-ի համապատասխան փաստաթղթերում հասարակությանը ծառայություններ 

տրամադրելու նպատակներն ու խնդիրները սահմանված չեն։ 

Ինքնավերլուծության մեջ հիշատակվող մի շարք միջոցառումներ էլ (ֆակուլտետների և 

ամբիոնների կողմից կազմակերպվող քննարկումներ, կլոր սեղաններ, ՈՒԽ-ի մշակութային, 

սպորտային, հայրենասիրական միջոցառումներ բուհում, ՈՒԽ-ի մասնակցություն 

համահայկական երիտասարդական հավաքին, անկախության տոնի օրամուտի դիմավորում 

Եռաբլուր պանթեոնում և այլն), թեև կարելի է դիտարկել հասարակությանն արժեքի 

փոխանցման դրսևորումներ, այդուհանդերձ դրանք սահմանափակ բնույթի են, ու դրանց ծավալի 

և ազդեցության չափման հնարավորություն չկա։ 

 

Դատողություններ: Փորձագիտական խումբը դրական է գնահատում, որ բուհում առկա է 

հաշվետվողականության սահմանված և հստակ համակարգ, որը պարբերական է և հիերարխիկ: 

Դրական է գնահատվում ինչպես ռեկտորի կողմից ներկայացվող տարեկան հաշվետվությունը, 

այնպես էլ ֆակուլտետների և այլ ստորաբաժանումների կողմից ներկայացվող 

հաշվետվությունները: Այստեղ, սակայն, առանցքային է կրթական որակի վրա ուղղակի 

ազդեցություն ունեցող դասախոսական գործունեության հաշվետվողականության մեխանիզմը, 

որը, ցավոք, բուհում առկա չէ: Բացի այդ, հարկ է նկատել, որ հաշվետվությունները 

գերազանցապես նկարագրողական բնույթ են կրում և չեն արտացոլում ռազմավարական 

ծրագրերի հետ ուղղակի կապը, միտված չեն վերհանել խնդիրները, դրանց պատճառներն ու 

առաջարկել դրանց հաղթահարման միջոցառումներ: Հարկ է նաև նկատել, որ 

հաշվետվողականության համակարգն իրականացվում է քանակական, այլ ոչ նաև որակական 

համախմբով: Այս ամենը թույլ չի տալիս փակել ԵՀ-ի գործընթացների ՊԻԳԲ շրջափուլը 

(փաստորեն գնահատման օղակի թուլության պատճառով), ինչը վտանգում է այդ 

գործընթացների շարունակական զարգացումն ու բարելավումը։ 

Փորձագիտական խումբը դրական է գնահատում ԵՀ-ի ձգտումը՝ իր գործունեությունը 

հասանելի դարձնել հասարակությանը։ Բուհի կայքէջի ու ֆեյսբուքյան էջի բովանդակությունը 

ցույց է տալիս, որ ԵՀ-ն այդ խնդիրը թերի է լուծում: Բուհում գործող բազմաթիվ 

ընթացակարգերի, առավել ևս  հաշվետվությունների, ֆինանսական կարևոր փաստաթղթերի 

զետեղված չլինելը ԵՀ-ի կայքէջում, ինչը, փորձագիտական խմբի գնահատմամբ, ի թիվս այլ 

պատճառների, պայմանավորված է նաև գործին բավարար ռեսուրսներ չհատկացնելով, բերում է 

նրան, որ բուհի արտաքին և ներքին շահակիցները հնարավորություն չեն ունենում դիտարկել 

բուհի գործունեությունն իր ամբողջության մեջ և անհրաժեշտության դեպքում միջամտություն 

ցուցաբերել։ Սա կարող է վտանգի տակ դնել ԵՀ-ի գործունեության որակի ապահովման կարևոր 

տարրերը։ 

Փորձագիտական խումբը դրական է համարում այն հանգամանքը, որ Եվրոպական 

համալսարանում առկա են հասարակության հետ կապերի, հաղորդակցման, հետադարձ կապի 

քաղաքականության համակարգի այնպիսի կարևոր տարրեր, ինչպիսիք են վերոնշյալի 

նորմատիվ-իրավական հենքը, դրա գործառույթն իրականացնող մարմինները, հասարակության 

հետ կապերի ու հետադարձ կապի բազմազան գործիքներ (հարցումներ, սեմինար-

քննարկումներ, աշխատաժողովներ, կայքէջ, սոցցանցային հարթակներ)։ Միևնույն ժամանակ, 

այդ տարրերի խորքային ուսումնասիրությունը ցույց է տալիս, որ դրանք, առանձին-առանձին 

վերցրած, բարելավման խիստ կարիք ունեն, և, որ ամենակարևորն է, հասարակության հետ 

կապերն ու հաղոդրակցությունը, որպես համակարգ, դեռևս ձևավորված չեն․ առկա է 

համակարգային մենեջմենթի կարիք։ Մասնավորապես, այդ մենեջմենթը համակարգող ու 

իրականացնող մարդկային ռեսուրսների կարիք կա, ովքեր կարող էին բարելավել ԵՀ-ի PR 

քաղաքականության նորմատիվային բազան ու վերահսկել դրա իրականացումը։ Որակի 

ապահովման ու PR քաղաքականության համակարգման վերապահումը նույն հաստիքին, ճիշտ 

մոտեցում չէ մենեջերիալ առումով։ Որակի ապահովման ենթակառուցվածքը կարող է ընդամենը 

վերհանել հասարակության հետ կապերի, հաղորդակցման համակարգի խնդիրները, մինչդեռ 

բուն համակարգի գործառնումը, վերհանված խնդիրների լուծումը այլ հաստիքի 

պատասխանատվության ներքո պիտի լինի։ Հասարակության հետ կապերի, հաղորդակցման, 

հետադարձ կապի համակարգի առավել տեսանելի խնդիրներից է հարցումների, սեմինար-

քննարկումների, աշխատաժողովների, կայքէջի հետադարձ կապի ու սոցցանցային 

հարթակների միջոցով վերհանված խնդիրների ամբողջացված ու վերլուծված չլինելը, ինչը թույլ 

չի տալիս առավել հասցեական դարձնել բարելավման միջոցառումները։ Մյուս խնդիրն այն է, որ 

ԵՀ-ի հոգաբարձուների խորհրդի դերը արտաքին շահակիցների հետ հետադարձ կապի 

ապահովման գործում ցածր է կամ տեսանելի չէ։ ԵՀ-ը ազդակներ գրեթե չի ստանում իր 

մասնագիտություններին առնչվող ոլորտները համակարգող պետական կամ միջազգային 

կառույցներից՝ իր կրթական ծրագրերի, հետազոտության բարելավմանն ուղղված քայլեր 

ձեռնարկելու համար։ Թույլ է հետադարձ կապը հատկապես միջազգային գործընկերների հետ։ 

Այս ամենը, անշուշտ, նվազեցնում է Եվրոպական համալսարանի տեսանելիությունը 

միջազգային և տեղական գիտակրթական շրջանակներում, տնտեսության ու հասարակության 

մեջ, դժվարացնում բուհի պոտենցիալին համարժեք իմիջի ստեղծումը։ Հետադարձ կապի 

մեխանիզմների արդյունավետության, և առհասարակ, հասարակության հետ կապերի 

համակարգի համակողմանի վերլուծությունը թույլ կտա վերհանել առկա հնարավոր խնդիրները 

և դրանց պատճառները՝ թիրախավորելով բարեփոխման հնարավոր ուղիները։ Արտաքին 

շահակիցների, մասնավորապես գործատուների և շրջանավարտների հետ հետադարձ կապի 

ապահովման համար խիստ անհրաժեշտ է ակտիվացնել բուհում գործող կարիերայի կենտրոնի 

գործունեությունը: 

Փորձագիտական խումբը դրական է համարում Եվրոպական համալսարանում 

հասարակությանը գիտելիքների փոխանցման որոշ մեխանիզմների (համալսարանում 

գիտահետազոտական հրապարակումներ, հանրակրթական դպրոցների տնօրենների 

վերապատրաստման դասընթացներ) առկայությունը, որոնք, սակայն, ծավալի առումով 

սահմանափակ են, ազդեցության առումով՝ դժվար չափելի: Հանրակրթական ուսումնական 

հաստատության ղեկավարման իրավունք (հավաստագիր) ստանալու համար 

վերապատրաստումների իրականացումը բավականին առաջանցիկ քայլ է, սակայն, հաշվի 

առելով, որ այդ վերապատրաստումներ իրականացվել են մեկ անգամ, դրանք դեռևս մշտական և 

կայուն չեն կարող համարվել: Չնայած ԵՀ-ի մարդկային ռեսուրսների առումով որոշակի 

ներուժին՝ այն փաստը, որ բուհը շահակիցներին կամ կազմակերպություններին ակտիվ 

խորհրդատվական ծառայություններ չի տրամադրում, ներգրավված չէ հետազոտական 

բաղադրիչ ունեցող պետական ու միջազգային ծրագրերի մեջ, որոնց արդյունքը միտված է 

պրակտիկ հիմնախնդիրների լուծմանը, վկայում է հանրությանը գիտելիքի փոխանցման 

աշխատանքներն անհրաժեշտ չափով չկարևորելու մասին, ինչը սահմանափակում է բուհի 

ճանաչելիությունն ու հետազոտական արդյունքի կիրառումը։ Հասարակությանն արժեքների 

փոխանցումը տարերային է, մեխանիզմները՝ ոչ հստակ, արդյունքը՝ անտեսանելի կամ դժվար 

չափելի։ 

Եզրակացություն: Հաշվի առնելով, որ Եվրոպական համալսարանի 

հաշվետվողականության համակարգը դեռևս չի կարողանում նպաստել բուհի գործունեության 

խնդիրների վերհանմանը, ունի որակական խիստ բարելավումների կարիք, որ բուհի 

գործունեության թափանցիկությունն ու հասանելիությունն ապահովող գործիքակազմը լիարժեք 

և համապարփակ չէ և չի նպաստում շահակիցների հետադարձ կապն ապահովելուն, որ բուհի 

հասարակության հետ կապերի, հաղորդակցության ու հետադարձ կապի համակարգը դեռևս չի 

ապահովում ԵՀ-ի տեսանելիությունը միջազգային և տեղական գիտակրթական շրջանակներում, 

տնտեսության ու հասարակության մեջ ու, ըստ այդմ, դժվարացնում է բուհի պոտենցիալին 

համարժեք իմիջի ստեղծումը, որ Եվրոպական համալսարանի կողմից հասարակությանը 

գիտելիքների և արժեքների փոխանցումը սահմանափակ է, փոխանցման մեխանիզմները հստակ 

չեն, իսկ արդյունքները` անտեսանելի, ինչպես նաև որ բուհի կողմից չի կատարվում 

իրականացվող գործընթացների և կիրառվող գործիքակազմի վերլուծություն և 

արդյունավետության գնահատում` փորձագիտական խումբը եզրակացնում է, որ Եվրոպական 

Համալսարանը չի բավարարում չափանիշ 8-ի պահանջները: 

  

Եզրահանգում: Եվրոպական Համալսարանի ինստիտուցիոնալ կարողությունների 

համապատասխանությունը չափանիշ 8-ի պահանջներին գնահատվում է անբավարար: 

IX. ԱՐՏԱՔԻՆ ԿԱՊԵՐ ԵՎ ՄԻՋԱԶԳԱՅՆԱՑՈՒՄ 

ՉԱՓԱՆԻՇ: Արտաքին կապերի միջոցով ՄՈՒՀ-ը խրախուսում է փորձի փոխանակումը և 

զարգացումը`նպաստելով հաստատության միջազգայնացմանը:  

 

Փաստեր 

9.1 Փորձի փոխանակմանը, զարգացմանը և միջազգայնացմանը նպաստող միջավայր ստեղծելու 

նպատակով ՄՈՒՀ-ում գործում է արտաքին կապերի հաստատումը խրախուսող 

քաղաքականություն ու ընթացակարգեր: 

Եվրոպական համալսարանը կարևորում է կրթության միջազգայնացումը և փորձի 

փոխանակումը, ինչը հստակ արտացոլված է ԵՀ 2018-2022թթ. Զարգացման Ռազմավարական 

Ծրագրում, համաձայն որի համալսարանի առաքելության կարևոր բաղադրիչ է «ձևավորել 

ամուր գործընկերային հարաբերություններ տեղական ու միջազգային մասնագիտական 

ուսումնական հաստատությունների հետ՝ ԵՀ միջազգայնացման, փորձի ձեռքբերման, 

փոխանակման, համատեղ գործունեություն իրականացնելու, այդ թվում՝ հետազոտությունների 

ու շարժունակության ապահովման նպատակով», որի իրականացման համար սահմանվել է 

գերակա նպատակ «Արտաքին կապերի ու միջազգայնացման ընդլայնում»-ը, ինչի ապահովման 

համար սահմանվել են հետևյալ ենթանպատակները. ա) արտաքին կապերի ու միջազգային 

ծրագրերի ընդլայնում, բ) ՊԴ կազմի ու սովորողների շարժունության ընդլայնում»: 

Բուհի միջազգայնացման հնարավորությունները խրախուսելու և Եվրոպական 

մասնագիտական կրթական միջավայր ինտեգրվելու նպատակով 2018թ. Եվրոպական 

համալսարանը դարձել է Բարձրագույն կրթական հաստատությունների եվրոպական 

ասոցիացիայի (EURASHE) անդամ: 

Համալսարանում գործում է «Եվրոպական համալսարանում ակադեմիական 

շարժունության կանոնակարգ»-ը, որով սահմանված է շարժունության ծրագրերին 

մասնակցության ընթացակարգերը: Կան դասախոսների և ուսանողների շարժունության 

օրինակներ, սակայն դրանց թիվը սակավ է՝ 2019-2020 ուսումնական տարվա ընթացքում 

“Կառավարում” մասնագիտության երկու ուսանողներ երկրորդ կիսամյակը սովորել են 

Ավստրիայի Ֆախոշուլ Քուֆշթայն Թիղոյ համալսարանում: 

Փորձագիտական այցի շրջանակներում ուսանողական և ՊԴ կազմի հետ հանդիպման 

արդյունքում վեր հանվեց, որ միջազգային ծրագրերի և այլ բնույթի միջազգային նախագծերի 

նկատմամբ պոտենցիալ մասնակիցների ցածր մասնակցությունն ու մոտիվացիան 

պայմանավորված է հիմնականում այն հանգամանքով, որ ԵՀ արտաքին կապերը ակտիվացել են 

վերջին 2-3 տարիներին, որոնց հաջող իրականացմանը խոչընդոտեց համավարակը։  Չնայած 

այն հանգամանքին, որ ԵՀ դասախոսական կազմի 93 տոկոսը տիրապետում է օտար լեզվին, 50 

տոկոսն էլ դասավանդում է օտար լեզվով, որ բուհը մեծապես աջակցում է դասախոսներին և 

ուսանողներին շարժունության հետ կապված փաստաթղթերի նախապատրաստման, դիմում-

հայտերի լրացման և այլ հարցերում, նշված խնդրի գոյությունը, համաձայն փորձագիտական 

հանդիպումների արդյունքների, պայմանավորված է նաև նրանով, որ շահակիցների մի մասը 

դեռևս իրեն վստահ չի զգում ինչպես անգլերեն լեզվի, այնպես էլ միջազգային ծրագրերի ու 

դրամաշնորհների դիմելու հմտությունների հացում18: Միջազգային շարժունության ծրագրերի 

սակավության պատճառ է նաև ԵՀ ՄԿԾ-ի ցածր համադրելիությունը և գրավչությունը 

օտարտերկյա ուսանողների համար: 

Համաձայն ԵՀ կայքի 2020թ.-ի դրությամբ ԵՀ ուսանողների 30%-ը, ներառյալ՝ 

նախապատրաստական բաժնում սովորողները, օտարերկրյա ուսանողներն են, որոնցից մեծ 

տեսակարար կշիռ են կազմում ուսանողները Իրանի Իսլամական Հանրապետությունից, ինչպես 

նաև Սիրիայի Արաբական Հանրապետությունից և Լիբանանի Հանրապետությունից19:  

Ունենալով օտարտերկրյա ուսանողներև համագործակցելով արտասահմանյան բուհերի 

հետ, ԵՀ-ում կանոնակարգող փաստաթղթերի, ուսումնական, տեղեկատվական փաթեթների 

որոշ մասը դարձվել է երկլեզու՝ հայերեն և անգլերեն, և տեղադրվել է ԵՀ պաշտոնական կայքում, 

միևնույն ժամանակ կայքում նկատվում է օտարալեզու գովազդային և տեղեկատվական 

նյութերի սակավություն օտար լեզուներով օտարերկյա ուսանողների ընդունելության 

խրախուսման համար:  

 

9.2 ՄՈՒՀ-ի արտաքին կապերի և միջազգայնացման ապահովման ենթակառուցվածքը 

երաշխավորում է կանոնակարգված գործընթաց: 

ԵՀ-ի արտաքին կապերի և միջազգայնացման ապահովման նպատակով 2018թ. 

համաձայն ԵՀ 2018-2022թթ. զարգացման ռազմավարական ծրագրի ձևավորվել է երկու նոր 

ստորաբաժանում` արտաքին կապերի գծով պատասխանատու եւ արտերկրյա ուսանողների 

բաժին: 2019թ. այդ բաժիները վերանվանվել են համապատասխանաբար միջազգային 

համագործացության դեպարտամենտի, որի գործառույթներն են միջազգային 

համագործակցության գործընթացների կանոնակարգումը, սովորողների, ՊԴ կազմի, վարչական 

անձնակազմի շարժունության կազմակերպումն ու կանոնակարգումը, արտերկրյա 

ամսագրերում ԵՀ դասախոսների հրապարակումներին աջակցությունը, արտերկրյա հայտնի 

գիտնակաների մասնագետների հրավերքների կազմակերպումը, միջազգային ծրագրերին 

դիմում-հայտերի փաթեթների կազմումը, անհատական շարժունության ծրագրերին մասնակցող 

սովորողներին եւ աշխատակիցներին աջակցությունը, և արտերկրի ուսանողների 

դեպարտամենտի, որի հիմնական գործառույթներն են արտերկյա ուսանողների ընդհանուր 

համակարգման իրականացումը, արտերկրի ուսանողների ԵՀ ընդունվելու և ուսումնառության 

հարցերով աջակցումը, ինչպես նաև կեցության հետ կապված տարբեր բնույթի խնդիրների 

լուծումը:     2020թ.-ին միջազգային համագործացության դեպարտամենտը վերաձևավորվել և 

վերանվանվել է Լրացուցիչ կրթության և կարիերայի դեպարտամենտի: Նշված 

ստորաբաժանումները կատարված աշխատանքների համար անմիջականորեն հաշվետու է 

արտաքին կապերի գծով պրոռեկտորին: Լրացուցիչ կրթության և կարիերայի 

դեպարտամենտում աշխատում են փաստացի 4 հոգի (3 հաստիք), որոնք իրենց հիմնական 

գործառութներից զատ միաժամանակ իրականացնում են այլ բազմաբնույթ գիտակրթական, 

տեխնիկական ու կազմակերպչական գործառույթներ: 

                                                           
18 Միտքը վերաձևակերպվել է բուհի դիտարկումների հիման վրա։ 
19 Միտքը վերաձևակերպվել է բուհի դիտարկումների հիման վրա: 

Նախորդ հավատարմագրման դիտարկումները հաշվի առնելով՝ վերջին տարիներին ԵՀ 

կատարել է միջազգայնացման և արտաքին կապերի զարգացմանն ուղղված ծախսեր՝ կապված 

պայմանագրերի կնքման, տարբեր եվրոպական համալսարաններ այցեր կատարելու, EURASHE-

ն անդամակցելու, միջազգային գիտաժողով կազմակերպելու և այլնի հետ: 

Եվրոպական համալսարանում ներդրվել է տեխնիկապես ապահովված հեռավար 

ուսուցման հարթակ, որտեղ ուսանողները և դասախոսները հնարավորություն ունեն լսելու 

դասախոսություններ արտերկրի առաջատար մասնագետների կողմից, սակայն այս 

հնարավորությոնը լիարժեք չի օգտագործվում: 

 

9.3 ՄՈՒՀ-ն արդյունավետորեն համագործակցում է տեղական և միջազգային 

հաստատությունների և կառույցների հետ: 

Եվրոպական համալսարանը կնքել է համագործակցության համաձայնագրեր և 

հուշագրեր մի շարք տեղական և միջազգային հաստատությունների և կառույցների հետ: 

Համալսարանը արդյունավետ համագործակցություն է իրականացնում Սինոփսիս Արմենիա 

ՓԲԸ-ի, ՎիվաՍել-ՄՏՍ-ի հետ, ինչպես նաև ակտիվացրել է մասնակցությունը Էրազմուս + 

տարբեր ծրագրերի շրջանակում: Համագործակցության պայմանագրեր են կնքվել հայաստանյան 

բուհերից ՀՀ ոստիկանության ակադեմիայի, Հայաստանի պետական տնտեսագիտական 

համալսարանի, Երեւանի Կոմիտասի անվան պետական կոնսերվատորիայի, արտերկրյա` 

Իրանի Իսլամական հանրապետության «Փայամ Նուր» համալսարանի, Լատվիայի Թյուրիբա 

համալսարանի, Ավստրիայի Ֆախոշուլ Քուֆշթայն Թիղոյ համալսարանի, հետ, Լիտվիայի 

«Վիլնյուս բիզնես դպրոց»-ի, Մոսկվայի Պոլիտեխնիկական համալսարանի, Տվերի պետական 

համալսարանի, Լեհաստանի «Սիվիտաս» քոլեջի հետ, ինչպես նաև Լեոնի արդյունաբերական 

համալասարանի հետ: Վերականգնվել է համագործակցությունը Իտալիայի Eurac 

գիտահետազոտական կենտրոնի հետ: Փոխըմբռնման հուշագրեր են կնքվել «Նորարարական 

կրթություն», «Կրթություն եւ հետազոտություններ» հիմնադրամների, ՀՀ տարածքային 

կառավարման եւ ենթակառուցվածքների նախարարության ջրային կոմիտեի հետ: Տարվում են 

աշխատանքներ Միջազգային Բիզնես դպրոց բացելու ուղղությամբ, հետագայում 

տարածաշրջանային դարձնելու նպատակով: 

Սակայն, ինչպես պարզ դարձավ փորձագիտական վերլուծություններից, կնքված 

միջազգային պայմանագրերի ոչ բոլոր նպատակներն են իրագործվում: Ցածր է համատեղ 

իրականացվող մագիստրոսական և ասպիրանտական ծրագրերի, համատեղ իրականացվող 

գիտահետազոտական ծրագրերի թիվը: Միևնույն ժամանակ, ԵՀ ՄԿԾ-ները հիմնականում 

համադրելի չեն արտերկրում դասավանդվող այլ նմանատիպ ՄԿԾ-ների հետ: Շարժունության 

ծրագրերին ուսանողների և դասախոսների մասնակցությունը տեղի է ունենում անհատական 

մակարդակում, սակայն դա ևս այս պահին չի իրականացել՝ պայմանավորված հեռավար 

ուսուցմամբ և COVID-19 համավարակով:  

9.4 ՄՈՒՀ-ն ապահովում է ներքին շահակիցների օտար լեզվի իմացության 

անհրաժեշտ մակարդակ`միջազգայնացման արդյունավետությունը բարձրացնելու համար: 

Միջազգային համագործակցային ծրագրերում ներգրավվածության ընդլայնման 

նպատակով Եվրոպական համալսարանը ձգտում է ապահովել պրոֆեսորադասախոսական 

կազմի և ուսանողների օտար լեզուների իմացության բավարար մակարդակ: ԵՀ-ում 

իրականացվում է անգլերեն լեզվի խորացված ուսուցում բակալավրի առաջին և երկրորդ 

կուրսերում, որն ավարտվում է լեզվի իմացության մակարդակի թեստավորմամբ: Բակալավրի 

երրորդ կուրսում, մագիստրատուրայում և ասպիրանտուրայում ուսուցանվում է 

մասնագիտական անգլերեն՝ կրթական աստիճանին համապատասխան: 

Ուսումնական հաստատությունում ՊԴ կազմի ընտրության չափանիշներից մեկը օտար 

լեզվի իմացությունն է: Նախորդ հավատարմագրման ընթացքում բացահայտված կողմերը հաշվի 

առնելով՝ համալսարանում պարբերաբար իրականացվում են ՊԴ և ուսումնաօժանդակ 

անձնակազմի օտար լեզուների իմացության բարձրացմանն ուղղված վերապատրաստումներ: 

Հարկ է նշել նաև, որ որոշ ՄԿԾ-եր դասավանդվում են անգլերեն լեզվով, ինչը խրախուսվում է 

10% հավելավճարով: Ամեն երեք տարին մեկ ՊԴ և ուսումնաօժանդակ անձնակազմը անցնում է 

ատեստավորում, որի ժամանակ վեր են հանվում նաև օտար լեզվի վերապատրաստման 

կարիքները: Սակայն այս աշխատանքները համակարգված բնույթ չեն կրում և ունեն լրացուցիչ 

պլանավորման կարիք: 

Հարկ է նշել նաև անգլերենից զատ այլ օտար լեզուների իմացության մակարդակի 

ավելացման անհրաժեշտության մասին, մասնավորապես  «Սերվիս», «Միջազգային 

հարաբերություններ» մասնագիտական կրթական ծրագրի շրջանակներում: 

 

 Դատողություններ: Փորձագիտական խումբը դրական է համարում այն, որ նախորդ 

հավատարմագրումից հետո ՄՈՒՀ-ը ձեռնարկել է մի շարք աշխատանքներ լավացնելու 

արտաքին կապերն ու միջազգայնացման աշխատանքները, որոնք հիմքեր կստեղծեն առաջիկա 

զարգացման համար: ԵՀ ունենալով արտաքին կապերի հաստատումը և բուհի 

միջազգայնացումը խրախուսող առանձին փաստաթղթավորված քաղաքականություն ու 

ընթացակարգեր, հիմնվելով տվյալ ոլորտում իր գործառույթները ուղղորդող ՌԾ-ի 

համապատասխան նպատակների վրա, ծավալում է հետևողական գործունեություն միտված 

միջազգայնացմանն ու արտաքին կապերի  զարգացմանը։ 

Դրական է, որ կանոնակարգող փաստաթղթերի հետ մեկտեղ, ՄՈՒՀ-ում գործող 

ստորբաժանման առկայությունը, որի առավել համակարգված ու պլանավորված աշխատանքը 

կնպաստի սահմանված նպատակների իրականացմանը: Միևնույն ժամանակ ստորաբաժանման 

աշխատակիցների ծանրաբեռնվածությունը այլ  գործառույթերով պայմանավորված կարող է 

վտանգել ստորաբաժանման կանոնակարգված աշխատանքը: Պատասխանատուների 

գործառույթների հստակեցումը կնպաստի արտաքին կապերի և միջազգայնացման ուղղությամբ 

բուհի ներուժի զարգացմանը, նոր կապերի հաստատմանը և արդյունավետության 

բարձրացմանը:   

Եվրոպական համալսարանի միջազգայնացմանն և արտաքին կապերի  զարգացմանն 

ուղղված գործընթացը վերջին տարիներին շարունակաբար դրսևորում է աճի միտում: Դրական 

է, որ ԵՀ-ն փորձում է կապեր հաստատել ինչպես տեղական, այնպես էլ միջազգային 

կառույցների հետ, սակայն ՀՀ-ում գործող հաստատությունների, ոլորտային գործատուների 

հետ, ինչպես նաև առկա պայմանագրերի առավել ակտիվացումը կնպաստի ոլորտի 

զարգացմանը, ուսանողների և դասախոսների շարժունությանը: Միևնույն ժամանակ, հարկ է 

նշել, որ չնայած այն հանգամանքին, որ ԵՀ կարևորում է միջազգային համագործակցությունը, 

հաճախ հստակեցված չէ կապը կրթական գործընթացի հետ՝ ՄԿԾ-ի միջազգային ասպարեզում 

ցածր գրավչության պատճառով։ Եվրոպական համալսարանի արդյունավետ 

համագործակցությանը միջազգային հաստատությունների և կառույցների հետ խոչընդոտում է 

Եվրոպական համալսարանի ՄԿԾ-ի ցածր գրավչությունը միջազգային ասպարեզում և ՄԿԾ-ի 

մեծամասնության ոչ համադրելի լինելը արտերկրի համալսարանների նմանատիպ ծրագրերի 

հետ:  

Այդ առումով համագործակցության արդյունավետության գնահատման մեխանիզմները 

ևս թերի են: Գնահատման մեխանիզմների բարելավումը թույլ կտա ԵՀ-ին բացահայտել այս 

ոլորտում ունեցած խնդիրները և կնպաստի համագործակցությունների որակի շարունակական 

բարելավմանը: 

Բացի այդ, թերի է թիրախային խմբերին միջազգային ծրագրերի վերաբերյալ 

տեղեկատվության հասանելիության ապահովումը, նրանց մոտիվացումը և միջազգային 

ծրագրերին դիմելու անհրաժեշտ հմտությունների ապահովումը: 

Ընդհանուր առմամբ, ուսումնական հաստատությունը կարևորում է օտար լեզվի 

իմացությունը և հնարավորություն է ստեղծում ուսանողների և դասավանդողների լրացուցիչ 

ուսուցման և կատարելագործման համար, սակայն սույն գործընթացը դեռևս չի ունեցել 

շոշափելի ազդեցություն միջազգային փոխանակման ծրագրերում նրանց մասնակցության 

առումով, ինչպես նաև համատեղ կրթական և գիտական ծրագրերի թվի աճի վրա։ Անգլերեն լեզի 

իմացության մակարդակի բարձրացումը ուսանողների և դասախոսների շրջանում կնպաստի 

արտասահմանյան լավ փորձի ուսումնասիրմանը և տեղայնացմանը, շարժունությանը և 

միջազգայնացման բարելավմանը: 

Եվրոպական համալսարանը ունի նաև իրական հնարավորություններ օգտագործելու ԵՀ 

Հոգաբարձուների Խորհրդի եվրոպական երկրների ներկայացուցիչների միջազգային կապերը և 

հնարավորությունները իր արտաքին կապերի զարգացման և միջազգայնացման ապահովման 

համար, սակայն առկա է աշխատակիցների գործառույթների ծանրաբեռնվածություն 

կանոնակարգված գործընթաց իրականացնելու համար: 

 

Եզրակացություն: Հաշվի առնելով, որ Եվրոպական համալսարանը վերջին 

ժամանակաշրջանում ակտիվ գործունեություն է ծավալել իր առաքելության միջազգայնացման 

բաղադրիչի շարունակական զարգացման և համակարգման համար, առկա են 

կանոնակարգային փաստաթղթերը, գործում է պատասխանատու ստորաբաժանում, վերջին 

շրջանում կնքնվել են մի շարք պայմանագրեր տեղական և միջազգային կառույցների հետ, ԵՀ-ն 

կարևերում և հնարավորություն է տալիս ուսանողներին և դասախոսների անգլերենի 

մակարդակի բարձրացման ուղղությամբ, փորձագիտական խումբը գտնում է, որ ԵՀ-ն 

բավարարում է չափանիշ 9-ի պահանջները: 

 Եզրահանգում: Եվրոպական Համալսարանի ինստիտուցիոնալ կարողությունների 

համապատասխանությունը չափանիշի պահանջներին գնահատվում է բավարար: 

 

X. ՈՐԱԿԻ ՆԵՐՔԻՆ ԱՊԱՀՈՎՄԱՆ ՀԱՄԱԿԱՐԳ   

ՉԱՓԱՆԻՇ: ՄՈՒՀ-ն ունի որակի ապահովման ներքին համակարգ, որը նպաստում է 

հաստատության բոլոր գործընթացների շարունակական բարելավմանը և որակի մշակույթի 

ձևավորմանը:  

 

 Փաստեր 

10.1 ՄՈՒՀ-ն ունի որակի ապահովման քաղաքականություն ու ընթացակարգեր:  

Կրթության որակի ներքին ապահովումը ամրագրված է ԵՀ 2018-2022թթ. զարգացման 

ռազմավարական ծրագրում՝ որպես գերակա նպատակ:  Համաձայն ՌԾ զարգացման պլանի և 

ԵՀ կրթության որակի ներքին ապահովման 2019-2022թթ. զարգացման ռազմավարության՝ ԵՀ-ում 

2019 թվականին մշակվել և ներդրվել են ԵՀ որակի ապահովման քաղաքականությունը և ԵՀ 

կրթության որակի ապահովման հայեցակարգը: Քաղաքականությամբ սահմանվել են ԵՀ որակի 

ապահովման գործընթացների իրականացման սկզբունքները, ուղենիշները և ընթացակարգերը: 

Քաղաքականության նպատակն է հստակ մեխանիզմների միջոցով համալսարանի որակի 

շարունակական բարելավման ապահովումը՝ ուղղված ԵՀ առաքելության իրականացմանը: ԵՀ 

կրթության որակի ապահովման հայեցակարգը նպատակ ունի պլանավորելու և կոնկրետ 

գործողությունների վերածելու ԵՀ առաքելությունից և գերակա նպատակներից բխող 

գործընթացները և ուղղորդելու դրանց իրականացման ընթացքը: Հայեցակարգով սահմանվել են 

նաև որակի ապահովման համակակարգի գնահատման ցուցիչները՝ ուղղված մասնագիտության 

կրթական ծրագրերի որակի ապահովմանը, ուսանողների և դասախոսների գնահատմանը, 

ուսումնառության համար անհրաժեշտ ռեսուրսների և օժանդակ ծառայությունների որակին: 

Հաշվի առնելով նախորդ հավատարմագրման ժամանակ վեր հանված խնդիրները, Որակի 

ապահովման ուղեցույցում որակի ապահովման գործընթացների հստակեցման և 

ընթացակարգերի կանոնակարգման անհրաժեշտությունը՝ ԵՀ-ն 2019 թվականին մշակել և 

հրատարակել է նաև ԵՀ որակի ապահովման ձեռնարկը: Ձեռնարկում համապարփակ կերպով 

ներկայացված են որակի ներքին ապահովման քաղաքականությունը, հայեցակարգը, 

ընթացակարգերը և գործիքակազմը:  

Եվրոպական համալսարանում կրթության որակի գնահատման և բարելավման 

ընթացակարգերից է «Հարցումների անցկացման ընթացակարգը», որով սահմանված են որակի 

գնահատման, խնդիրների վերհանման և բարելավման նպատակով պարբերաբար 

իրականացվող հարցումների ընթացակարգերը: Փորձագիտական այցի քննարկումների 

արդյունքում պարզ դարձավ, որ հարցումների արդյունքում բացահայտված խնդիրները Որակի 

ապահովման և կոմունիկացիաների դեպարտամենտը ներկայացնում է ԵՀ ռեկտորին կամ 

ռեկտորատի նիստի ընթացքում համապատասխան լուծումներ տալու նպատակով: 

Հարցումներն իրականացվում են տեղացի և օտարերկրյա առկա և հեռակա կրթական ձևով 

սովորող ուսանողների, ինչպես նաև դասախոսների շրջանում՝ ուղղված ՄԿԾ-ների, 

ռեսուրսների և ենթակառուցվածքների, ստորաբաժանումների վերաբերյալ շահակիցների 

կարիքների բավարարմանը: Դասախոսների կարիքների գնահատման նպատակով 

իրականացրած հարցումների արդյունքով բացահայտվել է գնահատման մեթոդների վերաբերյալ 

վերապատրաստուման անհրաժեշտությունը, և բուհը ԵՊՀ-ի հետ պայմանավորվածություն է 

ձեռք բերել վերապատրաստումներ իրականացնելու համար: ՄԿԾ-ների լավարկման 

նպատակով Որակի ապահովման և կոմունիկացիաների դեպարտամենտի կողմից ուսանողների 

շրջանում իրականացվում են հարցումներ նաև դասընթացների և դասախոսների վերաբերյալ: 

2019-2020 ուստարվա 1-ին կիսամյակի դասընթացների և դասախոսների վերաբերյալ 

ուսանողների հարցումները իրականացվել են հետևյալ ուղղություններով՝ 

 դասընթացից ստացված գիտելիքների որակը, 

 դասախոսի մասնագիտական գիտելիքները, 

 դասախոսի դասընթացը վարելու հմտությունները, 

 դասախոսի անհատական հատկանիշները, 

 ստացած գիտելիքների կիրառելիությունը: 

Հարցմանը մասնակցել են ԵՀ բակալավրի և մագիստրատուրայի առկա և հեռակա 

ուսուցման համակարգում սովորողների մոտ 70%-ը: Եվրոպական համալսարանը հարցումների 

մեխանիզմը սկսել է կիրառել նաև մասնաճյուղերում, սակայն քաղաքականությունը դեռևս 

համատարած կիրառում չի գտել ԵՀ մասնաճյուղերում և համակարգը գտնվում է ներդրման 

փուլում: Փորձագիտական խմբի ուսումնասիրությունները, սակայն, ցույց են տալիս, որ 

բացահայտված խնդիրների և հարցումների արդյունքների վերլուծությունը արտացոլում է 

քանակական տվյալները, սակայն որակական վերլուծություններ բուհում դեռևս չեն 

կատարվում:  

Համալսարանում հարցումներից բացի իրականացվում են նաև քննարկումներ ներքին և 

արտաքին շահակիցների հետ: Գործատուների հետ քննարկումների արդյունքների հիման վրա 

համալսարանի կողմից փոփոխություններ են արվել ՄԿԾ-ներում՝ ավելացնելով գործնական 

բաղադրիչի չափաբաժինը: 

ԵՀ որակի ապահովման ուղղությամբ մշակված և լրամշակված կարգերը, 

կանոնակարգերն ու ընթացակարգերը ներկայացվում են գիտխորհրդի քննարկմանն ու 

հաստատմանը, ինչպես նաև ինքնավերլուծությունից պարզ է դառնում, որ դեպարտամենտը 

յուրաքանչյուր տարվա իրականացված աշխատանքների մասին նույնպես հաշվետվություն է 

ներկայացնում գիտխորհրդին: 

  

10.2 Որակի ներքին ապահովման գործընթացների կառավարման նպատակով ՄՈՒՀ-ը 

տրամադրում է մարդկային, նյութական և ֆինանսական ռեսուրսներ: 

Եվրոպական համալսարանում Որակի ապահովման կենտրոնը ձևավորվել է 2014 

թվականին: 2019թ. օպտիմալացման հետևանքով ձևավորվել է Որակի ապահովման և 

կոմունիկացիաների դեպարտամենտը, որի արդյունքում կրթության որակի ներքին 

ապահովման գործառույթներին միացել են նաև հաղորդակցման, հետադարձ կապի 

ապահովման, տեղեկատվության հասանելիության և հաշվետվողականության ապահովման 

գործառույթները: Ըստ 2019 թ. Որակի ապահովման բաժնի հաստատված կանոնակարգի՝ 

սահմանվել են բաժնի կառուցվածքը, հաստիքացուցակը, աշխատողների քանակը: 

Աշխատակիցների պարտականությունները, իրավունքները, գործառույթները սահմանված են 

վերոնշյալ կանոնակարգով և յուրաքանչյուր աշխատակցի պաշտոնի անձնագրով: Բաժնի 

գործառույթների փոփոխման արդյունքում դեպարտամենտը համալրվել է ևս մեկ հաստիքով՝ 

երկուսից դառնալով երեք: Այնուամենայնիվ, փորձագիտական այցի իրականացման ժամանակ 

դեպարտամենտի երկու հաստիքներն են եղել համալրված՝ դեպարտամենտի պետի և մեկ 

աշխատակցի20: Դեպարտամենտի պետը անմիջականորեն նշանակվում է ռեկտորի կողմից և 

ենթակա է ռեկտորին: Ինքնավերլուծության համաձայն՝ գործընթացների պլանավորման, 

իրագործման, գնահատման, բարելավման, վերապատրաստումների, մշտադիտարկումների և 

այլ նպատակների իրականացման համար Որակի ապահովման և կոմունիկացիաների 

դեպարտամենտի նախաձեռնությամբ և ԵՀ ռեկտորի համաձայնությամբ և հրամանով 

ձևավորվում է Որակի ապահովման փորձագիտական խումբ, որին տրամադրվում են 

անհրաժեշտ գույքային և նյութատեխնիկական միջոցներ իրեն վերապահված գործառույթները 

իրականացնելու համար: Այդպես, օրինակ՝ 2019թ. գարնանը ձևավորվել է որակի 

փորձագիտական խումբ, որը ՈԱԱԿ-ի կողմից իրականացված վերապատրաստումներին 

մասնակցելուց հետո մշակել է մի շարք կարգեր, կանոնակարգեր և ընթացակարգեր՝ ԵՀ 2017թ. 

ինստիտուցիոնալ հավատարմագրման դիտողությունների շտկման և ԵՀ 2018-2022թթ. 

զարգացման ռազմավարական ծրագրի գործողությունների պլանի իրականացման ապահովման 

նպատակով: 

ԵՀ մասնաճյուղերի որակի ապահովման գործառույթները նույնպես համակարգվում են 

ԵՀ ՈԱԿ դեպարտամենտի կողմից: Եվրոպական համալսարանի մասնաճյուղերում 2020թ. 

սեպտեմբերից առկա են կրթության որակի ներքին ապահովման պատասխանատուներ, այդ 

թվում՝ Վանաձորում, Գյումրիում և Իջևանում21: Փորձագիտական այցից պարզ դարձավ, որ 

մասնաճյուղերում մշակվում են մասնաճյուղերի որակի ապահովման քաղաքականությունը: 

Մասնաճյուղերի պատասխանատուները համագործակցում են ԵՀ ՈԱԿ դեպարտամենտի հետ, 

դեպարտամենտի պետի կողմից նաև վերապատրաստումներ են իրականացվել 

պատասխանատուների համար կանոնակարգերի մշակման և գործառույթների իրազեկման 

ուղղությամբ: Առաջիկայում նախատեսում են նաև ֆինանսական միջոցներ հատկացնել 

մասնաճյուղերի պատասխանատուների համար որակի ապահովման ուղղությամբ 

վերապատրաստումներին տրամադրելու համար: Փաստաթղթերի ուսումնասիրությունից պարզ 

դարձավ նաև, որ դեպարտամենտի ղեկավարը պարբերաբար մասնակցել է ՈԱԱԿ 

կազմակերպած վերապատրաստումներին, մյուս աշխատակիցները արտաքին 

վերապատրաստումների դեռևս չեն մասնակցել: 

Որակի ապահովման և կոմունիկացիաների դեպարտամենտը ունի առանձնացված 

սենյակ, գույք, նյութական ռեսուրսներ:  Փորձագիտական այցի ընթացքում պարզ դարձավ, որ 

գործընթացների համակարգման նպատակով գլխամասի և մասնաճյուղերի համար միասնական 

մեկ կառավարման էլեկտրոնային համակարգ համալսարանում առկա չէ։  

                                                           
20 Միտքը վերաձևակերպվել է բուհի դիտարկումների հիման վրա։ 
21 Միտքը վերաձևակերպվել է բուհի դիտարկումների հիման վրա: 

ԵՀ-ն 2019 թ.-ի 0.19%-ի համեմատությամբ ավելացրել է Որակի ապահովման 

գործընթացներին ուղղված ֆինանսական միջոցները 2020 թվականի համար սահմանելով իր 

բյուջեի 1.24%-ը: Այնուամենայնիվ, ինչպես նախորդ հավատարմագրման գործընթացի, այնպես 

էլ այս փորձագիտական այցից պարզ է դառնում, որ նշված միջոցները հիմնականում ուղղվում 

են աշխատավարձերի վճարմանը: 

 

10.3 Ներքին և արտաքին շահակիցները ներգրավված են որակի ապահովման 

գործընթացներում: 

Որակի ապահովման գործընթացներում ԵՀ ներքին և արտաքին շահակիցների 

ներգրավվածության ապահովումն իրականացվում է «ԵՀ որակի ապահովման 

գործընթացներում ներքին և արտաքին շահառուների ներգրավման քաղաքականության» 

համաձայն: Ոչ ֆորմալ կառուցակարգերից են ԵՀ սոցիալական էջերում ներքին և արտաքին 

շահակիցների ներկայացրած կարծիքները, վերհանված խնդիրները, ԵՀ-ում տեղադրված 

դիտողությունների արկղը։ Որպես արտաքին շահակիցներ՝ Եվրոպական համալսարանի 

շրջանավարտների ներգրավվածությունը ապահովելու նպատակով կարիերայի կենտրոնը 

նախաձեռնել է համալսարանի շրջանավարտների միության ձևավորումը, որով նախատեսված է 

ապահովել շրջանավարտներ-բուհ կապը, ապահովել վերջիններիս ներգրավվածությունը բուհի 

գործունեությանը և որակի ապահովման գործընթացներին: Այստեղ սակայն պետք է փաստել, որ 

շրջանավարտները դեռևս ամբողջությամբ ներգրավված չեն որակի ապահովման 

գործընթացներին, տեսանելի չէ նաև հոգաբարձուների խորհրդի ներգրավվածությունը 

խնդիրների վեր հանման և բարելավման ուղիների սահմանման գործընթացներում։ Բուհում 

արտաքին համատեղությամբ դասավանդողների մեջ մեծ է գործատու կազմակերպությունների 

ներկայացուցիչ դասախոսների տեսակարար կշիռը, որոնք ուղղակիորեն ներգրավված են որակի 

ապահովման գործընթացում։ Գործատուների ներգրավվածության մեխանիզմ է ամփոփիչ 

ատեստավորման հանձնաժողովներում նրանց ընդգրկումը, այդուհանդերձ հարկ է փաստել, որ 

հանձնաժողովի ներակայացրած կարծիքների վերլուծությունները դեռևս համակարգային բնույթ 

չեն կրում: Ներքին շահակիցների՝ ՊԴԿ և սովորողների ներգրավվածությունը իրականացվում է 

նրանց կարծիքների վերհանման նպատակով անցկացվող հարցումների միջոցով: Հարցումների 

վերլուծությունները հիմնականում պարունակում են քանակական տվյալներ, որակական 

վերլուծությունները դեռևս սակավ են ԵՀ-ում: Որակի ապահովման և կոմունիկացիաների 

դեպարտամենտի ղեկավարը ի պաշտոնե հանդիսանում է ԵՀ գիտական խորհրդի և ռեկտորատի 

անդամ, բացի այդ պարբերաբար մասնակցում է ամբիոնների և ֆակուլտետների խորհուրդների 

նիստերին, հարցումներից բացի իրականացնում է անհատական և խմբային (ֆոկուս-խմբային) 

քննարկումներ ԵՀ վարչական և ՊԴ կազմերի ներկայացուցիչների, սովորողների հետ, 

փաստաթղթային ուսումնասիրություններ և վերհանված խնդիրները ներկայացնում ԵՀ 

ռեկտորին կամ ռեկտորատի քննարկմանը:  

 

10.4 Որակի ներքին ապահովման համակարգը պարբերաբար վերանայվում է: 

 ԵՀ ինքնավերլուծության համաձայն՝ համալսարանի որակի կառավարման համակարգը 

իրականացվում է ՊԻԳԲ շրջափուլի սկզբունքներին համաձայն: Հաշվի առնելով նախորդ 

հավատարմագրման ժամանակ բացահատված խնդիրները և դիտարկումները՝ փորձագիտական 

գնահատումից հետո ԵՀ-ն վերանայել է իր ռազվավարությունը, դրանում ամրագրված 

առաքելությունը, տեսլականը և նպատակները:  

           «Որակի ապահովման համակարգի շարունակական բարելավում» գերակա նպատակի 

իրականացման համար մշակվել և հաստատվել է «ԵՀ կրթության որակի ապահովման 2019-

2022թթ. զարգացման ռազմավարական ծրագիրը», որով սահմանված գործողությունները, 

նախագծերը և արդյունքները պարբերաբար քննարկվում են ԵՀ ռեկտորատում, իսկ տարեկան 

հաշվետվությունները յուրաքանչյուր տարվա դեկտեմբերին ներկայացվում են ԵՀ գիտական 

խորհրդին: Որակի ապահովման և կոմունիկացիաների դեպարտամենտի գործունեությունը 

գնահատելու և բարելավելու նպատակով ԵՀ որակի ներքին ապահովման համակարգի 

քաղաքականության և ընթացակարգերի բենչմարքինգ է իրականացվել հայաստանյան բուհերի 

շրջանում:  

Եվրոպական համալսարանում որակի կառավարման ՊԻԳԲ շրջափուլի սկզբունքները 

նոր են մտել մասնագիտական խոսույթի մեջ։ Փորձագիտական այցի ընթացքում պարզ դարձավ, 

որ համալսարանի տարբեր ոլորտներում որակի ներքին ապահովման գործընթացները գտնվում 

են ՊԻԳԲ շրջափուլի տարբեր մակարդակներում: Մասնավորապես, մշակվել են ոլորտը 

կարգավորող մի շարք ընթացակարգեր և կանոնակարգեր, նախորդ հավատարմագրման 

արդյունքները հաշվի առնելով՝ կատարվել են կառուցվածքային փոփոխություններ: 

Փաստաթղթային հիմնական հենքը ստեղծվել և ներդրվել է 2019 թվականին: Այդ հանգամանքով 

պայմանավորված գործընթացների հիմնական մասը դեռևս գտնվում է պլանավորման և 

իրականցման փուլերում: Բարելավվել են ՄԿԾ-ները, փոփոխության է ենթարկվել ուսանողների 

գնահատման համակարգը, ներդրվել են ուսանողական և դասախոսական կարիքների 

վերհանման և գնահատման մեխանիզմներ: 

 Ինքնավերլուծության ուսումնասիրումից և փորձագիտական այցի ընթացքում տեղի 

ունեցած հանդիպումներից պարզ է դարձել, որ ԵՀ-ն որակի ապահովման համակարգի 

վերանայում է նախատեսում իրականացնել 2018-2022 թթ. զարգացման ռազմավարական 

ծրագրի ժամկետի ավարտից հետո, ինչպես նաև ինստիտուցիոնալ հավատարմագրումը բուհի 

կողմից նույնպես դիտարկվում է որակի ապահովման համարգի բուհի գործունեության 

վերանայման ու բարելավման հնարավորություն: 

 

10.5 Որակի ապահովման ներքին համակարգն ապահովում է բավարար հիմքեր որակի 

ապահովման արտաքին գնահատման գործընթացների համար: 

 Եվրոպական համալսարանի վերահավատարմագրման շրջանակներում բուհի 

ներկայացրած ինքնավերլուծությունը երկրորդ փորձառությունն է նախորդ՝ 2017թ.-ի 

ինքնավերլուծությունից հետո: Ինքնավերլուծությունը՝ որպես որակի ապահովման արտաքին 

գնահատման հիմք, պարունակում էր որոշակի տվյալներ, որոնք սակայն գլխավորապես 

քանակական էին և հիմք չէին հանդիսանում որակական գանահատման համար: 

Նախորդ հավատարմագրումից հետո բուհը նաև բարելավման ծրագրի հաշվետվություններ է 

ներկայացրել կատարված ընթացիկ գործընթացների վերաբերյալ: 

 Որակի ապահովման և կոմունիկացիաների դեպարտամենտի կողմից իրականացվում են 

նաև ներքին գնահատումներ (հարցումների, քննարկումների վերլուծություններ, 

մշտադիտարկումների հաշվետվություններ), որոնց արդյունքները և վերլուծությունները 

նույնպես տրամադրվել են արտաքին գնահատման իրականացման նպատակով: 

 

10.6 Որակի ապահովման ներքին համակարգն ապահովում է ՄՈՒՀ-ի գործունեության 

թափանցիկությունը` տրամադրելով ՄՈՒՀ-ի գործընթացների որակի մասին 

տեղեկատվություն` ներքին և արտաքին շահակիցների համար: 

 Համաձայն ԵՀ որակի ապահովման քաղաքականության՝ Եվրոպական համալսարանում 

որակի ապահովման կարևոր սկզբունքներից են հաշվետվողականությունը և 

հրապարակայնությունը, թափանցիկությունը, օբյեկտիվությունը: Համալսարանի 

գործընթացների որակի մասին տեղեկատվության տրամադրումը տեղի է ունենում բուհի 

պաշտոնական կայքէջի և ֆեյսբուքյան էջի միջոցով: Կայքէջում հրապարակված են բուհի 

գործունեության վերաբերյալ հիմնական փաստաթղթերը, Որակի ապահովման 

քաղաքականությունը, ձեռնարկը, ինչպես նաև ինստիտուցիանալ հավատարմագրման 

նպատակով իրականացված երկու ինքնավերլուծությունները: Այդուհանդերձ փորձագիտական 

այցի շրջանականերում իրականացվոծ հանդիպումները փաստեցին, որ բուհի և՛ արտաքին, և՛ 

ներքին շահակիցների շրջանում ընթացակարգերի և մեխանիզմների իրազեկվածությունը դեռևս 

ցածր մակարդակի վրա է: Կայքում նաև հասանելի չեն ԵՀ մասնաճյուղերում որակի 

ապահովման գործընթացների վերաբերյալ տեղեկատվությունը, գործընթացները կարգավորող 

հիմնական փաստաթղթերն ու կանոնակարգերը: 

 

Դատողություններ: Փորձագիտական խումբը գտնում է, որ նախորդ 

հավատարմագրումից ի վեր որակի ապահովման համակարգի ուղղությամբ շոշափելի 

աշխատանքներ են կատարվել, որոնք պարբերական բնույթ են կրում։ Փորձագիտական խումբը, 

սակայն, գտնում է, որ այստեղ մեծաքանակ անելիքներ կան և անհրաժեշտ 

է առաջնահերթությունների սահմանման ու հստակ ժամանակացույցի ձևավորման 

ճանապարհով իրականացնել որակի ապահովման համակարգի հետագա պարբերական 

կատարելագործում։ 

 Փորձագիտական խումբը դրական է գնահատում, որ նախորդ հավատարմագրումից 

հետո ԵՀ հանձն է առել բարելավելու որակի ապահովման համակարգը և հիմքեր է ստեղծել դրա 

լավացման համար: Մշակվել են մի շարք հիմնարար փաստաթղթեր, կանոնակարգեր, որոնք 

հնարավորություն կտան առաքելության սահմանված նպատակներին հասնելու համար: ՄՈՒՀ-

ը ներդրել է հարցումների մշակույթը տարբեր ոլորտի խնդիրների բացահայտման հետ կապված, 

ինչպես նաև որոշ դեպքերում ֆոկուս խմբային քննարկումների մեթոդն է կիրառվում: Այս ամենի 

առավել խորքային իրականացումը կնպաստի որակ մշակույթ ամրպնդմանը ՄՈՒՀ-ում: 

Միևնույն ժամանակ փորձագիտական խումբը գտնում է, որ հարցումների արդյունքնաերի 

ամփոփոման համար վերլուծական բաղադրիչի ներդրումը, ֆոկուս խմբային հանդիպումների 

պարբերականության շատացումը, ՄՈՒՀ-ի մասնաճյուղերում որակի ապահովման ներքին 

համակարգի ներդրումը կնպաստեն համակարգի զարգացմանը և ՄՈՒՀ-ի տարբեր 

շահակիցների ներգրամանը: 

Փորձագիտական խումբը դրական է համարում, որ ՄՈՒՀ-ում գործում է 

պատասխանատու ստորաբաժանում երեք հաստիքով, առկա է համապատասխան միջավայր 

արդյունավետ աշխատանքի իրականացման համար, առկա է մոտիվացված անձնակազմ, 2019 

թվականին բարձրացվել է ստորաբաժանմանն ուղղված ֆինանսական միջոցները: Միևնույն 

ժամանակ Որակի ապահովման և կոմունիկացիաների դեպարտամենտի գործառույթների, 

որակի ապահովման քաղաքականության և ձեռնարկում առկա գործընթացների 

ուսումնասիրությունը ցույց տվեց, որ դեպարտամենտի անձնակազմը համալրման կարիք ունի, 

որը կնպաստի սահմնված նպատակների լիարժեք իրականացմանը և ՄՈՒՀ-ի բոլոր ոլորտների 

համաչափ զարգացմանը: Որակի ապահովման կենտրոնը ապահովված է նյութական և 

ֆինանսական ռեսուրսներով, սակայն փաստացի որակի ապահովման միտված 

աշխատանքներն իրականացվում են դեպարտամենտի տնօրենի կողմից՝ միանձնյա։  

Մասնաճյուղերում որակի ապահովման գործառույթը մեկնարկային փուլում է։ 

Փորձագիտական խումբը դրական է համարու, որ ԵՀ-ն շարունական աշխատանքներ է 

տանում ՈԱ գործընթացներում ներքին և արտաքին շահակիցների ներգրավվածությունը 

ավելացնելու ուղղությամբ, այդուհանդերձ արտաքին շահակիցների մոտիվացիան խնդիրների 

բացահայտման և լուծման ուղիների առաջադրման գործում դեռևս ցածր է: Դրական է ԵՀ կողմից 

շրջանավարտների ձևավորումը, տարբեր հարցումների իրականացումը ներքին և արտաքին 

շահակիցների շրջանում: Կատարված հարցումների արդյունքների քննարկումների, տարբեր 

ֆոկուս խմբերի պարբերաբար իրականացումը կնպաստեն ներքին և արտաքին շահակիցների 

առավել շատ ներգրամանը որակի ապահովման գործընթացներին և որակի շարունակական 

բարելավմանը: Փորձագիտական խումբը դրական է գնահատում, որ  ՄՈՒՀ-ը որդեգրել  և 

առաջնորդվում է որակի կառավարման ՊԻԳԲ շրջափուլով: ՄՈՒՀ-ի հիմնական գործընթացների 

մասը գտնվում է պլանավորման և իրականացման փուլում, սակայն կան նաև մի քանի 

գործընթացներ, որոնք անցել են գնահատման և բարելավման փուլերը: ՊԻԳԲ շրջափուլի 

ամբողջկան կիրառումը ՄՈՒՀ-ի բոլոր ոլորտներում կնպաստի ԵՀ-ում որակի մշակույթի 

զարգացմանը: 

Փորձագիտական խումբը դրական է համարում, որ ԵՀ-ում առկա են տվյալների 

հավաքագրման որոշակի մեխանիզմներ, սակայն դրանք բարելավման կարիք ունեն այն 

առումով, որ հավաքագրված տվյալները որակական վերլուծության չեն ենթարկվում և կարիք կա 

դրանք ամփոփելու ու ըստ դրանց բարելավումների հստակ պլանավորման: Փորձագիտական 

խումբը գտնում է, որ անելիքներ կան որաի ապահովման գործընթացների և կատարված 

աշխատանքների արդյունքների մասին տեղեկատվության տարածման հետ կապված, որը 

կնպաստի ՈԱ համակարգի թափանցիկության բարձրացմանը: 

  

Եզրակացություն: Հաշվի առնելով, որ ԵՀ-ում 2019-ից սկսած կատարվել են մի շարք 

բարեփոխումներ՝ միտված որակի ապահովման համակարգի զարգացմանը, մշակվել են ոլորտը 

կանոնակարգող փաստաթղթերը, մշակվել են որակի ապահովման քաղաքականություն և 

ձեռնարկ, առկա է համապատասխան ստորաբաժանում, ԵՀ-ն տրամադրում է նյութական և 

ֆինանսական ռեսուրսներ, ներքին շահակիցները ներգրավված են որակի ապահովման 

գործընթացներին հարցումներին և քննարկումներին մասնակցության տեսքով, ԵՀ-ն որդեգրել է 

որակի կառավարման ՊԻԳԲ շրջափուլի իրականացումը, փորձագիտական խումբը գտնում է, որ 

Եվրոպական համալսարանը բավարարում է չափանիշ 10-ի պահանջները։ 

  

Եզրահանգում: Եվրոպական համալսարանի ինստիտուցիոնալ կարողությունների 

համապատասխանությունը չափանիշ 10-ի պահանջներին գնահատվում է բավարար: 

ԳՆԱՀԱՏԱԿԱՆՆԵՐԸ` ԸՍՏ ՀԱՎԱՏԱՐՄԱԳՐՄԱՆ ՉԱՓԱՆԻՇՆԵՐԻ 

 

ՉԱՓԱՆԻՇ  ԵԶՐԱԿԱՑՈՒԹՅՈՒՆ  

1. Առաքելություն և նպատակներ Բավարարում է 

2. Կառավարում և վարչարարություն Չի բավարարում 

3.Մասնագիտության կրթական ծրագրեր Բավարարում է 

4. Ուսանողներ Բավարարում է 

5.Պրոֆեսորադասախոսական և ուսումնաօժանդակ կազմ   Բավարարում է 

6. Հետազոտություն և զարգացում Չի բավարարում 

7. Ենթակառուցվածք և ռեսուրսներ Բավարարում է 

8.Հասարակական պատասխանատվություն Չի բավարարում 

9. Արտաքին կապեր և միջազգայնացում Բավարարում է 

10. Որակի ներքին ապահովման համակարգ Բավարարում է 

 

 

______________________________                               

Մենուա Սողոմոնյան 

Փորձագիտական խմբի ղեկավար  

  

 

 

24 փետրվարի 2021 

ՀԱՎԵԼՎԱԾՆԵՐ 

 

ՀԱՎԵԼՎԱԾ 1. ՓՈՐՁԱԳԻՏԱԿԱՆ ԽՄԲԻ ԱՆԴԱՄՆԵՐԻ ԻՆՔՆԱԿԵՆՍԱԳՐԱԿԱՆՆԵՐ 

 

Մենուա Սողոմոնյան՝ 2004 թվականին ավարտել է Երևանի պետական համալսարանի 

Միջազգային հարաբերությունների ֆակուլտետի մագիստրատուրան։ 2007-ին ստացել է 

պատմական գիտությունների թեկանծուի աստիճան։ 2007-2008 թթ․ դասախոսել է Երևանի 

պետական բժշկական համալսարանի պատմության ամբիոնում։ 2008-2015 եղել է ԵՊՀ 

քաղաքական ինստիտուտների և գործընթացների ամբիոնի ասիստենտ, 2008-2011 թթ․-ին՝ ԵՊՀ 

միջազգային հարաբերությունների ֆակուլտետի դեկանի տեղակալ, 2011-2019թթ․-ին՝ ԵՊՀ 

դիտական քարտուղար, 2019 թ․-ին՝ ԵՊՀ ուսումնական աշխատանքների գծով պրոռեկտոր։ 2015 

թ․-ից ԵՊՀ քաղաքական ինստիտուտների և գործընթացների ամբիոնի դոցենտ է։  

Մի շարք գրքերի և հոդվածների հեղինակ ու համահեղինակ է։ 

Իննա Պոմորինա՝ 1999թ․-ին ավարտել է Լենինգրադի Ֆինանսների և 

տնտեսագիտության ինստիուտի և ԱՆգլիայի Արևմուտքի համալսարանի մագիստրատուրան։ 

1984 թ․-ին ստացել է տնտեսագիտության ոլորտում փիլիսոփայության դոկտորի գիտական 

աստիճան։ 1976-1995 թթ․ին դասախոսել է Լենինգրադի Ֆինանսների և տնտեսագիտության 

համալսարանում, 2000-2013 թթ․-ին՝ Բրիստոլի համալսարանի հետազոտող, այնուհետև՝ ավագ 

հետազոտող է եղել,  2013 թ․-ից դասախոսում է Մեծ Բրիտանիայի Բաթ Սպա համալսարանում։ 

Անդամակցում է մի շարք միջազգային գործակալությունների և ասոցիացիաների, մի շարք 

գիտական հոդվածների և հետազոտությունների հեղինակ և համահեղինակ է։ 

Սուրեն Պարսյան՝ 2011 թ․-ին ավարտել է Հայաստանի պետական տնտեսագիտական 

համալսարանի Կառավարման ֆակուլտետի մագիստրատուրան, 2013 թ․-ին՝ Երևանի 

պետական համալսարանի Իրավագիտության ֆակուլտետի բակալավրիատը։ 2014 թ․-ին 

ստացել է տնտեսագիտության թեկնածուի գիտական աստիճան, 2018-ին՝ դոցենտի գիտական 

կոչում։ 2014-ից մինչ այժմ դասախոսում է Հայաստանի պետական տնտեսագիտական 

համալսարանի Միկրէկոնոմիկայի և ձեռնարկատիրական գործունեության կազմակերպման 

ամբիոնում։ 2014-2015 թթ․-ին եղել է ՀՀ Ազգային ժողովի գազի ժամանակավոր հանձնաժողովի, 

իսկ 2015-2016 թթ․-ին՝ տնտեսական հարցերի մշտական հանձնաժողովի փորձագետ, 2016-2017 

թթ․-ին՝ ՀՀ տնտեսական զարգացման և ներդրումների նախարարության առևտրի և շուկաների 

կարգավորման վարչության պետ։ 2017թ.-ից մինչ այժմ Հրայր Մարուխյան հիմնադրամի 

Տնտեսական հետազոտությունների գրասենյակի պատասխանատուն է: 

   30-ից ավել գիտական աշխատությունների հեղինակ է: Մասնակցել է մի շարք ծրագրերի, 

սեմինարների, կոնֆերանսների և վերապատրաստումների: 

Լարիսա Հարությունյան՝ 2004թ․-ին ավարտել է Երևանի պետական տնտեսագիտության 

ինստիտուտի Ընդհանուր տնտեսագիտության ֆակուլտետը։ 2010 թ․-ին ստացել է 

տնտեսագիտության թեկնածուի գիտական աստիճան։ 2004 թ․-ից աշխատում է ՀՀ Ֆինանսների 

նախարարությունում։ 2014-ից Արտասահմանյան պետությունների և միջազգային 

կազմակերպությունների հետ համագործակցության համակարգման բաժնի պետն է։ 2010թ․-ից 

մինև այժմ դասախոսում է Վ․ Բրյուսովի անվան պետական համալսարանի Կրթության 

կառավարման և պլանավորման ամբիոնում։ Վիեննայի ինստիտուտի հրավիրյալ դասախոս է։ 

Անդամակցում է մի շարք մասնագիտական ասոցիացինաների, արժանացել է պետական 

պարգևների, հեղինակել և համահեղինակ է գիտական հոդվածներ։ 

Նորա Գևորգյան` 2005 թ․-ին ավարտել է Հայ-ռուսական համալսարանը։  2009 թ․-ին 

ստացել է քաղաքագիտության թեկանծուի գիտական աստիճան։ 2014-ին ստացել է 

Նիդերլանդների Լայդենի համալսարանի Միջազգային հարաբերությունների մագիստրոսի 

աստիճան։ 2017-ին ավարտել է Իրավագիտության և դիվանագիտության Ֆլեթչերի դպրոցը։ 

Դասավանդել է Հայ-ռուսական, Երևանի Վ․ Բրյուսովի անվան լեզվահասարակագիտական, 

Տարտուի և Մոսկվայի պետական համալսարաններում։ 2009-ից մինչ այժմ Հայ-ռուսական 

համալսարանի Համաշխարհային քաղաքականության և միջազգային հարաբերությունների 

ամբիոնի դոցենտ է, 2020 թ․-ից՝ Ռումինիայի Նոր Եվրոպա քոլեջի գիտայցելու։ 

Արժանացել է պարգևների և մրցանակների, մի շարք գիտական աշխատությունների 

հեղինակ է։ 

Ալլա Սարգսյան` Գավառի պետական համալսարանի Տնտեսագիտական ֆակուլտետի 

ֆինանսներ բաժնի 4-րդ կուրսի ուսանողուհի է։ Հեղինակել է 6 հոդված։ 2019-2020 թթ․ «ՀՀ 

լավագույն ուսանող» մրցույթում հասարակագիտության ոլորտում զբաղեցրել է 2-րդ 

հորիզոնականը։ 2020թ․-ին մասնակցել է ՈԱԱԿ «Ուսանողության ձայն» նախագծի ուսանող-

փորձագետների պատրաստման դասընթացին։  

 

ՀԱՎԵԼՎԱԾ 2. ՓՈՐՁԱԳԻՏԱԿԱՆ ԱՌՑԱՆՑ ԱՅՑԻ ԺԱՄԱՆԱԿԱՑՈՒՅՑԸ   

 02.11.2020 թ․–07.11.2020թ. 

  02.11.2020 թ. Մեկնարկ Ավարտ Տևողություն Մուտքային 

տվյալներ 

1 Հանդիպում ԵՀ 

ռեկտորի հետ 

9:30 10:30 60 րոպե Meeting ID: 841 

8234 0408 

Passcode: 618627 

2 Հանդիպում 

ուսումնագիտական 

գծով,  արտաքին 

կապերի և 

միջազգայնացման 

գծով պրոռեկտորների 

և 

վարչաֆինանսական 

11։00 12:00 60 րոպե Meeting ID: 890 

9679 6936 

Passcode: 969472 

տնօրենի հետ 

3 Հանդիպում 

ինքնավերլուծությունն 

իրականացրած 

աշխատանքային 

խմբի հետ 

12:30 13:30 60 րոպե Meeting ID: 892 

4775 4779 

Passcode: 752835 

4 Ընդմիջում, 

փորձագիտական 

խմբի քննարկումներ 

13։30 14:30 60 րոպե Meeting ID: 880 

0970 5032 

Passcode: 838207 

5 Հանդիպում 

դեկանների հետ 

15։00 16։00 60 րոպե Meeting ID: 893 

2253 7034 

Passcode: 560329 

6 Փաստաթղթերի 

ուսումնասիրություն և 

փորձագիտական 

խմբի փակ 

հանդիպում 

16։45 18։00 75 րոպե Meeting ID: 880 

0970 5032 

Passcode: 838207 

   

  

  03.11.2020 թ. Մեկնարկ Ավարտ Տևողություն Մուտքային 

տվյալներ 

1 Հանդիպում 

ամբիոնների 

վարիչների հետ 

9:30 10:30 60 րոպե Meeting ID: 849 

2180 2233 

Passcode: 783955 

2 Հանդիպում 

Հոգաբարձուների 

խորհրդի 

ներկայացուցիչների 

հետ 

11:00 12:00 60 րոպե Meeting ID: 835 

7425 9027 

Passcode: 713654 

3 Հանդիպում 

շրջանավարտների 

հետ 

12։45 13։45 60 րոպե Meeting ID: 868 

4347 1917 

Passcode: 673708 

4 Ընդմիջում, 

փորձագիտական 

խմբի քննարկումներ 

13։45 14:45 60 րոպե Meeting ID: 896 

6462 3416 

Passcode: 077105 

5 Հանդիպում 

գործատուների հետ 

15։00 16։00 60 րոպե Meeting ID: 894 

7039 0107 

Passcode: 852419 

6 Փաստաթղթերի 

ուսումնասիրություն և 

փորձագիտական 

խմբի փակ հանդիպում 

16։45 18։30 105 րոպե Meeting ID: 896 

6462 3416 

Passcode: 077105 

  

  04․11․2020 թ. Մեկնարկ Ավարտ Տևողություն Մուտքային 

տվյալներ 

1 Հանդիպում հիմնական և 

համատեղությամբ 

աշխատող 

պրոֆեսորադասախոսական 

կազմի ներկայացուցիչների 

հետ (10-12 հոգի) 

9:30 10:30 60 րոպե Meeting ID: 895 

7024 7790 

Passcode: 747458 

2 Հանդիպում ուսանողական 

խորհրդի 

ներկայացուցիչների և 

միջազգային ուսանողների 

հետ (8-10 հոգի) 

11։00 12։00 60 րոպե Meeting ID: 863 

9909 3361 

Passcode: 336954 

3 Հանդիպում առկա և 

հեռակա բակալավրիատի 

ուսանողների հետ (10-12 

հոգի) 

12։45 13։45 60 րոպե Meeting ID: 886 

2826 0723 

Passcode: 182909 

4 Ընդմիջում, 

փորձագիտական խմբի 

քննարկումներ 

13։45 14։45 60 րոպե Meeting ID: 840 

8318 8840 

Passcode: 630228 

5 Հանդիպում առկա և 

հեռակա 

մագիստրատուրայի 

ուսանողների հետ (10-12 

հոգի) 

15։00 16։00 60 րոպե Meeting ID: 843 

8191 7317 

Passcode: 200835 

6 Փաստաթղթերի 

ուսումնասիրություն և 

փորձագիտական խմբի 

փակ հանդիպում 

16։45 18։30 105 րոպե Meeting ID: 840 

8318 8840 

Passcode: 630228 

  

  05․11․2020 թ․ Մեկ

նար

կ 

Ավ

ար

տ 

Տևողո

ւթյուն 

Մուտ

քային 

տվյալ

ներ 

1 Հանդիպում 

«Սերվիս» 

մասնագիտու

թյան 

կրթական 

ծրագրի 

պատասխան

ատու/ներ/ի 

հետ 

Հանդիպում 

«Կառավարու

մ» 

մասնագիտու

թյան 

կրթական 

ծրագրի 

պատասխան

ատու/ներ/ի 

հետ 

Հանդիպում 

«Իրավագիտու

թյուն» 

մասնագիտու

թյան 

կրթական 

ծրագրի 

պատասխան

ատու/ներ/ի 

հետ 

09։30 10։2

0 

50 

րոպե 

Meeti

ng ID: 

871 

6195 

8606 

Passco

de: 

59300

0 

2 Հանդիպում 

«Սերվիս» 

մասնագիտու

թյան 

դասախոսներ

ի հետ 

Հանդիպում 

«Կառավարու

մ» 

մասնագիտու

թյան 

դասախոսներ

ի հետ 

Հանդիպում 

«Իրավագիտու

թյուն» 

մասնագիտու

թյան 

դասախոսներ

ի հետ 

11։00 12։0

0 

60 

րոպե 

Meeti

ng ID: 

843 

0238 

8299 

Passco

de: 

54741

4 

3 Հանդիպում 

«Սերվիս» 

մասնագիտու

թյան 

ուսանողների 

հետ 

Հանդիպում 

«Կառավարու

մ» 

մասնագիտու

թյան 

ուսանողների 

հետ 

Հանդիպում 

«Իրավագիտու

թյուն» 

մասնագիտու

թյան 

ուսանողների 

հետ 

12։45 13։4

5 

60 

րոպե 

Meeti

ng ID: 

883 

6124 

1333 

Passco

de: 

83864

4 

4 Ընդմիջում, փորձագիտական խմբի քննարկումներ 13։45 14։4

5 

60 

րոպե 

Meeti

ng ID: 

895 

1521 

3001 

Passco

de: 

43426

5 

5 Հանդիպում Ստորաբաժանումների ղեկավարների 

(Ուսումնամեթոդական և վերահսկողության, 

Միջազգային համագործակցության, Արտերկրի 

ուսանողների, Հետբուհական կրթության, 

Ֆինանսական, տնտեսական սպասարկման, 

տեխնիկական սպասարկման, Ընդհանուր գործերի, 

Մարդկային ռեսուրսների կառավարման 

դեպարտամենտներ, Գրադարան, Արխիվ, 

Կարիերայի կենտրոն) հետ 

15։00 16։0

0 

60 

րոպե 

Meeti

ng ID: 

883 

5262 

0339 

Passco

de: 

61577

9 

6 Փաստաթղթերի ուսումնասիրություն և 

փորձագիտական խմբի փակ հանդիպում 

17:00 18։3

0 

90 

րոպե 

Meeti

ng ID: 

895 

1521 

3001 

Passco

de: 

43426

5 

  

  06․11․2020 թ․ Մեկնարկ Ավարտ Տևողություն Մուտքային 

տվյալներ 

1 Հանդիպում ԵՀ 

մասնաճյուղերի տնօրենների, 

վարչական ու ուսումնական 

ստորաբաժանումների 

ղեկավարների հետ 

09:30 10:50 80 րոպե Meeting ID: 

881 4038 

2758 

Passcode: 

684136 

2 Հանդիպում մասնաճյուղերի 

դասախոսական կազմի 

ներկայացուցիչների հետ (8-10 

հոգի) 

11։20 12։20 60 րոպե Meeting ID: 

870 6787 

7342 

Passcode: 

796468 

3 Ընդմիջում, փորձագիտական 

խմբի քննարկումներ 

12։20 13։20 60 րոպե Meeting ID: 

824 6974 

1533 

Passcode: 

076923 

4 Հանդիպում մասնաճյուղերի 

ուսանողների հետ 

(բակալավրիատ, 

մագիստրատուրա) (10-12 

հոգի) 

13։30 14։30 60 րոպե Meeting ID: 

865 6454 

1677 

Passcode: 

475869 

5 Բաց հանդիպում 15։15 16։00 45 րոպե Meeting ID: 

849 4176 

7425 

Passcode: 

278963 

6 Փաստաթղթերի 

ուսումնասիրություն և 

փորձագիտական խմբի փակ 

հանդիպում 

16։45 18։15 90 րոպե Meeting ID: 

824 6974 

1533 

Passcode: 

076923 

  

  07․11․2020 թ․ Մեկնարկ Ավարտ Տևողություն Մուտքային 

տվյալներ 

1 Հանդիպում Որակի 

ապահովման և 

կոմունիակցիաների 

դեպարտամենտի 

ներկայացուցիչների հետ 

09:30 10:30 60 րոպե   

Meeting ID: 

816 7628 5254 

Passcode: 

644034 

2 Հանդիպում փորձագիտական 

խմբի կողմից ընտրած կազմի 

հետ 

11։00 12։00 60 րոպե Meeting ID: 

891 9423 7634 

Passcode: 

247293 

3 Փաստաթղթերի 

ուսումնասիրություն և 

փորձագիտական խմբի փակ 

հանդիպում 

12։30 13։30 60 րոպե Meeting ID: 

840 3630 6457 

Passcode: 

592595 

4 Ընդմիջում, փորձագիտական 

խմբի քննարկումներ 

13։30 14։30 60 րոպե Meeting ID: 

893 3974 1297 

Passcode: 

664978 

5 Փաստաթղթերի 

ուսումնասիրություն և 

փորձագիտական խմբի փակ 

հանդիպում 

14։40 16։40 120 րոպե Meeting ID: 

840 3630 6457 

Passcode: 

592595 

6 Հանդիպում ԵՀ ղեկավար 

կազմի հետ 

17։20 18։00 30 րոպե Meeting ID: 

893 3974 1297 

Passcode: 

664978 

  

ՀԱՎԵԼՎԱԾ 3. ՈՒՍՈՒՄՆԱՍԻՐՎԱԾ ՓԱՍՏԱԹՂԹԵՐԻ ՑԱՆԿ 

 

N Փաստաթղթի անվանումը Չափանիշ 

1.         ՌԾ-ի կատարողականը գնահատող ցուցիչներ և հիմքեր 1 

2.         ՌԾ-ի մշակման համար արտաքին և  ներքին շահակիցների կարիքների 

վերհանման հարցման կամ խորին հարցազրույցի ձևանմուշ 

1 

3.         ՌԾ-ի մշակման նպատակով իրականացրած հարցումների, ֆոկուս-խմբային 

քննարկումների հաշվետվություններ կամ վերլուծություններ 

1 

4.         Ստորաբաժանումների գործունեության տարեկան պլաններ (վերջին 3 

տարիների) 

1 

5.         Ֆակուլտետների գործունեության տարեկան հաշվետվություններ (վերջին 3 

տարիների համար) 

1 

6.         ՌԾ տարեկան հաշվետվությունների վերլուծություններ 1 

7.         Հոգաբարձուների խորհրդի  նիստերի արձանագրություններ (երկու օրինակ 

վերջին երկու տարիների համար) 

1 

8.         Դեկանի և ամբիոնի վարիչի ընտրության փաթեթ (հայտարարության հղում, 

տրվող պահանջներ, կայացված որոշում) 

2 

9.         ԵՀ-ի մասնաճյուղերի կառուցվածք 2 

10.     ՈԱ և կոմունիկացիաների դեպարտամենտի գործառույթներ 2 

11.     Բուհի գործունեության վրա ազդող գործոնների ուսումնասիրության և 

վերլուծության հաշվետվություններ 

2 

12.     Բուհի գործունեության վրա ազդող գործոնների ուսումնասիրության 

նպատակով ԵՀ-ում իրականացված հարցումների արդյունքների 

վերլուծություններ 

2 

13.     Ամբիոնների հաստիքացուցակ 2 

14.     Ուսումնական ծանրաբեռնվածության նորմատիվներ 2 

15.     Ֆակուլտետների, ամբիոնների, ստորաբաժանումների տարեկան պլաններ 2 

16.     Ֆակուլտետների և ամբիոնների հաշվետվություններ 2 

17.     Ֆակուլտետների և ամբիոնների նիստերի արձանագրություններ 2 

18.     Հարցումների վերլուծություններ /վերջին երկու տարվա համար/ 2 

19.     Կրթական ծրագրերի վերանայմանն ուղղված 2019թ. -ին տեղի ունեցած 

արտաքին և ներքին շահակիցների հետ քննարկումների 

հաշվետվություններ 

3 

20.     ՄԿԾ փոփոխություններին ուղղված հանդիպումներիր արձանգրություններ 3 

21.     ՄԿԾ-ների առարկայական նկարագրեր 3 

22.     Պրակտիկաների հաշվետվություններ (վերջին 3 տարվա) 3 

23.     ՄԿԾ-ների բենչմարքինգի վերլուծություն/ներ 3 

24.     Դրամաշնորհային ծրագրերի մասնակցության հիմքեր 3 

25.     ՄԿԾ մշտադիտարկման արդյունքներ և գործատուների կարծիքներ 3 

26.     ՄԿԾ-ի փորձագիտական կարծիք՝ գործատուի կողմից տրամադրված 3 

27.     Դասալսումների արձանագրություններ, արդյուքների վերլուծություն 

(վերջին 2 տարիների համար) 

3 

28.     Դասախոսների վերապատրաստումների  պլան 3 

29.     Դասացուցակներ 3 

30.     Բոլոր առարկաների հանձնարարականների ցանկեր 3 

31.     Ուսումնական խորհրդատուների կազմ, հանդիպումների ժամանակացույց 3 

32.     Մատյաններ, պրակտիկաների լրացրած օրագրեր 3 

33.     ՄԿԾ փոփոխություններին ուղղված ամբիոնների արձանագրություններ 3 

34.     ԵՀ մասնաճյուղերի 2018-2019 թթ․ դասացուցակներ 3 

35.     Նախապատրաստական խմբերում ներգրավված ուսանողների 

ընդունելության կանոնակարգ 

4 

36.     Ուսանողների վարձավճարների սահմանման քաղաքականություն 4 

37.     Հեռացված և դուրս մնացած ուսանողների վերականգման հիմքեր 4 

38.     Ուսանողների կարիքների վերհանման հարցումների վերլուծության 

հաշվետվություններ (վերջին 2 տարիների) 

4 

39.     Կամընտրական առարկաների ընտրության ընթացակարգ 4 

40.     Կարիերայի կենտրոնի 2019թ․-ի հաշվետվություն 4 

41.     Կրթական ծառայությունների  որակի և արդյունավետության վերաբերյալ 

ուսանողական հարցումների և մշտադիտարկման արդյունավետության 

վերլուծություններ 

4 

42.     Դասախոսների ընտրության չափանիշներ /պաշտոնի անձնագիր/ 5 

43.     Դասալսումների մատյաններ 5 

44.     Դասախոսին գնահատող ուսանողների հարցումների վերլուծության նմուշ 5 

45.     Դասախոսական կազմի ընթացիկ և տարեկան բազմագործոն 

գնահատումների արդյունքներ և դրա հիման վրա արձանագրված 

փոփոխությունների օրինակներ 

5 

46.     Դասախոսների վերապատրաստման կարիքների վերլուծություններ 5 

47.     Դասախոսների վերապատրաստումների փաթեթներ 5 

48.     Ամբիոնի դասախոսների գիտական և ուսումնա-մեթոդական 

աշխատանքների ցանկեր 

5 

49.     Դասախոսների պորտֆոլիոներ, դասախոսի պլաններ 5 

50.     Գիտական սեմինարների անցկացման գրաֆիկ, արձանագրություններ 5 

51.     Երիտասարդ կադրերի պատրաստման հայեցակարգ 5 

52.     Դասախոսների ատեստավորման հաշվետվություններ 5 

53.     Մասնաճյուղերի դասալսումների թերթիկներ 5 

54.     Ավարտական աշխատանքների օրինակներ (վերջին 3 տարիների) 6 

55.     Հիմքեր՝ միջազգային գրախոսվող ամսագրերում հոդվածներ, Ցիտման 

համաթիվ, բյուջե 

6 

56.     Հրատարակումների ցանկ՝ ըստ ամբիոնների 6 

57.     ԵՀ մասնաճյուղերի բյուջե 7 

58.      Ըստ մասնագիտությունների՝ մասնագիտական գրականության 

համալրման ցանկեր 

7 

59.     Ենթակառուցվածքային բազայից բավարարվածության հարցումների 

նմուշներ և արդյունքների վերլուծություններ 

7 

60.     ՄԿԾ-ի տարեկան ընթացիկ մոնիտորինգ, հաշվետվություն 7 

61.     Դեկանների, ամբիոնների վարիչների հաշվետվություններ 8 

62.     Բուհի միջազգային համագործակցության պայմանագրերի, 

համաձայնագրերի, հուշագրերի 

9 

63.     ՈԱԴ-ի կողմից կատարված համալսարանի ինստիտուցիոնալ 

կարողությունների եւ կրթական ծրագրերի ինքնավերլուծության եւ 

ինքնագնահատման հաշվետվություններ 

10 

64.     Որակի ապահովման դեպարտամենտի (ՈԱԴ) մասնագիտական 

վերապատրաստումներ 

10 

65.     Ավարտական հանձնաժողովների նախագահների տրամադրած 

հաշվետվություններ և դրանց վերլուծությունները(վերջին 3 տարիների) 

10 

66.     Միջազգային ուսանողների շրջանում իրականացված հարցումների 

օրինակներ 

10 

ՀԱՎԵԼՎԱԾ 4. ՈՒՍՈՒՄՆԱՍԻՐՎԱԾ ՌԵՍՈՒՐՍՆԵՐ22 

1. Լսարաններ 

2. Ստորաբաժանումներ  

3.  Լաբորատորիաներ 

4.  Համակարգչային լսարաններ 

5. Ճաշարան 

6. Գրադարան 

7. Էլեկտրոնային գրադարան 

8. Ընթերցասրահ  

 

 

ՀԱՎԵԼՎԱԾ 5. ԵՎՐՈՊԱԿԱՆ ՀԱՄԱԼՍԱՐԱՆԻ ԿԱԶՄԱԿԵՐՊԱԿԱՆ ԿԱՌՈՒՑՎԱԾՔԸ 

 

 
 

 

 

 

 

                                                           
22  COVID-19 համավարակով պայմանավորված՝ ՄՈՒՀ-ի և մասնաճյուղերի ռեսուրսները դիտարկվել 

են առցանց տարբերակով՝ ՄՈՒՀ-ի կողմից նախապես ներկայացված տեսանյութերի միջոցով: 

ՀԱՎԵԼՎԱԾ 6. ՀԱՊԱՎՈՒՄՆԵՐԻ ՑԱՆԿ 

  

ԳԱԱՑ- գործունեության արդյունավետության առանցքային ցուցանիշներ 

ԵՀ-Եվրոպական համալսարան 

ՄԿԾ- մասնագիտության կրթական ծրագիր 

ՄՈՒՀ- մասնագիտական ուսումնական հաստատություն 

ՈԱ- որակի ապահովում 

ՈԱԱԿ - Մանագիտական կրթության որակի ապահովման ազգային կենտրոն 

ՈԱՇ- որակավորումների ազգային շրջանակ 

ՌԾ- ռազմավարական ծրագիր 

ՈՒԳԸ- ուսանողական գիտական ընկերություն 

ՈՒԽ- ուսանողական խորհուրդ 

 


